
ᐆᒪᖅᑯᑎᑦ ᐊᑭᓕᒐᒃᓴᓄᑦ ᕿᒥᕐᕈᐃᔨᑦ ᑲᑎᒪᔨᖏᑦ 
 

 

 

ᐃᓚᒋᔭᐅᔪᑦ  ᐋᓐᑐᓂ ᕉᔅ  ᑲᑎᒪᑎᑦᑎᔨ 

    ᒍᕋᕼᐋᒻ ᓛᒃ  ᑲᑎᒪᑎᑦᑎᔨᐅᑉ ᑐᖏᓕᐊ 

ᕌᐱᓐ ᓯᖕᑭᓕᐅᕐ  ᑲᑎᒪᔨ 

ᓈᑎᐊ ᓯᑰᓐ  ᑲᑎᒪᔨ 

 

 

ᐃᑲᔪᖅᑐᖅᑎᑦ 

    ᓘᕆ−ᐋᓐ ᐅᐊᐃᑦ  ᑐᑭᒧᐊᒃᑎᑦᑎᔨᒻᒪᕆᒃ 

    ᕌᔾ ᕆᑦᓈᓇᓐᑕᓐ   ᖃᐅᔨᒃᑲᐃᔨ 

    ᒫᓂᑲ ᐃᐅᓪ ᑲᓇᔪᖅ   ᑐᑭᓕᐅᕆᔨ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑕᐅᑐᒃᑎᖏᑦ 
 

 
 ᐊᑖᓃᑦᑐᖅ ᐅᐸᒍᑎᓚᐅᖅᑐᖅ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ ᓄᓇᓕᖕᓂ ᐅᖃᖃᑎᒌᖕᓂᕐᓂ 

ᑭᒡᒐᖅᑐᐃᓪᓗᓂ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ: 

 

 

  ᐳᕉᓅ ᐱᕆᐊᕋ   ᐊᖏᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

  ᑎᐅᕈ ᑕᐃᓗ   ᐊᐅᓚᑦᑎᔨ ᐱᕙᒌᔭᐃᓂᕐᓄᑦ ᖃᐅᔨᓴᕐᓂᕐᓄᓪᓗ 

  ᓰᓚ ᐸᐸ   ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ 

ᕆᓃ ᐸᐅᓱᕐ  ᐊᐅᓚᑦᑎᔨᐅᓚᐅᑲᒃᑐᖅ ᑐᓴᐅᒪᔪᓕᕆᓂᕐᒧᑦ  

ᑎᑎᕋᖅᓯᒪᓂᖏᑦ ᓇᐃᒡᓕᒋᐊᖅᓯᒪᔪᑦ 
 

 
AMI  ᐱᐅᓯᒋᐊᖅᓯᒪᔪᖅ ᐆᒃᑐᕋᕐᓂᕐᒧᑦ ᒪᑭᒪᔾᔪᑎᒃᓴᖅ 

AMR   ᐃᕐᖐᓐᓇᖅ ᐆᒃᑐᕋᐅᒻᒥᒃ ᐅᖃᓕᒫᕐᓂᖅ 

AUC  ᐋᓪᐴᑕᒥ ᐃᒡᓗᓄᑦ ᐊᑐᖅᑕᐅᕙᒃᑐᓄᑦ ᑲᒥᓴᒋᔭᐅᔪᖅ 

AFUDC ᐱᔾᔪᑎᒃᓴᖅᑖᕈᑎ ᑮᓇᐅᔭᖃᖅᑎᑕᐅᔾᔪᑎᓄᑦ ᐊᑐᖅᑕᓄᑦ ᓴᓇᑎᓪᓗᒋᑦ 

ARO  ᐱᖁᑏᑦ ᐊᑐᖅᑕᐅᔾᔮᔪᓐᓃᕐᓂᖏᓐᓄᑦ ᒪᓕᑦᑕᐅᓂᐊᖅᑐᖅ 

CEO  ᐊᐅᓚᑦᑎᔨᒻᒪᕆᒃ 

CPC  ᐊᑭᑐᔫᑎᓄᑦ ᐱᕙᒌᔭᐅᑎᓂᒃ ᑲᑎᒪᔨᕋᓛᖏᑦ 

EPCM  ᓴᓇᔪᓕᕆᔨᒻᒪᕆᓕᕆᓂᖅ, ᓂᐅᕕᐊᑦ, ᓴᓇᔭᐅᓂᕐᒧᑦ ᐊᐅᓚᑦᑎᓂᖅ 

FTE  ᐅᓪᓗᓕᒫᖃᑦᑕᖅᑐᒧᑦ ᓇᓕᒧᒃᓲᑎᔪᖅ 

FSR  ᐅᕐᓱᐊᓗᖕᒧᑦ ᐊᑭᑐᓗᐊᖅᑕᐃᓕᒪᓂᕐᒧᑦ ᓱᕐᕋᔾᔭᐃᒃᑯᑎ 

HSE  ᐋᓐᓂᐊᖅᑕᐃᓕᒪᔪᓕᕆᔨᑦ, ᐊᑦᑕᕐᓇᖅᑕᐃᓕᔪᓕᕆᔨᑦ 

ᐊᕙᑎᓕᕆᔨᒃᑯᓪᓗ  

GN  ᓄᓇᕗᑦ ᒐᕙᒪᖓ 

GRA  ᐆᒻᒪᖅᑯᑎᑦ ᐊᑭᖏᑦ 

HR  ᐃᖅᑲᓇᐃᔭᖅᑐᓕᕆᔨᒃᑯᑦ 

kWh  ᑭᓗᕚᑦ ᐃᑲᕐᕋᖓ 

MWh  ᒥᒐᕚᑦ ᐃᑲᕐᕋᖓ 

NUL  ᐅᑭᐅᖅᑕᖅᑐᒥ ᐃᒡᓗᓄᑦ ᐊᑐᖅᑕᐅᕙᒃᑐᓄ (ᓄᓇᑦᓯᐊᖅ) ᓕᒥᑎᑦ  

O&M  ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ 

NTPC  ᓄᓇᑦᓯᐊᖅ ᐆᒻᒪᖅᑯᑎᓕᕆᔨᒃᑯᑦ 

NESP  ᓄᓇᕗᑦ ᐅᒻᒪᖅᑯᑎᓄᑦ ᐃᑲᔫᓯᐊᓄᑦ ᐱᓕᕆᐊᒃᓴᖅ 

MPP  ᐊᖏᔪᑦ ᐱᓕᕆᐊᒃᓴᑦ ᐱᔪᓐᓇᐅᑎᖓ 

PPD  ᐅᖅᓱᐊᓗᓕᕆᔨᒃᑯᑦ 

PSA  ᐃᓄᓕᒫᓄᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᓲᓂᑦ 

QEC  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ROE  ᐅᑎᕐᕕᐅᓂᖅ ᓇᖕᒥᓂᖁᑎᖃᖅᑎᐅᑉ ᓇᖕᒥᓂᖏᓐᓂᑦ 

SAIDI  ᐊᑐᖃᑦᑕᖅᑐᓄᑦ ᓈᒻᒪᒋᐊᕈᑎ ᐅᓚᕕᑕᐅᓇᖅᑐᓄᑦ ᑐᕌᖅᑕᖓ 

ᓇᓗᓇᐃᖅᓯᒪᔪᑦ 

SAIFI  ᐊᑐᖃᑦᑕᖅᑐᓄᑦ ᓈᒻᒪᒋᐊᕈᑎ ᐅᓚᕕᑕᐅᓇᖅᑐᓄᑦ ᐊᑐᒐᔪᒃᑐᖅ 

ᓇᓗᓇᐃᖅᓯᒪᔪᑦ 

UPC  ᐊᑐᕈᓐᓇᖅᑐᑦ ᐊᑕᐅᓯᕐᒧᑦ ᐊᑐᖅᑎᒧᑦ 

URRC  ᐆᒻᒪᖅᑯᑎᑦ ᐊᑭᓕᒐᔅᓴᖏᓄᑦ ᕿᒥᕐᕈᐃᔨᑦ ᑲᑎᒪᔨᖏᑦ 

YEC  ᔫᑳᓐ ᐆᒻᒪᖅᑯᑎᓕᕆᔨᒃᑯᑦ 

WHMIS ᐃᖅᑲᓇᐃᔭᕐᕕᒻᒥ ᐊᑦᑕᓇᕈᑎᐅᔪᓐᓇᖅᑐᓂᑦ ᑐᑭᓯᒋᐊᕈᑎᓪᓗᐊᑕᓂᑦ 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ 
 
1. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᖅᑯᖅᓯᓪᓗᑎᒃ ᐆᒻᒪᖅᑯᑎ ᐊᑭᖏᓐᓄᑦ ᑐᒃᓯᕋᐅᒻᒥᒃ 

ᐃᒃᐱᒋᓪᓗᒍ 2018/19 ᖃᐅᔨᓴᕐᓂᕐᒧᑦ ᐊᕐᕌᒍᖓ ᑐᒃᓯᕌᖃᕐᖢᓂ, ᐊᓯᓕᒫᖏᑎᒍᑦ: 

 ᒥᒃᖠᒋᐊᕐᓗᓂ ᐱᑕᕐᑳᓂᒃᑐᖅ ᐊᑭᓪᓗᐊᑕᖏᓐᓄᑦ ᑮᓇᐅᔭᖅᑖᑦ $864,000 ᐃᖅᑲᒋᓗᒍ 

2018/19 ᖃᐅᔨᓴᕐᓂᕐᒧᑦ ᐊᕐᕌᒍᖓ ᓇᓚᐅᑦᑖᕆᔭᐅᔪᒥ ᑮᓇᐅᔭᖅᑖᕆᔭᐅᔪᒃᓴᑦ  

ᐱᔭᕆᐊᓕᖏᓐᓂ  $134.047 ᒥᓕᐊᓐ 

 ᐊᖏᖅᓯᓂᖅ ᑮᓇᐅᔭᖅᑖᓃᑎᓪᓗᒋᑦ ᓴᖅᑭᑎᑦᑎᓂᕐᒥ ᐱᒋᐊᕐᓗᓂ ᐊᑐᕈᓐᓃᖅᑎᑦᑎᓂᕐᒥ 

ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᑎᔾᔭᐃᓕᔾᔪᑎ ᐅᑎᖅᑎᑕᐅᔾᔪᑎᖓ 5.41¢/ᑭᓗᕚᑦ ᐊᐃᕆᓕ 1, 

2018-ᒥ ᐊᑑᑎᖃᑦᑎᐊᖅᑐᒃᑯᑦ ᐅᑎᖅᑎᓪᓗᒋᑦ ᐊᑭᖏᑦ ᐊᑭᓪᓗᐊᑕᖏᓐᓄᑦ ᐊᖏᖅᑕᐅᓂᑯᑦ 

2014−ᒥ ᐆᒻᒪᖅᑯᑎ ᐊᑭᖏᓐᓄᑦ ᑐᒃᓯᕋᐅᒻᒥᒃ. ᐊᑐᕈᓐᓃᖅᑎᓐᓂᐊᕈᓂ ᐅᖅᓱᐊᓗᒃ.  

 ᐊᑭᑐᓗᐊᖅᑎᑦᑎᔾᔭᐃᓕᔾᔪᑎ ᐱᑎᑦᑎᔪᖅ ᐊᑭᓄᑦ ᐅᓄᖅᓯᒋᐊᖅᑎᑦᑎᓂᕐᒥᒃ ᐅᖓᑖᓄᑦ 8.6%; 

ᐊᑭᑦᑐᕆᐊᖅᑎᑦᑎᒃᑲᓐᓂᕈᑎᑕᖃᙱᑦᑐᖅ ᐋᖅᑭᒋᐊᖅᑕᓂᑦ ᐊᕐᕌᒍᒥ 1 (2018/19). ᐊᕐᕌᒍ 

2 (2019/20); ᐊᑭᑦᑐᕆᐊᕐᓃᑦ ᐃᓱᖃᕐᕕᖃᖅᑐᑦ 8.6% (3.6% ᑮᓇᐅᔭᖅᑖᕆᔭᐅᒋᐊᓕᑦ 

ᐅᓄᖅᓯᒋᐊᖅᑐᑦ ᐊᒻᒪᓗ 5% ᐊᕐᕌᒍᑕᒫᑦ ᓈᓕᒧᒌᓕᖅᑎᒃᑲᓐᓂᕐᓗᒋᑦ) 

ᒥᑭᓐᓂᖅᓴᐅᓗᓂᓘᓐᓃᑦ ᐊᕐᕌᒎᖕᓄ ᒪᕐᕉᖕᓄᑦ ᐊᑭᑦᑐᕆᐊᕆᐊᓕᑦ ᐱᔭᕆᐊᖃᖅᐸᑕ ᐱᑎᓪᓗᒍ 

ᓇᓃᓐᓂᕆᔭᕆᐊᖃᖅᑕᖏᑕ ᐊᑭᖏᑦ ᐱᔨᑦᑎᕋᕐᓂᕐᒧᑦ ᐊᑭᖏᓐᓄᑦ.   

 ᐋᖅᑭᒃᓯᒃᑲᓐᓂᕆᐊᕐᓂᖅ ᐱᑕᕐᑳᓂᒃᑐᒥᒃ ᓄᓇᓕᖕᒦᑦᑐᒥᒃ ᐊᑭᖏᓐᓂᑦ ᐊᔾᔨᒋᑎᓪᓗᒍ 

ᓄᓇᕗᓕᒫᒥ ᐊᑭᖏᑦ ᐱᔨᑦᑎᕋᕐᓂᕐᒧᑦ ᐊᑭᖏᓐᓄᑦ, ᐊᑐᕐᓗᒍ ᐊᕐᕌᒍᑦ ᐊᕐᕕᓂᓕᑦ 

ᐊᑭᖏᓐᓄᑦ ᐋᖅᑭᒃᓯᒃᑲᓐᓂᕆᐊᕐᒥ ᐱᕙᓪᓕᐊᓂᖓ, ᐱᒋᐊᕐᓗᓂ 2018/19. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᕐᖢᓂ 5% ᐊᖏᓛᖑᔪᓐᓇᕐᓗᓂ 

ᐋᖅᑭᒃᓯᒃᑲᓐᓂᕆᐊᕐᓂᕐᒥᒃ ᐊᒥᓱᕈᕆᐊᖅᑐᓄᑦ ᐊᕐᕌᒍᑕᒫᑦ. 

 

2. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᑲᔪᖅᓱᐃᔪᑦ ᑐᒃᓯᕋᖅᑕᒥᒃ 

ᑲᔪᓯᒋᐊᕐᓗᑎᒃ ᐊᑭᖏᓐᓄᑦ ᓄᓇᓕᖕᓃᑦᑐᓕᒫᓄᑦ ᓄᓇᕗᓕᒫᒥ ᐊᑭᖏᑦ ᐱᔨᑦᑎᕋᕈᑎᓄᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᐃᓱᒪᒋᓪᓗᓂᐅᒃ ᐊᖏᓛᖑᔪᓐᓇᕐᓗᓂ ᐊᑭᖏᓐᓄᑦ ᐋᖅᑭᒃᓯᒃᑲᓐᓂᕆᐊᕐᓂᕐᒥᒃ ᐊᒥᓱᕈᕆᐊᖅᑐᓄᑦ 

ᐱᑎᑕᐅᔪᓄᑦ ᑕᐃᑲᙵᑦ ᐃᓱᓕᕝᕕᖃᓪᓗᐊᖅᑐᖅ 3% ᐊᑐᓂ 2018/19 ᐊᒻᒪ 2019/20 

ᐱᓯᒪᐃᓐᓇᕋᓱᒃᓗᒍ ᐊᑭᖏᓐᓄᑦ ᒪᑭᑕᐃᓐᓇᕈᑎᒃᓴᓄᑦ ᐊᑐᖅᑎᐅᔪᓕᒫᓄᑦ. ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᒋᔭᖃᓚᐅᖅᑐᑦ ᑖᓐᓇ   ᓄᓇᕗᑦ ᐅᒻᒪᖅᑯᑎᓄᑦ 

ᐃᑲᔫᓯᐊᓄᑦ ᐱᓕᕆᐊᒃᓴᖅ ᐃᓚᖓᓂ ᐊᑭᓕᖅᓱᐃᓲᖅ ᐊᑐᖅᑕᐅᕙᓪᓕᐊᔪᓂᑦ ᓄᓇᕗᒻᒥ 

ᓄᓇᓕᓕᒫᖏᓐᓂ ᓈᓴᐅᓯᕆᔭᐅᓪᓗᓂᓗ 50% ᐳᓴᓐᑎ ᐃᖃᓗᖕᓃᑦᑐᒨᖓᔪᓄᑦ ᐊᑭᖏᓐᓄᑦ.  

ᑕᐃᒪᐃᒻᒪᑦ, ᐊᑭᑦᑐᕆᐊᕈᑎᕐᔪᐊᕌᕐᔪᒃ ᐊᑭᖏᓐᓄᑦ ᐃᖃᓗᖕᓄᑦ ᑐᑭᖃᖅᑐᖅ 

ᖃᐅᔨᒪᖃᑦᑕᐅᑎᓗᑎᒃ ᐊᒥᓱᕈᕆᐊᖅᑐᓄᑦ ᐊᑐᖅᑎᑦ ᐊᑭᓕᒐᒃᓴᖅᑖᖏᓐᓄᑦ ᐊᓯᖏᓐᓂ 

ᓄᓇᓕᖕᓂ. 

 

3. ᑐᙵᕕᒋᓪᓗᒍ ᑮᓇᐅᔭᖅᑖᕆᔭᐅᔭᕆᐊᓕᑦ ᐱᖁᔭᐅᔪᓂ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ 

ᕿᒥᕐᕈᓂᕐᒧᑦ ᑲᑎᒪᔩᑦ, ᐊᑖᓃᑦᑐᖅ ᑎᑎᕋᖅᓯᒪᔪᖅ ᐱᑎᑦᑎᔪᖅ ᐊᔾᔨᒌᖕᒪᖔᑕ ᐊᓯᔾᔨᖅᑐᑦ 

ᑲᑎᖦᖢᒋᑦ ᐆᒻᒪᖅᑯᑎᓄᑦ ᑮᓇᐅᔭᖅᑖᒃᓴᑦ ᑐᒃᓯᕋᖅᑕᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

ᑕᐃᒃᑯᓄᖓᓗ ᐱᖁᔭᐅᔪᓄᑦ ᐊᖏᖅᑕᐅᓯᒪᔪᓄᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ 

ᕿᒥᕐᕈᓂᕐᒧᑦ ᑲᑎᒪᔩᑦ. 

4. ᓱᓕᒃᑲᓐᓂᖅ, ᑎᑎᕋᖅᓯᒪᔪᖅ ᖁᓛᓂ ᑕᑯᑎᑦᑎᔪᖅ ᐆᒻᒪᖅᑯᑎᓄᑦ ᑮᓇᐅᔭᖅᑖᒃᓴᑦ ᐊᒥᓱᕈᕆᐊᕈᑎ 

2018/19 ᐊᔾᔨᒌᖕᒪᖔᑕ ᐊᕐᕌᓂᐅᓚᐅᖅᑐᒧᑦ ᐆᒻᒪᖅᑯᑎᓄᑦ ᑮᓇᐅᔭᖅᑖᒃᓴᓂᑦ 4.4%−ᖑᔪᖅ. 

2019/20−ᒧᑦ, ᐆᒻᒪᖅᑯᑎᓄᑦ ᑮᓇᐅᔭᖅᑖᒃᓴᑦ ᐊᒥᓱᕈᕆᐊᕈᑎ ᑐᒃᓯᕋᖅᑕᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 3.0%−ᖑᔪᖅ ᐊᒻᒪ ᐆᒻᒪᖅᑯᑎᓄᑦ ᑮᓇᐅᔭᖅᑖᒃᓴᑦ 

ᐊᒥᓱᕈᕆᐊᕈᑎ ᐱᖁᔭᐅᔪᖅ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ 

2.6%−ᖑᓪᓗᓂ.  

 

5. ᖃᐅᔨᒪᓗᒍ ᐃᖃᓗᐃᑦ ᐊᑦᑎᓛᕐᒥᑦ ᐊᑭᖏᓐᓄᑦ ᓄᓇᓕᒋᔭᐅᖃᑕᐅᔪᖅ ᑕᐃᒪᐃᒻᒪᓪᓗ 

ᐊᑐᕈᓐᓇᖅᑐᖅ ᐊᖏᓛᖓᓂ ᐊᑭᖏᓐᓄᑦ ᐋᖅᑭᒃᓯᒃᑲᓐᓂᕆᐊᕐᓂᕐᒥᒃ ᐊᒥᓱᕈᕆᐊᖅᑐᑦ. ᑖᒃᑯᐊ 

ᖁᓛᓂ ᐅᖃᐅᓯᐅᔪᑦ ᑮᓇᐅᔭᖅᑖᒃᓴᓄᑦ ᐊᓯᔾᔨᕈᑎᑦ ᑐᑭᓕᐅᕆᔪᑦ ᐊᑭᖏᓐᓄᑦ ᐊᓯᔾᔨᖅᑐᑦ 

ᐊᑖᓃᑐᓄᑦ ᐃᖃᓗᖕᓄᑦ: 

 

Pre April 1, 

2018

April 1, 2018 

to March 31, 

2019 Per QEC

April 1, 2018 

to March 31, 

2019 Per 

URRC

April 1, 2019 

Forward Per 

QEC

April 1, 2019 

Forward Per 

URRC

A B C D E

$000 $000 $000 $000 $000

1 Base Energy Revenue 125841 125841 125841 121317 121317

2 FSR Rider Revenue (1) -9676

3 QEC proposed surplus at existing base rates (2) -864 -864

4 QEC Proposed Phase in adjustment (3) -3660 -3660

5 2018/19 Revenue deficiency as per URRC 3660 3167

6 Energy Revenue (4) 116165 121317 121317 124977 124484

7 Percent change 4.4% 4.4% 3.0% 2.6%

Notes:

1. Based on 178,851 MWh sales times $0.0541 FSR credit Rider

3. Revenue Phase in reduction proposed by QEC; see page 8-12; L19

4. Does not include customer fixed charge and demand charge revenues

2. Difference between existing base revenues and QEC proposed revenue requirement;see Table 5.3 Page 5-4

Changes in Energy Revenues 

6. ᐃᓚᒃᑲᓐᓂᖓ, ᑎᑎᕋᖅᓯᒪᔪᖅ ᖁᓛᓂ ᓇᓗᓇᐃᖅᓯᔪᖅ ᐊᖏᓛᖑᔪᓐᓇᕐᓗᓂ 

ᐊᒥᓱᕈᕆᐊᖅᑐᓄᑦ ᐆᒻᒪᖅᑯᑎᑦ ᐊᑭᖏᓐᓄᑦ ᑐᒃᓯᕋᖅᑕᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓄᑦ ᓄᓇᕗᒻᒦᑦᑐᓄᑦ ᐊᑐᖅᑎᐅᔪᓄᑦ ᐃᖃᓗᖕᓂ ᓅᑎᓪᓗᒋᑦ ᐅᕐᓱᐊᓗᒻᒧᑦ 

ᐊᑭᑐᓗᐊᖅᑎᑦᑎᔾᔭᐃᓕᔾᔪᑎᒥᒃ ᐃᓚᙵᖅᓯᒋᐊᕈᑎᑦ ᐊᑭᓄᑦ ᐋᖅᑭᒋᐊᒃᑲᓐᓂᕐᓗᒋᓪᓗ 

ᓄᓇᓕᖕᓃᑦᑐᑦ ᐊᑭᖏᓐᓄᑦ 18.5% (9.9%+8.6%) ᐅᖓᑖᓄᑦ ᐊᕐᕌᒎᒃ ᒪᕐᕉᒃ. ᑖᓐᓇ 

ᐊᔾᔨᒌᖕᒪᖔᑕᐅᔪᖅ 14.2% (8.5%%+5.7%) ᐱᖁᔭᐅᔪᒥᒃ ᐊᖏᖅᑕᐅᓂᕐᒧᑦ ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ.  ᐊᒻᒪᑦᑕᐅᖅ, ᑕᐃᑲᓂᑦᑕᐃᓐᓇᖅ ᑎᑎᕋᖅᓯᒪᔪᓂᒃ 

ᓇᓗᓇᐃᖅᓯᔪᖅ ᐊᖏᓛᖑᔪᓐᓇᕐᓗᒍ ᐊᒥᓱᕈᕆᐊᕈᑎ ᐆᒻᒪᖅᑯᑎᓄᑦ ᐊᑭᖏᓐᓂᒃ ᑐᒃᓯᕋᖅᑕᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᑮᓇᐅᔭᓕᐅᕋᓱᐊᖅᑎᓄᑦ ᐊᖅᑐᖅᑎᓄᑦ ᐃᖃᓗᖕᓂ 

ᓅᑎᓪᓗᒋᑦ ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᑎᔾᔭᐃᓕᔾᔪᑎᒥᒃ ᐃᓚᙵᖅᓯᒋᐊᕈᑎᑦ ᐊᑭᓄᑦ 

ᐋᖅᑭᒋᐊᒃᑲᓐᓂᕐᓗᒋᓪᓗ ᓄᓇᓕᖕᓃᑦᑐᑦ ᐊᑭᖏᓐᓄᑦ 20.6% (12.0%+8.6%) ᐅᖓᑖᓄᑦ 

ᐊᕐᕌᒎᒃ ᒪᕐᕉᒃ. ᑖᓐᓇ ᐊᔾᔨᒌᖕᒪᖔᑕᐅᔪᖅ 15.4% (9.7%+5.7%) ᐱᖁᔭᐅᔪᒥᒃ 

ᐊᖏᖅᑕᐅᓂᕐᒧᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ.  ᑭᖑᓪᓕᖅᐹᒥᒃ, 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓚᐅᙱᑦᑐᑦ ᐊᖏᖅᑕᐅᓂᕐᒧᑦ 

ᖃᓄᑐᐃᓐᓇᒃᑲᓐᓂᖅ ᐊᑭᖏᓐᓄᑦ ᐋᖅᑭᒋᐊᒃᑲᓐᓂᕈᑎᓄᑦ ᐊᓯᔾᔨᖅᑐᓄᑦ ᓇᓕᐊᖕᓄᑐᐃᓐᓇᖅ 

ᓄᓇᓕᖕᒧᑦ ᑭᖑᓪᓕᕐᒥ ᑭᓯᐊᓂ ᐆᒻᒪᖅᑯᑎᑦ ᐊᑭᖏᑦ. 

 

Units18/19 Units19/20

Per QEC Per URRC Per QEC Per URRC Per QEC Per URRC Per QEC Per URRC

1 Base Energy Rate c/kW.h c/kW.h 60.29 60.29 60.29 59.56 50.68 50.68 50.68 49.67

2 Fuel Rider c/kW.h -5.41 -5.41 -5.41 -5.41

3 Rate Level Prior Year c/kW.h c/kW.h 54.88 54.88 60.29 59.56 45.27 45.27 50.68 49.67

4 Reduction to Base Rates per QEC 0.6868% -0.41 -0.41

5 Revenue Phase in Adjustment c/kW.h -2.046 -2.046

6 2019/20 Revenue Increase 2.610% 1.55 1.30

7 Base Rate Before Realignment [L1+4+5+6] c/kW.h c/kW.h 57.83 61.12 48.22 50.96

8 Realignment Increase 3% 3% 1.73 1.83 1.45 1.53

9 2018/19 Base Rate c/kW.h c/kW.h 60.29 59.56 65.46 62.95 50.68 49.67 55.03 52.49

10 Percent change over prior year [L7/L3-1] % % 9.9% 8.5% 8.6% 5.7% 12.0% 9.7% 8.6% 5.7%

Domestic & Commercial Rate Changes for Iqaluit-QEC Proposed and Per URRC

2019/20

Domestic Commercial

2018/19 2019/202018/19

7. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᒪᖁᔨᔪᑦ ᐊᔾᔨᒌᖏᕐᔪᐊᖅᑐᓂᑦ 

ᐊᑭᖏᑦ ᐱᓕᕆᐊᒃᓴᕐᔪᐊᓄᑦ ᐊᖏᖅᑕᐅᓚᐅᖅᓯᒪᔪᑦ ᑕᐃᓐᓇᐅᑎᓪᓗᒍ ᐱᓕᕆᐊᒃᓴᕐᔪᐊᓄᑦ 

ᐱᔪᓐᓇᐅᑎ ᑐᒃᓯᕋᐅᑎᖏᓐᓂᑦ ᐊᒻᒪ ᑖᓐᓇᓪᓚᑦᑖᖅ (ᐅᕝᕙᓘᓐᓃᑦ ᓇᓚᐅᑦᑖᕆᔭᐅᔪᓂ) ᐊᑭᖏᑦ. 

ᑕᐃᒪᐃᒻᒪᓪᓗ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓪᓗᑎᒃ ᖁᓪᓕᖅ 

ᐆᒻᒪᖅᑯᑎᓕᕿᔨᒃᑯᑦ ᑎᒥᖁᑖ ᑐᑭᒧᐊᒃᑎᑕᐅᓗᑎᒃ ᑐᖅᑯᖅᓯᓗᑎᒃ ᐋᖅᑭᒋᐊᖅᓯᒪᔪᒥᒃ 

ᑐᒃᓯᕋᐅᒻᒥᒃ ᒥᓂᔅᑕᒧᑦ ᐱᓕᕆᐊᒃᓴᓕᐊᑦ ᐊᑭᖏᑦ ᐱᓕᕆᐊᒃᓴᕐᔪᐊᓄᑦ 

ᓴᓇᔭᐅᓯᒋᐊᓚᐅᙱᓐᓂᖏᓐᓂ ᖃᔅᓯᐅᓂᖓ ᐊᖏᖅᑕᖅ ᒥᓂᔅᑕᒧᑦ, ᐅᖓᑖᓄᑦ 25% 

ᐅᕝᕙᓘᓐᓃᑦ $5 ᒥᓕᐊᓐ, ᓇᓕᐊᑐᐃᓐᓇᖅ ᐊᖏᓂᖅᓴᐅᒃᐸᑦ. 

 

8. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᑯᑖ ᑐᒃᓯᕋᕐᖢᑎᒃ ᐃᓚᒃᑲᓐᓂᖓᓂᒃ ᐊᐅᓚᐅᑎᖃᕐᕕᒃ 

ᐊᐅᓱᐃᑦᑐᒥ ᐊᑭᖏᓐᓅᖓᔪᓄᑦ ᐊᑭᖃᕐᖢᓂ $20 ᒥᓕᐊᓐ 2018/19−ᒧᑦ. ᑖᓐᓇ 

ᐊᐅᓚᐅᑎᖃᕐᕕᒃ ᑐᕌᖓᔪᖅ ᐱᔨᑦᑎᕐᓗᓂ ᓄᓇᓕᖕᒥᒃ 103−ᓂᑦ ᐊᑐᖅᑎᐅᔪᓂᑦ. ᐱᑕᕐᑳᓂᒃᑐᖅ 

ᐃᓕᔭᐅᓯᒪᔪᖅ ᐊᖏᓂᖓ ᐊᐅᓱᐃᑦᑐᒥ 570 ᑭᓗᕚᖑᔪᖅ ᐃᓇᖏᐅᑎᔪᒃᓴᕐᓗ ᐊᐅᓚᐅᑎᖃᕐᕕᒃ 

ᐊᖏᓂᖃᕋᔭᖅᑐᖅ 1000 ᑭᓗᕚᑦ. ᑖᓐᓇ ᑐᑭᓕᐅᕆᔪᖅ ᒪᕐᕈᐃᓪᓗᐊᑕᑲᓴᒃᑐᒧᑦ ᐃᓕᔭᐅᓯᒪᔪᖅ 

ᐊᖏᓂᖓ ᐊᑕᐅᓯᕐᒧᑦ ᐊᑐᖅᑎᒧᑦ. 

 

9. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᓪᓗᑎᒃ 

ᖃᐅᔨᒪᓇᕈᑎᕐᑳᕐᔪᖕᓂᖓᓂᒃ ᐊᑐᕋᓱᖕᓂᕐᒥᒃ ᐅᔾᔨᖅᓱᑦᑎᐊᕐᓂᕐᒥᒃ ᐃᓚᖓᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᐅᓚᑦᑎᓂᖓᓂᒃ ᐊᒃᑐᐊᓂᓕᖕᓄᑦ ᐱᕙᒌᔭᐃᓂᕐᓂ 

ᐱᓕᕆᐊᒃᓴᒧᑦ ᖃᐅᔨᓴᕐᓂᕐᓗ ᐊᑭᓄᑦ ᐊᑑᑎᓕᖕᓂᑦ ᐋᖅᑭᒃᓯᒪᔪᒥᒃ ᓴᓇᔭᐅᓂᕐᓄᓪᓗ 

ᐱᔭᐅᖔᕈᓐᓇᖅᑐᓂᒃ ᑐᓂᓯᓚᐅᙱᓐᓂᖏᓐᓂ ᐋᖅᑭᒃᓯᒪᔪᖅ ᐊᑭᖓᓂᒃ ᑳᓐᑐᐊᒃᒥ 

ᓴᓇᔭᐅᓂᕐᒧᑦ ᑖᔅᓱᒪ ᐊᐅᓚᐅᑎᖃᕐᕕᐅᑉ ᓴᓇᔪᓕᕆᔭᐅᓂᖓᓄᑦ, ᓂᐅᕕᐅᑎᓄᑦ, ᓴᓇᔭᐅᓂᕐᒧᑦ 

ᐊᐅᓚᑦᑎᓂᕐᒥᒃ.  ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᑎᑦᑎᓪᓗᑎᒃ 

ᐊᐅᓚᐅᑎᖃᕐᕕᒃ ᑭᖑᕝᕕᖅᑕᐅᓂᖓᑕ ᐊᑭᖓ ᐊᑕᐅᓯᕐᒧᑦ ᑭᓗᕚᑦᒧᑦ ᐊᐅᓱᐃᑦᑐᒥ 

$20,000/ᑭᓗᓛᑦ ᐊᔾᔨᒋᙱᖦᖢᓂᐅᒃ $8956 ᐊᑕᐅᓯᕐᒧᑦ ᑭᓗᕚᑦ ᕿᑭᖅᑕᕐᔪᐊᒥ ᐊᒻᒪᓗ 

$8587/ᑭᓗᕚᑦ ᑕᓗᕐᔪᐊᓂ. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᐃᓱᒪᒋᔭᖃᕐᖢᑎᒃ ᐊᑐᖅᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᐊᒃᓱᕉᑎᖃᓪᓗᐊᙱᑦᑐᑦ 



11 

ᐊᒃᓱᕈᕐᓇᖅᑐᓄᑦ ᖃᓄᑐᐃᓐᓇᖅ ᑕᐃᒪᓐᓇᓪᓚᑦᑖᖑᖏᑦᑐᓂᒃ ᐊᑭᖏᓐᓂᑦ ᐱᑎᑕᐅᔪᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ. ᒪᓕᒃᖢᒍ, ᐱᔾᔪᑎᖏᓐᓄᑦ ᑖᔅᓱᒪ ᐅᓂᒃᑳᑉ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓪᓗᑎᒃ ᑐᒃᓯᕋᖅᑕᖅ ᐊᑭᖓ ᐊᐅᓱᐃᑦᑐᖅ 

ᐊᐅᓚᐅᑎᖃᕐᕕᖓᓄᑦ ᐃᓚᒃᑲᓐᓂᕈᑎ ᐃᓚᐅᑎᑕᐅᓗᓂ ᐊᑭᖏᓐᓅᖓᔪᓄᑦ 

ᐋᖅᑭᒋᐊᖅᑕᐅᔭᕆᐊᓕᒃ $20.0 ᒥᓕᐊᓐᓂᒃ $14.9 ᒥᓕᐊᓐᒧᑦ. 

 

10. ᖃᓄᐃᓐᓂᐅᔪᒧᑦ, ᑭᐅᒋᐊᕐᓗᒍ ᑖᓐᓇ ᑕᐅᑐᖕᓂᖅ ᑕᐃᒪᓐᓇᓪᓚᑦᑖᖑᖏᑦᑐᓂᒃ ᓴᓇᔭᐅᓂᕐᒧᑦ 

ᐊᑭᖏᓐᓂ. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓪᓗᑎᒃ 

ᑮᓇᐅᔭᓕᕆᔨᒃᑯᓐᓂ ᑕᒻᒪᖅᓯᒪᔪᖅᓯᐅᖅᑎᒃᑯᓪᓗ ᑲᑎᒪᔨᕋᓛᖏᓐᓂ ᐅᓂᒃᑳᓕᐅᖃᑦᑕᖅᑐᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᑲᑎᒪᔨᖏᓐᓄᑦ ᑐᑭᒧᐊᖅᑎᑦᑎᔨᖏᓐᓄᓪᓗ 

ᐱᑎᑦᑎᕙᒃᓗᑎᒃ ᐅᓂᒃᑳᒥᒃ ᐊᕐᕌᒎᑕᒫᖅᓯᐅᑎᐅᓗᓂ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ, 

ᓇᓗᓇᐃᔭᖅᓯᒪᓗᒋᑦ ᐃᓄᑑᓪᓗᑎᒃ ᖃᐅᔨᓴᕈᑎᖏᓐᓂ ᐊᑑᑎᖃᑦᑎᐊᖅᑐᓄᑦ ᐊᑐᓕᖅᑎᑦᑎᓂᕐᓂ 

ᐱᔭᕿᐊᓕᖕᓂᑦ ᐋᖅᑭᒃᓯᒪᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᑭᑐᔪᓄᑦ ᐱᕙᒌᔭᐅᑦ 

ᐊᕐᕌᒍᑕᒫᖅᓯᐅᑦ. ᑖᓐᓇ ᐱᖁᔭᐅᔪᖅ ᑲᔪᓯᑎᑕᐅᓗᓂ ᑎᑭᓐᓇᓱᖕᓂᖓᓄᑦ ᑭᖑᓪᓕᖅ ᐆᒻᒪᖅᑯᑎᑦ 

ᐊᑭᖏᑦ.  

 

11. ᐃᒃᐱᒋᓗᒍ ᐱᔭᐅᖔᕈᓐᓇᖅᑐᖅ ᐆᒻᒪᖅᑯᑎᓄᑦ ᐱᓕᕆᐊᓴᓂᑦ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐅᖃᕐᖢᑎᒃ ᓂᕆᐅᒋᔭᖃᖅᑐᑦ ᐱᔭᐅᖔᕈᓐᓇᖅᑐᓄᑦ 

ᐆᒻᒪᖅᑯᑎᓄᑦ ᑲᑎᒪᔨᕋᓛᑉ ᐃᓚᐅᖃᑕᐅᔾᔪᑎᖏᓐᓄᑦ ᐃᓚᓕᐅᔾᔨᓂᕐᓂ ᐊᑐᒃᑲᓐᓂᕈᓐᓇᖅᑐᓂᒃ 

ᓄᓇᕘᑉ ᐆᒻᒪᖅᑯᑎᑦ ᐊᐅᓚᓂᖏᑕ ᐊᑐᖃᑦᑕᖅᑕᖏᓐᓂ. 

 

12. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᓴᖅᑭᑎᑦᑎᓪᓗᑎᒃ ᐊᑲᐅᒋᙱᖦᖢᒍ 

ᒫᓐᓇᓕᓴᖅ ᐱᖁᑎᓄᑦ ᑮᓇᐅᔭᓕᕆᔾᔪᑎᓂᒃ ᐊᑐᖅᑕᐅᕙᒃᑐᖅ ᑕᐃᒪᐃᑦᑎᐊᕐᓗᓂ 

ᑕᑎᒋᔭᒃᓴᐅᙱᑐᐃᓐᓇᕆᐊᖃᕐᓂᖓᓂᒃ ᐃᓚᒋᓗᓂᐅᒃ ᑕᐃᒃᑯᐊ ᑲᒪᒋᔭᖃᖅᑐᑦ ᐱᖁᑎᓄᑦ 

ᐊᑐᕈᑎᖃᕈᓐᓃᖅᑐᑦ/ᐃᓂᒋᔭᒃᓴᐅᔪᓐᓃᖅᑐᑦ ᐊᐅᓚᐅᑎᖃᕐᕕᖕᒥᒃᓗ ᑎᑎᕋᖅᓯᒪᔪᓐᓃᖅᑎᑦᑎᓃᑦ. 

ᑕᐃᒪᐃᒻᒪᑦ, ᐊᖏᒃᓕᒋᐊᖅᑎᓪᓗᒍ ᖃᔅᓯᐅᓂᖓᐅᔪᓐᓇᖅᑐᖅ ᑮᓇᐅᔭᖅᑖᕋᓲᑎᓂᒃ 

ᐊᑐᕈᑎᖃᕈᓐᓃᖅᑐᓂᒃ ᐃᓂᒋᔭᒃᓴᐅᔪᓐᓃᖅᑐᓂᒃᓘᓐᓃᑦ ᐊᐅᓚᐅᑎᖃᕐᕕᖕᓂ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᑐᑭᒧᐊᖅᑎᑕᐅᓗᓂ ᐊᑐᓕᖅᑎᑦᑎᓂᕐᒧᑦ ᐅᓄᖅᓯᒋᐊᖅᑎᒃᑲᓐᓂᕐᓗᒋᓪᓘᓐᓃᑦ ᐊᑐᖃᑦᑕᖅᑐᑦ 

ᐱᖁᓪᓗᒍ ᑕᑎᒋᔭᒃᓴᐅᓂᖅ.  ᐃᓚᒃᑲᓐᓂᖓ ᐱᓗᐊᖅᑕᐃᓕᑎᑦᑎᓂᕐᓄᑦ ᐊᖏᖅᑕᐅᔪᓄᓪᓗ 

ᖃᓄᐃᓕᐅᕈᑎᓕᒫᓄᑦ ᐃᓚᐅᓗᑎᒃ ᐊᑐᕈᑎᖃᕈᓐᓃᖅᑐᑦ, ᐃᓂᒋᔭᒃᓴᐅᔪᓐᓃᖅᑐᑦ 

ᑎᑎᕋᖅᓯᒪᔪᓐᓃᖅᑎᑕᐅᔪᓪᓗ.  ᑕᐃᒪᓐᓇ ᒥᒃᖠᒋᐊᖅᑎᑦᑎᓇᔭᖅᑐᖅ ᑯᕕᑐᐃᓐᓇᕆᐊᓕᖕᓂᑦ 

ᖃᓄᑎᒋᐅᓂᖓᓂᒃ ᓴᖅᑭᑉᐸᓪᓕᐊᔪᒧᑦ ᑕᐃᒪᓐᓇ ᐃᓕᔭᐅᔪᓄᑦ.  

 

13. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒫᓗᒃᖢᑎᒃ ᐃᒃᐱᒋᓪᓗᒍ 2.5 

ᑕᐃᒪᓐᓇᑎᒋ ᐊᒥᓱᕈᕆᐊᖅᑐᖅ ᓇᓃᓐᓂᖓᓂᒃ ᐱᖁᑎᓄᑦ ᖃᐅᔨᓴᖅᑕᑦ ᑭᖑᓪᓕᖅᐹᒥ 

ᐆᒻᒪᖅᑯᑎᑦ ᐊᑭᖏᑦ 2014/15. ᖃᐅᔨᒪᓗᒍ ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ ᑲᓇᑕᒥ 

ᐃᓱᒪᒋᔭᖓ ᑖᔅᓱᒧᖓ ᐱᔾᔪᑎᒧᑦ 2016/17 ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᐊᓂᒍᑎᖃᕐᖢᑎᒃ ᑕᐃᒪᓐᓇ 

ᐱᓗᐊᖅᑕᐃᓕᑎᑦᑎᓂᕐᒥᒃ ᐊᑐᒃᑲᓐᓂᕈᓐᓇᖅᑐᓂᒃ ᐱᖁᑎᓂᒃᓗ ᐊᑐᖅᑕᐅᔭᕆᐊᓕᒃ ᑭᖑᓪᓕᕐᒥ 

ᐆᒻᒪᖅᑯᑎᑦ ᐊᑭᓕᕆᑎᓪᓗᒋᑦ. ᑕᐃᒪᐃᒻᒪᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ 

ᑲᑎᒪᔩᑦ ᐱᖁᔨᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᑭᒧᐊᒃᑎᑕᐅᓗᓂ 

ᐊᑐᓕᖅᑎᑦᑎᓂᕐᒥᒃ ᐅᓄᖅᓯᒋᐊᖅᑎᒃᑲᓐᓂᕐᓗᒋᓪᓘᓐᓃᑦ ᐱᓕᕆᐊᕆᓗᒍ ᓇᓗᓇᐃᖅᓯᔪᓐᓇᕐᓂᖅ 

ᑕᐅᑐᒐᒃᑯᑦ ᖃᐅᔨᓴᕐᓂᕐᒥᒃ ᖃᔅᓯᐅᓂᕆᔭᖏᓐᓂᒃ. ᐱᓕᕆᐊᑲᑲᐅᑎᒋᒋᐊᕐᓗᓂᓗ 

ᐊᑐᓕᖅᑎᑦᑎᓗᓂ ᐊᑐᐊᒐᓂᑦ ᐊᑐᕋᓲᑎᓂᒃᓗ ᐊᑑᑎᖃᑦᑎᐊᖅᑐᓂᒃ ᐊᐅᓚᑦᑎᓂᕐᓂ 

ᖃᐅᔨᓴᕐᓂᕐᓂ ᐊᑐᕋᓱᒃᓗᓂᓗ ᓈᒻᒪᒃᑐᒃᑯᑦ ᐊᑐᓗᐊᖅᑕᐃᓕᑎᑦᑎᓂᕐᒥᒃ ᑕᒪᐃᓐᓄᑦ 

ᖃᐅᔨᓴᖅᑕᓄᑦ ᐃᓕᔭᐅᔪᓄᑦ.  

 

14. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓪᓗᑎᒃ ᐊᑭᓕᓕᒫᑦ ᐱᒋᔭᑦ 

ᐊᑐᖅᑕᐅᔪᓐᓃᖅᑐᑦ ᐊᑭᓕᓕᒫᓪᓗ ᐱᖁᑎᑦ ᓇᓪᓕᐅᒃᑯᒫᓄᑦ ᑯᒃᓯᕋᐅᑕᐅᔪᓐᓇᖅᑐᑦ 

ᐲᖅᑕᐅᔭᕆᐊᖃᕐᒪᖔᑕ ᐊᑐᐊᒐᓅᖓᔪᓄᑦ ᑮᓇᐅᔭᓕᕆᓂᕐᓂ ᐃᓕᓚᐅᙱᓐᓂᖏᓐᓂ 

ᐊᑐᕈᓐᓇᖅᑐᑦ ᐱᑐᖃᕈᖅᐸᓪᓕᐊᓂᖏᓐᓄᑦ ᐊᑭᑭᓪᓕᕙᓪᓕᐊᔾᔪᑎᑦ ᐊᑭᖏᓐᓄᑦ. ᖃᐅᔨᒪᓗᒍ 

$38 ᒥᓕᐊᓐ ᐊᑭᓕᕆᐊᓖᑦ ᓴᓇᕝᕕᕕᓃᑦ ᓱᕈᖅᑕᐅᓯᒪᔪᓄᑦ ᖃᐅᔨᔭᐅᔪᓂᒃ 2016/17 

ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᐱᖁᔨᓪᓗᑎᒃ ᖃᐅᔨᔭᐅᓂᖏᑦ ᐊᑐᕈᓐᓇᕐᓂᖏᓐᓄᑦ ᐃᓚᖓᓂᒃ ᐊᒻᒪ 

ᐊᑐᕈᓐᓇᖅᓯᑎᑕᐅᒃᑲᓐᓂᕈᓐᓇᖅᑐᑦ ᐃᓚᖏᑦ ᑲᑎᑕᐅᓯᒪᙱᑦᑐᓂ ᐱᑐᖃᕈᖅᐸᓪᓕᐊᓂᖏᓐᓄᑦ 

ᐊᑭᑭᓪᓕᕙᓪᓕᐊᔾᔪᑎᑦ ᑮᓇᐅᔭᖃᕐᕕᖓᓂ ᓇᓂᔭᐅᓗᑎᒃ ᑲᑎᙵᙱᓪᓗᑎᒃ ᐊᑐᐊᒐᓅᖓᔪᓄᑦ 

ᐱᓗᑎᒃ. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᒃᑲᓐᓂᕐᖢᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᐊᕆᓗᒍ ᓈᒻᒪᒃᑐᖅ ᐋᖅᑭᐅᒪᑎᑦᑎᓇᓲᑎ ᐊᑐᐊᒐᓕᐊᓄᑦ 

ᐱᐅᙱᑦᑐᓄᑦ ᑲᑎᑕᐅᓯᒪᙱᑦᑐᓂ ᐃᓚᐅᓗᑎᒃ ᓯᕗᓂᕐᒥ ᐊᑐᕈᓐᓃᕐᓂᐊᖅᑐᓂ ᓇᔪᒐᐅᓪᓗ 

ᐋᖅᑭᒋᐊᖅᑕᐅᓂᖓ ᐃᓚᒋᓗᓂᐅᒃ ᑭᖑᓪᓕᕐᒥ ᐱᑐᖃᕈᖅᐸᓪᓕᐊᓂᖏᓐᓄᑦ 

ᐊᑭᑭᓪᓕᕙᓪᓕᐊᔾᔪᑎᑦ ᖃᐅᔨᓴᕐᓂᕐᒥ. 

 

15. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓪᓗᑎᒃ ᑐᓂᓗᒋᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑭᖏᓐᓄᑦ ᐅᑎᖅᑎᓪᓗᒍ ᑲᑎᑕᐅᕙᓪᓕᐊᔪᓂ 8.30% 

ᐃᓱᒪᒋᓗᒍ ᓇᖕᒥᓂᕆᔭᕐᒧᑦ ᐅᓗᕆᐊᓇᖅᑐᑦ ᖁᓪᓕᒃᑯᓐᓄᑦ ᖁᑦᑎᖕᓂᖅᓴᐅᔪᓐᓇᙱᓪᓗᓂ 

ᑕᐃᒃᑯᓄᖓ ᐊᔾᔨᒌᓄᑦ ᑲᑎᙵᔪᓄᑦ ᑲᓇᑕᒥᐅᓄᑦ ᐆᒻᒪᖅᑯᑎᓕᕆᔾᔪᓯᓂᒃ ᖃᐅᔨᔭᕐᓄᑦ ᐋᓪᐴᑕᒥ 

ᐃᒡᓗᓄᑦ ᐊᑐᖅᑕᐅᕙᒃᑐᓄᑦ ᑲᒥᓴᒋᔭᐅᔪᖅ ᐋᖅᑭᒃᑕᒥ 20622-D01-2016 ᐅᓪᓗᖃᖅᑐᖅ 

ᐅᑐᐱᕆ 7, 2016.  ᑖᓐᓇ ᐋᖅᑭᒃᑕᖅ ᖃᐅᔨᓴᕐᖢᓂ ᐊᔾᔨᒌᓄᑦ ᑲᑎᙵᔪᓄᑦ 

ᐅᓗᕆᐊᓇᖅᑐᓄᑦ ᐅᓄᖅᑐᓄᑦ ᐊᔾᔨᒌᖏᑦᑐᓄᑦ ᓇᓃᓐᓂᕐᓄᑦ ᐆᒻᒪᖅᑯᑎᓕᕆᔾᔪᑎᓄᑦ. 

ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᐅᑉ ᐱᔭᕇᕈᑎᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑭᓄᑦ 

ᐊᑐᐊᒐᓕᐅᖅᓯᒪᔪᓅᙱᑦᑐᖅ ᐆᒻᒪᖅᑯᑎᓕᔾᔪᑎᓅᔪᖅ. ᑖᓐᓇ ᑐᙵᕕᖃᖅᑐᖅ ᓇᓂᔭᐅᔪᓄᑦ 

ᑎᒥᐅᔪᖅ ᐅᑎᖅᑎᑦᑎᔪᓐᓇᙱᑦᑐᖅ ᐊᑭᖏᓐᓂᑦ ᑐᕌᖓᑦᑎᐊᕐᓗᒍ ᑐᕌᖓᑦᑎᐊᙱᓪᓗᒍᓘᓐᓃᑦ 

ᑮᓇᐅᔭᓕᕆᔾᔪᑎᓄᑦ ᐃᑲᔪᖅᑕᐅᙱᓪᓗᑎᒃ ᓄᓇᕗᒻᒥ ᒐᕙᒪᒃᑯᓐᓂ. ᑐᓴᖏᐊᓴᒃᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᓇᖕᒥᓂᖃᕈᑎᒧᑦ ᐅᓗᕆᐊᓇᖅᑐᒦᓂᖏᑕ ᐱᓗᐊᕈᓐᓃᖅᑎᓪᓗᒋᑦ 

ᓄᓇᕗᒻᒥ ᒐᕙᒪᒃᑯᓐᓂ ᑮᓇᐅᔭᑎᒍᑦ ᐃᑲᔪᖅᑕᐅᓂᕐᓂ. ᐊᒻᒪ ᑖᓐᓇ ᐅᓗᕆᐊᓇᖅᑐᒦᓐᓂᖅ 

ᐊᖏᓂᖅᓴᐅᓇᔭᙱᑦᑐᖅ ᑕᐃᒃᑯᓄᖓ ᐊᔾᔨᒌᓄᑦ ᑲᑎᙵᔪᓄᑦ ᐆᒻᒪᖅᑯᑎᓕᕆᔾᔪᑎᓄᑦ 

ᓈᒻᒪᒋᔭᖏᓐᓄᑦ ᐃᓗᓕᖏᓐᓂ ᐃᓱᒪᒋᔭᐅᔪᒃᑯᑦ ᐋᓪᐴᑕᒥ ᐃᒡᓗᓄᑦ ᐊᑐᖅᑕᐅᕙᒃᑐᓄᑦ 

ᑲᒥᓴᒋᔭᐅᔪᖅ. 

1.0 ᐱᓕᕆᐊᖑᓯᒪᔪᑦ 
 
1.1 ᐊᑐᐊᒐᓕᐊᑎᒍᑦ ᖃᓄᐃᓕᐅᖅᑕᐅᖃᑦᑕᖅᓯᒪᔪᑦ 

 

16. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (ᖁᓪᓕᒃᑯᑦ ᑎᒥᐅᔪᕐᓘᓐᓃᑦ), ᑐᖅᑯᖅᓯᓪᓗᑎᒃ ᐆᒻᒪᖅᑯᑎ 

ᐊᑭᖏᓐᓄᑦ ᑐᒃᓯᕋᐅᒻᒥᒃ ᐊᐃᕆᓕ 1, 2018, ᒫᑦᓯᒧᑦ 31, 2019, ᖃᐅᔨᓴᖅᑕᐅᓂᕐᒧᑦ ᐊᕐᕌᒍᖓ 

(2018/19 ᖃᐅᔨᓴᖅᑕᐅᓂᕐᒧᑦ ᐊᕐᕌᒍᖓ) ᑲᒪᔨᐅᔪᒧᑦ ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓄᑦ, ᐅᑐᐱᕆ 27, 2017. ᑲᒪᔨᐅᔪᖅ ᒥᓂᔅᑕ ᑐᓐᓂᖅᑯᑎᒋᓪᓗᓂᐅᒃ ᐱᔾᔪᑎ 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ ᕿᒥᕐᕈᔭᐅᖁᓪᓗᒍ ᐱᖁᔭᐅᔪᓄᓪᓗ, 

ᒪᓕᒃᖢᒍ ᐊᕕᒃᓯᒪᓂᖅ 12 ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔭᖓ 

(ᐱᖁᔭᖅ). ᑖᓐᓇ ᑎᓴᒪᒋᔭᐅᓪᓗᓂ ᐆᒻᒪᖅᑯᑎ ᐊᑭᖏᓐᓄᑦ ᑐᒃᓯᕋᐅᒻᒥᒃ ᑐᖅᑯᖅᑕᐅᔪᒧᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᑕᐃᒪᙵᑦ ᐊᕕᓚᐅᖅᑎᓪᓗᒍ ᓄᓇᑦᓯᐊᒥ 

ᐆᒻᒪᖅᑯᑎᓕᕆᔨᒃᑯᓐᓂ. 

 

17. ᓯᕗᓪᓕᖅ ᐆᒻᒪᖅᑯᑎ ᐊᑭᖏᓐᓄᑦ ᑐᒃᓯᕋᐅᒻᒥᒃ ᒪᓕᒃᖢᒍ ᐊᕕᒃᑕᐅᓂᖓ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑕᐃᑲᙵᑦ ᓄᓇᑦᓯᐊᒥ ᐆᒻᒪᖅᑯᑎᓕᕆᔨᒃᑯᓐᓂ ᐊᐃᕆᓕ 1, 

2001−ᒥ ᖃᐅᔨᓴᖅᑕᐅᓂᕐᒧᑦ ᐊᕐᕌᒍᒋᓪᓗᓂᐅᒃ ᐊᐃᕆᓕ 1, 2004, ᒫᑦᓯᒧᑦ 1, 2005 

(2004/05 ᖃᐅᔨᓴᖅᑕᐅᓂᕐᒧᑦ ᐊᕐᕌᒍᖓ). ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ 

ᑲᑎᒪᔩᑦ ᑲᒪᒋᔭᖃᖅᑐᒧᑦ ᒥᓂᔅᑕ ᐃᒃᐱᒋᓗᒋᑦ ᐱᔾᔪᑎᑦ ᓴᖅᑭᑕᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᑕ 2004/05 ᐆᒻᒪᖅᑯᑎ ᐊᑭᖏᓐᓄᑦ ᑐᒃᓯᕋᐅᒻᒥᒃ ᑲᔪᓯᑎᑕᐅᓪᓗᓂ ᔭᓄᐊᕆ 27, 

2005, ᒪᓕᒃᑕᐅᓪᓗᓂ ᑭᖑᓪᓕᖅᐹᒥ ᐅᓂᒃᑳᖅ ᕕᕗᐊᕆ 18, 2005. 

 

18. ᕕᕗᐊᕆ 2005−ᒥ, ᑲᒪᒋᔭᓂᒃ ᒥᓂᔅᑕ ᐱᑎᑦᑎᓪᓗᓂ ᒪᓕᒐᒃᓴᓂᑦ ᐱᔪᓐᓇᖅᑎᑦᑎᓪᓗᓂ 

ᐅᓄᖅᓯᒋᐊᕐᓗᒋᑦ 15% ᐆᒻᒪᖅᑯᑎᑦ ᐊᑭᖏᓐᓄᑦ ᓄᓇᓕᓕᒫᓄᑦ ᐊᑭᓄᓪᓗ ᓇᓃᓐᓂᐅᒧᓂ 

ᓄᓇᕗᒻᒥ. ᑖᒃᑯᐊ ᐊᑭᓄᑦ ᐊᑐᓕᕐᖢᑎᒃ ᐊᐃᕆᓕ 1, 2005. ᓱᓕᒃᑲᓐᓂᖅ ᑖᔅᓱᒧᖓ 

ᐊᒥᓱᕈᕆᐊᕈᑎᒧᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑐᒃᓯᕋᕐᖢᑎᒃ 

ᑎᒥᐅᔪᒧᑦ ᐅᑎᖁᓪᓗᒋᑦ ᑐᕌᖓᑦᑎᐊᖅᑐᓄᑦ ᓇᓗᓇᐃᔭᐅᑎᓄᑦ ᑭᖑᓂᑦᑎᓐᓂ, 

ᐃᓚᒋᓪᓗᓂᐅᒃᓘᓐᓃᑦ, ᖃᓄᑐᐃᓐᓇᖅ ᑐᒃᓯᕋᐅᒻᒥᒃ ᐊᒥᓱᕈᕆᐊᒃᑲᓐᓂᕈᑎᓄᑦ. ᑖᓐᓇ 

ᓇᓗᓇᐃᔭᐅᑎ ᑐᓂᔭᐅᓪᓗᓂ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᓐᓄᑦ 

ᒪᐃ 9, 2006. ᖃᓄᐃᓕᖓᑎᑦᑎᔾᔪᑎᖓ ᒪᐃ 9, 2006, ᑐᒃᓯᕋᐅᑦ ᑕᐅᕗᙵᕆᐊᕐᖢᓂ 

5.44% ᐆᒻᒪᖅᑯᑎᑦ ᐊᑭᖏᓐᓄᑦ ᐊᒥᓱᕈᕆᐊᕈᑎᑦ ᐆᒻᒪᖅᑯᑎᓕᒫᓄᑦ ᐱᔭᐅᔪᓄᑦ ᓄᓇᕗᒻᒥ, 

ᐊᑐᓕᕐᖢᓂ ᐅᑐᐱᕆ 1, 2006.  

 

19. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᖅᑯᖅᖢᓂᐅᒃ ᐱᖃᑖᓂ ᐆᒻᒪᖅᑯᑎ ᐊᑭᖏᓐᓄᑦ 

ᑐᒃᓯᕋᐅᒻᒥᒃ ᑐᖅᑯᐃᓂᖅ ᐅᑐᐱᕆ 4, 2010. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ 

ᑲᑎᒪᔩᑦ ᑲᔪᓯᑎᑦᑎᓪᓗᑎᒃ ᐅᓂᒃᑳᖅ 2010-01 ᐃᒃᐱᒋᓪᓗᒍ 2010/11 ᖃᐅᔨᓴᕐᓂᐅᑉ 

ᐊᕐᕌᒍᖓ ᐊᑐᓕᖅᑎᑦᑎᓂᕐᓂ ᐊᒥᓱᕈᕆᐊᖅᑐᓂᑦ ᐆᒻᒪᖅᑯᑎᑦ ᐊᑭᖏᓐᓂ 6.0% (ᓄᕕᐱᕆ 1, 

2010), 4.50% (ᐊᐃᕆᓕ 1, 2011) ᐊᒻᒪᓗ 4.43% (ᐊᐃᕆᓕ 1, 2012).   

 

20. ᐱᖓᔪᖓᑦ ᐆᒻᒪᖅᑯᑎ ᐊᑭᖏᓐᓄᑦ ᐃᒃᐱᒋᓗᒍ 2014/15 ᐆᒻᒪᖅᑯᑎᑦ ᐊᑭᖏᑦ ᑐᖅᑯᖅᑕᐅᔪᑦ 

ᓄᕕᐱᕆ 1, 2013, ᐲᖅᑕᐅᒋᓪᓗᑎᒃ ᑐᓂᔭᐅᒃᑲᓐᓂᕐᖢᑎᒃᓗ ᑎᓯᐱᕆ 20, 2013. ᐅᓂᒃᑳᖅ 

2014-04 ᑭᖑᓪᓕᖅᐹᒥᓪᓗ ᐅᓂᒃᑳᑦ 2014-05 ᐊᑐᓕᕐᖢᑎᒃ 7.1% ᐊᒥᓱᕈᕆᐊᕐᓂᕐᓂ 

ᐆᒻᒪᖅᑯᑎᑦ ᐊᑭᖏᓐᓂ ᐊᑐᓕᕐᖢᓂ ᒪᐃ 1, 2014. 

 

21. ᒪᓕᒃᖢᒍ 2014/15 ᐆᒻᒪᖅᑯᑎᑦ ᐊᑭᖏᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᕐᖢᓂ 

ᐱᓪᓗᓂᓗ ᐊᖏᖅᑕᐅᓯᒪᔪᓂᑦ ᐋᖅᑭᒋᐊᖅᑕᐅᓂᕐᒧᑦ ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᑎᔾᔭᐃᓕᔾᔪᑎ 

ᖃᑯᑎᒃᑰᓕᕌᖓᑦ. ᖃᖓᑦᑎᐊᓵᖑᓛᖅ ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᑎᔾᔭᐃᓕᔾᔪᑎ ᑐᒃᓯᕋᐅᑎᖓ 

ᑐᒃᓯᕌᖑᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᐅᕐᓱᐊᓗᒻᒧᑦ 

ᐊᑭᑐᓗᐊᖅᑎᑦᑎᔾᔭᐃᓕᔾᔪᑎ ᖁᕝᕙᓯᒋᐊᕈᑎ $0.0541 ᐊᑕᐅᓯᕐᒧᑦ ᑭᓗᕚᑦᒥ (kWh) 

ᐅᑐᐱᕆᐅᑎᓪᓗᒍ 1, 2017, ᒫᑦᓯᒧᑦ 31, 2018. ᑖᓐᓇ ᑐᒃᓯᕋᐅᑎ ᐊᖏᖅᑕᐅᓪᓗᓂ 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐅᓂᒃᑳᖓᓂ 2017-03, 

ᐅᓪᓗᖃᖅᑐᖅ ᓄᕕᐱᕆ 6, 2017. 

 

1.2 ᑎᒥᐅᔫᑉ ᑲᑐᔾᔨᖃᑎᒌᖏᑦ ᐱᓕᕆᐊᒃᓴᖏᓪᓗ 

22. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᒐᕙᒪᑐᖃᒃᑯᑦ ᑎᒥᖁᑖᖑᔪᖅ, 100% ᓇᖕᒥᓂᕆᔭᖅ 

ᓄᓇᕗᒻᒥ ᒐᕙᒪᒃᑯᓐᓄᑦ. ᐱᖁᔭᑎᒍᑦ ᑎᒥᙳᖅᑎᑕᐅᓯᒪᔪᖅ ᐊᐅᓚᓪᓗᓂᓗ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᖁᔭᖓᒍᑦ. 

 

23. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2016/17 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

ᓇᓗᓇᐃᖅᓯᓪᓗᓂ ᑎᒥᐅᔪᖅ ᐊᑐᖅᑎᑦᑎᖃᑦᑕᖅᑐᖅ ᐆᒻᒪᖅᑯᑎᒥᒃ ᐃᒪᓐᓇᐸᓗᒃ  15,000 

ᐊᑐᖅᑎᐅᔪᓄᑦ ᓄᓇᕗᓕᒫᒥ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᐅᓚᑎᑦᑎᓪᓗᓂ 

ᑐᓂᓯᕙᒃᖢᓂᓗ ᐆᒻᒪᖅᑯᑎᒥᒃ ᓄᓇᕗᒻᒥᐅᓄᑦ ᐊᐅᓚᑎᑦᑎᓂᒃᑯᑦ 25 ᓇᖏᖅᑐᑑᓪᓗᓂ 

ᐊᐅᓚᐅᑎᖃᕐᕕᖕᓂ 25 ᓄᓇᓕᐅᔪᓂᑦ, ᑲᑎᖦᖢᒋᑦ ᐃᓕᔭᐅᔪᑦ ᐊᖏᓂᖏᑦ ᐃᒪᓐᓇᐸᓗᒃ 

76,000 ᑭᓗᕚᑦ. ᑎᒥᐅᔪᑦ ᐊᐅᓚᐅᓯᕆᖃᑦᑕᖅᑐᑎᑦ, ᐅᐊᔭᓕᕆᓪᓗᑎᑦ ᐊᒻᒪᓗ ᑲᒪᖃᑦᑕᖅᑐᑎᑦ 

ᐊᐅᓚᐅᑎᓂᑦ ᐱᖓᓱᓄᑦ ᐊᕕᑦᑐᖅᓯᒪᔪᓄᑦ ᐅᑭᐅᖅᑕᖅᑐᒥ: ᐃᖃᓗᓐᓂ, ᑲᖏᖅᖠᓂᕐᒥ 

ᐃᖃᓗᑦᑑᑦᑎᐊᕐᒥᓪᓗ. ᑎᒥᐅᔫᑉ ᓇᖕᒥᓂᖃᕐᓂᕐᒧᑦ ᖃᓄᐃᓕᐅᕈᑎᖏᑦ ᐋᖅᑭᒃᑕᐅᓯᒪᐃᓐᓇᖅᑐᑦ 

ᑐᑦᑕᕐᕕᖓᑕ ᑎᑎᕋᕐᕕᖓᓂ ᖃᒪᓂᑦᑐᐊᕐᒥ ᑎᒥᐅᔫᓪᓗ ᑎᑎᕋᕐᕕᖏᓐᓂ ᐃᖃᓗᖕᓂ.  

 

24. ᑖᓐᓇ ᑯᐊᐳᕇᓴᐅᔪᖅ ᐊᐅᓚᐅᑎᖃᖅᑐᑑᕗᖅ ᐊᒻᒪᓗ ᖃᐅᒻᒪᖅᑯᑎᑎᒍᑦ 

ᐊᐅᓪᓛᖅᑎᑦᑎᒍᓐᓇᖅᑐᑑᓪᓗᓂ ᓄᓇᕗᑦᒥ.  ᑎᒥᐅᔪᖅ ᐱᔨᑦᑎᕐᖢᓂ ᐃᓄᐃᑦ ᐊᒥᓲᓂᖏᑎᒍᑦ 

ᐃᒪᓐᓇᐸᓗᒃ 37,000 ᐃᓄᐃᑦ ᐃᓂᖃᖅᑐᑦ ᐊᕙᑎᖓᓂᒃ 2.1 ᒥᓕᐊᓐ ᑭᑉᐹᕆᒃᑐᑦ ᑭᓚᒦᑕᑦ.  

ᐆᒻᒪᖅᑯᑎᓄᑦ ᐊᑐᖃᑦᑕᖅᑐᑦ ᐃᓄᖃᓗᐊᙱᑦᑐᒦᑦᑐᑦ ᑲᑎᒍᑎᓯᒪᙱᖦᖢᑎᒃᓗ ᑕᐃᒪᐃᒻᒪᓪᓗ 

ᐊᑐᓂ ᐱᕙᒌᔭᖅᑕᐅᔭᕆᐊᓕᑦ ᐊᐅᓚᑎᑕᐅᓗᑎᒃᓗ ᐃᓄᑑᓗᑎᒃ.  

 

25. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᑲᑎᒪᔨᖏᑦ ᑎᒃᑯᐊᖅᑕᐅᖃᑦᑕᖅᑐᑦ ᑲᒪᒋᔭᖃᖅᑐᒧᑦ 

ᒥᓂᔅᑕᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ. ᑕᐃᑰᓇ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᑕ ᐱᖁᔭᖓᒍᑦ, ᑲᑎᒪᔩᑦ ᐃᓄᖃᖅᑐᑦ ᐊᕐᕕᓂᓕᖕᓂ ᖁᓕᓄᑦ ᑐᑭᒧᐊᒃᑎᑦᑎᔨᓂᑦ. 

ᐊᖓᔪᖅᑳᖅ ᐊᐅᓚᑦᑎᔨᒻᒪᕆᒃᓗ ᑎᒥᐅᔪᒧᑦ ᐅᓂᒃᑳᕐᐸᒃᖢᑎᒃ ᑲᑎᒪᔨᓄᑦ. 

26. ᐱᖓᓱᓂᒃ ᑲᑎᒪᔨᓄᑦ ᑲᑎᒪᔨᕋᓛᖅᑕᓕᒃ, ᐱᓗᐊᖅᑐᒥᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑲᑎᒪᔨᕋᓛᖏᑦ, ᑕᒻᒪᖅᓯᒪᔪᖅᓯᐅᕐᓂᖅ ᑮᓇᐅᔭᓕᕆᔨᒃᑯᓪᓗ ᑲᑎᒪᔨᕋᓛᑦ ᐊᒻᒪ 

ᐱᔭᐅᖔᕈᓐᓇᖅᑐᖅ ᐆᒻᒪᖅᑯᑎᓄᑦ ᑲᑎᒪᔨᕋᓛᑦ. 

 

27. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2016/17 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

ᖃᐅᔨᑎᑦᑎᓪᓗᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᐱᑎᑦᑎᓲᑦ ᐱᖁᔨᔾᔪᑎᓂᒃ 

ᐊᒃᑐᐊᓂᓕᖕᓄᑦ ᑎᒥᐅᔫᑉ ᑲᑐᔾᔨᖃᑎᒌᖕᓂᕐᒧᑦ ᐃᖅᑲᓇᐃᔮᖓᓂᒃ. ᑲᑎᒪᔨᕋᓛᑦ ᕿᒥᕐᕈᕙᒃᖢᑎᒃ 

ᐃᖅᑲᓇᐃᔭᖅᑐᓕᕆᓂᕐᓂ ᐃᑲᔫᓯᐊᖅᑖᕈᑎᓄᓪᓘᖓᔪᓄᑦ ᐱᓪᓗᒍ ᖁᑦᑎᖕᓂᖅᓴᒥ ᐊᐅᓚᑦᑎᔨᓄᑦ. 

ᐃᓚᒃᑲᓐᓂᖓ, ᑲᑎᒪᔨᕋᓛᑦ ᖃᐅᔨᓴᖅᐸᒃᖢᑎᒃ: ᐱᓕᕆᐊᒃᓴᓂᑦ ᐊᑐᓕᖅᑎᑦᑎᔾᔪᑎᓂᒃᓗ 

ᐊᒃᑐᐊᓂᓕᖕᓄᑦ ᐃᓄᖕᓂᒃ ᐃᖅᑲᓇᐃᔭᓕᖅᑎᑦᑎᓂᕐᓂ; ᐱᓕᒻᒪᒃᓴᐃᓂᕐᓂ 

ᐱᕙᓪᓕᐊᑎᑦᑎᓂᕐᒥᒃᓗ; ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᖅᑐᓕᕆᓂᕐᒨᖓᔪᓄᓪᓗ ᐊᕙᑎᓂᑦ; 

ᐊᑐᓕᖅᑎᑦᑎᓂᖅ ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒌᒍᑎᖓᓂ; ᐊᒻᒪᓗ ᐊᑐᓕᖅᑎᑦᑎᔾᔪᑎᑦ 

ᑐᕌᖓᔪᑦ ᐱᐅᓯᒋᐊᕐᓗᒍ ᐊᔪᙱᓐᓂᖏᑦ ᐊᖏᓂᖏᓪᓗ ᐃᖅᑲᓇᐃᔭᖅᑎ ᐱᓕᕆᐊᖓᓄᑦ 

ᖃᓄᐃᓕᖓᔾᔪᑎᓂᑦ. 

 

28. 2016/17 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᖃᐅᔨᑎᑦᑎᔪᖅ ᑕᒻᒪᖅᓯᒪᔪᖅᓯᐅᕐᓂᖅ 

ᑮᓇᐅᔭᓕᕆᔨᒃᑯᓪᓗ ᑲᑎᒪᔨᕋᓛᑦ ᐃᑲᔪᕐᓗᖏᑦ ᑲᑎᒪᔩᑦ ᐊᑐᖅᑎᓪᓗᒋᑦ ᑕᑯᓇᖕᓂᕆᔭᖏᑦ 

ᑮᓇᐅᔭᓕᕆᓂᕐᒧᑦ ᑲᒪᒋᔭᕆᐊᖃᖅᑕᖏᓐᓂ ᑕᑎᒋᔭᒃᓴᐅᔾᔪᑎᖏᓐᓂᒃᓗ ᑎᒥᐅᔪᒧᑦ 

ᑎᒍᒥᐊᖅᑎᐅᖃᑕᐅᔪᓄᓪᓗ: ᓄᓇᕗᒻᒥ ᒐᕙᒪᖓᑦ ᐊᑭᓄᓪᓗ ᐊᑭᓕᖅᓱᐃᔨᑦ ᓄᓇᕗᒻᒥ. 

ᑲᑎᒪᔨᕋᓛᑦ ᐱᓕᕆᐊᖃᖅᑎᐅᓪᓗᑎᒃ ᑐᓴᐅᒪᔪᓕᕆᓂᕐᓂ ᑲᑎᒪᔨᓄᑦ ᓯᓚᑖᓃᑦᑐᒧᓪᓗ 

ᑕᒻᒪᖅᓯᒪᔪᖅᓯᐅᖅᑎᒧᑦ ᑎᒥᖁᑕᐅᓪᓗᓂᓗ ᐊᒃᑐᐊᓂᓕᒃ ᖃᓄᐃᓕᐅᕈᑎᓄᑦ ᐃᓗᐊᓃᑦᑐᓄᑦ 

ᑕᒻᒪᖅᓯᒪᔪᖅᓯᐅᕐᓂᕐᓂ. 

 

29. 2016/17 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᖃᐅᔨᑎᑦᑎᔪᖅ ᐱᔭᐅᖔᕈᓐᓇᖅᑐᖅ ᐆᒻᒪᖅᑯᑎᓄᑦ 

ᑲᑎᒪᔨᕋᓛᑦ ᐱᑎᑦᑎᓪᓗᑎᒃ ᐱᖁᔨᔾᔪᑎᓂᒃ ᑲᑎᒪᔨᓄᑦ ᐱᓪᓗᒍ ᐊᑐᖅᑕᐅᔪᓐᓇᑦᑎᐊᕈᑎᒃᓴᖏᑦ 

ᐱᔭᐅᖔᕈᓐᓇᖅᑐᓂ ᐊᑐᒃᑲᓐᓂᒐᒃᓴᓂᒃᓘᓐᓃᑦ ᐆᒻᒪᖅᑯᑎᓄᑦ ᓴᓇᔪᓕᕿᓂᕐᓂ ᐅᑭᐅᖅᑕᖅᑐᒥ. 

ᑲᑎᒪᔨᕋᓛᑦ ᐱᑎᑦᑎᓲᖑᖕᒥᔪᑦ ᑲᑎᑎᐅᕋᐃᓂᖅ ᑮᓇᐅᔭᓕᕆᓂᕐᓂ ᐱᕕᒃᓴᓂᑦ ᐱᑕᖃᖅᑐᓂᒃᓗ 

ᐱᕙᓪᓕᐊᓂᕐᒧᑦ, ᐊᑐᖅᐸᓪᓕᐊᓂᕐᓂ, ᖃᐅᔨᓴᕐᓂᕐᒧᑦ ᐊᑐᓕᖅᑎᑦᑎᔾᔪᑎᑦ, ᑲᑐᔾᔨᖃᑎᒌᖕᓂᕐᒧᑦ 

ᐱᕕᒃᓴᓂᑦ, ᐃᑲᔪᖅᓱᐃᔪᓂᒃᓗ ᐅᖓᑕᐅᔾᔨᔪᓂᒃᓗ ᒪᓕᒋᐊᓕᖕᓂᑦ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ. 

 

30. ᐱᒋᐊᕐᖢᓂ ᒫᑦᓯ 31, 2017, ᖁᓪᓕᒃᑯᑦ ᐱᖃᕐᖢᑎᒃ 206.8 ᐅᓪᓗᓕᒫᖅᓯᐅᑎᓂᒃ 

ᐃᖅᑲᓇᐃᔮᒃᓴᓂᑦ 186.2 ᐃᓂᑖᕆᔭᐅᓪᓗᑎᒃ. 

 

31. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2016/17 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

ᓇᓗᓇᐃᖅᓯᔪᖅ, ᐃᖅᑲᓇᐃᔭᕐᕕᖓ ᓴᓇᔪᓕᕆᓂᕐᓄᑦ ᑲᒪᒋᔭᖃᖅᑐᖅ ᐱᕙᒌᔭᐃᓂᕐᓂ, 

ᐋᖅᑭᒃᓯᒪᓂᒃᓴᒥᒃ, ᐱᓕᕆᐊᖑᔪᒃᓴᒧᑦ ᐊᐅᓚᑦᑎᓂᕐᒥᒃ, ᐃᑲᔪᐃᓂᕐᓂ ᐱᔨᑦᑎᕋᐅᑎᓂᑦ 

ᒪᑭᒪᔪᓐᓇᐅᑎᖏᓐᓄᑦ ᖃᐅᔨᓴᕐᓂᖅ ᓄᑖᓄᑦ ᐱᑕᕐᑳᓂᒃᑐᓄᓪᓗ ᐊᐅᓚᐅᑎᖃᕐᕕᖕᒥ 

ᒪᑭᐅᒪᐃᓐᓇᕈᑎᒃᓴᖏᓐᓂ ᑎᒥᐅᔪᒧᑦ. ᓴᓇᔪᓕᕆᓂᖅ ᑕᑯᓇᖃᑦᑕᕐᒥᔪᖅ ᐱᕙᓪᓕᐊᓂᖓᓂᒃ 

ᐊᑐᓕᖅᑎᑦᑎᓂᕐᓂᒃᓗ ᐱᓕᕆᔨᒻᒪᕆᖕᓄᑦ ᒪᓕᒋᐊᓕᖏᓐᓂ, ᐱᓕᕆᐊᒃᓴᒧᑦ ᐊᐅᓚᑦᑎᓂᕐᒥ 

ᐊᑐᐊᒐᖏᓐᓂ, ᖃᕋᓴᐅᔭᒃᑰᖅᑐᓂᑦ ᐋᖅᑭᒃᓯᒪᓂᕐᒥ, ᐊᒻᒪᓗ ᐋᖅᑭᐅᒪᑎᑦᑎᓂᓕᕆᓂᖅ 

ᓴᓇᔪᓕᕆᓂᕐᓄᑦ ᑎᑎᖅᑲᓂᑦ ᐊᐅᓚᑦᑎᓂᕐᒥᒃ ᐊᑐᖃᑦᑕᖅᑐᓂ. ᑲᑐᔾᔨᖃᑎᒌᖕᓂᒃᑯᑦ 

ᐱᓕᕆᖃᑎᒌᖕᓂᖅ ᓴᓇᔪᓕᕆᓂᕐᓄᑦ ᐊᐅᓚᓂᓕᕆᓂᕐᓄᓪᓗ ᐃᖅᑲᓇᐃᔭᕐᕖᑦ ᖃᐅᔨᒪᒋᐊᕐᓗᑎᒃ 

ᐃᑲᔪᕐᓂᕐᒥᒃ ᖃᐅᑕᒫᑦ ᐊᐅᓚᓂᓕᕆᔪᑦ ᐱᔾᔪᑎᖏᓐᓂ, ᐊᑯᓂᐅᔪᒃᓴᒃᑯᑦ ᐱᕙᒌᔭᐃᓂᖅ, 

ᐊᑐᓕᖅᑎᑕᐅᓂᖏᓐᓂᒃᓗ ᖁᓪᓕᒃᑯᑦ ᑎᒥᐅᔫᑉ ᐱᕙᒌᔭᐃᑎᖓᓂᒃ. 

 

32. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2016/17 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

ᐃᖅᑲᓇᐃᔭᕐᕕᒃ ᐊᐅᓚᓂᕐᓄᑦ ᐱᓕᕆᐊᒃᓴᖃᖅᑎᑕᑦ ᒪᓕᒐᒃᓴᖃᕐᖢᑎᒃ ᐊᐅᓚᑎᓪᓗᒍ 

ᑐᓂᐅᖅᑲᐃᓂᕐᓗ ᐊᑦᑕᕐᓇᙱᓪᓗᓂ, ᑕᑎᒋᔭᒃᓴᖅ ᐆᒻᒪᖅᑯᑎᓄᑦ ᓄᓇᕗᒥᓕᒫᖅ ᓄᓴᓕᖏᓐᓂ. 

ᐊᑐᓂ ᓄᓇᓖᑦ ᓇᖕᒥᓂᖅ ᐊᐅᓚᐅᑎᖃᕐᕕᖃᖅᑐᑦ ᐊᐅᓚᑕᐅᔪᓂᒃ ᐃᖅᑲᓇᐃᔭᖅᑎᖏᓐᓂ 

ᓄᓇᓕᖓᓂᕐᒥᐅᑕᐅᓪᓗᑎᒃ. ᓄᓇᓕᖕᒥ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᔪᑦ ᐆᒻᒪᖅᑯᑎᓅᖓᔪᓄᑦ, 

ᓴᓇᔪᓕᕆᓂᕐᓄᑦ ᐊᐅᓚᐅᑎᓄᓪᓗ ᐱᓕᕆᔨᒻᒪᕆᖕᓂᑦ ᑐᙵᕕᓕᖕᓂᑦ ᓄᓇᓕᖕᓂ 

ᐊᕕᒃᑐᖅᓯᒪᓂᐅᔪᓂ ᐱᓕᕆᕝᕕᖕᓂᑦ ᐃᖃᓗᒃᑑᑦᓯᐊᒥ, ᐃᖃᓗᖕᓂ ᑲᖏᕐᖠᓂᕐᒥᒃᓗ. 

ᐃᓚᒃᑲᓐᓂᖓ ᑲᒪᒋᔭᕆᐊᖃᓪᓚᕆᒃᑕᖏᓐᓂ ᐆᒻᒪᖅᑯᑎᑦ ᐊᐅᓚᓂᖏᓐᓂ 

ᑐᓂᐅᖅᑲᖅᑕᐅᓂᖏᓐᓂᒃᓗ ᓄᓇᕗᒻᒧᑦ, ᐊᐅᓚᓃᑦ ᐱᓕᕆᖃᑎᖃᑦᑎᐊᖅᑐᑦ 

ᐃᖅᑲᓇᐃᔭᕐᕕᖓᓂ ᓴᓇᔪᓕᕆᓂᕐᓂ ᐱᓕᕆᐊᖃᕐᓗᑎᒃ ᐊᑐᖅᑎᑦᑎᓗᑎᒃᓗ ᖁᓪᓕᒃᑯᑦ 

ᐊᑭᑐᔪᓄᑦ ᐱᕙᒌᔭᐅᑎᖏᓐᓂᒃ. 

 

1.3 ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᐱᓕᕆᐊᒃᓴᓪᓗ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ 

ᕿᒥᕐᕈᓂᕐᒧᑦ ᑲᑎᒪᔨᖏᓐᓄᑦ  

 

33. ᐱᖁᔭᖅ ᐱᔭᕆᐊᖃᖅᑎᑦᑎᔪᖅ ᑎᒥᐅᔪᖅ, ᐱᖃᖅᑎᑦᑎᔨᐅᓪᓗᓂ ᐆᒻᒪᖅᑯᑎᓂᒃ ᓄᓇᕗᒻᒧᑦ, 

ᐱᓗᑎᒃ ᐊᖏᖅᑕᐅᓂᕐᒥᒃ ᑲᓚᔨᐅᔪᒧᑦ ᒥᓂᔅᑕᒧᑦ ᖃᓄᑐᐃᓐᓇᖅ ᑐᒃᓯᕋᖅᑕᓂᒃ ᐊᑭᓄᑦ 

ᐊᓯᔾᔨᕈᑎᓂᑦ. ᐊᖏᖅᓯᓚᐅᙱᓐᓂᖏᓐᓂ ᑎᒥᐅᔫᑉ ᐊᑭᖏᓐᓂᑦ, ᑲᒪᒋᔭᓕᒃ ᒥᓂᔅᑕ 

ᐱᔭᕆᐊᖃᖅᑐᖅ ᕿᓂᕐᓗᓂ ᐅᖃᐅᔾᔭᐅᔾᔪᑎᒥᒃ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ 

ᑲᑎᒪᔨᖏᓐᓂ. 

 

34. ᐱᓪᓗᒋᑦ ᑐᒃᓯᕋᐅᑎᕐᔪᐊᑦ, ᓲᕐᓗ ᒫᓐᓇᓕᓴᖅ ᐆᒻᒪᖅᑯᑎ ᐊᑭᖏᓐᓄᑦ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ ᐱᔭᕆᐊᖃᖅᑎᑕᐅᔪᑦ ᐅᖃᐅᓯᕆᓗᒋᑦ ᑲᒪᔪᒧᑦ 

ᒥᓂᔅᑕᒧᑦ ᐃᓗᐊᓂ 150 ᐅᓪᓗᐃᑦ ᐱᓚᐅᖅᑎᓪᓗᒋᑦ ᑐᒃᓯᕋᐅᑦ ᐅᖃᐅᔾᔨᒋᐊᕈᑎᒥᒃ. ᐅᓂᒃᑳᖅ 

ᓇᓗᓇᐃᖅᓯᔭᕆᐊᓕᒃ ᓇᓕᐊᖕᓂᑐᐃᓐᓇᖅ: 

 

a) ᐊᑐᖁᔭᐅᒻᒪᕆᒃᑐᖅ ᐊᑭᒋᖁᔭᐅᔪᖅ ᐅᕝᕙᓘᓐᓃᑦ ᐊᑭᖓ ᐅᕝᕙᓘᓐᓃᑦ ᑖᒃᓯᖓ 

ᐊᑐᖅᑕᐅᔪᓐᓇᕐᓗᓂ,  

b) ᐊᓯᐊᓂᒃ ᐊᑭᒋᖁᔭᐅᔪᒧᑦ ᐊᑭᓕᒐᒃᓴᒥᒡᓘᓐᓃᑦ ᐊᔪᖅᑎᑕᐅᓗᓂ, ᐅᕝᕙᓘᓐᓃᑦ  

c) ᐊᓯᐊᓂᒃ ᐊᑭᖓᓂᒃ ᓇᓗᓇᐃᖅᑕᐅᓯᒪᔪᒥᒃ ᕿᒥᕐᕈᔨᑦ ᑲᑎᒪᔨᓄᑦ ᐊᑐᓕᖅᑎᑕᐅᒋᐊᖃᖅᐳᖅ   

 

35. ᐅᓂᒃᑳᓕᐅᕐᓕᖅᑎᓪᓗᒋᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ 

ᐱᔭᕆᐊᖃᖅᑐᑦ ᐱᔾᔪᑎᒋᓗᒍ ᓇᓕᐊᑐᐃᓐᓇᒃᑯᑦ ᑐᒃᓯᕋᖅᑕᖅ ᐊᑭᖓ ᐊᑭᒋᖁᔭᐅᔪᕐᓘᓐᓃᑦ 

ᓈᒻᒪᒃᓗᓂ ᑐᑭᖃᑦᑎᐊᕐᓗᓂᓗ ᐃᓱᒪᒋᓗᒍ, ᐊᓯᖏᓐᓄᑦᑕᐅᖅ, ᐊᑭᖓ ᐱᑎᑦᑎᓂᕐᒧᑦ 

ᐱᔨᑦᑎᕋᐅᑎᓂᑦ, ᐃᓚᐅᓗᓂ ᑮᓇᐅᔭᓕᕆᓂᕐᓄᑦ ᐊᑭᖏᑦ, 

36. ᑲᔪᓯᑎᓪᓗᒋᑦ ᐱᔾᔪᑎᖏᑦ ᐱᖁᔭᑎᒍᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ 

ᑲᑎᒪᔨᖏᑦ ᐱᔪᓐᓇᖅᑎᑕᐅᔪᑦ ᐃᒪᓐᓇ: 

 

ᐃ)  ᑭᒃᑯᑐᐃᓐᓇᕐᓂᒃ ᓇᖕᒥᓂᖅᓱᖅᑐᓂᒃᓗ ᑲᑎᒪᑎᑦᑎᓗᑎᒃ; 

 

ᐱ)  ᐱᓯᒪᐃᓐᓇᕐᓗᒋᑦ ᐱᔨᑦᑎᕋᐅᑎᑦ ᐊᔪᙱᑦᑎᐊᕐᓂᕐᓂ ᐅᖃᐅᔾᔨᒋᐊᖅᑎᓂᒃᓗ; 

 

ᑎ)  ᑲᔪᓯᑎᓪᓗᒍ ᐅᖃᐅᔾᔭᐅᔾᔪᑎ ᐃᓄᖕᓂᑦ; 

 

ᑭ)  ᑲᑎᒪᓂᒃᓴᓕᕆᓗᑎᒃ ᐊᑲᐅᙱᓕᐅᕈᑎᓂᒃᓗ ᐋᖅᑭᒃᓱᐃᓗᓂ ᐆᒻᒪᖅᑯᑎᓄᑦ 

ᐊᑐᖅᑕᐅᕙᒃᑐᓄᑦ ᐃᓱᒪᒃᓴᖅᓯᐅᖅᑐᓄᓪᓗ ᐱᓕᕆᖃᑎᖏᓐᓄᑦ ᐃᑲᔪᕐᓗᒋᓪᓗ ᐆᒻᒪᖅᑯᑎᓄᑦ 

ᐊᑐᖅᑕᐅᕙᒃᑐᓄᑦ ᐊᑐᖅᑎᖏᓐᓄᓪᓗ ᐱᕙᓪᓕᐊᑎᓪᓗᒍ ᐋᔩᖃᑎᒌᖕᓂᖅ 

ᐊᐃᕙᖃᑎᒌᒍᑎᓪᓗ ᐱᔾᔪᑎᖏᑦ; 

 

ᒋ)  ᐱᑎᑦᑕᕆᐊᖃᕐᓗᒋᑦ ᐆᒻᒪᖅᑯᑎᓄᑦ ᐊᑐᖅᑕᐅᕙᒃᑐᑦ ᐃᖅᑲᓇᐃᔭᖅᑎᖏᓪᓗ 

ᐱᑎᑦᑎᔪᓐᓇᕐᓗᑎᒃ ᓇᓗᓇᐃᔭᐅᑎᓕᒫᕆᔭᕆᐊᖃᖅᑕᖏᓐᓂ ᑲᔪᓯᑎᓪᓗᒋᑦ ᐱᔾᔪᑎᖏᑦ 

ᐱᔭᕆᐊᖃᑐᐃᓐᓇᕆᐊᓕᓪᓗ ᓇᓗᓇᐃᔭᐅᑎ ᐱᑎᑕᐅᓗᓂ ᐊᖏᖅᓯᒻᒪᕆᖕᓂᒃᑯᑦ 

ᓱᓕᕗᖔᕈᑎᒃᑯᓪᓘᓐᓃᑦ; ᐊᒻᒪᓗ 

 

ᒥ)  ᐃᓚᐅᖃᑕᐅᑎᑦᑎᕙᒃᓗᓂ ᖃᓄᐃᓕᐅᕈᑎᓂᑦ ᐃᑲᔪᖅᑐᓂᒃ ᐱᑎᑦᑎᓂᕐᒥᒃ ᖃᐅᔨᒪᑎᑕᕐᒥ 

ᐅᖃᐅᔾᔨᒋᐊᕈᑎᒥᒃ ᑲᒪᔪᒧᑦ ᒥᓂᔅᑕᒧᑦ. 

 

37. ᒪᓕᒋᐊᓕᒃ ᑐᒃᓯᕋᕐᓂᖅ ᐅᖃᐅᔾᔭᐅᔪᑎᒥᒃ ᑲᒪᒋᔭᖃᖅᑐᒧᑦ ᒥᓂᔅᑕᒧᑦ, ᐅᓪᓗᖃᖅᑐᖅ ᐅᑐᐱᕆ 

27, 2017 ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ ᐱᓕᕆᐊᕆᓪᓗᒋᑦ 

ᑲᔪᓯᑎᑦᑎᔾᔪᑎᑦ ᒪᓕᒃᖢᒍ ᐱᔭᕆᐊᓕᖏᓐᓂᑦ ᖃᓄᐃᓕᖓᓂᐅᔪᒃᓴᓂᒃᓗ ᓇᓗᓇᐃᖅᑕᓂᒃ 

ᐱᖁᔭᕐᒥ.  ᑖᓐᓇ ᐅᓂᒃᑳᖅ ᐋᖅᑭᒃᓯᔪᖅ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ 

ᑲᑎᒪᔨᖏᑦᑕ ᐱᖁᔭᖏᓐᓂᑦ ᑲᒪᔨᒋᔭᖃᖅᑐᒧᑦ ᒥᓂᔅᑕᒧᑦ. 

2.0 ᑐᒃᓯᕋᐅᑕᖅ 

 
38. ᓯᕗᓪᓕᖅ ᐃᓚᖓ ᐆᒻᒪᖅᑯᑎᑦ ᐊᑭᖏᓐᓄᑦ ᑐᒃᓯᕋᐅᑎᒥᒃ ᐊᖏᖅᑕᐅᓗᓂ 2018/19 

ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐱᔭᕆᐊᖃᖅᑕᖏᓐᓂ ᐱᔪᒪᓂᕐᓗ ᓇᓚᐅᑦᑖᕆᔭᐅᔪᓂ 

ᑮᓇᐅᔭᖅᑖᕆᔭᐅᔪᒃᓴᑦ ᑖᔅᓱᒪᖓᑦᑕᐃᓐᓇᖅ ᐊᕐᕌᒍᒧᑦ (ᐱᓕᕆᐊᖑᓂᖓ I). ᑕᑯᒃᓴᐅᔪᖅ 

ᑎᑎᕋᖅᓯᒪᔪᖅ 1, ᑐᑭᓕᐊᖅᑐᖅ 7−ᒥ, ᑮᓇᐅᔭᖅᑖᕆᔭᐅᔪᒃᓴᑦ ᐊᑭᒻᒪᕆᖏᑦ ᖁᑦᑎᖕᓂᖅᓴᐅᔪᑦ 

2018/19 ᐅᑦᑖᕆᔭᐅᔪᓂ ᑮᓇᐅᔭᖅᑖᕆᔭᐅᔪᒃᓴᑦ ᐱᔭᕆᐊᖃᖅᑎᑕᕐᒥ $864,000.  ᖁᓪᓕᒃᑯᑦ 

ᑐᒃᓯᕋᖅᑕᖓ ᒥᒃᖠᒋᐊᖅᑎᓪᓗᒍ $864,000 ᑮᓇᐅᔭᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂ 

ᐱᔭᕆᐊᓕᖏᑦ, ᐊᑐᖅᑎᓄᑦ 2018/19. 

 

39. ᑐᒃᓯᕋᐅᑎᑦᑕᐅᖅ ᑐᒃᓯᕌᖃᕐᒥᔪᖅ ᐊᖏᖅᑕᐅᓂᕐᒧᑦ ᑮᓇᐅᔭᖅᑖᕆᔭᐅᕙᓪᓕᐊᔪᓃᑎᓪᓗᒍ 

ᐃᒪᐃᓪᓗᓂ ᐊᑐᖅᑎ ᐊᒃᑐᖅᑕᐅᔪᖅ ᐲᖅᑕᐅᑎᓪᓗᒍ 5.41¢/ᑭᓗᕚᑦ 

ᐊᑭᑐᓗᐊᖅᑎᑦᑎᔾᔭᐃᓕᔾᔪᑎ ᐊᑐᖅᑎᑕᐅᓗᓂ ᐊᕐᕌᒎᖕᓄᑦ ᒪᕐᕉᖕᓄ (2018/19 ᐊᒻᒪ 

2019/20). ᑕᐅᕗᖓᒃᑲᓐᓂᖅ, ᐃᓚᒋᓪᓗᓂᐅᒃ ᐱᓕᕆᐊᖑᓂᖓ II ᑐᒃᓯᕋᐅᒻᒥᒃ, ᖁᓪᓕᒃᑯᑦ 

ᑐᒃᓯᕋᕐᖢᑎᒃ ᐊᖏᖅᑕᐅᓂᕐᒧᑦ ᐊᑭᖏᓐᓄᑦ, ᐊᑐᓕᕐᓗᓂ ᐊᐃᕆᓕ 1, 2018 ᐊᒻᒪ ᐊᐃᕆᓕ 1, 

2019, ᐃᖏᕐᕋᕋᔮᕐᓗᓂ ᓄᓇᓕᖕᓅᖓᔪᓄᑦ ᐊᑭᓄᑦ ᑕᐃᑯᖓ ᐊᑐᖅᑐᓄᑦ ᐊᑭᓄᑦ 

ᐅᑎᖅᑎᑦᑎᓗᓂ ᓄᓇᕗᓕᒫᒧᑦ ᐊᑭᖏᓐᓄᑦ ᐱᔨᑦᑎᕋᕐᓂᕐᒧᑦ; ᖁᓪᓕᒃᑯᑦ ᑐᒃᓯᕋᕐᖢᑎᒃ 

ᐊᑐᖅᑐᒦᑎᓪᓗᒍ ᐱᔭᕇᖅᑕᐅᓗᓂ ᐊᕐᕌᒍᓄᑦ ᐊᕐᕕᓂᓕᖕᓄᑦ, ᐱᒋᐊᕐᓗᓂ 2018/19.  

 

40. ᐊᒥᐊᒃᑯᑦ ᐲᔭᐃᕕᐅᓚᐅᖅᑎᓪᓗᒋᑦ ᑮᓇᐅᔭᖅᑖᕆᔭᐅᕙᓪᓕᐊᔪᓄᑦ 2018/19 

ᑮᓇᐅᔭᖅᑖᕆᔭᐅᕙᓪᓕᐊᔪᒦᑎᓪᓗᒋᑦ ᑐᑭᓕᐊᖅᑎᒃᑲᓐᓂᕐᓃᓪᓗ ᐊᑭᓄᑦ ᐅᑎᖅᑎᑉᐸᓪᓕᐊᓂᕐᒧᑦ 

ᐊᑭᖏᓐᓃᑦᑐᓂ ᓄᓇᕗᓕᒫᒧᑦ ᐊᑭᖏᓐᓂ ᒥᒃᖠᒋᐊᖅᑐᖅ ᐊᑭᓪᓚᕆᖏᓐᓄᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᓂ $3.66 ᒥᓕᐊᓐ. ᑕᐃᒪᐃᑎᓪᓗᒍ, ᖁᓪᓕᒃᑯᑦ ᓇᓚᐅᑦᑖᕆᔭᐅᔪᓂ 

ᑮᓇᐅᔭᖅᑖᕆᔭᐅᔪᒃᓴᓂ ᐱᙱᓗᐊᕐᓂᖓ $3.66 ᒥᓕᐊᓐ 2018/19 ᑕᑯᑎᑕᐅᔪᖅ 

ᑎᑎᕋᖅᓯᒪᔪᖅ 1.  ᐊᑭᖏᓐᓄᑦ ᐊᑐᓕᕆᐊᕐᖢᓂ 2019/20, ᖁᓪᓕᒃᑯᑦ ᑐᒃᓯᕋᕐᖢᑎᒃ 

ᐊᑭᓅᖓᔪᓄᑦ ᐊᒥᓱᕈᕆᐊᖅᑎᑦᑎᓂᕐᓂ $3.66 ᒥᓕᐊᓐ ᑕᐃᑲᓂᑦᑕᐃᓐᓇᖅ ᓱᓕ ᑐᓂᓯᓪᓗᑎᒃ 

ᐊᑑᑎᖃᖅᑐᓄᑦ ᑐᑭᓕᐊᖅᑎᑦᑎᒃᑲᓐᓂᕐᓂᕐᒥᒃ ᐊᑭᖏᓐᓄᑦ ᐊᑐᖅᑐᓄᑦ ᐊᑭᓄᑦ ᓄᓇᕗᓕᒫᒧᑦ 

ᐊᑭᖏᓐᓄᑦ. 

 

41. ᐊᑖᓃᑦᑐᖅ ᑎᑎᖃᖅᓯᒪᔪᖅ 1 ᑕᑯᑎᑦᑎᔪᖅ ᑐᒃᓯᕋᖅᑕᒥ ᑮᓇᐅᔭᖅᑖᕆᔭᐅᕙᓪᓕᐊᔭᕆᐊᖃᖅᑐᓂ 

ᐊᓯᔾᔨᕈᑎᓂᒃᓗ ᑮᓇᐅᔭᖅᑖᕆᔭᐅᒋᐊᓕᖕᓂ ᑐᒃᓯᕋᖅᑕᖅ ᖁᓪᓕᒃᑯᓐᓄᑦ 2018/19 ᐊᒻᒪᓗ 

2019/20: 

 

 

 

42. ᓇᓚᐅᑦᑖᕆᔭᐅᔪᓂ ᑮᓇᐅᔭᖅᑖᕆᔭᐅᔪᒃᓴᓂ ᐱᙱᓗᐊᕐᓂᖓ $3.66 ᒥᓕᐊᓐ 2018/19 

ᒥᒃᖠᒋᐊᖅᑎᑦᑎᓇᔭᖅᑐᖅ ᐅᑎᖅᑎᓪᓗᒍ ᓇᖕᒥᓂᖁᑎᖃᖅᑎᐅᑉ ᓇᖕᒥᓂᖏᑦ ᑕᐃᔅᓱᒧᖓ 

ᐊᕐᕌᒍᒧᑦ. ᑕᐃᒪᐃᒃᑲᓗᐊᖅᑎᓪᓗᒍ, ᖁᓪᓕᒃᑯᑦ ᑐᒃᓯᕋᕐᖢᑎᒃ ᐊᑭᖏᓐᓄᑦ ᐊᒥᓱᕈᕆᐊᖅᑕᐅᓗᑎᒃ 

ᐅᑎᖅᑎᓪᓗᒍ ᓇᓚᐅᑦᑖᕆᔭᐅᔪᓂ ᐊᑭᖏᓐᓄᑦ ᓇᓃᓐᓂᖏᓐᓂ ᑮᓇᐅᔭᖅᑖᕆᔭᐅᔪᒃᓴᓂ 

ᐱᔭᕆᐊᓕᑦ $131.499 ᒥᓕᐊᓐ 2019/20. 

 

3.0 ᐱᕙᓪᓕᐊᔾᔪᑎᖓ ᖃᐅᔨᓇᓱᒃᑕᖃᕐᓂᕐᒥ ᑐᒃᓯᕋᐅᒻᒥᑦ 

43. ᐱᔭᐅᑎᓪᓗᒍ ᑐᒃᓯᕋᐅᑎ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᐋᖅᑭᒃᓯᓪᓗᑎᒃ ᖃᐅᔨᓴᖅᐸᓪᓕᐊᓂᕐᒥᒃ ᖃᐅᔨᓇᓱᒃᑕᖃᕐᓂᕐᒥ ᑐᒃᓯᕋᐅᒻᒥᑦ. ᖃᐅᔨᒃᑲᐃᔾᔪᑎ 

ᑐᒃᓯᕋᐅᒻᒥᒧᑦ ᓇᓃᓐᓂᖅ ᖃᖓᒃᑯᓪᓗ ᓄᓇᓕᖕᓂ ᐅᖃᖃᑎᒌᒍᑎᒧᑦ ᑲᑎᒪᓂᕐᓂ 

ᓴᖅᑭᔮᖅᑎᑕᐅᓚᐅᖅᑐᖅ ᐊᔾᔨᒌᖏᑦᑐᒃᑯᑦ ᐱᕙᓪᓕᐊᔪᓕᕆᔨᓄᑦ.  

 

44. ᐃᓚᒋᓪᓗᓂᐅᒃ ᐱᕙᓪᓕᐊᓂᖓᑕ ᖃᐅᔨᓴᕐᓂᕐᓂ ᑐᒃᓯᕋᐅᒻᒥᑦ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑲᔪᓯᑎᑦᑎᓪᓗᑎᒃ ᒪᕐᕈᐃᕐᑐᓄᑦ ᓇᓗᓇᐃᔭᐅᑎᓄᑦ 

ᑐᒃᓯᕋᕐᓂᕐᓂ ᖁᓪᓕᒃᑯᓐᓄᑦ. ᑭᐅᒋᐊᕈᑎᑦ ᓇᓗᓇᐃᔭᐅᑎᓄᑦ ᑐᒃᓯᕋᖅᑕᓂ ᑕᐃᑲᓂ 

ᑕᒫᓂᐸᓗᒃᓘᓐᓃᑦ ᑎᓯᐱᕆ 15, 2017. ᐃᓚᖏᑦ ᖁᓪᓕᒃᑯᑦ ᑭᒡᒍᑎᖏᑦ ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 16 

ᐃᓱᒪᒋᔭᐅᓪᓗᑎᒃ ᑐᓴᖅᑕᐅᔭᕆᐊᖃᙱᓐᓂᖏᓐᓂᒃ ᖁᓪᓕᒃᑯᓐᓂ ᐊᒃᑐᐊᓂᖃᕐᓂᖏᓐᓄᑦ 

ᑮᓇᐅᔭᓕᐅᕋᓱᐊᖅᑎᑦ ᑐᑭᖏᑎᒍᑦ ᐊᖏᖅᑕᐅᓯᒪᔪᒧᑦ ᐱᑎᑦᑎᔨᓄᑦ ᓴᓇᔪᓕᕆᔭᐅᓂᖓᓄᑦ, 

ᓂᐅᕕᐅᑎᓄᑦ, ᓴᓇᔭᐅᓂᕐᒧᑦ ᐊᐅᓚᑦᑎᓂᕐᒥᒃ ᐱᔨᑦᑎᕋᐅᑎᖏᓐᓂ ᐃᓗᓕᖏᓐᓂ ᓄᑖᑦ 

ᐊᐅᓚᐅᑎᖃᕐᕖᑦ ᓴᓇᔭᐅᓂᕐᒧᑦ ᐱᓕᕆᐊᒃᓴᖏᓐᓂ. ᖁᓪᓕᒃᑯᑦ ᑭᒡᒍᑎᖏᑦ ᐱᖃᑖᓂ 

ᓇᓗᓇᐃᔭᐅᑎᓄᑦ ᑐᒃᓯᕋᖅᑕᓂ ᐱᔭᐅᓪᓗᑎᒃ ᕕᕗᐊᕆ 16, 2018; ᐃᓚᒋᔭᖏᑦ ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 37, 38 

ᐊᒻᒪ 39 ᐃᓱᒪᖏᔭᐅᓪᓗᑎᒃ ᑐᓴᖅᑕᐅᔭᕆᐊᖃᙱᓐᓂᖏᓐᓂ ᐊᔾᔨᖏᓐᓄᑦ ᐱᔾᔪᑎᓄᑦ 

ᐅᖃᖅᓯᒪᔪᒥ ᑭᖑᓂᐊᓂ. ᐃᓚᒋᓪᓗᓂᐅᒃ ᐱᕙᓪᓕᐊᓂᐅᑉ ᐱᓗᓂ ᑲᑎᓯᒪᔪᓂᑦ ᐱᔪᒪᔪᓂᑦ 

ᐱᓕᕆᖃᑕᐅᔪᓄᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᔅᓰᑲᓪᓚᒃᖢᑎᒃ 

ᓄᓇᓕᖕᓂ ᐅᖃᖃᑎᒌᒃᑎᑦᑎᓪᓗᑎᒃ ᑲᑎᒪᓂᕐᓂ ᐃᓱᒪᒋᔭᖃᖅᑐᓂᑦ ᓄᓇᓕᐅᔪᓂᑦ ᑎᓯᐱᕆ 

2017 ᐊᒻᒪ ᔭᓄᐊᕆ 2018 ᐊᑖᓃᑦᑐᓂᑦ ᓇᓃᓚᐅᕐᓂᖏᓐᓂ:  

45. ᐃᓚᒃᑲᓐᓂᖓ ᓄᓇᓕᖕᓂ ᑲᑎᒪᓂᕐᓂ, ᓈᓚᐅᑎᒃᑯᑦ ᑐᓴᖅᑎᑦᑎᓂᖅᑕᖃᕐᖢᓂ ᓄᓇᓕᖕᓂ 

ᐊᕕᒃᑐᖅᓯᒪᓂᐅᔪᓂ ᓄᓇᓖᓪᓗ ᓇᓃᓐᓂᖏᓐᓂ. ᑐᓴᖅᑎᑦᑎᔾᔪᑎᓪᓗ ᐊᑭᓐᓇᕐᒧᐊᖅᑕᐅᒋᓪᓗᑎᒃ 

ᓄᓇᓕᖕᓂ ᑕᑯᔭᐅᕝᕕᐅᔪᓐᓇᖅᑐᓄᑦ. 

 

46. ᐊᑐᓂ ᑲᑎᒪᓂᕐᓂ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᒃᓯᕙᐅᑕᖓ 

ᑐᓴᖅᑎᑦᑎᓪᓗᓂ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑲᑎᒪᔨᖏᓐᓂᑦ, 

ᓇᓗᓇᐃᔭᕐᖢᒍ ᐃᖅᑲᓇᐃᔮᖓ ᐱᕙᓪᓕᐊᔪᒥ, ᒪᓕᒐᓕᐅᕐᓂᕐᒧᑦ ᒪᓕᒐᒃᓴᖅ ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᔪᒪᓂᕐᓗ ᐱᒃᑲᓐᓂᕐᓂᕐᓂ ᑲᑎᓯᒪᔪᓂᑦ 

ᐊᔪᕐᓇᙱᓐᓂᓕᒫᖓᓄᑦ ᐊᒃᑐᖅᑕᐅᔪᓄᑦ ᐱᓕᕆᖃᑕᐅᔪᓄᑦ.  

47. ᑲᑎᒪᓂᕐᓂ, ᖁᓪᓕᒃᑯᑦ ᓴᖅᑭᑎᑦᑎᓪᓗᑎᒃ ᑲᑎᔪᓂ ᑕᐅᑐᒃᑎᓂᑦ ᐃᖏᕐᕋᑎᑕᐅᓪᓗᓂ 

ᐊᖓᔪᖅᑳᖓᓄᑦ ᑎᒥᐅᔫᑉ ᓇᓗᓇᐃᔭᕐᓗᒍ ᐱᔭᕆᐊᖃᕐᓂᖓ ᑐᒃᓯᕋᖅᑕᒧᑦ ᐊᑭᖏᓐᓄᑦ 

ᐊᒥᓱᕈᕆᐊᕈᑎᓄᑦ, ᐱᖁᔨᕗᖔᕈᑎ ᐃᖏᕐᕋᓗᓂ ᓄᓇᕗᓕᒫᒧᑦ ᐊᑐᖅᑐᓄᑦ ᐊᑭᓄᑦ, 

ᑭᐅᑲᑕᒃᓗᓂᓗ ᐊᐱᖅᑯᑕᐅᔪᓄᑦ. ᑲᑎᒪᓂᕐᒥ ᐃᓚᐅᔪᑦ ᐱᑎᑕᐅᓪᓗᑎᒃ ᐱᕕᒃᓴᒥᒃ 

ᐅᖃᕈᑎᖃᕈᓐᓇᕐᓗᑎᒃ ᐊᐱᖅᓱᕐᓗᑎᒃᓗ ᖁᓪᓕᒃᑯᑦ ᑲᑎᒪᑎᑦᑎᓂᖓᓂ ᑐᒃᓯᕋᐅᒻᒧᑦ. 

 

48. ᖃᐅᔨᑎᑦᑎᔾᔪᑎᑦ ᑲᑎᒪᓂᕐᓅᖓᔪᑦ ᐊᑕᔪᑦ ᑕᕝᕙᓂ ᑎᑎᕋᖅᓯᒪᔪᖅ 1.  

 

49. ᑎᑎᕋᖅᓯᒪᔪᑦ ᑐᓂᔭᑦ ᐃᒃᐱᒋᓗᒋᑦ ᑐᒃᓯᕋᐅᑎᑦ ᐱᔭᐅᓪᓗᑎᒃ ᕕᕗᐊᕆ 2, 2016.  ᖁᓪᓕᒃᑯᑦ 

ᑭᒡᒍᑎᖓ ᐅᖃᐅᓯᐅᔪᓄᑦ ᐱᓕᕆᖃᑕᐅᔪᓄᑦ ᐱᔭᐅᓪᓗᑎᒃ ᕕᕗᐊᕆ 23, 2018. 

 

50. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖁᔭᓕᔪᒪᔪᑦ ᐃᓄᓕᒫᓂᒃ 

ᑲᑐᔾᔨᖃᑎᒌᓂᒃᓗ ᐅᐸᒍᑎᓚᐅᖅᑐᓂᒃ ᑲᑎᒪᓂᕐᓂ ᐊᒻᒪᓘᓐᓃᑦ ᑐᓂᓯᓚᐅᖅᑐᓄᑦ ᐃᒃᐱᒋᓗᒍ 

ᑐᒃᓯᕋᖅᑕᖅ ᓴᙱᓂᖃᕐᓂᕐᒥ ᐊᑭᖏᓐᓄᑦ ᐊᒥᓱᕈᕆᐊᕈᑎᓄᑦ. ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᓪᓗ 

ᑐᓂᔭᐅᓂᐊᖅᑐᑦ ᐱᓕᕆᖃᑕᐅᔪᓄᑦ ᐱᕙᓪᓕᐊᓂᖓᓄᑦ. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ 

ᕿᒥᕐᕈᓂᕐᒧᑦ ᑲᑎᒪᔩᑦ ᐱᑎᑦᑎᔾᔮᖏᑦᑐᑦ ᓇᐃᓈᖅᓯᒪᔪᒥᒃ ᐊᑐᓂ ᑕᒪᕐᒥᒃᓗ ᑐᓂᔭᕐᓂᑦ, ᑭᓯᐊᓂ 

ᐃᓚᐅᑎᓐᓂᐊᖅᑕᖏᑦ ᐅᖃᐅᓯᐅᔪᑦ ᐱᓕᕆᖃᑕᐅᔪᓂᑦ, ᐊᑐᒐᒃᓴᐅᒃᐸᑕ, ᐱᓪᓗᒋᑦ 

ᐱᔾᔪᑎᒻᒪᕿᐅᔪᑦ.   

4.0 ᕿᒥᕐᕈᔭᐅᓂᖓ ᑐᒃᓯᕋᐅᑎᐅᑉ 
 

51. ᐅᓂᒃᑳᓕᐅᕐᓕᖅᑎᓪᓗᒋᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ 

ᐱᔭᕆᐊᖃᖅᑐᑦ ᐱᔾᔪᑎᒋᓗᒍ ᓇᓕᐊᑐᐃᓐᓇᒃᑯᑦ ᑐᒃᓯᕋᖅᑕᖅ ᐊᑭᖓ ᐊᑭᒋᖁᔭᐅᔪᕐᓘᓐᓃᑦ 

ᓈᒻᒪᒃᓗᓂ ᑐᑭᖃᑦᑎᐊᕐᓗᓂᓗ ᐃᓱᒪᒋᓗᒍ, ᐊᓯᖏᓐᓄᑦᑕᐅᖅ, ᐊᑭᖓ ᐱᑎᑦᑎᓂᕐᒧᑦ 

ᐱᔨᑦᑎᕋᐅᑎᓂᑦ, ᐃᓚᐅᓗᓂ ᑮᓇᐅᔭᓕᕆᓂᕐᓄᑦ ᐊᑭᖏᑦ, ᐊᕕᒃᓯᒪᓂᖅ 1(1) ᐊᒻᒪ 1(2) 

ᒪᓕᒐᒃᓴᓂᑦ ᐱᔭᕆᐊᓕᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ 

ᖃᐅᔨᓗᑎᒃ ᐊᑭᖏᓐᓂᑦ ᐱᑎᑦᑎᓂᕐᓂ ᐱᔨᑦᑎᕋᐅᑎᓂᑦ (ᑮᓇᐅᔭᖅᑖᕆᔭᐅᔪᒃᓴᓄᑦ ᐱᔭᕆᐊᓕᑦ) 

ᐱᓪᓗᒋᑦ ᐊᑖᓃᑦᑐᑦ:  

 

1(1) ᑲᑎᖦᖢᒋᑦ ᐊᑭᓄᑦ ᐅᑎᖅᑎᑦᑎᓂᕐᒥ  

ᐊᑮᑦ ᐋᖅᑭᒃᓯᒪᔭᕆᐊᓕᑦ ᓯᕗᓂᕐᒧᑦ ᑕᐅᑐᒃᓗᓂ ᐊᕐᕌᒍᑕᒫᑦ ᑲᑎᖦᖢᒋᑦ 

ᑮᓇᐅᔭᖅᑖᕆᔭᐅᔪᒃᓴᑦ ᐆᒻᒪᖅᑯᑎᓅᖓᔪᑦ ᐱᔭᖏᑦ ᐊᑭᓂᑦ ᐊᔾᔨᖃᕐᓂᐊᕐᒪᑕ 

ᑲᑎᖦᖢᒋᑦ ᐊᑭᖏᑦ ᐱᔨᑦᑎᕋᕐᓂᕐᓂ ᐱᖁᔭᐅᔪᖅ ᑕᕝᕘᓇ ᒪᓕᒐᒃᓴᓂᑦ. 

 

1(2) ᐱᖅᑯᓯᑐᖃᕐᓄᑦ ᐊᑐᐊᒐᓕᐊᓄᑦ ᐊᑐᕆᐊᕐᓂᖅ 

ᑲᑎᖦᖢᒋᑦ ᐊᑭᖏᑦ ᐱᔨᑦᑎᕋᕐᓂᕐᒥ ᐱᖁᔭᐅᔭᕆᐊᓕᒃ ᐊᑐᕐᓗᓂ ᐃᓗᓕᖏᓐᓂᒃ 

ᐊᑐᖅᑎᑕᐅᒐᔪᒃᑐᓂ ᑲᓇᑕᒥ ᐊᑐᐊᒐᓕᐅᖅᓯᒪᔪᓄᑦ ᐆᒻᒪᖅᑯᑎᓕᕆᔾᔪᑎᓄᑦ. ᐃᓚᖏᑦ 

ᓴᖅᑭᔮᖅᑎᑕᐅᓪᓗᐊᑕᖅᑐᑦ ᐊᑐᕆᐊᕐᓂᕐᒧᑦ ᐅᑯᐊ: 

 

ᐃ)  ᖃᐅᔨᓗᒍ ᐱᐅᓂᖓ ᓇᖕᒥᓂᕆᔭᐅᔪᓕᒫᖅ ᐆᒻᒪᖅᑯᑎᓕᕆᔾᔪᑎᓄᑦ ᐊᑐᖅᑕᑦ 

ᐱᔭᕆᐊᖃᖅᑐᓪᓘᓐᓃᑦ  

ᐱᔨᑦᑎᕋᐅᑏᑦ. 

ᐱ)  ᖃᐅᔨᓇᓱᒃᓗᓂ ᐱᐅᓂᖓᓂᒃ ᓇᖕᒥᓂᕆᔭᐅᔪᓂ ᐊᑐᖅᑕᑦ 

ᐱᔭᕆᐊᖃᖅᑐᓪᓘᓐᓃᑦ, 

i)  ᐃᓱᒪᒋᓗᒍ ᑐᑭᖃᑦᑎᐊᕐᓂᖓ ᐆᒻᒪᖅᑯᑎᓕᕆᔾᔪᑎᐅᑉ ᓇᓚᐅᑦᑖᕆᔭᐅᔪᒥ 

ᐊᑐᖅᑎᓄᑦ ᐱᕈᖅᐸᓪᓕᐊᓂᕐᒥ, ᐊᑐᖃᑦᑕᖅᑐᓂᒃ ᐊᑐᕐᓂᖅ, ᓂᐅᕕᐊᒃᓴᓪᓗ, 

ᐱᕙᒌᔭᐅᑎᖏᓪᓗ ᐃᓚᓯᓂᕐᒧᑦ ᓄᑖᖑᕆᐊᖅᑎᑦᑎᓂᕐᒧᓪᓘᓐᓃᑦ 

ᐊᐅᓚᐅᑎᖃᕐᕕᖕᒥ ᐱᖁᑎᓂᒃᓗ ᑕᐅᑐᒃᓗᒍ ᑕᐃᓐᓇ ᓇᓚᐅᑦᑖᕆᔭᐅᔪᒥ 

ᐱᔭᕆᐊᖃᕐᓂᖓᓗ ᐱᑎᑦᑎᓗᓂ ᐊᑦᑕᕐᓇᙱᑦᑐᒥᒃ ᑕᑎᒋᔭᒃᓴᒥᒃ 

ᐱᔨᑦᑎᕈᑎᓂᑦ; 

ii)  ᐊᑐᕐᓗᒍ ᐊᑭᖓ ᓇᖕᒥᓂᕐᒧᑦ ᓯᕗᓪᓕᖅᐹᖓᓂ ᐱᔨᑦᑎᕋᖅᑕᐅᕕᖕᒧᐊᖅᐸᑦ 

ᑲᒪᒋᒋᐊᕐᓗᒍ ᑭᓱ ᐆᒻᒪᖅᑯᑎᓕᕆᔾᔪᑎᓄᑦ ᐃᖏᕐᕋᑦᑎᐊᖅᐸ 

ᐊᑭᓕᓪᓗᐊᓚᐅᖅᑐᑦ ᖃᓄᑐᐃᓐᓇᕐᓗ ᐊᑭᓕᖅᓯᕙᓪᓕᐊᓂᖅ, 

ᐊᑭᖃᕈᓐᓃᖅᐸᓪᓕᐊᓂᖓ ᓄᖑᓕᕐᓂᖏᓐᓂᒃᓘᓐᓃᑦ; ᐊᒻᒪᓗ 

iii)  ᐃᓱᒪᒋᓗᒍ ᐱᔭᕆᐊᓕᒃ ᐱᓕᕆᓂᕐᒧᑦ ᐊᑭᑐᔪᒥᒃ. 

ᑎ)  ᑲᑎᖦᖢᒋᑦ ᐱᐅᓂᖏᓐᓂ ᓇᖕᒥᓂᕆᔭᕐᒥ ᖃᐅᔨᔭᐅᒃᐸᑦ, ᐋᖅᑭᒃᓯᓗᓂ 

ᓈᒻᒪᒋᔭᕐᒥ ᑲᑎᖅᓱᖅᓯᒪᔪᓂ ᓇᖕᒥᓂᖁᑎᖃᖅᑎᐅᑉ ᓇᖕᒥᓂᖏᓐᓂᑦ 

ᐊᑮᑦᑐᓄᓪᓗ ᑮᓇᐅᔭᓕᕆᔾᔪᑎᓕᕆᓂᖓᓄᑦ ᓴᖕᒥᓂᖓ, ᐱᕕᖃᖅᑎᓪᓗᒋᓪᓗ 

ᐊᑭᐅᓗᑎᒃ 

i)  ᐊᔾᔨᒌᒃᑎᑦᑎᓗᓂ ᐅᑎᖅᑎᓪᓗᒍ ᓇᖕᒥᓂᖁᑎᖃᖅᑎᐅᑉ ᓇᖕᒥᓂᖏᓐᓂᑦ, 

ᐊᒻᒪᓗ 

ii)  ᑐᑭᖃᑦᑎᐊᕐᓗᓂ ᐊᑭᓕᒐᒃᓴᓕᐊᖅ ᐊᒃᑐᐊᓂᓖᓪᓗ ᐊᑮᑦ ᐊᑮᑦᑐᒧᑦ. 

ᑭ) ᐃᓚᒃᑲᓐᓂᖏᑦ ᑖᒃᑯᓄᐊ ᐊᑭᓄᑦ, ᐃᓚᐅᑎᑦᑎᔪᑦ ᐊᓯᓕᒫᖏᓐᓄᑦ ᐊᑭᓂᑦ 

ᓴᖅᑭᑦᑐᓄᑦ ᑐᑭᖃᑦᑎᐊᕐᓗᑎᒃ ᐱᔭᕆᐊᖃᖅᑐᑦ ᐆᒻᒪᖅᑯᑎᓕᕆᔾᔪᑎᓄᑦ 

ᐱᔨᑦᑎᕋᐅᑎᓄᑦ, ᑐᑭᓕᐅᕐᓗᒍ: 

i)  ᑐᑭᖃᑦᑎᐊᖅᑐᓕᒫᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ ᐊᑭᓕᒃᓴᖏᑦ, 

ii)  ᐅᖅᓱᐊᓗᖕᓄᑦ ᐊᑭᖏᑦ, 

iii)  ᑖᒃᓰᔭᕈᑎᑦ, ᐊᒻᒪᓗ 

iv.  ᖃᓄᑐᐃᓐᓇᖅ ᐊᓯᖏᑦ ᐊᑮᑦ ᐆᒻᒪᖅᑯᑎᓕᕆᔾᔪᑎᑦ ᐱᔭᕆᐊᖃᖅᑕᖏᑦ 

ᐱᑎᑦᑎᓗᓂ ᐊᑦᑕᕐᓇᙱᑦᑐᒥᒃ, ᑕᑎᒋᔭᒃᓴᐅᔪᒥᒃ ᐱᔨᑦᑎᕐᓂᕐᒥᒃ. 

 

ᖃᓄᑐᐃᓐᓇᖅ ᐱᔾᔪᑎᒧᑦ ᕿᒥᕐᕈᔩᑦ ᑲᑎᒪᔨᖏᑦ ᑐᒃᓯᕋᕐᕕᐅᓗᑎᒃ ᐱᑎᑦᑎᓗᑎᒃ 

ᐅᖃᐅᔾᔨᒋᐊᕈᑎᒥᒃ ᒐᕙᒪᒃᑯᓐᓄᑦ, ᐃᓕᔪᓐᓇᖅᑕᖓᑦ ᖃᐅᔨᓴᕈᑎᑎᒃ ᑖᒃᑯᓄᖓ 

ᐊᓯᖏᓐᓄᓪᓗ ᐱᔭᐅᔪᒪᒐᔪᒃᑐᓄᑦ ᐊᑐᐊᒐᓅᖅᑐᓄᑦ ᐃᓗᓕᖏᓐᓂ. 

 

52. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᓴᑦᑎᐊᕐᓂᖏᑦ 

ᖃᐅᔨᓴᕐᓂᖏᓪᓗ ᑐᒃᓯᕋᐅᒻᒥᒃ ᑐᙵᕕᖃᖅᑐᑦ ᑎᒥᐅᔫᑉ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂᒃ, 

ᐱᓕᕆᓂᒃᑯᑦ ᑮᓇᐅᔭᓕᕆᔾᔪᑎᓄᓪᓗ ᓇᓗᓇᐃᔭᐅᑎᓂᑦ ᐊᑐᐃᓐᓇᕈᖅᑎᑕᐅᔪᓄᑦ ᑎᒥᐅᔪᒧᑦ 

ᐃᓚᒋᓪᓗᓂᐅᒃ ᑐᒃᓯᕋᐅᑎ, ᑭᒡᒍᑎᑦ ᓇᓗᓇᐃᔭᐅᑎᓄᑦ ᑐᒃᓯᕋᐅᑎᓂᑦ ᖁᓪᓕᒃᑯᓪᓗ 

ᑎᑎᕋᖅᓯᒪᔭᖏᑕ ᑐᓂᓯᓂᕐᓂ ᐅᓪᓗᖃᖅᑐᖅ ᕕᕗᐊᕆ 23, 2018. 

 

5.0 ᑮᓇᐅᔭᖅᑖᕆᔭᐅᕙᓪᓕᐊᔪᓂ ᐱᔭᕆᐊᓕᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᓪᓗ (ᑎᑎᕋᖅᓯᒪᔪᖅ 1 ᐱᔾᔪᑎᖏᑦ)  

 
5.1 ᐃᓗᓕᖏᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂ ᐱᔭᕆᐊᓕᑦ ᑮᓇᐅᔭᖅᑖᕆᔭᐅᕙᓪᓕᐊᔪᓪᓗ 

 

53. ᐃᓗᓕᖏᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂ ᐱᔭᕆᐊᓕᑦ ᐅᖅᓱᐊᓗᒃ ᐅᖅᓱᖅᑎᕈᑎᓪᓗ, 

ᐅᖅᓱᐊᓗᖕᓅᙱᑦᑐᖅ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᒃᓴᓪᓗ ᐊᑭᓕᒐᒃᓴᑦ, ᐊᑭᖃᕈᓐᓃᖅᐸᓪᓕᐊᓂᖓ 

(ᐅᕝᕙᓘᓐᓃᑦ ᐊᑭᓕᖅᓯᕙᓪᓕᐊᔪᖅ) ᐊᑭᓕᒐᒃᓴᓂᑦ ᐅᑎᕐᓗᓂᓗ ᐊᑭᖏᓐᓅᖓᔪᓄᑦ. 

ᐊᑭᖏᓐᓅᖓᔪᓅᖓᔪᑦ ᐃᓚᖃᖅᑐᑦ ᐊᐅᓚᐅᑎᖃᕐᕕᒃ ᐱᔨᑦᑎᕋᖅᑐᖅ ᐊᔪᙱᑦᑐᕐᓗ ᐊᑭᑐᔪᖅ.  

 

54. ᐃᓗᓕᖏᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᓂᐅᕕᐊᒃᓴᓄᑦ ᑮᓇᐅᔭᖅᑖᕆᔭᐅᕙᓪᓕᐊᔫᔪᑦ 

ᐆᒻᒪᖅᑯᑎᓅᖏᑦᑐᓄᑦ ᑮᓇᐅᔭᖅᑖᕆᔭᐅᔪᒃᓴᓄᑦ. ᓇᓚᐅᑦᑖᖅᑕᑦ ᑮᓇᐅᔭᖅᑖᕆᔭᐅᕙᓪᓕᐊᔪᓄᑦ 

ᐊᔾᔨᖃᖅᑎᑕᐅᓇᓱᒃᑐᑦ ᓇᓚᐅᑦᑖᖅᑕᓄᑦ ᐊᑭᖏᓐᓄᑦ ᑮᓇᐅᔭᖅᑖᕆᔭᐅᕙᓪᓕᐊᔪᓄᐊᕐᓗᑎᒃ 

ᐊᒥᐊᒃᑯᖏᓐᓄᑦ ᐊᑭᓕᒃᓴᖅᑖᕐᓂᕐᒧᓪᓘᓐᓃᑦ. 

 

5.2 ᐃᓚᒃᑲᓐᓂᕐᔪᐊᕈᑎᑦ ᐊᐅᓚᐅᑎᖃᕐᕕᖕᒧᑦ 

 

55. ᐊᑖᓃᑦᑐᖅ ᑎᑎᕋᖅᓯᒪᔪᖅ 2 ᐋᖅᑭᒃᓯᓯᒪᔪᖅ ᐊᑭᖏᓐᓂᑦ ᐊᐅᓚᐅᑎᖃᕐᕕᖕᒥ 

ᐊᓯᔾᔩᕐᔪᐊᒃᑲᓐᓂᕐᓂᕐᓄᑦ ᐃᓚᔭᐅᓪᓗᓂ ᐊᑭᖏᓐᓅᖓᔪᓄᑦ ᑐᒃᓯᕋᖅᑕᒧᓪᓗ ᐃᓚᔭᐅᓗᓂ 

2018/19: 

 

 

56. ᐸᖕᓂᖅᑑᒥ ᐊᐅᓚᐅᑎᖃᕐᕕᒃ ᐊᓯᔾᔨᖅᑕᐅᓂᖓ ᐱᑎᑕᐅᔪᖅ ᐃᑭᓚᐅᕐᓂᖓᓄᑦ ᓱᕋᒃᓯᓪᓗᓂ 

ᐊᐅᓚᐅᑎᖃᕐᕕᖕᒥ ᐊᐃᕆᓕ 2015−ᒥ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ  2016/17 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᐅᖃᖅᓯᒪᖕᒪᑦ ᐱᔭᕇᖅᓯᓂᖅ ᓄᓇᓕᐅᑉ ᓄᑖᖅ 

ᐊᐅᓚᐅᑎᖃᕐᕕᖓᓂᒃ ᐃᖅᑲᓇᐃᔭᕐᕕᐅᑉ ᓯᕗᓪᓕᐅᑎᔪᒪᓚᐅᖅᑕᖓ 2016-2017−ᒧᑦ; 

ᐱᑎᓪᓗᒍ ᑖᓐᓇ ᑐᕌᒐᖅ, ᓴᓇᔪᓕᕆᓂᖅ ᐋᖅᑭᒃᓱᖅᑕᐅᓗᓂ ᐋᖅᑭᒃᓯᒪᓂᒃᓴᖓᑕ 

ᐃᓗᓕᖏᓐᓂᒃ ᑐᐊᕕᖅᑎᓪᓗᒍ ᐱᔭᕇᖅᑕᐅᓗᓂ ᐸᖕᓂᖅᑑᑉ ᓄᑖᖅ ᐊᐅᓚᐅᑎᖃᕐᕕᖓ. 

ᐋᖅᑭᒃᓯᒪᓂᒃᓴᖓᑕ ᐱᓕᕆᐊᖑᑎᑦᑎᓪᓗᓂ ᐊᑐᒐᒃᓴᖅ ᐊᑕᐅᓯᕐᒧᑦ ᐊᖏᖃᑎᒌᒍᑎᒃᑯᑦ 

ᐃᖅᑲᓇᐃᔮᖅᑖᑎᑕᕐᒧᑦ ᐱᓕᕆᐊᕆᔭᐃᓐᓇᕆᓗᒋᑦ ᖃᓄᐃᓕᐅᕈᑎᓕᒫᑦ ᐱᑎᑕᐅᔪᑦ ᖃᖓᒃᑯᑦ 

ᐊᑭᓄᓪᓗ ᐊᑐᓗᐊᖅᑕᐃᓕᓂᕐᓂ. ᖁᓪᓕᒃᑯᑦ ᐅᖃᕐᖢᑎᒃ ᒪᓕᒃᖢᒍ ᐋᖅᑭᒃᓯᒪᓂᒃᓴᖓᓂᒃ 

ᐊᑐᕆᐊᕐᓂᖅ ᐊᑕᐅᓯᕐᒧᑦ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᕐᒧᑦ, ᓄᑖᖅ ᐊᐅᓚᐅᑎᖃᕐᕕᒃ 

ᐱᔭᕇᖅᑕᐅᓪᓗᓂ ᑐᖓᐅᖦᖢᒍ ᐊᕐᕌᒎᒃ ᒪᕐᕉᒃ; ᐱᕙᒌᔭᖅᑕᐅᓂᖓ, ᓂᐅᕕᕐᓃᑦ, 

ᓴᓇᔭᐅᓂᖓᑕᓗ ᐊᑐᕐᓂᖓ ᓄᑖᒧᑦ ᐊᐅᓚᐅᑎᖃᕐᕕᖕᒧᑦ ᐃᒪᓐᓇᐸᓗᒃ ᐊᕐᕌᒍᑦ ᐃᖓᓱᑦ 

ᐅᖓᑖᓄᓪᓘᓐᓃᑦ.  

 

57. ᑕᓗᕐᔪᐊᓂ ᐊᐅᓚᐅᑎᖃᕐᕕᖕᒥ ᑭᖑᕝᕖᓂᖅ ᐱᓕᕆᐊᒃᓴᕐᔪᐊᖅ ᐱᔪᓐᓇᐅᑎᖓᑕ ᑐᒃᓯᕋᐅᑖ 

ᐊᔾᔨᖃᖅᑐᖅ ᓇᓚᐅᑦᑖᖅᑕᒥᒃ ᐊᑭᖏᓐᓂᒃ $10.8 ᒥᓕᐊᓐ ᐃᓚᖃᕐᖢᓂ ᐲᖅᓯᓗᓂᓘᓐᓃᑦ 

25% ᓇᓛᒎᑦᑎᐊᕐᓂᖅ ᓇᓃᓐᓂᖓᓂᒃ ᐊᖏᓂᖓᓄᑦ ᐃᓚᒃᑲᓐᓂᖅᑐᓄᑦ 1700−ᒥ 1850 

ᑭᓗᕚᑦ 2013/14; ᐊᒃᑐᐊᓂᖃᖅᑐᑦ ᑕᐃᒪᓐᓇᓪᓚᑦᑖᖅ ᐊᑭᖏᑦ ᐃᓚᒃᑲᓐᓂᕈᑎᓄᑦ 2016/17 

$15.8 ᒥᓕᐊᖑᔪᑦ. 

 

58. ᑕᓗᕐᔪᐊᓂ ᐊᐅᓚᐅᑎᖃᕐᕕᖕᒥ ᑭᖑᕝᕖᓂᖅ ᐱᓕᕆᐊᒃᓴᕐᔪᐊᖅ ᐱᔪᓐᓇᐅᑎᖓᑕ ᑐᒃᓯᕋᐅᑖ 

ᐊᔾᔨᖃᖅᑐᖅ ᓇᓚᐅᑦᑖᖅᑕᒥᒃ ᐊᑭᖏᓐᓂᒃ $10.8 ᒥᓕᐊᓐ ᐃᓚᖃᕐᖢᓂ ᐲᖅᓯᓗᓂᓘᓐᓃᑦ 

25% ᓇᓛᒎᑦᑎᐊᕐᓂᖅ ᓇᓃᓐᓂᖓᓂᒃ ᐊᖏᓂᖓᓄᑦ ᐃᓚᒃᑲᓐᓂᖅᑐᓄᑦ 1700−ᒥ 1850 

ᑭᓗᕚᑦ 2013/14; ᐊᒃᑐᐊᓂᖃᖅᑐᑦ ᑕᐃᒪᓐᓇᓪᓚᑦᑖᖅ ᐊᑭᖏᑦ ᐃᓚᒃᑲᓐᓂᕈᑎᓄᑦ 2016/17 

$15.8 ᒥᓕᐊᖑᔪᑦ. 

 

59. ᐊᐅᓱᐃᑦᑐᒥ ᐊᐅᓚᐅᑎᖃᕐᕕᖕᒥ ᑭᖑᕝᕖᓂᖅ ᐱᓕᕆᐊᒃᓴᕐᔪᐊᖅ ᐱᔪᓐᓇᐅᑎᖓᑕ ᑐᒃᓯᕋᐅᑖ 

ᐊᔾᔨᖃᖅᑐᖅ ᓇᓚᐅᑦᑖᖅᑕᒥᒃ ᐊᑭᖏᓐᓂᒃ $7.9 ᐊᖏᓂᖓᑕ ᐃᓚᒃᑲᓐᓂᕈᑎᖏᓐᓄᑦ 600 

ᑭᓗᕚᑦ  2015/16. ᐊᒃᑐᐊᓂᖃᖅᑐᖅ ᓇᓚᐅᑦᑖᖅᑕᑦ ᐊᑭᖏᓐᓂᒃ ᐃᓚᒃᑲᓐᓂᖓ 2018/19 

$20.0 ᒥᓕᐊᖑᔪᖅ. 

 

60. ᖁᓪᓕᒃᑯᑦ ᐅᖃᖅᓯᒪᔪᑦ ᐊᒥᓱᕈᕆᐊᕈᑎᓪᓗᐊᑕᖅ ᐊᑭᓄᑦ ᒥᒃᓴᐅᑎᓯᒪᔪᖅ ᐊᔾᔨᒌᖏᔾᔪᑎᖃᖅᑐᖅ 

ᐱᓕᕆᐊᒃᓴᕐᔪᐊᖅ ᐱᔪᓐᓇᐅᑎᖓᑕ ᓇᓚᐅᑦᑖᖅᑕᐅᓂᖏᓐᓂᒃ ᖃᖓᒃᑰᓂᖓ ᓇᓚᐅᑦᑖᖅᑕᑦ, 



30 

ᐊᑭᖏᓐᓄᑦ ᐅᖓᑕᐅᔾᔨᓂᐅᙱᖔᖅᑐᒃᑯᑦ, ᐱᓗᒋᓪᓗ ᓇᓗᓇᕈᑎᔪᑦ ᐊᒃᑐᐊᓂᖃᖅᑐᑦ 

ᐊᑭᑦᑐᕋᐅᑎᓄᑦ ᐋᖅᑭᒍᑎᑦ ᐊᑐᖅᑕᐅᔪᑦ ᐅᑭᐅᖅᑕᖅᑐᒥ. ᖁᓪᓕᒃᑯᑦ ᐅᖃᖅᓯᒪᔪᑦ, ᐊᖏᔪᑦ 

ᐊᑭᔫᑎᑦ ᐱᓕᕆᐊᒃᓴᑦ, ᐱᓕᕆᐊᒃᓴᕐᔪᐊᖅ ᐱᔪᓐᓇᐅᑎᖓᑕ ᑐᒃᓯᕋᐅᑖ  ᑐᓂᐅᑕᐅᓗᑎᒃ 

ᐱᒋᐊᓕᓵᑦᑎᐊᖅᑎᓪᓗᒍ ᐱᓕᕆᐊᒃᓴᒧᑦ ᐱᕙᒌᔭᐃᓂᖅ. ᖁᓪᓕᒃᑯᑦ ᐅᖃᖅᓯᒪᔪᑦ 

ᐱᓕᕆᐊᒃᓴᕐᔪᐊᖅ ᐱᔪᓐᓇᐅᑎᖓᑕ ᖃᓄᑎᒋᐅᓂᒃᓴᖏᓐᓂᒃ ᐱᔭᕆᐊᓕᑦ ᑕᐃᒪᐃᑦᑕᕆᐊᖃᖅᑐᑦ 

ᖁᓪᓕᒃᑯᑦ ᓇᓗᓇᐃᔭᖅᓯᒪᔪᓂᒃ ᐱᓕᕆᐊᒃᓴᖃᕈᓐᓇᙱᒻᒪᑕ ᐋᖅᑭᒃᓯᒪᓂᒃᓴᖓᓂᒃ 

ᐊᑭᑦᑐᕋᐅᑎᓄᓪᓗ ᐊᑐᐊᓂᒃᑐᓄᑦ ᐊᑐᐃᓐᓇᕐᓂᑦ ᐱᕙᒌᔭᕐᓗᒍ ᑮᓇᐅᔭᖅᑐᕈᑎᒃᓴᑦ; ᖁᓪᓕᒃᑯᑦ 

ᐊᑐᓵᕐᓂᑰᒃᐸᑕ ᑭᓯᐊᓂ ᐱᓕᕆᐊᒥᒃ ᐊᔾᔨᕐᓚᒋᓗᓂᐅᒃ, ᐱᓕᕆᐊᒃᓴᒧᑦ ᐊᑭᖏᓐᓂᒃ 

ᓇᓚᐅᑦᑖᕐᓂᖅ ᐊᑐᖅᑕᐅᔪᖅ ᐱᓕᕆᐊᒃᓴᕐᔪᐊᖅ ᐱᔪᓐᓇᐅᑎᖓᑕ ᑐᒃᓯᕋᐅᒥᒃ 

ᐱᒋᐊᙵᖅᑕᐅᓇᔭᖅᑐᖅ. ᖁᓪᓕᒃᑯᑦ ᐅᖃᖅᓯᒪᔪᑦ ᓄᑖᖑᕆᐊᓲᖓᑦ ᐱᓕᕆᐊᒃᓴᒧᑦ 

ᑮᓇᐅᔭᖅᑐᕈᑎᒃᓴᓄᑦ ᓇᓚᐅᑦᑖᖅᑕᓂ ᐊᑭᑦᑐᕋᐅᑎᔪᖅ ᐊᑭᖏᑦ ᕿᒥᕐᕈᔭᐅᔭᕌᖓᑕ, ᐊᑐᒐᔪᒃᖢᓂ 

ᐱᓕᕆᐊᒃᓴᖅ ᐱᔪᓐᓇᐅᑎᖓ ᑲᔪᓯᑎᑕᐅᓚᐅᖅᑎᓪᓗᒍ. 

 

61. ᖁᓪᓕᒃᑯᑦ ᐅᖃᖅᓯᒪᔪᑦ ᐊᑭᑐᔪᓄᑦ ᐱᕙᒌᔭᐃᓂᕐᒥ ᒪᓕᒐᒃᓴᖅ ᐋᖅᑭᒃᓯᓯᒪᔪᖅ ᐱᕙᓪᓕᐊᓂᒃᓴᒧᑦ 

ᐋᖅᑭᒋᐊᖅᓯᓂᕐᓄᑦ ᐱᓕᕆᐊᒃᓴᒧᑦ ᑮᓇᐅᔭᖅᑐᕈᑎᒃᓴᓂᑦ; ᐊᑭᑐᔪᓄᑦ ᐱᕙᒌᔭᐃᓂᕐᒧᑦ 

ᑲᑎᒪᔨᕋᓛᑦ ᑲᒪᒋᔭᖃᖅᑐᑦ ᑕᑯᓇᖕᓂᕐᒥᒃ ᐊᑭᑐᔪᓄᑦ ᐱᕙᒌᔭᐅᑎᓂᑦ ᐊᐅᓚᑦᑎᔾᔪᑎᓂᒃᓗ 

ᖁᓪᓕᒃᑯᓐᓂ; ᒪᓕᒃᓗᒍ ᓄᑖᖅ ᒪᓕᒐᒃᓴᖅ, ᐊᑭᑐᔪᓄᑦ ᐱᕙᒌᔭᐃᓂᕐᒧᑦ ᑲᑎᒪᔨᕋᓛᑦ ᐊᒻᒪ 

ᖁᓪᓕᒃᑯᑦ ᐊᐅᓚᑦᑎᔨᒻᒪᕆᖓ ᐱᕙᒃᖢᑎᒃ ᑐᓴᒃᑲᓐᓂᕈᑎᓂᑦ ᓄᑖᖑᕆᐊᖅᑐᓂ ᐱᓕᕆᐊᒃᓴᖅ 

ᖃᓄᐃᓕᖓᓕᕐᓂᖓᓂᒃ ᐱᕚᓪᓕᕐᓂᖓᓂᒃᓗ; ᖁᓪᓕᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᖅᑐᑦ 

ᐊᑐᓕᖅᑎᑦᑎᓂᕐᓂ ᐊᑭᑐᔪᓄᑦ ᐱᓕᕆᐊᒃᓴᒧᑦ ᒫᓐᓇ ᑲᒪᒋᔭᖃᓕᖅᑐᑦ ᒪᓕᒃᓗᒍ ᐱᕙᓪᓕᐊᓂᖓ 

ᓇᓗᓇᐃᖅᓯᒪᔪᖅ ᐊᑭᑐᔪᓄᑦ ᐱᕙᒌᔭᐃᓂᕐᒥ ᒪᓕᒐᒃᓴᒥᑦ. [URRC QEC 33c)] 

 

62. ᖁᓪᓕᒃᑯᑦ ᐊᑭᑐᔪᓄᑦ ᐱᕙᒌᔭᐃᓂᕐᒥᒃ ᒪᓕᒐᒃᓴᖓ ᐱᑎᑕᐅᔪᖅ URRC-QEC-1-33 ᐊᑕᔪᒥ 1. 

ᖁᓪᓕᒃᑯᑦ ᐅᖃᖅᓯᒪᔪᑦ, ᑖᓐᓇ ᒪᓕᒐᒃᓴᖅ ᐋᖅᑭᒃᑕᐅᓚᐅᖅᑐᖅ ᑭᐅᒋᐊᕐᖢᒍ ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑕ ᐱᖁᔭᖓ #1 ᐅᓂᒃᑳᒥᑦ 2014-4.  ᖁᓪᓕᒃᑯᑦ 

ᐅᖃᖅᓯᒪᔪᑦ, ᒪᓕᒐᒃᓴᖅ ᐃᓚᐅᑎᑦᑎᔪᖅ ᖁᓪᓕᒃᑯᑦ ᐊᑭᑐᔪᓄᑦ ᐱᕙᒌᔭᐅᑎᑦ ᐊᑐᐊᒐᖏᓐᓂᒃ, 

ᐱᑎᑦᑎᕙᒃᖢᓂᓗ ᑐᑭᒧᐊᒃᑎᑦᑎᓂᕐᒥᒃ ᐊᑐᓕᖅᑎᓪᓗᒋᑦ ᐱᔭᕿᐊᓕᑦ ᐊᑐᐊᒐᒥ, ᐃᓚᐅᓗᒋᑦ 

ᐊᔾᔨᒌᖏᑦᑐᓂᒃ ᐅᓂᒃᑳᓕᐅᕐᓂᖅ ᐱᓕᕆᐊᒃᓴᒧᓪᓗ ᒪᑐᑎᓪᓗᖑ ᐱᔭᕆᐊᓕᖏᓐᓂᒃ.   

 

63. ᖁᓪᓕᒃᑯᑦ ᐅᖃᖅᓯᒪᔪᑦ ᑕᓗᕐᔪᐊᒥ ᕿᑭᕐᑕᕐᔪᐊᒥᓗ ᐊᐅᓚᐅᑎᖃᕐᕕᒃ ᐊᓯᔾᔨᖅᑕᐅᓂᖏᑦ 

ᐱᔭᕇᖅᑕᐅᓪᓗᑎᒃ 2016/17 ᑕᐃᒪᐃᒻᒪᓪᓗ ᐱᔾᔪᑎᖃᓚᐅᙱᑦᑐᑦ ᐱᔭᕆᐊᖃᖅᑐᓕᒫᓂᒃ 

ᐊᑐᐊᒐᒥ. ᖁᓪᓕᒃᑯᑦ ᐅᖃᖅᓯᒪᔪᑦ ᐊᐅᓱᐃᑦᑐᒥ ᐱᓕᕆᐊᒃᓴᖅ ᓇᓚᐅᑦᑖᖅᑕᖅ 

ᐱᔨᑦᑎᕋᓕᕐᓂᐊᕐᓗᓂ 2018/19 ᐊᒻᒪᓗ ᐊᑐᕆᐊᓕᑦ ᓇᓗᓇᐃᖅᓯᒪᔪᑦ ᒪᓕᖓᒃᓴᒥ 

ᐊᑐᕐᓂᐊᖅᑐᑦ ᐊᐅᓱᐃᑦᑐᖅ ᐱᓕᕆᐊᒃᓴᒥ. [URRC QEC 33d)] 

 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

64. ᐱᖁᔨᓗᓂ ᐊᖏᖅᑕᐅᓂᕐᒥᒃ ᐱᓕᕆᐊᒃᓴᕐᔪᐊᖅ ᐱᔪᓐᓇᐅᑎᖓᓂᒃ ᒥᓂᔅᑕᒧᑦ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ ᑕᐃᒪᐃᓐᓂᐊᖅᑐᓂᒃ ᑲᒪᒋᔭᕆᐊᖃᖅᑕᖏᓐᓂᑦ 

ᖃᐅᔨᓴᕐᓂᕐᓂ ᐱᔭᕆᐊᖃᖅᑕᖓᓂᒃ ᐱᓕᕆᐊᒃᓴᒧᑦ, ᐱᖁᔨᕗᖔᕈᑦ ᐱᓕᕆᐊᒃᓴᒧᑦ ᐱᕕᒃᓴᖅ 

ᐊᒻᒪ ᖃᐅᔨᒪᖃᑦᑕᐅᑎᔾᔪᑎ ᐊᑭᖏᓐᓂᒃ ᐱᖔᕈᓐᓇᕋᓗᐊᖅᐸᑕ ᐃᓱᒪᒋᓗᒋᑦ ᐊᑭᖏᓐᓄᑦ 

ᐊᒃᑑᑎᔪᑦ, ᑕᑎᒋᔭᒃᓴᐅᔾᔪᑎᑦ, ᐊᒻᒪ ᖁᓪᓕᒃᑯᑦ ᖃᓄᖅᑑᕈᑏᑦ ᐱᕕᒃᓴᖏᑦ. ᐃᒪᐃᒐᔪᓲᖅ, 

ᖃᓄᑎᒋᐅᓂᖓ ᓇᓕᖅᑯᑦᑎᐊᕐᓂᕐᒥᒃ ᐊᑭᖏᓐᓂᒃ ᐱᓕᕆᐊᒃᓴᒧᑦ ᐱᔪᓐᓇᐅᑎ ᑐᒃᓯᕋᐅᑎᒥᒃ 

ᑐᑭᓯᐅᒪᔭᐅᔪᖅ ᐃᓚᓯᒪᓗᓂ ᐲᖅᓯᓯᒪᓗᓂᓘᓐᓃᑦ 25%. ᒪᓕᒃᑯᓂ ᐊᖏᖅᑕᐅᓂᖓᓂᒃ 

ᐱᓕᕆᐊᒃᓴᕐᔪᐊᖅ ᐱᔪᓐᓇᐅᑎᖓᓂᒃ, ᐱᓕᕆᐊᒃᓴᐅᑉ ᐃᓗᓕᖏᑦ ᐊᑭᖏᓪᓘᓐᓃᑦ ᐊᓯᔾᔨᕆᐊᓕᑦ 

ᐱᐊᓂᒃᓯᒪᓕᖅᑎᓪᓗᒍ, ᐱᖁᔨᕗᖔᕈᑕᐅᓪᓚᑦᑖᕈᑎᑦ ᐱᓕᕆᐊᒃᓴᕐᔪᐊᖅ ᐱᔪᓐᓇᐅᑎᖓᓂᒃ 

ᐊᑐᕈᓐᓃᕐᓗᑎᒃ. ᑖᓐᓇ ᐱᑎᑦᑕᐃᓕᓗᒍ, ᓯᕗᓂᒃᓴᒧᑦ ᐱᓕᕆᐊᒃᓴᕐᔪᐊᖅ ᐱᔪᓐᓇᐅᑎᖓᓂᒃ 

ᑐᒃᓯᕋᐅᑎᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ ᐱᖁᔨᓪᓗᑎᒃ ᒥᓂᔅᑕ 

ᐱᖁᔨᓗᓂ ᖁᓪᓕᒃᑯᑦ ᑎᑎᖅᑲᖁᑎᖏᓐᓂᒃ ᓄᑖᖑᕆᐊᖅᓯᒪᔪᓂᒃ ᐱᓕᕆᐊᒃᓴᒧᑦ ᐱᔪᓐᓇᐅᑎᒥᒃ 

ᑐᒃᓯᕋᐅᒻᒥᒃ, ᐱᓕᕆᐊᖑᓯᒪᔪᒧᑦ ᐊᑭᖏᑦ ᐃᒪᓐᓇᐅᓕᖅᑎᑕᐅᔪᑦ ᐱᓕᕆᐊᒃᓴᖅ 

ᑲᔪᓯᑎᑕᐅ<ᐅᙱᓐᓂᖓᓂᒃ ᐅᖓᑕᐅᔾᔨᔪᑦ ᐱᓕᕆᐊᒃᓴᒧᑦ ᐱᔪᓐᓇᐅᑎ ᖃᔅᓯᐅᓂᖓᓂᒃ 

ᐊᖏᖅᑕᒥᒃ ᒥᓂᔅᑕᒧᑦ, ᐅᖓᑖᓄᑦ 25% ᐅᕝᕙᓘᓐᓃᑦ $5 ᒥᓕᐊᓐ, ᓇᓕᐊᑐᐃᓐᓇᖅ 

ᐊᑦᑎᖕᓂᖅᓴᐅᒃᐸᑦ, ᐱᑎᑦᑎᓗᓂᓗ ᐃᒪᓐᓇᐅᓂᕋᖅᑕᓂᒃ ᐊᓯᔾᔨᖅᑐᓄᑦ.  

65. ᐃᒃᐱᒋᓪᓗᒍ ᐸᖕᓂᖅᑑᖅ ᐊᐅᓚᐅᑎᖃᕐᕕᖓᑕ ᑭᖑᕝᕕᖅᑕᐅᓂᖓ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ ᖃᐅᔨᑎᑦᑎᓪᓗᑎᒃ ᐊᑑᑎᖃᑦᑎᐊᖅᑐᑦ 

ᐱᔭᕇᖅᑕᐅᓪᓗᑎᒃ ᐋᖅᑭᒃᓯᒪᓂᒃᓴᖓᒍᑦ ᐊᑐᕆᐊᕐᓂᕐᒥ ᑐᑭᒧᐊᒃᑎᑕᐅᓪᓗᓂ ᐊᑕᐅᓯᕐᒧᑦ 

ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᒧᑦ; ᐊᑭᖓ ᐊᑕᐅᓯᕐᒧᑦ ᑭᓗᕚᑦ ᐊᐅᓚᐅᑎᖃᕐᕕᒃ 

ᐃᓚᔾᔪᑎᖓᓄᑦ $6597/ᑭᓗᕚᑦ ᐊᑦᑎᓛᖑᔪᖅ ᐱᓕᕆᐊᒃᓴᕐᔪᐊᓄᑦ ᑕᑯᒃᓴᐅᑎᑕᕐᒥ 

ᑎᑎᕋᖅᓯᒪᔪᖅ 2. ᐱᔾᔪᑎᒋᓪᓗᒋᑦ ᑖᔅᓱᒪ ᐅᓂᒃᑳᖅ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ 

ᕿᒥᕐᕈᓂᕐᒧᑦ ᑲᑎᒪᔨᖏᑦ ᐊᖏᕐᖢᓂᐅᒃ ᑐᒃᓯᕋᖅᑕᖅ ᐃᓚᒃᑲᓐᓂᕈᑎ ᐸᖕᓂᖅᑑᒥ 

ᐊᐅᓚᐅᑎᖃᕐᕕᖕᒧᑦ ᐊᑭᖃᕐᖢᓂ $19.0 ᒥᓕᐊᓐ ᐊᑭᓅᖓᔪᓄᑦ ᓂᕆᐅᒋᓪᓗᒍᓗ ᐸᖕᓂᖅᑑᒥ 

ᓴᓇᔭᐅᓯᒪᔭᖓ ᐊᑑᑎᖃᑦᑎᐊᖅᑐᓂᑦ ᐊᔾᔨᒋᑎᑕᐅᓗᓂ ᐊᓯᖏᓐᓄᑦ ᐱᓕᕆᐊᒃᓴᓄᑦ 

ᐊᔪᕐᓇᙱᑉᐸᑦ. 

 

66. ᐃᒃᐱᒋᓗᒍ ᑕᓗᕐᔪᐊᖅ ᕿᑭᖅᑕᕐᔪᐊᕐᓗ ᐊᐅᓚᐅᑎᖃᕐᕕᖏᑕ ᐊᓯᔾᔨᖅᑕᐅᓂᖏᑦ ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ ᖃᐅᔨᑎᑦᑎᓪᓗᑎᒃ ᐃᓕᔭᐅᓂᖏᑕ ᐊᖏᓂᖏᑦ 

ᐊᑐᓂ ᑖᒃᑯᐊ ᐊᐅᒪᐅᑎᖃᕐᕖᒃ ᑐᑭᖃᑦᑎᐊᖅᑐᒃᑯᑦ ᐊᔾᔨᒌᒃᖢᑎᒃ ᐱᔭᕆᐊᖃᕐᑐᓂ ᐊᖏᓂᖏᓐᓂ 

ᒪᓕᒃᖢᒍ ᑎᑎᕋᖅᓯᒪᔪᖅ 2 of URRC QEC 2-38c)]: 

 

 

67. ᑐᑭᓯᓈᓂᙱᑦᑐᖅ ᐋᖅᑭᒃᓯᒪᓂᒃᓴᒧᑦ ᐊᑐᕆᐊᕐᓂᖅ ᑐᑭᒧᐊᒃᑎᑕᖅ ᐊᑕᐅᓯᕐᒧᑦ 

ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᖅ ᐊᑐᕐᓂᖓ ᒪᓕᒃᑕᐅᖕᒪᖔᑦ ᐱᓪᓗᒍ ᑕᓗᕐᔪᐊᖅ 

ᕿᑭᖅᑕᕐᔪᐊᕐᓗ ᐊᐅᓚᐅᑎᖃᕐᕕᖏᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐊᑭᖓ ᐊᑕᐅᓯᕐᒧᑦ ᑭᓗᕚᑦᒧᑦ 

ᐊᐅᓚᐅᖃᕐᕕᖕᒥ ᐃᓚᓯᓂᕐᓂ $8587/ᑭᓗᕚᑦ ᑕᓗᕐᔪᐊᓂ ᐊᐅᓚᐅᑎᖃᕐᕕᖕᒧᑦ ᐊᒻᒪ 

$8956/ᑭᓗᕚᑦ ᕿᑭᖅᑕᕐᔪᐊᒥ ᐊᐅᓚᐅᑎᖃᕐᕕᒃ ᖁᑦᑎᖕᓂᖅᓴᐅᓪᓗᓂ ᖃᐅᔨᒪᖃᑦᑕᐅᑎᔪᓄᑦ 

ᐊᑭᖏᓐᓄᑦ ᐸᖕᓂᖅᑑᒥ ᐊᐅᓚᐅᑎᖃᕐᕕᖕᒥ ᑭᖑᕝᕖᓂᕐᒥ.  ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ 

ᕿᒥᕐᕈᓂᕐᒧᑦ ᑲᑎᒪᔨᖏᑦ ᐃᓱᒪᒋᓪᓗᒋᑦ ᒥᑭᓐᓂᖅᓴᐅᔪᑦ ᑖᒃᑯᐊ ᓄᓇᓖᑦ ᐊᔾᔨᒋᙱᖦᖢᓂᐅᒃ 

ᐸᖕᓂᖅᑑᖅ ᑐᑭᖃᑐᐃᓐᓇᕆᐊᓕᒃ ᖁᑦᑎᖕᓂᖅᓴᒥ ᐃᓚᐃᓐᓇᖏᓐᓂ ᐋᖅᑭᒃᓯᒪᔪᓂᒃ ᐊᑭᖏᓐᓂᒃ 

ᑕᓗᕐᔪᐊᒧᑦ ᕿᑭᖅᑕᕐᔪᐊᒧᓪᓗ ᐊᐅᓚᐅᑎᖃᕐᕕᒃ ᑭᖑᕝᕕᖅᑕᐅᓂᖏᓐᓂ. ᑖᓐᓇ 

ᑐᑭᖃᖅᑎᑦᑎᔪᓐᓇᖅᑐᖅ ᐊᑭᑐᓂᖅᓴᐅᔪᓂᑦ ᐊᑕᐅᓯᕐᒧᑦ ᑭᓗᕚᑦᒧᑦ. ᐱᑕᖃᙱᑎᓪᓗᒍ 

ᖃᓄᑐᐃᓐᓇᖅ ᖃᐅᔨᒪᓇᖅᑐᓂᑦ ᑖᔅᓱᒧᖓ, ᐱᔾᔪᑎᖏᓐᓄᑦ ᑖᔅᓱᒪ ᐅᓂᒃᑳᑉ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ ᐃᓱᒪᒋᔭᖃᕐᖢᑎᒃ ᑕᓗᕐᔪᐊᖅ ᕿᑭᖅᑕᕐᔪᐊᕐᓗ 

ᐊᐅᓚᐅᑎᖃᕐᕕᑦ ᑭᖑᕝᕕᖅᑕᐅᓂᖏᑦ ᐊᑭᖏᑦ ᑐᑭᖃᑦᑎᐊᕐᓂᖏᓐᓂᒃ ᐊᖏᕈᑎᒋᓪᓗᒍᓗ 

ᑐᒃᓯᕋᖅᑕᖅ ᐃᓚᒃᑲᓐᓂᕈᑎ ᑖᒃᑯᓄᖓ ᐊᐅᓚᐅᑎᖃᕐᕕᖕᓄᑦ ᐊᑭᖏᑎᒎᖓᓗᑎᒃ 

ᑐᒃᓯᕋᖅᑕᐅᔪᒥ. 

 

68. ᐊᐅᓱᐃᑦᑐᖅ ᐊᐅᓚᐅᑎᖃᕐᕕᒃ ᑐᒃᓯᕋᖅᑕᖅ ᐃᓚᒋᐊᕐᕕᐅᓗᓂ ᐊᑭᖏᓐᓅᖓᔪᓄᑦ $20 ᒥᓕᐊᓐ 

2018/19 ᑐᕌᖓᔪᖅ ᐱᔨᑦᑎᕐᓗᓂ ᓄᓇᓕᖕᒥ 100 ᐊᑐᖅᑎᓄᑦ. ᐱᑕᕐᑳᓂᒃᑐᖅ ᐃᓕᔭᐅᓯᒪᔪᖅ 

ᐊᖏᓂᖓ ᐊᐅᓱᐃᑦᑐᒥ 570 ᑭᓗᕚᖑᔪᖅ ᐃᓇᖏᐅᑎᔪᒃᓴᕐᓗ ᐊᐅᓚᐅᑎᖃᕐᕕᒃ 

ᐊᖏᓂᖃᕋᔭᖅᑐᖅ 1000 ᑭᓗᕚᑦ. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ 

ᑐᑭᓯᙱᑦᑐᑦ ᖃᓄᐃᒻᒪᑦ ᖁᓪᓕᒃᑯᑦ ᐱᔭᕆᐊᖃᕋᓱᒋᖕᒪᖔᒍ ᐋᖅᑭᒃᓯᒪᓂᖃᕐᓗᓂ 1000 ᑭᓗᕚᑦ 

ᐊᐅᓚᐅᑎᖃᕐᕕᒃ ᑭᖑᕝᕕᖅᓯᓗᓂ ᐱᑕᕐᑳᓂᒃᑐᒥᒃ ᐊᐅᓚᐅᑎᖃᕐᕕᖕᒥ ᐊᖏᓂᖃᖅᑐᒥᒃ 570 

ᑭᓗᕚᑦᒥ ᐱᓗᐊᖅᑐᒥᒃ ᓄᓇᓕᖕᓂ ᓇᓚᐅᑦᑖᖅᑕᐅᙱᑦᑐᒥᒃ ᐱᕈᕐᓂᐊᕐᓂᖓᓂᒃ.  

 

69. ᐊᐅᓱᐃᑦᑐᒥ ᐊᐅᓚᐅᑎᖃᕐᕕᒃ, ᐸᖕᓂᖅᑑ ᓴᓇᓯᒪᔭᖓᑎᑑᖏᑦᑐᖅ ᓴᓇᔭᐅᔪᖅ 

ᓴᓇᔭᐅᓴᕋᐃᑦᑑᓗᓂ ᐊᐅᓚᐅᑎᖃᕐᕕᒃ ᑕᐃᑰᓇ EPCM ᐊᖏᖃᑎᒌᒍᑎᒃᑯᑦ 

ᐃᖅᑲᓇᐃᔮᖅᑖᑎᑕᖅ.  EPCM ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᐅᑉ ᐋᖅᑭᒃᓯᒪᔭᖓ 

ᐊᑭᓄᑦ ᐃᓚᐅᑎᑦᑎᔪᖅ, ᐋᖅᑭᒃᓯᒪᓂᖅ ᐃᖏᕐᕋᔪᓕᕆᓂᕐᓗ (ᐅᒥᐊᕐᔪᐊᒃᑯᑦ) ᓴᓇᔭᐅᓴᕋᐃᑦᑑᓗᓂ 

ᐊᐅᓚᐅᑎᖃᕐᕕᒃ ᐃᓂᖓᓄᑦ, ᐊᐅᓚᑦᑎᓂᖅ ᐊᐅᓚᑦᑕᕆᐊᖃᖅᑐᓂ ᐃᓕᓗᒍ ᐊᐅᓚᐅᑎᖃᕐᕕᒃ 

ᐃᓂᖓᓄᑦ ᐊᒻᒪᓗᑦᑕᐅᖅ ᓴᓇᔭᐅᓴᕋᐃᑦᑑᓗᓂ ᐊᑭᖏᑦ ᐱᖁᑎᓪᓗ ᐊᑭᓕᒐᒃᓴᑦ 

ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᐅᖃᑕᐅᔪᒧᑦ. 

 

70. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᓪᓗᑎᒃ 

ᖃᐅᔨᒪᓇᕈᑎᕐᑳᕐᔪᖕᓂᖓᓂᒃ ᐊᑐᕋᓱᖕᓂᕐᒥᒃ ᐅᔾᔨᖅᓱᑦᑎᐊᕐᓂᕐᒥᒃ ᐃᓚᖓᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᐅᓚᑦᑎᓂᖓᓂᒃ ᐊᒃᑐᐊᓂᓕᖕᓄᑦ ᐱᕙᒌᔭᐃᓂᕐᓂ 

ᐱᓕᕆᐊᒃᓴᒧᑦ ᖃᐅᔨᓴᕐᓂᕐᓗ ᐊᑭᓄᑦ ᐊᑑᑎᓕᖕᓂᑦ ᐋᖅᑭᒃᓯᒪᔪᒥᒃ ᓴᓇᔭᐅᓂᕐᓄᓪᓗ 

ᐱᔭᐅᖔᕈᓐᓇᖅᑐᓂᒃ ᑐᓂᓯᓚᐅᙱᓐᓂᖏᓐᓂ ᐋᖅᑭᒃᓯᒪᔪᖅ ᐊᑭᖓᓂᒃ ᑳᓐᑐᐊᒃᒥ 

ᓴᓇᔭᐅᓂᕐᒧᑦ ᑖᔅᓱᒪ ᐊᐅᓚᐅᑎᖃᕐᕕᐅᑉ ᓴᓇᔪᓕᕆᔭᐅᓂᖓᓄᑦ, ᓂᐅᕕᐅᑎᓄᑦ, ᓴᓇᔭᐅᓂᕐᒧᑦ 

ᐊᐅᓚᑦᑎᓂᕐᒥᒃ.  ᐊᑕᐅᓯᖅ ᑐᑭᓕᐅᕈᑎ ᐱᑕᖃᙱᓗᐊᕐᓂᖓ ᐱᔪᓐᓇᖅᑎᑦᑎᑎᐊᖅᑐᒥᒃ 

ᐊᖏᒃᓕᒋᐊᖅᑎᑦᑎᔪᖅ ᐃᓕᐅᖅᑲᖅᑕᐅᓂᕐᒥ ᐊᖏᓂᖏᓐᓂ  570 ᑭᓗᕚᑦᒥ 1000 ᑭᓗᕚᑦᒧᑦ 

ᓄᓇᓕᖕᒧᑦ 103 ᐊᑐᖅᑎᖃᖅᑐᒧᑦ ᐅᓄᖁᓐᓃᖅᐊᓪᓕᐊᓪᓗᑎᒃᓗ.  ᑖᓐᓇ ᑐᑭᓕᐅᕆᔪᖅ 

ᒪᕐᕈᐃᖅᓱᑲᓴᑦᑎᐊᖅᑐᖅ ᐃᓕᐅᖅᑲᖅᑕᐅᓂᕐᒥ ᐊᖏᓂᖏᓐᓂ ᓄᓇᓕᖕᒧᑦ ᖃᔅᓯᐅᓂᖏᑦ 

ᓂᕆᐅᒋᔭᐅᙱᓪᓗᑎᒃ ᐱᕈᕐᓂᐊᕐᓂᖏᓐᓂ. ᓱᓕᒃᑲᓐᓂᖅ, ᐊᖏᖃᑎᒌᒍᑎᒃᑯᑦ 

ᐃᖅᑲᓇᐃᔮᖅᑖᑎᑕᖅ ᑎᑎᖅᑲᖏᑦ ᐃᓚᐅᑎᑦᑎᙱᑦᑐᑦ ᓇᓗᓇᐃᔭᖅᓯᒪᔪᓂᒃ ᐊᒡᒍᖅᑐᓯᒪᔪᑦ 

ᑲᑎᓪᓗᒍ ᐊᑭᖓᓂᒃ ᐋᖅᑭᒃᓯᒪᔭᕐᒥ ᐊᑭᖏᓐᓂ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᖅ 

ᑕᑯᑎᑦᑎᓗᓂ ᖃᔅᓯᐅᓂᖏᓐᓂᒃ ᐱᖁᑎᒧᓪᓗ ᐊᑭᖏᓐᓂᑦ ᐊᔾᔨᒌᖏᑦᑐᓄᑦ ᐊᐅᓚᐅᑎᖃᕐᕕᒃ 

ᐃᓗᓕᖏᓐᓄᑦ, ᓴᓇᔪᓕᕆᓂᕐᓂ, ᐃᖏᕐᕋᔪᓕᕆᓂᕐᓂ, ᐊᓯᖏᓐᓂᒃᓗ.  

 

71. 37%ᐸᓗᑦ ᐊᑭᖏᓐᓂ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᖅ ᐋᖅᑭᒃᓯᒪᔭᕐᒥ ᐊᑭᖏᓐᓂ 

ᐊᑭᓕᒃᓴᙳᖅᑎᒋᐊᓕᒃ ᓴᓇᔭᐅᓂᕐᒧᑦ ᐊᐅᓚᑦᑎᔪᓄᑦ ᑎᑎᕋᕐᕕᖕᒥᐅᑕᓕᕆᔭᐅᓗᓂ, 

ᑮᓇᐅᔭᖅᑖᕆᔭᑦ ᐊᐅᓚᑦᑎᓂᖅ ᐊᐅᓚᑦᑕᕆᐊᖃᖅᑐᓂ  ᐊᒡᔭᖅᑕᐅᓂᖏᓐᓄᑦ 

ᓴᓇᔭᐅᓴᕋᐃᑦᑑᓗᓂ ᐊᐅᓚᐅᑎᖃᕐᕕᒃ ᐃᓂᖓᓄᑦ ᐃᓕᐅᖅᑲᐃᓂᕐᓗ ᐆᒻᒪᖅᑯᑎᓄᑦ 

ᐊᐅᓚᐅᑎᖃᕐᕕᖕᒥ ᐃᓂᖓᓄᑦ. ᐊᑭᖏᑦ ᐊᒡᔭᖅᑕᐅᓂᕐᓄᑦ ᐊᐅᓚᐅᑎᖃᕐᕕᒃ 

ᐃᓕᐅᖅᑲᐃᔾᔪᑎᖏᓪᓗ ᐃᓂᖓᓄᑦ ᐃᒪᐅᑎᑦᑎᔪᖅ ᐊᑭᖏᓐᓂᒃ ᐃᓚᖓᓃᖅᑰᔨᖏᑦᑐᒥ 

ᐊᖏᓂᖓᒍᑦ ᓄᓇᓕᐅᔪᖅ. 44%ᐸᓗᑦ ᐊᑭᖏᓐᓂ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᖅ 

ᐋᖅᑭᒃᓯᒪᔭᕐᒥ ᐊᑭᖏᓐᓂ ᐊᑭᓕᒃᓴᙳᖅᑎᒋᐊᓕᒃ ᐊᖏᖃᑎᒌᒍᑎᒃᑯᑦ 

ᐃᖅᑲᓇᐃᔮᖅᑖᖃᑕᐅᓯᒪᔪᒧᑦ ᐱᑎᑦᑎᔨᒧᑦ ᓴᓇᔭᐅᓴᕋᐃᑦᑑᓗᓂ ᐱᖁᑎᖏᓐᓄᑦ. 

 

72. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᑎᑦᑎᓪᓗᑎᒃ ᐊᐅᓚᐅᑎᖃᕐᕕᒃ 

ᑭᖑᕝᕕᖅᑕᐅᓂᖓᑕ ᐊᑭᖓ ᐊᑕᐅᓯᕐᒧᑦ ᑭᓗᕚᑦᒧᑦ ᐊᐅᓱᐃᑦᑐᒥ $20,000/ᑭᓗᓛᑦ 

ᐊᔾᔨᒋᙱᖦᖢᓂᐅᒃ $8956 ᐊᑕᐅᓯᕐᒧᑦ ᑭᓗᕚᑦ ᕿᑭᖅᑕᕐᔪᐊᒥ ᐊᒻᒪᓗ $8587/ᑭᓗᕚᑦ 

ᑕᓗᕐᔪᐊᓂ. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᒋᔭᖃᕐᖢᑎᒃ 

ᐊᑐᖅᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᐊᒃᓱᕉᑎᖃᓪᓗᐊᙱᑦᑐᑦ ᐊᒃᓱᕈᕐᓇᖅᑐᓄᑦ 

ᖃᓄᑐᐃᓐᓇᖅ ᑕᐃᒪᓐᓇᓪᓚᑦᑖᖑᖏᑦᑐᓂᒃ ᐊᑭᖏᓐᓂᑦ ᐱᑎᑕᐅᔪᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ. 

 

73. ᐱᔾᔪᑎᖏᑦ ᑖᔅᓱᒧᖓ ᐅᓂᒃᑳᒧᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ 

ᓈᒻᒪᒐᓱᒋᓐᓈᓪᓗᑎᒃ ᐋᖅᑭᒋᐊᕐᓗᒍ ᐊᑭᖏᑦ ᐊᐅᓱᐃᑦᑐᖅ ᐊᐅᓚᐅᑎᖃᕐᕕᖓ ᐃᓚᐅᑎᑕᐅᓗᑎᒃ 

ᐊᑭᖏᓐᓅᖓᔪᓄᑦ 2018/19 ᒪᓕᒃᓗᒍ ᑎᑎᖃᖅᓯᒪᔪᖅ 2A: 

74. ᑐᑭᓕᐊᖓᔪᖅ 1 ᑎᑎᕋᖅᓯᒪᔪᖅ 2A−ᒥ ᑕᑯᑎᑦᑎᖕᒪᑦ ᒥᒃᖠᒋᐊᖅᑐᓂᑦ $3 ᒥᓕᐊᓐ 

ᐋᖅᑭᒃᓯᒪᔭᕐᒥ ᐊᑭᖏᓐᓂ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᖅ ᒥᒃᖠᒋᐊᕈᑎᐅᓪᓗᓂ 

ᐊᑭᖏᓐᓄᑦ ᐃᖏᕐᕋᔾᔪᑎᓕᕆᓂᕐᒥ ᐃᓕᐅᖅᑲᖅᑕᐅᔾᔪᑎᓄᓪᓗ ᓴᓇᔭᐅᓴᕋᐃᑦᑑᓗᓂ 

ᐊᐅᓚᐅᑎᖃᕐᕕᒃ ᐃᓂᖓᓂ. ᑐᑭᓕᐊᖓᔪᖅ 2 ᑕᑯᑎᑦᑎᖕᒪᑦ ᐱᔾᔪᑎᒃᓴᖅᑖᕈᓐᓇᙱᓐᓂᕐᒥᒃ 

ᐅᐸᓗᖓᐃᔭᖅᓯᒪᔾᔪᑎᓂᒃ ᖃᔅᓯᐅᓂᖓᓂᒃ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᖅ 

ᐋᖅᑭᒃᓯᒪᔭᕐᒥ ᐊᑭᖏᓐᓂ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᐅᓂᖓᓄᑦ; ᑐᑭᓕᐊᖓᔪᖅ 3 

ᑕᑯᑎᑦᑎᓪᓗᓂ 4.5% ᐅᖓᑕᐅᔾᔨᔪᖅ ᐃᒪᓐᓇᐅᓪᓗᓂ 50% ᐅᖓᑕᐅᔾᔨᔪᖅ ᐊᑭᖏᓐᓄᑦ 9% 

ᖁᓪᓕᒃᑯᑦ ᐊᑭᓕᒐᒃᓴᖅᑖᖅᑎᑦᑎᓪᓗᑎᒃ ᐅᖓᑕᐅᔾᔨᔪᒧᑦ.  ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ 

ᕿᒥᕐᕈᓂᕐᒧᑦ ᑲᑎᒪᔨᖏᑦ ᐃᓱᒪᓪᓗᑎᒃ ᑕᒪᕐᒥᒃ ᐱᓕᕆᐊᒃᓴᖅ ᐋᖅᑭᒃᓯᒪᓂᖃᕐᓂᖓᓄᑦ 

ᓴᓇᔭᐅᓪᓗᓂᓗ ᓴᓇᔭᐅᓂᕐᒧᑦ ᐊᐅᓚᑦᑎᔪᓄᑦ, ᐊᑦᑎᖕᓂᖅᓴᖅ ᐅᖓᑕᐅᔾᔨᓂᖅ ᐊᑭᖏᓐᓄᑦ 

ᓈᒻᒪᖓᔭᖅᑐᖅ. ᑐᑭᓕᐊᖓᔪᖅ 12 ᑕᑯᑎᑦᑎᓪᓗᓂ ᐱᔾᔪᑎᒃᓴᖅᑖᕈᓐᓇᙱᓐᓂᖅ 

ᐱᑎᑦᑎᓇᔭᖅᑐᖅ ᒥᒃᖠᒋᐊᖅᑎᑦᑎᓪᓗᓂ ᑮᓇᐅᔭᖅᑖᒐᒃᓴᓂᑦ ᐱᔭᕆᐊᓕᖕᓂᑦ $229,000 

2018/19. 

 

75. ᖁᓛᓃᑦᑐᑦ ᐱᔾᔪᑎᒃᓴᖅᑖᕈᓐᓇᙱᓐᓂᖏᓐᓄᑦ ᓈᒻᒪᖏᓐᓂᖏᓐᓄᑦ ᐊᑮᑦ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ ᐱᖁᔨᓪᓗᑎᒃ ᖁᓪᓕᒃᑯᑦ ᑐᑭᒧᐊᒃᑎᑕᐅᓗᑎᒃ 

ᒥᒃᖠᒋᐊᖅᑎᓪᓗᒍ ᐊᑭᓪᓚᑦᑖᖓ ᐊᐅᓱᐃᑦᑐᖅ ᐊᐅᓚᐅᑎᖃᕐᕕᖓ ᐃᓚᐅᑎᑕᐅᓗᓂ 

ᐊᑭᖏᓐᓅᖓᔪᓂ ᓯᕗᓂᑦᑎᓐᓄᑦ ᐊᑭᖏᓐᓄᑦ ᑐᒃᓯᕋᐅᑎᓂᒃ, ᒪᓕᑦᑎᐊᖁᓪᓗᒍ ᓇᓚᐅᑦᑖᖅᑕᓂ 

ᒥᒃᖠᒋᐊᖅᑎᑦᑎᓂᖅ $5.1 ᒥᓕᐊᓐ ᑕᑯᒃᓴᐅᑎᑕᐅᔪᒥ ᑎᑎᕋᖅᓯᒪᔪᖅ 2A. ᑖᓐᓇ 

ᐋᖅᑭᒋᐊᖅᓯᔾᔪᑎ ᒪᓕᑦᑎᐊᕋᔭᖅᑐᖅ ᐊᑐᐊᒐᑎᒎᖓᔪᓂ ᐋᖅᑭᒋᐊᖅᓯᔾᔪᑎᓂᒃ 

ᐱᔪᓐᓇᖅᑎᑕᐅᙱᑦᑐᓄᑦ ᐊᑭᓄᑦ ᖃᒪᓂᑦᑐᐊᕐᒥ ᐱᓕᕆᐊᒃᓴᒥ ᑕᑯᒃᓴᐅᑎᑕᖅ 

ᓇᓗᓇᐃᔭᖅᓯᒪᔪᒥᒃ ᓈᓴᐅᓯᕆᔭᐅᔾᔪᑎᓂᒃ 2018/19 ᐊᑭᖏᓐᓅᖓᔪᓄᑦ URRC QEC 44, 

ᐊᑕᔪᖅ 1. 

 

5.3 ᐊᐅᓚᐅᑎᖃᕐᕕᒃ ᓄᖅᑲᓛᓕᕐᓂᕐᒧᑦ  

76. ᐊᑖᓃᑦᑐᖅ ᑎᑎᕋᖅᓯᒪᔪᖅ 3 ᑕᑯᑎᑦᑎᔪᖅ ᐊᐅᓚᐅᑎᖃᕐᕕᖕᒧᑦ ᓄᖅᑲᓛᓕᕐᓂᕐᒧᑦ ᐊᕐᕌᒍᑎᒍᑦ 

ᑕᐃᑲᙵᓂᑦ 2014/15 ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ 2018/19 

ᖃᐅᔨᓴᕐᓂᕐᒥ ᐊᕐᕌᒍᖓᓄᑦ: 

 

 

 

77. ᖁᓪᓕᒃᑯᑦ ᖃᐅᔨᓪᓗᑎᒃ ᐊᖏᔪᑦ ᐊᐅᓚᐅᑎᖃᕐᕕᒃ ᓄᖅᑲᓛᓕᕐᓂᕐᒧᑦ ᐱᔾᔪᑎᒋᓗᒋᑦ 

ᓄᖅᑲᓛᓕᕐᓂᕐᒧᑦ ᐊᑖᓂ ᑎᑎᕋᖅᓯᒪᔪᖅ 3 URRC QEC 2-44: 

78. ᖁᓪᓕᒃᑯᑦ ᐱᑎᑦᑎᒋᓪᓗᑎᒃ ᐊᑕᖐᑦᑎᐊᖅᑐᓂᑦ ᑎᑎᕋᖅᓯᒪᔪᓂᑦ ᐱᖁᑎᖏᓐᓂ ᓄᖅᑲᓛᓕᕐᓂᕐᒧᑦ 

ᐊᒃᑐᐊᓂᓕᖕᓂᒃᓗ ᑲᑎᑉᐸᓪᓕᐊᔪᑦ ᐊᑭᓕᖅᓯᕙᓪᓕᐊᔾᔪᑎᓄᑦ ᐊᑖᓂ ᑎᑎᕋᖅᓯᒪᔪᖅ 1 of 

URRC QEC 1-14: 

 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

79. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒪᖁᔨᔪᑦ ᓄᖅᑲᕐᓂᐊᓕᕐᓂᕐᒧᑦ ᐊᐅᓚᔪᓄᑦ 

ᐱᖁᑎᓄᑦ, ᐃᓚᖏᑦ ᐱᖁᑎᓄᑦ ᐊᒥᐊᒃᑯᑦ ᓂᐅᕕᐅᑎᕕᓂᖓᓂ ᐊᑭᖏᓐᓂ. ᑖᓐᓇ ᑐᑭᖃᖅᑐᖅ 

ᐱᖁᑎᑦ ᓄᖅᑲᖅᓯᒪᔪᑦ ᐃᓱᓕᓚᐅᙱᑎᓪᓗᒍ ᐱᔨᑦᑎᕈᓐᓇᕐᓂᖓ (ᓇᓚᐅᑦᑖᖅᑕᐅᓯᒪᔪᖅ 

ᐊᑭᓕᖅᓯᕙᓪᓕᐊᔾᔪᑎᓄᑦ ᐱᔾᔪᑎᓄᑦ) ᐱᓪᓗᐊᑕᕆᓪᓗᒍ, ᖁᓕᒃᑯᑦ ᐅᖃᖅᓯᒪᑎᓪᓗᒋᑦ, 

ᐱᔾᔪᑎᒋᓪᓗᒍ ᑕᑎᒋᔭᒃᓴᐅᓂᖅ ᐊᐅᓚᑕᒃᓴᓄᓪᓘᓐᓃᑦ ᐱᔾᔪᑎᓄᑦ. ᐊᑐᓂ ᑖᒃᑯᐊ ᐱᔾᔪᑎᓂᑦ 

ᖁᓪᓕᒃᑯᑦ ᓇᓗᓇᐃᖅᓯᓪᓗᑎᒃ ᑲᑎᑕᐅᓯᒪᙱᑦᑐᓂ ᐊᑭᖏᓐᓂ. ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᓴᖅᑭᑎᑦᑎᓪᓗᑎᒃ ᐊᑲᐅᒋᙱᖦᖢᒍ ᒫᓐᓇᓕᓴᖅ 

ᐱᖁᑎᓄᑦ ᑮᓇᐅᔭᓕᕆᔾᔪᑎᓂᒃ ᐊᑐᖅᑕᐅᕙᒃᑐᖅ ᑕᐃᒪᐃᑦᑎᐊᕐᓗᓂ 

ᑕᑎᒋᔭᒃᓴᐅᙱᑐᐃᓐᓇᕆᐊᖃᕐᓂᖓᓂᒃ ᐃᓚᒋᓗᓂᐅᒃ ᑕᐃᒃᑯᐊ ᑲᒪᒋᔭᖃᖅᑐᑦ ᐱᖁᑎᓄᑦ 

ᐊᑐᕈᑎᖃᕈᓐᓃᖅᑐᑦ/ᐃᓂᒋᔭᒃᓴᐅᔪᓐᓃᖅᑐᑦ ᐊᐅᓚᐅᑎᖃᕐᕕᖕᒥᒃᓗ ᑎᑎᕋᖅᓯᒪᔪᓐᓃᖅᑎᑦᑎᓃᑦ. 

 

80. ᖁᓪᓕᒃᑯᑦ ᖃᐅᔨᑎᑦᑎᒋᓪᓗᑎᒃ ᐊᑐᕈᑎᖃᕈᓐᓃᖅᑐᑦ $3.2 ᒥᓕᐊᓐ ᐃᒃᐱᒋᓗᒋᑦ ᐃᓗᓕᖏᑦ, 

ᐊᓯᔾᔩᔾᔪᑎᑦ, ᐅᐊᔭᓕᕆᔾᔪᑎᓄᑦ ᐱᖁᑎᑦ ᐃᓚᒃᓴᔭᖏᓪᓗ ᐊᐅᓚᐅᑎᑦ ᓂᐅᕕᖅᑕᓂ 

ᐊᐅᓚᓂᖃᓚᐅᑲᒍᑎᓄᑦ ᐃᑭᓚᐅᖅᑎᓪᓗᒍ ᐸᖕᓂᖅᑑᒥ ᐊᐃᕆᓕ 2, 2015. ᖁᓪᓕᒃᑯᑦ 

ᐅᖃᖅᓯᒪᔪᑦ ᑖᒃᑯᐊ ᐊᑭᓕᓕᒫᑦ ᐱᒋᔭᑦ ᑕᒪᐃᓐᓄᑦ ᐊᑑᑎᖃᕈᓐᓃᖅᓯᒪᔪᑦ ᐱᖁᔭᐅᓂᒃᑯᑦ 

ᑮᓇᐅᔭᖁᑎᒋᔭᓂᒃ ᖃᐅᔨᓴᖅᑎᒻᒪᕆᖕᒧᑦ, ᓲᖃᐃᒻᒪ ᑖᓐᓇ ᐊᐅᓚᓂᐅᓚᐅᑲᒃᑎᑦᑎᓗᓂ 

ᐱᓕᕆᐊᒃᓴᐅᖕᒪᑦ, ᓄᑖᕐᓗ ᐊᐅᓚᐅᑎᖃᕐᕕᒃ ᓂᕆᐅᒋᔭᕐᒥ ᐱᔨᑦᑎᓕᕐᓗᓂ 2017/18. 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒫᓗᒃᑐᑦ ᐊᑭᓕᓕᒫᑦ ᐱᒋᔭᑦ 

ᐅᓂᒃᑳᖏᑦ ᑎᑎᕋᖅᓯᓯᒪᐃᓐᓇᙱᑐᐃᓐᓇᕆᐊᖃᖅᑐᑦ ᐊᑭᑭᓕᒫᑦ ᐱᒋᔭᕐᓂ 

ᐊᑑᑎᖃᕈᓐᓃᖅᓯᒪᓵᓕᔪᓄᑦ, ᐱᕕᖃᖅᑎᑦᑎᓗᑎᒃ ᐲᔭᖅᐸᓪᓕᐊᔪᓂᒃ ᐱᒋᔭᖏᓐᓄᑦ 

ᐊᑐᖃᑦᑕᖅᑐᓂ. 

 

81. ᖁᓪᓕᒃᑯᑦ ᐅᖃᖅᓯᒪᔪᑦ ᐋᖅᑭᒃᓯᒪᐃᓐᓇᖅᑎᑦᑎᓲᑦ ᐱᖁᑎᓂᒃ ᓈᓴᐅᓂᕐᓂ ᐊᑭᓕᓕᒫᑦ ᐱᒋᔭᕐᓂ 

ᐃᓂᖏᓐᓂᒃᓗ; ᐊᑭᓕᓕᒫᖅ ᐱᒋᔭᖅ ᐊᑐᓕᖅᑎᑕᐅᒃᑲᓐᓂᖅᐸᑦ ᐊᓯᐊᓂ ᓄᓇᓕᖕᒥ ᑎᒥᐅᔪᖅ 

ᓄᒃᑎᖅᑎᑦᑎᓪᓗᓂ ᐱᒋᔭᕐᒥ ᓄᑖᒧᑦ ᐊᐅᓚᐅᑎᖃᕐᕕᖕᒧᑦ ᑮᓇᐅᔭᓕᕆᔾᔪᑎᖏᑕ ᐅᓂᒃᑳᖏᓐᓂ. 

ᓅᑎᑕᖅ ᐊᔾᔨᖃᖅᑎᑕᐅᓗᓂ ᑕᒪᐃᓐᓂᒃ ᐊᑐᐊᒐᒃᑰᖅᑐᓄᑦ ᑮᓇᐅᔭᓕᕆᔾᔪᑎᓄᓪᓗ ᐅᓂᒃᑳᓂ. 

[URRC QEC 2-45] ᑖᓐᓇ ᑎᑎᕋᖅᓯᒪᔪᑦ, ᒪᓕᒍᑎᙱᑦᑐᖅ ᓇᓕᒧᒌᒃᑎᑦᑎᓂᕐᒥ 

ᐅᖃᐅᔾᔨᒋᐊᕈᑎᐅᑉ ᑎᑎᖅᑲᖏᓐᓂ ᐊᑐᕈᓐᓃᖅᑐᒧᑦ ᐊᑭᖏᓐᓄᑦ ᖃᐅᔨᓴᕈᑎ 

(ᐊᑐᖅᑐᒃᓴᐅᔪᓐᓃᕐᓂᕆᖃᑦᑕᖅᑕᖏᓐᓂ ᖃᐅᔨᓴᕈᑎ ᐊᑐᖅᓯᒪᔪᓄᑦ ᐊᑐᕈᓐᓇᐃᓪᓕᔪᓄᑦ 

ᐱᓕᕆᔾᔪᑎᑦ) ᐱᔭᕇᖅᑕᐅᔪᓐᓇᙱᖦᖢᑎᒃ ᑎᒥᐅᔪᖅ ᐊᒥᒐᙱᑦᑐᒥᒃ ᓇᓃᓐᓂᖏᓐᓂ 

ᐊᑐᖅᓯᒪᔪᑦ ᐊᑐᕈᓐᓇᐃᓪᓕᔪᓄᑦ ᖃᓄᐃᓕᐅᕈᑎ ᐱᑎᑦᑎᓗᓂ ᑐᑭᖃᑦᑎᐊᖅᑐᓂᒃ ᐊᑐᕇᕈᑎᓂᒃ. 

[URRC QEC 2-43i)] ᐊᑐᕈᓐᓃᖅᓯᒪᔪᑦ, ᐊᓯᐊᓄᑦ ᐃᓂᑖᖅᑎᑕᑦ ᐃᓂᒋᔭᙱᓐᓃᖏᑦᑐᓪᓗ 

ᑎᑎᕋᓕᐅᖅᑕᐅᑦᑎᐊᖃᑦᑕᖅᐸᑕ ᓇᓂᔭᒃᓴᐅᑎᑕᐅᓗᑎᒃᓗ ᖁᓪᓕᒃᑯᑦ ᓇᓗᓇᐃᖅᓯᒪᔭᖏᑎᒍᑦ, 

ᓇᓕᒧᒌᒃᑎᑦᑎᓂᖅ ᑲᔪᓯᑎᑦᑎᔪᓐᓇᕋᔭᓚᐅᖅᑐᖅ ᐊᑐᕈᓐᓃᖅᑐᓂᒃ ᖃᐅᔨᓴᕐᓂᕐᓂ. 

82. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑦ ᐃᓱᒪᒋᔭᖃᖅᐸᒃᑐᑦ ᑭᓯᐊᓂ 

ᖃᓄᐃᓕᐅᕈᑎᑦ ᐊᑐᕈᓐᓃᖅᑐᓅᖓᔪᑦ, ᐊᓯᐊᓄᑦ ᐃᓂᑖᖅᑎᑕᑦ,  ᐃᓂᒋᔭᙱᓐᓃᖏᑦᑐᑦ 

ᐊᑑᑎᖃᕈᓐᓃᖅᓯᒪᓵᓕᔪᓄᓪᓗ ᐊᑭᓕᓕᒫᑦ ᐱᒋᔭᕐᓄᑦ ᐱᔪᓐᓇᖅᑐᑦ ᓈᒻᒪᒃᑐᓄᑦ 

ᐊᑐᐊᒐᑎᒎᖓᔪᓄᑦ ᒪᓕᒐᒃᓴᓂᑦ ᑕᑎᒋᔭᒃᓴᐅᓂᕐᒧᑦ, ᐊᐅᓚᑦᑎᐊᖅᓯᓂᕐᓄᑦ ᐊᖏᖅᓯᓂᕐᓄᓪᓗ 

ᐊᒻᒪᓗᑦᑕᐅᖅ ᓇᓂᔭᐅᓯᒪᓗᑎᒃ ᐊᑐᐊᒐᓕᐅᖅᓯᒪᔪᒃᑯᑦ ᑮᓇᐅᔭᓕᕆᔾᔪᑎᓪᓗ ᐅᓂᒃᑳᖏᓐᓂ 

ᐊᔾᔨᖃᕐᓗᑎᒃᓗ ᓴᖅᑭᔮᖅᑐᓄᑦ ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᓐᓂ ᓇᓃᓐᓂᖏᑎᒍᑦ 

ᐱᖃᑦᑎᐊᖅᑐᓄᓪᓗ (ᐊᑐᕐᓂᒃᑯᑦ ᓄᓇᙳᐊᓂᒃ ᑐᑭᓯᒋᐊᕐᕕᒃ ᐊᒻᒪ ᐱᖁᑎᓂᒃ ᐊᐅᓚᑦᑎᓂᖅ 

ᐊᑐᖃᑦᑕᖅᑐᓂ), ᐊᐅᓚᑦᑎᑦᑎᐊᕐᓂᖅ ᐊᑭᓕᓕᒫᑦ ᐱᒋᔭᕐᓄᑦ ᓈᒻᒪᖏᕐᔪᐊᕋᔭᖅᑐᖅ. 

 

83. ᑮᓇᐅᔭᖁᑎᒋᔭᓂᒃ ᖃᐅᔨᓴᖅᑎᒻᒪᕆᒃ ᐱᑎᑦᑎᓗᓂ ᑐᙵᕕᖏᓐᓂᒃ ᐱᔪᓐᓇᐅᑎᖃᖅᑐᑦ 

ᐃᒪᓐᓇᐅᖁᔭᖏᓐᓂ ᐃᒃᐱᒋᓗᒋᑦ 2016/17 ᑮᓇᐅᔭᑦ ᐅᓂᒃᑳᖏᑦ ᐅᖃᖅᓯᒪᖕᒪᑦ ᐊᑖᓃᑦᑐᒥᒃ 

ᐃᒃᐱᒋᓗᒍ ᐊᐅᓚᑦᑎᓂᖅ ᑮᓇᐅᔭᑎᒎᖏᑦᑐᓄᑦ ᐱᒋᔭᕐᓂᑦ ᐊᑖᓃᑦᑐᓄᑦ: 

ᐊᐅᓚᑦᑎᓂᖅ ᐊᑐᓕᖅᑎᑦᑎᓯᒪᙱᑦᑐᖅ ᑕᑎᒋᔭᒃᓴᒥᒃ ᓈᓴᐅᓂᕐᒧᑦ ᐊᑐᕆᐊᓕᖏᓐᓂ 

ᓈᒻᒪᒃᑐᓂᒃᓗ ᐊᑐᕆᐊᓕᖕᓂᑦ ᑕᑎᒋᓪᓗᒍ ᐊᑐᕐᓂᖅ ᐊᑐᒐᒃᓴᒃᑲᓐᓂᕐᓂ ᐊᒻᒪ ᓈᓴᖅᓯᒪᔪᑦ 

ᓇᖕᒥᓂᖁᑎᒋᔭᑦ ᐱᖁᑎᖏᑦ, ᖁᕕᐊᓲᑎᒋᙱᖦᖢᒍᓗ ᑖᓐᓇ ᐃᓱᒪᒋᓪᓗᒋᑦ ᑖᒃᑯᐊ 

ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᑦ ᐱᑕᖃᐅᕐᓂᖏᑦ. ᑕᐃᒪᐃᑎᓪᓗᒍ, 

ᖃᐅᔨᐊᓂᒍᓐᓇᓚᐅᙱᑦᑐᖓ ᖃᓄᑐᐃᓐᓇᖅ ᐋᖅᑭᒋᐊᕈᑎᖃᕆᐊᖃᕐᒪᖔᑦ 

ᑎᑎᕋᖅᑕᐅᓯᒪᔪᓄᑦ ᑮᓇᐅᔭᑎᒎᖏᑦᑐᖅ ᐱᖁᑎᓂᑦ ᐱᒋᐊᕐᖢᓂ ᒫᑦᓯ 31, 2017 ᐊᒻᒪ ᒫᑦᓯ 

31, 2016. [2016/17 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᒪᒃᐱᒐᖅ 35]  

 

84. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑕ ᑕᐅᑐᒃᑕᖓᑎᒍᑦ, 

ᐱᖃᙱᓗᐊᕐᓂᖅ ᐊᐅᓚᑦᑎᑦᑎᐊᕐᓂᕐᓂ ᐊᐅᓚᓂᖏᓐᓂᒃ ᐊᑐᒐᒃᓴᒃᑲᓐᓂᕐᓂᑦ 

ᐅᖃᐅᓯᐅᓪᓗᐊᑕᕐᖢᓂ ᑮᓇᐅᔭᖁᑎᒋᔭᓂᒃ ᖃᐅᔨᓴᖅᑎᒻᒪᕆᐅᑉ ᐅᓂᒃᑳᖓᓂ, 

ᐊᓯᔾᔨᕐᓚᖓᑦᑕᐅᖅ, ᐊᑐᕈᓯᕐᓂ ᐊᑐᖅᑐᓂ ᐱᖁᓪᓗᒍ ᑕᑎᒋᔭᐅᔪᓐᓇᕐᓂᖅ ᐊᑐᕈᓐᓃᖅᑐᓄᑦ, 

ᐃᓂᒋᔭᙱᓐᓃᖏᑦᑐᑦ ᖁᔭᓈᖅᑕᐅᔪᓄᓪᓗ ᐋᖅᑭᒃᓯᒫᓂᒃᑐᓄᑦ ᐱᒋᔭᕐᓄᑦ ᐃᓚᐅᓪᓗᑎᒃ 

ᐱᖁᑎᕐᔪᐊᑦ ᓲᕐᓗ ᐊᐅᒪᓂᕐᓅᖓᔪᑦ, ᐋᖅᑭᒃᓯᔾᔪᑎᑦ ᐊᓯᖏᓪᓗ, ᐊᑐᖅᑕᐅᓯᒪᙱᒻᒥᔪᑦ. 

ᒪᓕᒃᖢᒍ, ᐱᖁᔭᐅᔪᖅ ᖁᓪᓕᒃᑯᑦ ᑐᑭᒧᐊᒃᑎᑕᐅᓗᑎᒃ ᐊᑐᓕᖅᑎᑦᑎᓗᑎᒃ 

ᐅᓄᖅᓯᒋᐊᖅᑎᒃᑲᓐᓂᕐᓗᒋᓪᓘᓐᓃᑦ ᐱᖁᓪᓗᒍ ᐱᔭᕆᐊᓕᒃ ᑕᑎᒋᔭᒃᓴᐅᓂᖅ, 

ᐊᐅᓚᑦᑎᑦᑎᐊᕐᓂᖅ ᐊᖏᕈᑎᓪᓗ ᖃᓄᐃᓕᐅᕈᑎᓕᒫᓄᑦ ᐃᓚᐅᓗᑎᒃ ᐊᑐᕈᓐᓃᖅᑐᑦ, 

ᐃᓂᒋᔭᖏᓐᓃᑦᑐᓐᓃᖅᑐᑦ ᖁᔭᓈᖅᑕᐅᔪᓪᓗ ᑕᐅᑐᒃᓗᑎᒃ ᒥᒃᖠᒋᐊᖅᑎᓪᓗᒍ ᐲᔭᑐᐃᓐᓇᕆᐊᓕᒃ 

ᐱᖁᑎᓂ ᓴᖅᑭᑦᑐᓂ ᐃᓕᔭᐅᔪᓂᑦ.  ᖁᓪᓕᒃᑯᑦ ᐅᓂᒃᑳᓕᐅᓪᓗᐊᖅᑐᑦ ᑖᓐᓇ ᐱᓪᓗᒍ ᑭᖑᓪᓕᕐᒥ 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᒻᒥ.  

 

5.4 ᐱᓕᕆᔾᔪᑎᐅᔪᑦ ᐊᑭᑐᔫᑎᓄᑦ 

 

85. ᐊᑖᓃᑦᑐᖅ ᑎᑎᕋᖅᓯᒪᔪᖅ 4 ᑕᑯᑎᑦᑎᖕᒪᑦ ᐃᓗᓕᖏᓐᓂᒃ ᐱᓕᕆᔾᔪᑎᐅᔪᑦ ᐊᑭᑐᔫᑎᓄᑦ: 

 

 

 

86. ᐃᓚᖓ ᐃᓗᓕᕆᓪᓗᐊᖅᑕᖅᑕᖓᓂ ᐱᓕᕆᔾᔪᑎᐅᔪᑦ ᐊᑭᑐᔫᑎᓄᑦ ᐱᑎᑦᑎᓪᓗᓂ ᓈᓴᖅᓯᒪᔪᑦ 

ᓇᖕᒥᓂᖁᑎᒋᔭᑦ ᐱᖁᑎᖏᓐᓂ. ᖁᓪᓕᒃᑯᑦ ᐅᖃᖅᓯᒪᖕᒪᑕ, ᐱᕈᖅᐸᓪᓕᐊᓂᖓ ᓈᓴᖅᓯᒪᔪᑦ 

ᓇᖕᒥᓂᖁᑎᒋᔭᑦ ᐱᖁᑎᖏᑦ ᐊᒃᑐᐊᓂᖃᖅᑐᑦ ᐅᓄᖅᑐᓄᑦ, ᐃᓚᐅᓪᓗᑎᒃ: 

● ᐱᓯᒪᓂᖅ ᐊᒥᒐᙱᑦᑐᒥᒃ ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᓐᓂ ᐱᑎᓪᓗᒍ 

ᖃᓄᑐᐃᓐᓇᖅ ᑐᓂᐅᖅᑲᐃᓃᑦ ᐱᔾᔪᑎᖏᓐᓂ (ᓲᕐᓗ ᐱᕐᕈᓗᐊᕿᔪᑦ ᐱᔭᕆᐊᖃᕐᓗᑎᒃ 

ᑐᐊᕕᕐᓇᖅᑐᒥᒃ ᓇᐹᖅᑐᓂ ᐊᓯᔾᔩᓂᕐᓂ). 

● ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᓂᖏᓐᓄᑦ ᐊᒃᓱᕈᕐᓇᖅᑐᑦ ᐊᑭᑐᓕᖅᑎᑦᑎᕙᓪᓕᐊᓪᓗᓂ 

ᐃᓚᒃᓴᔭᖕᓂᒃ ᓂᐅᕕᕐᓂᕐᓂ [URRC QEC 2-46a)] 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

87. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒫᓗᒃᖢᑎᒃ ᐃᒃᐱᒋᓪᓗᒍ 2.5 

ᑕᐃᒪᓐᓇᑎᒋ ᐊᒥᓱᕈᕆᐊᖅᑐᖅ ᓇᓃᓐᓂᖓᓂᒃ ᐱᖁᑎᓄᑦ ᖃᐅᔨᓴᖅᑕᑦ ᑭᖑᓪᓕᖅᐹᒥ 



42 

ᐆᒻᒪᖅᑯᑎᑦ ᐊᑭᖏᑦ 2014/15. ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ ᑲᓇᑕᒥ ᐱᑎᑦᑎᔪᖅ 

ᑐᙵᕕᖏᓐᓂᒃ ᐱᔪᓐᓇᐅᑎᖃᖅᑐᑦ ᐃᒪᓐᓇᐅᖁᔭᖏᓐᓂ ᐃᒃᐱᒋᓗᒋᑦ 2016/17 ᑮᓇᐅᔭᑦ 

ᐅᓂᒃᑳᖏᑦ ᐅᖃᖅᓯᒪᖕᒪᑕ: 

ᐊᐅᓚᑦᑎᓂᖅ ᐊᑐᓕᖅᑎᑦᑎᓯᒪᙱᑦᑐᖅ ᑕᑎᒋᔭᒃᓴᒥᒃ ᓈᓴᐅᓂᕐᒧᑦ ᐊᑐᕆᐊᓕᖏᓐᓂ 

ᓈᒻᒪᒃᑐᓂᒃᓗ ᐊᑐᕆᐊᓕᖕᓂᑦ ᑕᑎᒋᓪᓗᒍ ᐊᑐᕐᓂᖅ ᐊᑐᒐᒃᓴᒃᑲᓐᓂᕐᓂ ᐊᒻᒪ 

ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᑦ, ᖁᕕᐊᓲᑎᒋᙱᖦᖢᒍᓗ ᑖᓐᓇ 

ᐃᓱᒪᒋᓪᓗᒋᑦ ᑖᒃᑯᐊ ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᑦ ᐱᑕᖃᐅᕐᓂᖏᑦ. 

ᑕᐃᒪᐃᑎᓪᓗᒍ, ᖃᐅᔨᐊᓂᒍᓐᓇᓚᐅᙱᑦᑐᖓ ᖃᓄᑐᐃᓐᓇᖅ 

ᐋᖅᑭᒋᐊᕈᑎᖃᕆᐊᖃᕐᒪᖔᑦ ᑎᑎᕋᖅᑕᐅᓯᒪᔪᓄᑦ ᑮᓇᐅᔭᑎᒎᖏᑦᑐᖅ ᐱᖁᑎᓂᑦ 

ᐱᒋᐊᕐᖢᓂ ᒫᑦᓯ 31, 2017 ᐊᒻᒪ ᒫᑦᓯ 31, 2016. [2016/17 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ ᒪᒃᐱᒐᖅ 35]  

 

88. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᑕᐅᑐᒃᑕᖓᒍᑦ, ᐱᔪᓐᓇᐅᑎᖃᖅᑐᑦ 

ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᖓᓂ ᐱᕐᔪᐊᖑᔪᖅ ᖃᓄᑐᐃᓐᓇᖅ ᓇᖕᒥᓂᖁᑎᒋᔭᕐᒥ, 

ᐱᔭᕆᐊᖃᖅᑎᑦᑎᓪᓗᓂ ᑲᒪᒋᔭᐅᑲᐅᑎᒋᒋᐊᓕᖕᒥᒃ ᐋᖅᑭᒃᓗᖑ ᐱᔾᔪᑎ. ᐱᑕᖃᖅᑎᓪᓗᒍ 

ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ ᐃᓱᒫᓘᑎᖏᑦ ᐱᓪᓗᒋᑦ ᐱᖁᑎᓄᑦ ᖃᐅᔨᓴᖅᑕᑦ ᓇᓃᓐᓂᖏᓐᓂ, 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐊᖏᕈᑎᕐᑳᓂᙱᑦᑐᑦ ᖁᓪᓕᒃᑯᑦ 

ᐱᑎᑦᑎᓂᖏᓐᓂᒃ ᐊᒥᒐᙱᑦᑐᒥᒃ ᓱᓕᓂᕋᐃᓂᕐᒥᒃ ᒪᕐᕈᒃ ᓇᑉᐸᕐᓗ ᐊᖏᒃᓕᒋᐊᕈᑎᒧᑦ 

ᐱᖁᑎᓄᑦ ᖃᐅᔨᓴᖅᑕᑦ ᑭᖑᓪᓕᖅᐹᒥ ᐆᒻᒪᖅᑯᑎᑦ ᐊᑭᖏᓐᓂ. ᑕᐃᒪᐃᒃᑲᓗᐊᖅᑎᓪᓗᒍ, 

ᐱᖁᔭᐅᔪᖅ ᐃᒪᓐᓇ ᖁᓪᓕᒃᑯᑦ QEC ᑐᑭᒧᐊᒃᑎᑕᐅᓗᑎᒃ ᐊᑐᓕᖅᑎᑦᑎᓗᑎᒃ 

ᐅᓄᖅᓯᒋᐊᖅᑎᒃᑲᓐᓂᕐᓗᒋᓪᓘᓐᓃᑦ ᐱᓕᕆᐊᖃᕐᓗᑎᒃ ᓇᓗᓇᐃᖅᓯᒪᔪᓐᓇᖅᑐᓂᒃ ᑕᑯᒃᓴᐅᔪᓂᑦ 

ᖃᐅᔨᓴᕈᑎᓂᑦ (ᑕᒪᒃᑭᖅᑐᓂ ᖃᔅᓯᐅᓂᖏᓐᓂᒃᓗ) ᐊᒻᒪᓗ ᐱᓕᕆᐊᖃᑲᐅᖅᑐᖁᓪᓗᒋᑦ 

ᐊᑐᓕᖅᑎᑦᑎᓗᑎᒃ ᐊᑐᐊᒐᓂᑦ ᐊᑐᕋᓲᑎᓂᒃᓗ ᐊᐅᓚᑦᑎᑦᑎᐊᕈᓐᓇᕐᓂᕐᒥᒃ ᐱᖁᑎᓄᑦ 

ᖃᐅᔨᓴᖅᑕᓄᑦ ᐱᓕᕆᓇᓱᖕᓂᕐᓂᒃᓗ ᓈᒻᒪᒃᑐᒃᑯᑦ ᐊᐅᓚᑦᑎᑦᑎᐊᕐᓂᕐᓂ ᑕᒪᐃᓐᓄᑦ ᓈᓴᖅᓯᒪᔪᑦ 

ᓇᖕᒥᓂᖁᑎᒋᔭᑦ ᐱᖁᑎᖏᑦ ᐃᓕᐅᖅᑲᖅᑕᓄᑦ.  ᖁᓪᓕᒃᑯᑦ ᐅᓂᒃᑳᓕᐅᓪᓗᐊᖅᑐᑦ ᑖᓐᓇ 

ᐱᓪᓗᒍ ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᒻᒥ.  

5.5 ᐊᑭᖃᕈᓐᓃᖅᐸᓪᓕᐊᓂᖓ  

 

89. ᑐᒃᓯᕋᖅᑕᖅ ᐊᑭᖃᕈᓐᓃᖅᐸᓪᓕᐊᓂᖓᑕ ᐊᑭᓕᒐᒃᓴᖏᑦ ᐱᖓᓱᐃᓕᖓᓪᓗᓂ ᐃᓗᓕᓕᒃ, 

ᐃᓗᓕᖃᕐᖢᑎᒃ ᐋᖅᑭᒃᓯᒪᔪᓂᒃ ᐱᖁᑎᓄᑦ ᐊᑭᖃᕈᓐᓃᖅᐸᓪᓕᐊᔪᓄᑦ, ᐊᓯᐅᔨᓂᖅ 

ᐃᒋᑦᑕᕆᐊᖃᓕᖅᑐᓄᑦ ᐱᖁᑎᓂᒃ ᐊᒻᒪᓗ ᐊᑭᖃᕈᓐᓃᖅᐸᓪᓕᐊᓂᖓ ᑮᓇᐅᔭᓕᕆᔾᔪᑎᑦ 

ᐊᑭᖏᓐᓂᒃ ᑕᑯᒃᓴᐅᑎᑕᖅ ᐊᑖᓂ ᑎᑎᕋᖅᓯᒪᔪᖅ 5; 

 

 

ᐱᖁᑎᑦ ᐱᒋᔭᐅᑯᑖᖕᓂᐊᖅᑐᑦ ᐊᑭᖃᕈᓐᓃᖅᐸᓪᓕᐊᓂᖓ: 

90. ᖁᓪᓕᒃᑯᑦ ᐅᖃᖅᓯᒪᔪᑦ, ᐱᑐᖃᕈᖅᐸᓪᓕᐊᓂᖏᓐᓄᑦ ᐊᑭᑭᓪᓕᕙᓪᓕᐊᔾᔪᑎᑦ ᖃᐅᔨᓴᕈᑎ 

ᓈᓴᐅᓯᕆᓪᓗᓂ ᐊᑭᖃᕈᓐᓃᖅᐸᓪᓕᐊᔪᑦ ᐊᑭᖏᓐᓂᒃ ᐊᑐᕐᖢᒍ ᑲᑎᖦᖢᒋᑦ ᐊᑭᓪᓚᑦᑖᖏᑦ ᐊᑐᓂ 

ᐱᑐᖃᕈᖅᐸᓪᓕᐊᓂᖏᓐᓄᑦ ᐊᑭᑭᓪᓕᕙᓪᓕᐊᔾᔪᑎᑦ ᑲᑎᙵᔪᓂ ᐱᖁᑎᓄᑦ ᐲᖅᓯᙱᖦᖢᓂ 

ᖃᓄᑐᐃᓐᓇᖅ ᐱᑐᖃᕈᖅᐸᓪᓕᐊᓂᖏᓐᓄᑦ ᐊᑭᑭᓪᓕᕙᓪᓕᐊᔾᔪᑎᑦ ᐱᖁᑎᓂᑦ; ᑐᑭᓕᐅᕆᓗᒍ, 

ᑐᒃᓯᕋᖅᑕᖅ ᐊᑭᖃᕈᓐᓃᖅᐸᓪᓕᐊᓂᖓᑕ ᐊᑭᖏᑦ ᑎᑎᕋᖅᓯᒪᔪᒥ 1 ᐱᑐᖃᕈᖅᐸᓪᓕᐊᓂᖏᓐᓄᑦ 

ᐊᑭᑭᓪᓕᕙᓪᓕᐊᔾᔪᑎᑦ ᖃᐅᔨᓴᕈᑎᓂ [URRC-QEC-1-12(a) ᐊᑕᔪᖅ 1] ᓈᓴᐅᓯᕆᔭᐅᓪᓗᑎᒃ 

ᑲᑎᖦᖢᒋᑦ ᐊᕐᕌᒍᑕᒫᖅᓯᐅᑦ ᐊᑭᖃᕈᓐᓃᖅᐸᓪᓕᐊᓂᖓᑕ ᖃᔅᓯᐅᓂᖓᓂᒃ ᐋᖅᑭᒋᐊᖅᑕᖅ 

ᓱᓕᔪᒃᑰᕐᓗᓂ ᐊᕕᒃᑐᖅᓯᒪᓪᓗᒋᑦ ᑲᑎᖦᖢᒋᑦ ᐊᑭᓪᓚᑦᑖᖏᑦ ᐱᖁᑎᑦ.  

91. ᓇᓕᒧᒌᒃᑎᑦᑎᓂᕐᒥ ᐅᖃᐅᔾᔨᒋᐊᖅᑎᑦᑎᔨᑦ, ᖁᓪᓕᒃᑯᑦ ᐱᑐᖃᕈᖅᐸᓪᓕᐊᓂᖏᓐᓄᑦ 

ᐊᑭᑭᓪᓕᕙᓪᓕᐊᔾᔪᑎᑦ ᖃᐅᔨᒃᑲᐃᔨᖏᑦ, ᖃᐅᔨᑎᑦᑎᓪᓗᑎᒃ, ᐊᑯᓂᐅᔪᒃᑯᑦ, ᐊᑭᓪᓚᑦᑖᑐᐊᖏᑦ 

ᐅᑎᖅᑎᑕᐅᓇᔭᖅᑐᑦ ᐊᑭᓕᒐᒃᓴᙳᖅᑎᑦᑎᓂᒃᑯᑦ. ᓇᓕᒧᒌᒃᑎᑦᑎᓂᕐᒥ ᓇᓗᓇᐃᖅᓯᓪᓗᓂ 

ᐱᔭᕇᖅᓯᑎᓪᓗᒋᑦ ᐱᑐᖃᕈᖅᐸᓪᓕᐊᓂᖏᓐᓄᑦ ᐊᑭᑭᓪᓕᕙᓪᓕᐊᔾᔪᑎᑦ ᖃᐅᔨᓴᕐᓂᕐᓂ 

ᖃᐅᔨᓴᕐᓂᖅ ᐊᑐᖅᑕᐅᓪᓗᓂ ᖃᐅᔨᓇᓱᒃᖢᑎᒃ ᐊᔾᔨᒌᖏᑦᑐᖃᕐᒪᖔᑦ ᐃᓕᔭᐅᔪᒥᒃ 

ᑲᑎᑉᐸᓪᓕᐊᔪᓂ ᐱᑐᖃᕈᖅᐸᓪᓕᐊᓂᖏᓐᓄᑦ ᐊᑭᑭᓪᓕᕙᓪᓕᐊᔾᔪᑎᑦ ᐃᓂᒋᑎᑕᐅᔪᓂᑦ ᐊᒻᒪᓗ 

ᑕᐃᒪᓐᓇᓱᒋᔭᐅᔪᖅ ᖃᔅᓯᐅᓂᖓᓂᒃ ᑕᐃᑲᓂᐅᑎᓪᓗᒍ. ᖃᓄᐃᓐᓇᖅ ᐊᔾᔨᖏᖏᔾᔪᑎᔪᑦ 

ᓱᓕᔪᒃᑰᓕᖅᑎᑕᐅᓪᓗᑎᒃ ᐃᓚᒃᓴᐅᒧᓄᑦ ᐊᑐᕈᓐᓇᕐᓂᖏᓐᓄᑦ ᐱᖁᑎᓂᑦ ᐱᖁᓪᓗᒍ 

ᐊᑭᓪᓚᑦᑖᑐᐊᖏᑦ ᐱᖁᑎᑦ (ᐋᖅᑭᒋᐊᖅᑕᐅᓪᓗᓂ ᐊᒥᐊᒃᑯᖓᓄᑦ) ᐅᑎᖅᑎᑕᐅᓪᓗᓂ 

ᐱᑐᖃᕈᖅᐸᓪᓕᐊᓂᖏᓐᓄᑦ ᐊᑭᑭᓪᓕᕙᓪᓕᐊᔾᔪᑎᑦ ᐊᑭᓕᕆᐊᖃᖅᑐᓂ. 

 

92. ᓇᓕᒧᒌᒃᑎᑦᑎᓂᕐᒥ ᐅᖃᖅᓯᒪᖕᒪᑦ ᐊᑐᕈᓐᓃᕐᓂᕐᒧᑦ ᐊᑭᖏᓐᓂᒃ ᖃᐅᔨᓴᕈᑎ 

(ᐊᑐᖅᑐᒃᓴᐅᔪᓐᓃᕐᓂᕆᖃᑦᑕᖅᑕᖏᓐᓂ ᖃᐅᔨᓴᕈᑎ ᐊᑐᖅᓯᒪᔪᓄᑦ ᐊᑐᕈᓐᓇᐃᓪᓕᔪᓄᑦ 

ᐱᓕᕆᔾᔪᑎᑦ) ᐱᔭᕇᖅᑕᐅᙱᖦᖢᓂ ᑎᒥᐅᔪᖅ ᐊᒥᒐᙱᑦᑐᒥᒃ ᓇᓃᓐᓂᖃᓚᐅᙱᓐᓂᖓᓄᑦ 

ᐊᑐᖅᓯᒪᔪᓄᑦ ᐊᑐᕈᓐᓇᐃᓪᓕᔪᓄᑦ ᖃᓄᐃᓕᐅᕈᑎᒥ ᖃᐅᔨᓴᕐᓂᕐᒧᑦ ᐱᑎᑦᑎᓗᑎᒃ 

ᑐᑭᖃᑦᑎᐊᖅᑐᓂᒃ ᐊᑐᐊᓂᒍᑎᓂᑦ. ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᓗᒃᑖᖅᖢᒋᑦ ᐱᔨᑦᑎᕋᖅᑎᑦ 

ᐊᑐᕈᓐᓇᕐᓂᓕᒫᕐᒧᑦ ᖃᐅᔨᓴᕈᑎ ᐱᔭᕇᖅᑕᐅᓪᓗᓂ ᓇᓕᒧᒌᒃᑎᑦᑎᓂᕐᒥ ᐃᓚᐅᑎᑦᑎᓪᓗᓂ: 

● ᕿᒥᕐᕈᓂᖅ ᐱᓕᕆᖃᑕᐅᔪᓄᑦ ᓇᓗᓇᐃᔭᐅᑎ: 

● ᐅᖃᖃᑎᖃᕐᓂᖅ ᐊᐅᓚᑦᑎᔨᓂᒃ ᐊᐅᓚᓂᕐᓄᓪᓗ ᐃᖅᑲᓇᐃᔭᖅᑎᓂᑦ; ᐊᒻᒪᓗ 

● ᐱᔭᕇᖅᑕᐅᓂᖓ ᐱᓕᕆᕝᕕᖕᒥ ᕿᒥᕐᕈᓂᖅ (ᐱᔭᕇᖅᑕᐅᓚᐅᖅᑐᒥᒃ ᖃᐅᔨᓴᕐᓂᕐᒥ) 

ᐱᑎᑦᑎᓪᓗᓂ ᐱᕕᒃᓴᒥᒃ ᑐᑭᓯᓗᒋᑦ ᐊᐅᓚᓂᕐᒧᑦ ᖃᓄᐃᓕᖓᓂᖏᑦ ᐊᑭᓕᓕᒫᑦ ᐱᒋᔭᑦ 

ᐃᓕᔭᐅᓪᓗᑎᒃ. ᖁᓛᓂ ᓇᓗᓇᐃᔭᐅᑎ ᐱᑎᑕᐅᔪᖅ ᓇᓕᒧᒌᒃᑎᑦᑎᓂᕐᒥ ᐱᔪᓐᓇᕐᓗᓂ 

ᓇᓚᐅᑦᑖᖅᑕᒥᒃ ᑲᑎᓗᒃᑖᖅᖢᒋᑦ ᐱᔨᑦᑎᕋᖅᑎᑦ ᐊᑐᕈᓐᓇᕐᓂᓕᒫᕐᒧᑦ ᐊᑐᓂ ᐊᑐᖅᑎᓄᑦ. 

 

93. ᓇᓕᒧᒌᒃᑎᑦᑎᓂᕐᒥ ᖃᐅᔨᑎᑦᑎᓪᓗᑎᒃ ᖁᓪᓕᒃᑯᑦ ᑲᔪᓯᔪᑦ ᐊᑐᕈᓐᓃᖅᑎᑦᑎᓂᕐᓂ ᐊᑭᓕᓕᒫᑦ 

ᐱᒋᔭᕐᓂᑦ ᓯᕗᓂᑦᑎᓐᓂ ᐊᕐᕌᒍᓂᑦ, ᐊᑑᑎᖃᓕᖁᓐᓇᖅᑐᖅ ᐱᔭᕇᖅᓯᓂᕐᒥ ᐊᑐᕈᓐᓃᕐᓂᕐᒧᑦ 

ᐊᑭᖏᓐᓂᒃ ᖃᐅᔨᓴᕈᑎ. [URRC QEC 2-43i)] 

94. ᓇᓕᒧᒌᒃᑎᑦᑎᓂᕐᒥ ᐅᖃᖅᓯᒪᖕᒪᑦ ᐊᑐᕋᓱᖕᓂᖅ ᐊᑭᓕᒐᒃᓴᖅᑖᖅᑎᑦᑎᓗᓂ ᐊᑭᖏᓐᓂᑦ 

ᐊᑐᕈᓐᓃᖅᑐᓄᑦ ᐊᒃᑐᐊᓂᖃᕐᓗᑎᒃ ᐊᑐᓚᐅᐱᓪᓚᖕᓂᐊᖅᑐᓄᑦ ᐊᑐᕈᓐᓃᖅᑐᓄᑦ 

ᑐᑭᒧᐊᒃᑎᑕᐅᔪᖅ ᑕᐃᑰᓇ ᑮᓇᐅᔭᓕᕆᔾᔪᑎᑦ ᒪᓕᒋᐊᓕᖏᑎᒍᑦ ᒪᓕᒃᑕᐅᓪᓗᓂ ᖁᓪᓕᒃᑯᓐᓄᑦ. 

ᓇᓕᒧᒌᒃᑎᑦᑎᓂᕐᒥ ᑕᐅᑐᒃᑎᓪᓗᒍ ᐱᖅᑯᓯᑐᖃᒃᑰᓂᖅᓴᖅ ᐊᑐᐊᒐᑎᒍᑦ ᑮᓴᐅᔭᓕᕆᔾᔪᑎᓕᕆᓂᖅ 

ᐅᑎᖅᑎᓪᓗᒋᑦ ᐊᑭᖏᑦ ᐊᑐᕈᓐᓃᖅᑐᓄᑦ ᐊᑑᑎᖃᖅᑐᓄᑦ ᐱᔨᑦᑎᕋᕐᓂᕐᒧᑦ 

ᐊᑐᕈᓐᓇᕐᓂᓕᒫᖓᓂᒃ ᐊᑭᓕᓕᒫᑦ ᐱᒋᔭᑦ ᐊᑭᓕᖅᓯᕙᓪᓕᐊᔾᔪᑎᒃᑯᑦ ᐊᑲᐅᓂᖅᓴᒃᑯᑦ ᒪᓕᒃᑐᖅ 

ᐊᔾᔨᒌᒃᕕᒋᔭᖓᒍᑦ ᐃᓗᓕᖓᓂ, ᓇᓕᒧᒌᒃᑎᑦᑎᓂᕐᒥ ᐃᓕᓴᖅᓯᔪᖅ ᐊᔪᕐᓇᕈᔪᖕᓂᖏᓐᓂ 

ᐊᐅᓚᓪᓗᒋᑦ ᐊᑐᐊᒐᑎᒍᑦ ᐋᖅᑭᒋᐊᕈᑎᑦ ᐆᒻᒪᖅᑯᑎᓄᑦ ᐊᖏᓂᖃᕐᓗᓂ ᖁᓪᓕᒃᑯᑦ 

ᐊᒃᓱᕈᕐᓇᕐᔪᐋᖅᑑᖕᒪᑦ. 

 

95. ᑕᐃᒪᐃᑎᓪᓗᒍ, ᓇᓕᒧᒌᒃᑎᑦᑎᓂᕐᒥ ᐅᖃᖅᓯᒪᖕᒪᑦ ᐊᖏᕈᑎᒋᓪᓗᓂᐅᒃ ᐊᐅᓚᑦᑎᓂᕐᒧᑦ 

ᐊᑐᐊᒐᓄᑦ ᐋᖅᑭᒃᑕᒥᒃ ᒪᓕᒃᓗᒍ ᑮᓇᐅᔭᓕᕆᔾᔪᑎᓄᑦ ᒪᓕᒋᐊᓕᖏᓐᓂ ᖃᓄᑐᐃᓐᓇᖅ 

ᐊᑐᐊᒐᑎᒍᑦ ᐋᖅᑭᒋᐊᖅᓯᙱᓪᓗᑎᒃ ᑐᒃᖃᑦᑎᐊᕐᓗᓂ ᑐᕌᖓᑦᑎᐊᖅᑐᓄᑦ ᐊᑐᖅᑐᓄᑦ 

ᖁᓪᓕᒃᑯᓐᓂ. ᓇᓕᒧᒌᒃᑎᑦᑎᓂᕐᒥ ᖃᐅᔨᑎᑦᑎᓪᓗᑎᒃ ᑖᓐᓇ ᐊᔾᔨᖓ ᐊᐅᓚᑦᑎᓂᕐᒧᑦ ᐊᑐᐊᒐᖅ 

ᒪᓕᒃᑕᐅᔪᖅ ᐅᓄᖅᑐᓄᑦ ᐊᑐᐊᒐᑎᒍᑦ ᑲᓇᑕᒥᐅᓄᑦ ᑯᐃᓐ ᓄᓇᖁᑖᓂ ᓇᖕᒥᓂᕆᔭᕐᒥ 

ᐆᒻᒪᖅᑯᑎᓂᑦ. 

 

96. ᓇᓕᒧᒌᒃᑎᑦᑎᓂᕐᒥ ᖃᐅᔨᑎᑦᑎᒋᓪᓗᑎᒃ ᖃᓄᑐᐃᓐᓇᖅ ᐱᔭᐅᓇᓱᒃᑐᒥᒃ ᐊᖏᔪᐊᓘᔪᓐᓇᕐᓗᓂ 

ᐊᑭᓕᒐᒃᓴᓕᐊᕐᔪᐊᑦ ᐊᒃᑐᐊᓂᖃᕐᓗᑎᒃ ᐅᑕᖅᑭᕕᖕᒥ ᐊᑐᕈᓐᓃᖅᑐᓄᑦ ᐊᑭᖏᑦ ᐊᒃᑐᐊᓂᖃᖅᑐᑦ 

ᐅᑕᖅᑭᕕᖕᒥ ᐊᑐᕈᓐᓃᖅᑐᓄ ᖃᓄᐃᓕᐅᕈᑎᒥᒃ ᑎᑎᕋᖅᑕᐅᔪᓐᓇᖅᑐᑦ ᐱᖁᑏᑦ 

ᐊᑐᖅᑕᐅᔾᔮᔪᓐᓃᕐᓂᖏᓐᓄᑦ ᒪᓕᑦᑕᐅᓂᐊᖅᑐᖅ ᐊᕐᕌᒍᑕᒫᖅᓯᐅᒻᒧᑦ ᐃᓚᒃᑲᓐᓂᕈᑎᔪᑦ 

ᐊᑭᓕᕆᐊᓕᖕᓂ ᐊᒃᑐᐊᓂᖃᖅᑐᑦ ᐱᖁᑏᑦ ᐊᑐᖅᑕᐅᔾᔮᔪᓐᓃᕐᓂᖏᓐᓄᑦ ᒪᓕᑦᑕᐅᓂᐊᖅᑐᖅ 

ᐃᓚᐅᖃᓯᐅᑎᔭᐅᓗᑎᒃ ᑮᓇᐅᔭᖅᑖᒃᓴᓂᑦ ᐱᔭᕆᐊᓕᖕᓂ ᑎᒥᐅᔪᒧᑦ. [URRC QEC 2-43c)] 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

ᐊᑭᑭᒡᓕᕙᓪᓕᐊᓂᕐᒧᑦ ᖃᓄᐃᓕᖓᓂᖓ: 

97. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᑎᑦᑎᓪᓗᑎᒃ ᐊᑭᑭᒃᓕᕙᓪᓕᐊᓂᕐᒧᑦ 

ᖃᐅᔨᓴᕐᓂᖅ ᓈᓴᐅᓯᕆᓪᓗᓂ ᐊᑭᖃᕈᓐᓃᖅᐸᓪᓕᐊᓂᖓᑕ ᐊᑭᖏᓐᓄᑦ ᐊᑐᕐᖢᒍ ᑲᑎᖦᖢᒋᑦ 

ᐊᑭᓪᓚᑦᑖᖏᑦ ᐊᑐᓂ ᐊᑭᑭᒃᓕᕙᓪᓕᐊᓂᕐᒨᖓᔪᑦ ᐊᑭᓕᓕᒫᑦ ᐱᖁᑎᓄᑦ ᐲᖅᓯᙱᖦᖢᑎᒃ 

ᖃᓄᑐᐃᓐᓇᖅ ᐊᑭᑭᒃᓕᕙᓪᓕᐊᓂᕐᒨᖓᔪᓂᑦ ᐱᖁᑎᓂᑦ.  

 

98. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒫᓗᒃᑐᑦ ᐊᑐᕆᐊᖅᑕᐅᓵᖅᑐᖅ 

ᐱᑐᐃᓐᓇᕆᐊᖃᕐᓂᖓᓂᒃ ᐱᓗᐊᕐᓂᕐᒥᒃ ᐊᑭᑭᒃᓕᕙᓪᓕᐊᓂᕐᒧᑦ ᐊᑭᓕᒐᒃᓴᒥᒃ ᐱᖁᑎᑦ 

ᐊᑐᕈᓐᓃᖅᐸᑕ ᐊᑭᓪᓚᑦᑖᖏᓪᓘᓐᓃᑦ ᐱᖁᑎᑦ ᐱᔾᔪᑎᖃᖅᐸᑕ ᓇᓪᓕᐅᒃᑯᒫᓄᑦ ᑐᒃᓯᕋᐅᑎᑦ 

ᐊᑐᐊᒐᒦᖏᓐᓇᕐᓗᑎᒃ ᑮᓇᐅᔭᓕᕆᔾᔪᑎᑦ ᑎᑎᖅᑲᖏᓐᓂ. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ 

ᑲᑎᒪᔨᖏᑦ ᖃᐅᔨᑎᑦᑎᓪᓗᑎᒃ ᓇᓕᒧᒌᒃᑎᑦᑎᓂᐅᑉ ᐅᔾᔨᖅᓱᕐᓗᒍ ᐊᔪᕐᓇᕈᔪᖕᓂᖅᑕᖃᕐᓂᖓ 

ᐊᐅᓚᑦᑎᓗᓂ ᐊᑐᓚᐅᐱᓪᓚᖕᓂᐊᖅᑐᓄᑦ ᐊᑐᕈᓐᓃᖅᑐᓄᑦ ᒥᑭᑦᑐᓄᑦ ᐆᒻᒪᖅᑯᑎᓄᑦ ᓲᕐᓗ 

ᖁᓪᓕᒃᑯᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᔪᑦ 

ᐊᔪᕐᓇᕈᔪᖕᓂᖅᑕᖃᕐᓃᑦ ᐊᑐᕈᓐᓃᖅᑐᓄᑦ ᒥᒃᖠᒋᐊᖅᑕᐅᔪᓐᓇᖅᑐᑦ ᑎᑎᕋᙱᖔᕐᓗᒋᑦ 

ᐊᑐᓚᐅᐱᓪᓚᖕᓂᐊᖅᑐᓄᑦ ᐊᑐᕈᓐᓃᖅᑐᓄᑦ ᐃᓗᓕᖏᓐᓄᑦ ᐊᐅᓚᐅᑎᖃᕐᕕᑦ, ᑕᐃᑰᓈᕐᓗᒋᑦ 

ᓇᓕᒧᑦᑐᑦ ᐊᑐᖅᑕᐅᔪᓐᓇᕐᓂᓕᒫᒧᑦ ᑲᑎᙵᔪᓂ, ᐊᑐᕈᓐᓃᖅᑐᓄᑦ ᑎᑎᖅᑲᑦ 

ᐋᖅᑭᒃᑕᐅᓯᒪᐃᓐᓇᕈᓐᓇᖅᑐᑦ ᐱᖁᑎᒧᑦ ᓇᓃᓐᓂᖏᑎᒍᑦ (ᑐᑭᓕᐅᕆᓗᒍ: ᐊᐅᓚᔪᓕᕆᕝᕕᒃ, 

ᐊᐅᓚᐅᓯᓕᕆᔾᔪᑎᑦ, ᐊᓯᔾᔨᕈᑎᑦ ᐊᓯᖏᓪᓗ) ᑕᐃᑰᓈᕐᓗᒋᑦ ᑐᕌᖓᑦᑎᐊᕐᓗᑎᒃ 

ᐊᑐᕈᓐᓇᕐᓂᓕᒫᕐᒧᑦ ᐊᑐᕈᑎ. ᑖᓐᓇ ᑐᕌᖓᑦᑎᐊᕐᓗᑎᒃ ᐊᑐᕈᓐᓇᕐᓂᓕᒫᕐᒧᑦ ᐊᑐᕈᑎ 

ᐊᑭᑭᒃᓕᕙᓪᓕᐊᓂᕐᒧᑦ ᓇᓚᐅᑦᑖᖅᑕᑦ ᐊᑑᑎᖃᕐᓗᑎᒃ ᐊᑐᕈᓐᓇᕐᓂᓕᒫᖏᓐᓂ ᐱᖁᑎᒥᒃ 

(ᑕᐃᔭᐅᔪᖅ "ᐊᑯᓪᓕᖅᐹᖅᓯᐅᖅᑐᖅ ᐱᔨᑦᑎᕋᐅᑎ ᐊᑐᕈᓐᓇᕐᓂᓕᒫᖓᓂᒃ") ᑎᑎᕋᕐᓗᒍᓗ 

ᐊᑭᑭᒃᓕᕙᓪᓕᐊᓂᕐᒧᑦ ᑐᑭᓕᐊᖅᑐᒃᑰᖓᔪᓄᑦ ᑕᐃᓐᓇ ᐊᑐᖅᑎᓪᓗᒍ.  

 

99. ᒪᓕᒃᓗᓂ, ᐱᖁᔭᐅᔪᖅ ᖁᓪᓕᒃᑯᑦ ᑐᑭᒧᐊᒃᑎᑕᐅᓗᑎᒃ ᓯᕗᒻᒧᐊᒃᑎᑦᑎᓗᑎᒃ ᑭᖑᓪᓕᕐᒥ 

ᐆᒻᒪᖅᑯᑎᑦ ᐊᑭᖏᓐᓂ ᐊᑭᑭᒃᓕᕙᓪᓕᐊᓂᕐᒧᑦ ᖃᐅᔨᓴᕈᑎᒥᒃ ᖃᐅᔨᓴᐃᓂᕐᓂᒃᓗ ᐱᖁᑎᑦ 

ᐊᑐᕈᓐᓃᖅᑐᑦ ᐱᖁᑎᓪᓗ ᐱᔾᔪᑎᖃᖅᑐᑦ ᓇᓪᓕᐅᒃᑯᒫᓄᑦ ᑐᒃᓯᕋᐅᑎᓂᑦ, ᐲᖅᑕᐅᓗᑎᒃ 

ᐊᑐᐊᒐᑎᒎᖓᔪᓂ ᑮᓇᐅᔭᓕᕆᔾᔪᑎᑦ ᑎᑎᖅᑲᖏᓐᓂ, ᐃᓕᓚᐅᙱᓐᓂᖓᓂ ᐃᓕᔭᒃᓴᐅᔪᖅ 

ᐊᑭᑭᒃᓕᕙᓪᓕᐊᓂᕐᒧᑦ ᐊᑭᖏᓐᓂᑦ. 

ᐊᑭᖃᕈᓐᓃᖅᐸᓪᓕᐊᓂᖓ ᓴᓂᕐᕙᒃᑕᐅᒪᔪᓂ ᐊᒥᐊᒃᑯᖏᓐᓄᑦ: 

100. ᖁᓪᓕᒃᑯᑦ ᐅᖃᖅᓯᒪᔪᑦ, ᐱᔾᔪᑎᒋᓪᓗᒍ ᕿᒥᕐᕈᔭᐅᓂᖓ ᖁᓪᓕᒃᑯᑦ 2010/11 ᐆᒻᒪᖅᑯᑎᑦ 

ᐊᑭᖏᓐᓂ, ᐃᓚᐅᓪᓗᓂ ᐊᑭᑭᒃᓕᕙᓪᓕᐊᓂᕐᒧᑦ ᖃᐅᔨᓴᕈᑎ (ᐱᒋᐊᕐᖢᓂ ᒫᑦᓯ 31, 2008), 

ᐊᑐᐊᒐᖓ ᐊᒥᐊᒃᑯᑦ ᐲᖅᑕᐅᓪᓗᓂ ᓈᓴᐅᓯᕆᔭᐅᓂᕐᒥ ᐊᑭᖃᕈᓐᓃᖅᐸᓪᓕᐊᔪᓂ ᐊᑭᖏᓐᓂᑦ 

ᐊᒻᒪᓗ ᓴᓂᕐᕙᒃᑕᐅᒪᔪᓂ ᓯᕗᓂᒃᓴᒧᑦ ᐲᖅᑕᐅᔪᒃᓴᑦ ᐃᓂᖓᓂᓗ ᐅᑎᖅᑎᑦᑎᓂᖅ ᖃᔅᓯᐅᓂᖏᑦ 

ᑲᑎᒍᑎᓯᒪᓪᓗᑎᒃ ᐋᖅᑭᒃᓯᒪᔪᒧᑦ ᐱᖁᑎᓄᑦ ᓄᐊᑕᐅᓯᒪᔪᓂ ᑮᓇᐅᔭᑦ ᐊᑭᖃᕈᓐᓃᖅᐸᓪᓕᐊᔪᓂ. 

[URRC QEC 43d)] 

101. ᐃᒃᐱᒋᓗᒍ ᖁᓪᓕᒃᑯᑦ ᑐᒃᓯᕋᖅᑕᖓ ᐊᑐᐊᒐᖓ ᐊᒥᐊᒃᑯᑦ ᐃᓚᒋᓪᓗᓂᐅᒃ 

ᐊᑭᑭᒃᓕᕙᓪᓕᐊᓂᕐᒧᑦ ᐊᑭᖏᓐᓂᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᐅᖃᕐᖢᑎᒃ ᑎᑎᕋᖅᓯᒪᔪᒥ 2010-01, ᒪᒃᐱᒐᖏᑦ 54-55:  

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᒋᓯᒪᔭᖓ 

ᖁᓪᓕᒃᑯᑦ ᑐᒃᓯᕌᖓ ᐊᓯᔾᔨᕐᓗᒍ ᐊᑐᖅᑕᐅᕙᒃᑐᖅ ᓈᓴᐅᓯᕆᓂᕐᒧᑦ ᐊᑭᖃᕈᓐᓃᖅᐸᓪᓕᐊᔪᓂ 

ᐊᑭᖏᓐᓂᑦ ᐊᑐᐊᒐᖓ ᐊᒥᐊᒃᑯᑦ ᐃᓚᐅᑎᑕᐅᔪᓐᓃᕐᓗᓂ ᐊᑭᖃᕈᓐᓃᖅᐸᓪᓕᐊᔪᓂ 

ᐊᑭᖏᓐᓂᑦ ᐊᒻᒪ ᐊᕐᕌᒍᑕᒫᖅᓯᐅᑦ ᐊᑭᖃᕈᓐᓃᖅᐸᓪᓕᐊᔪᓂ ᐊᑐᐊᒐᒥ. ᐊᑐᖔᕐᓗᑎᒃ, 

ᑕᐃᒃᑯᐊᓪᓚᑦᑖᑦ ᐊᑭᓕᒐᒃᓴᙳᖅᑐᑦ/ᐱᕚᓪᓕᕈᑎᑦ ᐊᒥᐊᒃᑯᖏᓐᓂ ᐲᖅᓯᓂᕐᓗ ᐃᓂᒥᒃᓗ 

ᐅᑎᖅᑎᑦᑎᓂᕐᒥ ᐊᑭᖏᑦ ᐊᑭᓕᒐᒃᓴᙳᖅᑎᑕᐅᓗᑎᒃ ᐊᕐᕌᒍᖓᓂ ᐊᑐᖅᑐᒥ. 

 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᑎᑦᑎᓪᓗᑎᒃ ᐱᖓᓱᓂᒃ 

ᐃᓱᒫᓗᒋᔭᖏᓐᓂᑦ ᖁᓪᓕᒃᑯᑦ ᑐᒃᓯᕋᐅᑖᓂ. ᓯᕗᓪᓕᖅ, ᑐᒃᓯᕋᐅᑎ ᐱᑎᑦᑎᔪᓐᓇᖅᑐᖅ 

ᐊᑭᖏᓐᓂᒃ ᖁᑦᑎᒃᓯᒋᐊᖅᑎᑦᑎᓗᓂ ᓇᓕᐊᖕᓂᑐᐃᓐᓇᖅ ᐊᕐᕌᒍᓂ, ᐱᓗᐊᖅᑐᒥᒃ ᐊᑭᖓ 

ᐲᖅᑕᐅᓂᕐᒧᑦ ᖁᑦᑎᒃᐸᑦ. ᑐᑭᓕᐅᕆᓗᒍ, URRC.QEC-21(f), ᖁᓪᓕᒃᑯᑦ ᓇᓗᓇᐃᖅᓯᓪᓗᑎᒃ 

ᓇᓚᐅᑦᑖᖅᑕᒥ ᐊᑭᖏᓐᓂᑦ ᓴᓗᒻᒪᖅᓴᖅᑕᐅᓂᕐᒧᑦ ᓄᑕᐅᙱᑦᑐᖅ ᖃᒪᓂᑦᑐᐊᒥ 

ᐊᐅᓚᐅᑎᖃᕐᕕᒃ ᐃᓂᖓ ᐱᒋᐊᕐᓂᖃᖅᖢᓂ $10 ᒥᓕᐊᓐ.  ᑕᐃᒪᐃᒃᑲᓗᐊᖅᑎᓪᓗᒍ, 

ᖁᓪᓕᒃᑯᑦ ᓇᓗᓇᐃᖅᓯᓪᓗᑎᒃ ᐊᑭᓕᕆᐊᓕᖕᓄᑦ ᓇᖕᒥᓂᖃᕐᓂᖅ ᐃᓂᒧᑦ 

ᐃᓗᓕᖃᕈᓐᓃᖅᑎᑕᐅᓯᒪᙱᒻᒪᑦ ᐊᑯᓐᓂᖓᓂ ᖁᓪᓕᒃᑯᑦ/ᓄᓇᕗᒻᒥ ᒐᕙᒪᖓᑦ ᐊᒻᒪᓗ 

ᒐᕙᒪᑐᖃᒃᑯᑦ. ᑖᓐᓇ ᐊᑭᓕᒐᒃᓴᖅ ᐱᑕᖃᓕᖅᑎᑕᐅᓂᐊᖅᐸᑦ ᖁᓪᓕᒃᑯᓐᓄᑦ, 

ᐊᒥᓱᕈᕆᐊᕐᔪᐊᕋᔭᖅᑐᑦ ᑮᓇᐅᔭᖅᑖᕈᑎᒃᓴᓂ ᐱᔭᕆᐊᓕᖕᓂ ᐊᕐᕌᒍᖓᓂ 

ᐱᑕᖃᓕᖅᑎᑕᐅᔪᒥ. ᐊᑭᖃᕈᓐᓃᖅᐸᓪᓕᐊᔪᓃᒃᑲᓗᐊᖅᐸᑦ ᖃᔅᓯᒐᓴᖕᓄᑦ ᐊᕐᕌᒍᓄᑦ, 

ᐊᒥᓱᕈᕆᐊᕐᔪᐊᕈᑎᐅᔪᖅ ᓱᓕ. ᓱᖁᑎᒃᓴᙱᑦᑎᐊᒻᒪᕆᖕᓂᖅ ᐊᑭᓕᒐᒃᓴᒥᒃ 

ᓱᓕᓂᖃᑦᑎᐊᕋᔭᙱᒻᒥᔪᖅ ᐊᕙᑎᓕᕆᓂᕐᒧᑦ ᐱᔨᑦᑎᕋᕐᓂᕐᒥ ᖁᓪᓕᒃᑯᓐᓄᑦ. 

 

ᐱᖃᑖ, ᐅᑎᖅᑎᑦᑎᓂᖅ ᐱᐅᙱᑦᑐᓄᑦ ᑲᑎᑕᐅᓯᒪᙱᑦᑐᓂ ᐲᖅᓯᓂᕐᒧᓪᓗ ᐊᑭᖏᓐᓂ 

ᐊᑐᖅᑎᐅᓵᖅᑐᓂ, ᓈᒻᒪᙱᓪᓗᓂ ᑭᖑᓂᑦᑎᓐᓂ ᐊᐅᓚᓂᐅᔪᓂ ᐊᑐᖅᑎᓄᑦ 

ᐱᔨᑦᑎᖅᑕᐅᓚᐅᖅᑐᓄᑦ ᐱᔨᑦᑎᕋᕐᓂᕐᒧᑦ ᐊᑐᕈᓐᓇᕐᓂᓕᒫᖓᓂ ᐱᖁᑎ, 

ᓇᓕᒧᒌᒃᑎᑦᑎᓇᔭᙱᒻᒪᑦ ᑕᐅᑐᒃᑕᐅᔪᒥ ᐊᕐᕌᒍᓄᑦ ᓇᓕᒧᒌᖏᓐᓂᕐᒧᑦ ᑲᑎᑕᐅᕙᓪᓕᐊᔪᑦ 

ᑮᓇᐅᔭᓂ. 

 

ᐱᖓᔪᖓᑦ, ᑮᓇᐅᔭᖅᑖᖅᑎᑕᐅᔾᔪᑎᑦ ᐊᑭᓕᕆᐊᖃᖅᑎᑕᐅᔪᑦ ᐱᐅᙱᑦᑐᓄᑦ 

ᑲᑎᑕᐅᓯᒪᙱᑦᑐᓂ ᐲᖅᓯᓂᕐᒧᓪᓗ ᐊᑭᖏᓐᓂ ᐊᑐᐃᓐᓇᐅᙱᑐᐃᓐᓇᕆᐊᖃᖅᑐᑦ ᑖᒃᑯᐊ 

ᐊᑭᓕᒐᒃᓴᑦ ᐊᑭᓕᒐᒃᓴᙳᖅᑎᑕᐅᓇᔭᖅᐸᑕ ᐊᕐᕌᒍᖓᓂ ᐊᑐᓕᖅᑎᑕᐅᔪᒥ. 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑕᐅᑐᒃᑕᖓᒍᑦ, ᖁᓪᓕᒃᑯᑦ 

ᑐᒃᓯᕋᐅᑖ ᐊᓯᔾᔨᖁᓪᓗᒍ ᐊᑐᕈᓯᖅ ᐊᑭᖃᕈᓐᓃᖅᐸᓪᓕᐊᔪᓂ ᓈᒻᒪᒃᑐᒃᑯᑦ 

ᐊᑐᖅᑎᑦᑎᙱᑦᑐᖅ ᐃᓱᒫᓘᑕᐅᖏᓐᓇᖅᑐᓂᑦ ᐃᒃᐱᒋᓗᒍ ᖁᓪᓕᒃᑯᑦ ᐊᑐᐊᒐᑎᒎᕐᓗᓂ 

ᐆᒻᒪᖅᑯᑎᑦ. ᒪᓕᒃᓗᓂ, ᖁᓪᓕᒃᑯᑦ ᑐᑭᒧᐊᖅᑎᑕᐅᓂᖓ ᑲᔪᓯᓗᑎᒃ ᐊᒥᐊᒃᑯᓄᑦ 

ᓯᕗᓂᒃᓴᑦᑎᓐᓂᓗ ᐲᖅᓯᓂᖅ ᐃᓂᒥᒃᓗ ᐅᑎᖅᑎᑦᑎᓂᖅ ᐊᑭᓕᒐᒃᓴᓂ ᐃᓚᒋᓗᓂᐅᒃ 

ᐊᑭᖃᕈᓐᓃᖅᐊᓪᓕᐊᔪᓂ ᐊᑭᖏᓐᓂᑦ ᐊᕐᕌᒍᑕᒫᖅᓯᐅᓪᓗ ᐊᑭᖃᕈᓐᓃᖅᐸᓪᓕᐊᔪᓂ 

ᐊᑭᓕᖓᒃᓴᓂ ᐊᑐᐊᒐᑎᒎᕐᓗᑎᒃ.  ᑕᕝᕘᓇ ᐊᑐᕆᐊᕈᑎᒃᑯᑦ, ᖃᓄᑐᐃᓐᓇᖅ 

ᐊᑭᓕᒐᒃᓴᖅ/ᐱᕚᓪᓕᕈᑎ ᐊᒃᑐᐊᓂᖃᖅᑐᓄᑦ ᐊᒥᐊᒃᑯᓐᓄᑦ ᐃᓂᒧᓪᓘᓐᓃᑦ ᐲᖅᓯᓂᕐᒥ 

ᐊᑭᖏᑦ ᐊᑭᓕᖓᒃᓴᙵᖅᑎᑕᐅᓗᑎᒃ ᓈᒻᒪᒃᑐᒧᑦ ᑲᑎᑉᐸᓪᓕᐊᔪᓄᑦ 

ᐊᑭᖃᕈᓐᓃᖅᐸᓪᓕᐊᔪᓄᑦ ᑮᓇᐅᔭᒃᑯᕕᖕᒥ ᐊᑐᐊᒐᑎᒌᕐᓗᑎᒃ. 

 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᑎᑦᑎᓪᓗᑎᒃ 

ᑲᒪᒋᔭᕆᐊᖃᖅᑕᖓᓂ ᐊᕙᑎᒧᑦ ᐃᓗᐊᙱᔾᔪᑎᒐᔭᖅᑐᓅᖓᔪᓄᑦ ᐃᓂᒥ ᓴᓗᒻᒪᖅᓴᐃᓂᕐᒧᑦ 

ᑕᐃᑲᓃᑦᑐᐃᓐᓇᐅᓇᔭᙱᑦᑐᖅ ᖁᓪᓕᒃᑯᓐᓂ. ᒪᓕᒃᓗᓂ, ᖁᓪᓕᒃᑯᑦ ᑐᑭᒧᐊᖅᑎᑕᐅᓂᖓ 

ᐱᓕᕆᐊᕆᓗᒍ ᐊᑭᖃᕈᓐᓃᖅᐸᓪᓕᐊᔪᓂ ᖃᐅᔨᓴᕐᓂᖅ ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂ 

ᐱᑎᑦᑎᔪᓂᒃ ᑐᑭᖃᑦᑎᐊᖅᑐᓂ ᖃᐅᔨᓴᕈᑎᓂᑦ ᓯᕗᓂᑦᑎᓐᓂ ᐲᖅᓯᓂᕐᓂ ᐃᓂᓂᓗ 

ᐅᑎᖅᑎᑦᑎᓂᕐᓂ ᐊᑭᖏᓐᓂᑦ. ᖁᓪᓕᒃᑯᑦ ᐃᓚᐅᑎᑦᑎᔭᕆᐊᖃᖅᑐᑦ ᑖᒃᑯᐊ ᐊᑭᖏᓐᓂᒃ 

ᓇᓚᐅᑦᑖᖅᑕᓂᒃᓗ ᐱᐅᔪᒃᑯᑦ ᐱᐅᙱᑦᑐᒃᑯᓪᓘᓐᓃᑦ ᑲᑎᑕᐅᓯᒪᙱᑦᑐᓂ, 

ᐊᑭᓕᒐᒃᓴᖃᕐᕕᑎᒍᑦ, ᐊᑭᖃᕈᓐᓃᖅᐸᓪᓕᐊᔪᓂ ᐊᑭᖏᓐᓂᑦ. 

 

102. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᑎᑦᑎᓪᓗᑎᒃ ᑎᑎᕋᖅᓯᒪᔪᖅ 

2-ᒥ URRC QEC 12a) ᐊᑕᔪᖅ 1, ᓇᓕᒧᒌᒃᑎᑦᑎᓂᕐᒥ ᓇᓚᐅᑦᑖᖅᓯᒪᔪᑦ 

ᐊᔾᔨᒌᖏᓐᓂᖏᓐᓂᒃ ᐊᑯᓐᓂᖏᓐᓂ ᕿᒥᕐᕈᐊᒐᖅ ᐊᒥᓱᕈᖅᐸᓪᓕᐊᔪᓄᑦ ᐊᑭᑭᒃᓕᕙᓪᓕᐊᔪᓄᑦ 

ᐊᒻᒪ ᓈᓴᐅᓯᕆᔭᐅᓂᖓ ᐊᒥᓱᕈᖅᐸᓪᓕᐊᔪᓄᑦ ᐊᑭᑭᒃᓕᕙᓪᓕᐊᔪᓄᑦ $34 ᒥᓕᓐᖑᓗᑎᒃ 

ᐱᖏᐊᕐᓗᓂ ᒫᑦᓯ 31, 2016.  ᓇᓕᒧᒌᒃᑎᑦᑎᓂᕐᒥ ᑐᒃᓯᕋᕐᖢᑎᒃ ᐊᑭᖃᕈᓐᓃᖅᑎᓪᓗᒋᑦ ᑖᓐᓇ 

ᓴᓂᕐᕙᒃᑕᐅᒪᔪᓂ ᐊᒥᐊᒃᑯᖓ ᐊᒥᐊᒃᑯᖓᓄᑦ ᐊᑐᕈᓐᓇᕐᓂᓕᒫᕐᒧᑦ ᐱᖁᑎᓂ. ᓴᓂᕐᕙᒃᑕᐅᒪᔪᓂ 

ᐊᒥᐊᒃᑯᖓ ᐊᑭᖃᕈᓐᓃᖅᐸᓪᓕᐊᔪᓂ ᒫᑦᓯ 31, 2016-ᒧᑦ, ᓈᓴᐅᓯᕆᔭᐅᓪᓗᓂ $1.6 ᒥᓕᐊᓐ 

ᑖᓐᓇᓗ ᖃᔅᓯᐅᓂᖓ ᐱᕈᖅᐸᓪᓕᐊᑎᑕᐅᔪᖅ ᐊᑭᑭᒃᓕᕙᓪᓕᐊᔪᓂᑦ ᐊᑭᖏᓐᓂ ᑐᒃᓯᕋᖅᑕᖅ 

ᖁᓪᓕᒃᑯᓐᓂ 2018/19. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᓇᓚᐅᑦᑖᕐᖢᑎᒃ ᓴᓂᕐᕙᒃᑕᐅᒪᔪᓂ ᐊᒥᐊᒃᑯᖓ ᐊᑭᖃᕈᓐᓃᖅᐸᓪᓕᐊᔪᓂ ᐃᓕᔭᒃᓴᐅᓪᓗᓂ 

2018/19 ᕿᑎᐊᓂ ᐊᕐᕌᒍᒥ ᐊᐅᓚᐅᑎᖃᕐᕕᒃ $1.9 ᒥᓕᐊᓐ. 

 

103. ᑐᒃᓯᕋᖅᑕᐅᑎᓪᓗᒍ ᑲᑎᙵᔪᓐᓃᖅᑎᑕᐅᓗᑎᒃ ᕿᒥᕐᕈᐊᒐᖅ ᐊᒥᓱᕈᖅᐸᓪᓕᐊᔪᓄᑦ 

ᐊᑭᑭᒃᓕᕙᓪᓕᐊᔪᓄᑦ ᐱᒋᐊᕐᓗᓂ ᒫᑦᓯ 31, 2016 ᑕᐃᑯᖓ ᐊᒥᐊᒃᑯᓄᑦ ᓴᓂᕐᕙᒃᑕᐅᒪᔪᓂ 

ᐃᓚᖓᓄᑦ ᐊᒻᒪ ᐱᔨᑦᑎᕋᕐᓂᕐᒧᑦ ᐊᑐᕈᓐᓇᕐᓂᓕᒫᖓᓂᒃ ᓴᓂᕐᕙᒃᑕᐅᒪᔪᓂ ᐃᓚᖓᓄᑦ, 

ᑐᙵᕕᖃᕐᖢᑎᒃ ᐊᑐᕐᓂᑯᕕᓂᕐᓂ ᑎᑎᖅᑲᓂᑦ ᐱᑎᑦᑎᓗᑎᒃᓗ ᐊᕐᕌᒍᑕᒫᖅᓯᐅᑦ ᓱᓕᑎᓪᓗᒍ 

ᐊᑐᐊᒐᒥᑦ, ᑐᙵᕕᖃᖅᑐᑐᐊᖑᓪᓗᑎᒃ ᐊᑐᕈᓐᓇᕐᓂᓕᒫᖓᓂᒃ ᓴᓂᕐᕙᒃᑕᐅᒪᔪᓂ ᐃᓚᖓᓄᑦ, 

ᖁᓪᓕᒃᑯᑦ ᐅᖃᕐᖢᑎᒃ ᓴᓂᕐᕙᒃᑕᐅᒪᔪᑦ ᓯᕗᓂᕐᒧᑦ ᐲᖅᑐᒃᓴᑦ ᐊᒻᒪ ᐃᓂᖓᓂ ᐅᑎᖅᑎᑦᑎᓂᖅ 

ᖃᔅᓯᐅᓂᖓ ᑲᑎᑕᐅᓪᓗᑎᒃ ᐋᖅᑭᒃᓯᒪᔪᒧᑦ ᐱᖁᑎᓄᑦ ᐊᒥᓱᕈᖅᐸᓪᓕᐊᔪᓄᑦ 

ᐊᑭᖃᕈᓐᓃᖅᐸᓪᓕᐊᔪᓂ ᐊᒻᒪ ᕿᒥᕐᕈᐊᒐᖅ ᐊᒥᓱᕈᖅᐸᓪᓕᐊᔪᓄᑦ ᐊᑭᑭᒃᓕᕙᓪᓕᐊᔪᓄᑦ 

ᐱᒋᐊᕐᓗᓂ ᒫᑦᓯ 31, 2016 ᑲᑎᙵᙱᑎᑦᑐᓐᓇᙱᒻᒪᑕ ᑕᐃᑯᖓ ᐊᒥᐊᒃᑯᓄᑦ 

ᓴᓂᕐᕙᒃᑕᐅᒪᔪᓂ ᐃᓚᖓᓄᑦ ᐱᔨᑦᑎᕋᕐᓂᕐᒧᑦ ᐊᑐᕈᓐᓇᕐᓂᓕᒫᖓᓂᒃ ᓴᓂᕐᕙᒃᑕᐅᒪᔪᓂ 

ᐃᓚᖓᓄᑦ. [URRC QEC 43d)]  

 

104. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᑎᑦᑎᓪᓗᑎᒃ ᐅᓂᒃᑳᖏᓐᓂ 

2010-01 ᐅᓪᓗᖃᖅᑐᖅ ᒫᑦᓯ 2, 2011, ᑲᑎᖦᖢᒋᔾᔪᑎᑕᖃᕐᓂᖓᓂᒃ  $20.4 ᒥᓕᐊᓐ 

ᐊᒥᓱᕈᖅᐸᓪᓕᐊᔪᓄᑦ ᓴᓂᕐᕙᒃᑕᐅᒪᔪᓂ ᑲᑎᑎᑕᐅᓗᑎᒃ ᐱᔨᑦᑎᕋᕐᓂᕐᒧᑦ ᐊᑐᕈᓐᓇᕐᓂᓕᒫᖓᓂᒃ 

ᓴᓂᕐᕙᒃᑕᐅᒪᔪᓂ. 

 

105. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᑎᑦᑎᒋᓪᓗᑎᒃ ᐊᑖᓃᑦᑐᓂᒃ 

ᐅᖃᖅᓯᒪᔪᓂᑦ ᖁᓪᓕᒃᑯᑦ 2016/17 ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂ, ᖃᐅᔨᑎᑦᑎᔾᔪᑎ 16: 

ᐊᑭᓕᕆᐊᓖᑦ ᓱᕈᖅᓯᒪᔪᓄᑦ ᓄᓇᓄᑦ 

ᑎᒥᐅᔫᑉ ᖃᓄᐃᓕᐅᕈᑎᖏᑦ ᐱᔾᔪᑎᖃᖅᑐᑦ ᐊᔾᔨᒌᖏᑦᑐᓂ ᒐᕙᒪᑐᖃᒃᑯᑦ ᓄᓇᕗᒻᒥᓗ 

ᒪᓕᒐᖏᓐᓂᑦ ᐊᑐᐊᒐᖏᓐᓂᒃᓗ, ᓲᕐᓗ ᐊᕙᑎᓕᕆᓂᕐᒧᑦ ᓴᐳᒻᒦᓂᕐᒥ ᐱᖁᔭᖅ ᓄᓇᕗᒻᒧᑦ 

ᐊᒻᒪ ᐊᕙᑎᓕᕆᓂᕐᒧᑦ ᒪᓕᒐᒃᓴᖅ ᓱᕈᔪᖕᓇᖅᑐᖃᖅᑐᓄᑦ ᓄᓇᓄᑦ 

ᐋᖅᑭᒋᐊᖅᑕᐅᔾᔪᑎᖏᓐᓂ - 2010, ᒐᕙᒪᒋᓗᒍ ᓴᐳᒻᒦᓂᖅ ᐊᕙᑎᒥᒃ ᒥᒃᖠᒋᐊᕐᓗᒍᓘᓐᓃᑦ 

ᖃᓄᑐᐃᓐᓇᖅ ᐱᐅᙱᑦᑐᑦ ᐊᒃᑑᑎᔪᓂ. ᑎᒥᐅᔪᖅ ᐱᓕᕆᕙᒃᖢᓂ ᐊᐅᓚᓂᖏᓐᓂ 

ᓴᐅᒻᒥᓗᒍ ᐃᓄᖕᓄᑦ ᐋᓐᓂᐊᖃᖅᑕᐃᓕᒪᑎᑦᑎᓂᖅ ᐊᕙᑎᓗ ᐅᒃᐱᕈᓱᒃᖢᑎᒃᓗ ᐊᐅᓚᓂᖏᑦ 

ᒪᓕᑦᑎᐊᖅᑐᑦ ᐊᑐᕈᓐᓇᖅᑐᓕᒫᓂᑦ ᒪᓕᒐᕐᓂᑦ ᐊᑐᐊᒐᓂᒃᓗ. 

 

ᑎᒥᐅᔪᖅ ᖃᐅᔨᓪᓗᓂ 25 ᓄᓇᓂᑦ (2016 - 24 ᓄᓇᐃᑦ) ᐱᐅᙱᓐᓃᔭᐃᓂᖅ 

ᐅᖅᓱᐊᓗᖕᓄᑦ ᐅᖅᓱᐊᓗᒃᓴᑦ ᒪᕐᕈᖕᓃᒃ ᐃᓚᓯᒪᔪᑦ ᐊᓯᖏᓐᓂᒃᓗ ᓱᕈᕐᓂᑦ ᐃᔾᔪᓂ 

ᐅᖓᑕᐅᔾᔨᔪᓂᑦ ᐊᕙᑎᒧᑦ ᒪᓕᒋᐊᓕᖏᓐᓂ. ᓱᕈᔪᖕᓇᖅᑐᖅ ᑕᐃᒪᐃᑦᑐᓂ ᑖᒃᑯᓂᖓ 

ᓄᓇᓂᑦ ᐊᑐᕐᓂᕐᓗᑎᒃ ᐊᓯᖏᑦ ᐱᓕᕆᖃᑎᒌᑦ ᑲᒪᑎᓪᓗᒋᑦ ᐊᑐᕐᓗᑎᒃ ᐊᒻᒪᓘᓐᓃᑦ 

ᐱᒋᔭᐅᓂᖏᑦ ᓄᓇᐃᑦ. 

 

ᐊᐅᓚᑦᑎᓂᖅ ᓇᓚᐅᑦᑖᖅᓯᒪᓪᓗᓂ ᐋᖅᑭᒋᐊᖅᑕᐅᔾᔪᑎᖏᓐᓂᐊᑭᖃᕋᔭᖅᑐᖅ ᐃᒪᓐᓇᐸᓗᒃ 

$38 ᒥᓕᐊᓐ (2016 - $40 ᒥᓕᐊᓐ). ᐊᕙᑎᓕᕆᓂᕐᒧᑦ ᐊᑭᓕᖓᒃᓴᖃᙱᑦᑐᖅ 

ᐋᖅᑭᒋᐊᖅᑕᐅᔾᔪᑎᖃᙱᓐᓂᖅ ᑖᒃᑯᓇᓂ ᓄᓇᓂ ᐃᓕᓴᕆᔭᐅᓯᒪᔪᖅ ᑖᒃᑯᓂᖓ 

ᑮᓇᐅᔭᓕᕆᔾᔪᑎᓂᑦ ᒪᓕᒐᖅᑎᒍᑦ ᐱᔭᕆᐊᖃᖅᑐᖃᙱᓐᓂᖓᓄᑦ ᐋᖅᑭᒋᐊᖅᓯᓗᓂ 

ᑖᒃᑯᓂᖓ ᓄᓇᓂᑦ; ᐊᐅᓚᑦᑎᓂᕐᓗ ᐱᓇᓱᖕᓂᖃᙱᖦᖢᑎᒃ ᐋᖅᑭᒋᐊᖅᓯᓂᕐᒥᒃ 

ᓇᓕᐊᖕᓂᑐᐃᓐᓇᖅ ᑖᒃᑯᓂᖓ ᓄᓇᓂᑦ. ᓯᕗᒻᒧᐊᒃᓗᓂ, ᐊᕙᑎᓕᕆᓂᕐᒧᑦ ᐊᑭᓕᒐᒃᓴᑦ 

ᐊᑐᐊᒐᖓ ᐋᖅᑭᒋᐊᖅᓯᓂᕐᒧᑦ ᓇᓕᐊᖕᓂᑐᐃᓐᓇᖅ ᑖᒃᑯᓂᖓ ᓄᓇᓂᑦ 

ᐃᓕᓴᕆᔭᐅᓂᐊᖅᑐᖅ ᖃᐅᔨᔭᐅᒃᐸᑦ ᐃᓄᖕᓄᑦ ᐋᓐᓂᐊᖃᖅᑕᐃᓕᒪᓂᕐᒥ 

ᐊᑦᑕᕐᓇᖅᑐᒦᑎᑦᑎᔪᖅ. 

 

106. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᑎᑦᑎᓪᓗᑎᒃ ᓵᖓᓂ 

ᐊᑭᓕᒐᒃᓴᙳᑐᐃᓐᓇᕆᐊᓕᖕᓂ ᐃᒃᐱᒋᓗᒍ ᓱᕈᔪᖕᓇᖅᑐᖃᖅᑐᓂ ᐃᓂᓂᑦ, 

ᓇᓕᒧᒌᒃᑎᑦᑎᓇᔭᖅᑐᖅ ᑐᑭᖃᑦᑎᐊᕋᔭᖅᑐᕐᓘᓐᓃᑦ ᐅᑎᖅᑎᓪᓗᒋᑦ ᑕᐃᑰᓇ 

ᐊᒥᓱᕈᖅᐸᓪᓕᐊᔪᓄᑦ ᓴᓂᕐᕙᒃᑕᐅᒪᔪᓂ ᐊᔾᔨᒌᖏᓐᓂᖏᓐᓂ ᑕᐃᒃᑯᐊ ᑮᓇᐅᔭᖃᖅᑎᑕᐅᔾᔪᑎᑦ 

ᖃᔅᓯᐅᓂᖃᕐᓗᑎᒃ $20.4 ᒥᓕᐊᓐ ᐊᒥᓱᕈᖅᐸᓪᓕᐊᔪᓄᑦ ᓴᓂᕐᕙᒃᑕᐅᒪᔪᓂ ᐊᒥᐊᒃᑯᓄᑦ 

ᐊᕝᕗᖅᑕᐅᔪᓂ ᐊᐅᓚᓂᐅᓵᓚᐅᖅᑐᓂ ᐊᑐᖅᑎᓄᑦ, ᐱᓗᐊᖅᑐᒥᒃ 

ᐱᔪᓐᓇᑐᐃᓐᓇᕆᐊᖃᕐᓂᖓᓄᑦ ᑖᒃᑯᓄᖓ ᑮᓇᐅᔭᖃᖅᑎᑕᐅᔾᔪᑎᓄᑦ ᐱᔭᕆᐊᖃᕐᓗᑎᒃ 

ᐱᖁᓪᓗᒍ ᐊᑭᓕᒐᒃᓴᑦ ᓱᕈᔪᖕᓇᖅᑐᓕᖕᓂ ᐃᓂᓂ. ᒪᓕᒃᓗᒍ, ᐱᔾᔪᑎᖏᓐᓄᑦ ᑖᔅᓱᒪ ᐅᓂᒃᑳᑉ, 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᒥᒃᖠᒋᐊᖅᑎᑦᑎᓂᐊᖅᑐᑦ 

ᓴᓂᕐᕙᒃᓯᓗᑎᒃᓗ ᐊᒥᐊᒃᑯᓂᑦ ᐊᑭᖃᕈᓐᓃᖅᐸᓪᓕᐊᔪᓂ ᐱᒋᐊᕐᑐᑦ ᒫᑦᓯ 31, 2016 ᐃᒪᓐᓇ 

60% ($20.4 ᒥᓕᐊᓐ ᐊᑐᕐᓂᑯᕕᓂᕐᓄᑦ ᑲᑎᑕᐅᓯᒪᙱᑦᑐᓂ ᓴᓂᕐᕙᒃᑕᐅᒪᔪᓂ 

ᐊᕕᒃᑕᐅᓯᒪᓪᓗᑎᒃ $34 ᒥᓕᐊᓐ ᐊᒥᐊᒃᑯᓂᑦ) ᐊᓱᐃᓛᒃ ᓇᓚᐅᑦᑖᖅᑕᐅᓯᒪᔪᑐᐊᖅ 

ᐊᑐᕈᓐᓇᕐᓂᓕᒫᖓᓄᑦ ᐃᓚᖓ ᓴᓂᕐᕙᒃᑕᐅᒪᔪᓂ ᐊᒥᐊᒃᑯᑦ ᐊᑭᖃᕈᓐᓃᖅᐸᓪᓕᐊᑎᑕᐅᓗᓂ 

2018/19 ᐊᕐᕌᒍᓄᓪᓗ ᑎᑭᓐᓇᓱᖕᓂᖓᓄᑦ ᑭᖑᓪᓕᖅ ᐆᒻᒪᖅᑯᑎᑦ ᐊᑭᖏᑦ ᐱᔾᔪᑎᑦ 

ᕿᒥᕐᕈᔭᐅᑎᓪᓗᒍ.  

 

107. ᑕᐅᑐᒃᖢᒍ ᒥᒃᖠᒋᐊᕈᑎ ᐊᑭᖃᕈᓐᓃᖅᐸᓪᓕᐊᔪᓂ ᓴᓂᕐᕙᒃᑕᐅᒪᔪᓂ ᐊᒥᐊᒃᑯᓂ ᐃᒪᓐᓇ 

60% ᐃᓕᓴᕆᓗᒍ ᐃᓚᒋᔭᐅᓗᓂ ᐊᑭᑭᒃᓕᕙᓪᓕᐊᔪᓄᑦ ᐊᑭᓕᒐᒃᓴᖅ ᓇᓚᐅᑦᑖᖅᑕᐅᔪᓂᑐᐊᖅ 

ᐊᑭᖃᕈᓐᓃᖅᐸᓪᓕᐊᔪᓂ ᐊᑐᕈᓐᓇᕐᓂᓕᒫᖓᓄᑦ ᐊᒥᐊᒃᑯᓂ, ᐱᔾᔪᑎᖏᓐᓄᑦ ᑖᔅᓱᒪ ᐅᓂᒃᑳᑉ, 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐅᓄᖅᓯᒋᐊᖅᑎᑦᑎᓂᐊᖅᑐᑦ ᖁᓪᓕᒃᑯᑦ 

ᐱᔾᔪᑖᑕ ᐋᖅᑭᒃᓯᒪᔪᓂ ᐊᑭᓕᓕᒫᑦ ᐱᖁᑎᓂᑦ ᐊᑭᖃᕈᓐᓃᖅᐸᓪᓕᐊᔪᓂ ᐊᑭᓕᒐᒃᓴᓂᑦ ᐃᒪᓐᓇ 

$1.1 ᒥᓕᐊᓐ (ᐃᒪᓐᓇᐸᓗᒃ 60% ᐅᕙᙵᑦ $1.9 ᒥᓕᐊᓐ ᐃᓚᐅᑎᑕᖅ ᒪᓂᕐᕙᒃᑕᐅᒪᔪᓂ 

ᐊᑭᖃᕈᓐᓃᖅᐸᓪᓕᐊᔪᓂ 2018/19). ᐱᖁᔭᐅᔪᖅ ᖁᓪᓕᒃᑯᑦ ᑐᑭᒧᐊᒃᑎᑕᐅᓗᑎᒃ 

ᓈᓴᐅᓯᕆᒃᑲᓐᓂᕐᓗᒍ ᐱᔾᔪᑎᒋᓗᒋᑦ ᑮᓇᐅᔭᓕᕆᔾᔪᑎᑦ ᐊᑐᐊᒐᑎᒍᓪᓗ 

ᑮᓇᐅᔭᓕᕆᓂᖅ/ᐅᓂᒃᑳᓕᐅᕐᓂᕐᓄᑦ ᐊᑭᑭᒃᓕᕙᓪᓕᐊᔪᑦ ᐊᑭᖏᓐᓂᑦ ᐃᓕᓴᕆᓗᒍ 40%−ᑐᐊᖅ 

ᑐᒃᓯᕋᖅᑕᒥ ᓴᓂᕐᕙᒃᑕᐅᒪᔪᓂ ᐊᑭᖃᕈᓐᓃᖅᐸᓪᓕᐊᔪᓂ. 

 

108. ᐊᑐᕋᓱᖃᑦᑕᕐᓂᖅ ᐊᑭᓕᒃᓴᖅᑖᖅᑎᑦᑎᓗᓂ ᐊᑭᖏᓐᓂᑦ ᐊᑐᕈᓐᓃᖅᑐᓅᖓᔪᓄᑦ 

ᐊᑐᓚᐅᐱᓪᓚᖕᓂᐊᖅᑐᓄᑦ ᐊᑐᕈᓐᓃᖅᑐᓄᑦ ᑐᑭᒧᐊᒃᑎᑕᐅᔪᖅ ᑕᐃᑰᓇ ᑮᓇᐅᔭᓕᕆᔾᔪᑎᑦ 

ᒪᓕᒋᐊᓕᖏᑎᒍᑦ ᒪᓕᒃᑕᐅᓪᓗᓂ ᖁᓪᓕᒃᑯᓐᓄᑦ, ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 

ᐃᓱᒫᓘᑎᖃᐃᓐᓇᖅᑐᑦ ᐱᑕᖃᙱᓐᓂᖓ ᐊᑐᐊᒐᓕᐊᒥᑦ ᐱᐅᙱᑦᑐᓄᑦ ᑲᑎᑕᐅᓯᒪᙱᑦᑐᓂ 

ᐊᑐᐊᒐᓕᐊᓅᖓᔪᓄᑦ ᒪᓕᑦᑎᐊᕋᔭᙱᒻᒪᑦ ᐆᒻᒪᖅᑯᑎᓂᑦ ᐊᑐᕋᓲᑎᓂᑦ ᐱᔾᔪᑎᓄᑦ 

ᐅᖃᐅᓯᐅᔪᓄᑦ ᐅᓂᒃᑳᖅ 2010-01 ᓇᓗᓇᐃᖅᓯᒪᔪᖅ ᖁᓛᓂ. ᑖᓐᓇ ᑕᐅᑐᒃᖢᒍ, 

ᐊᒥᓱᕈᖅᐸᓪᓕᐊᔪᓄᑦ ᐊᑭᑭᒃᓕᕙᓪᓕᐊᔪᓄᑦ ᑮᓇᐅᔭᒃᑯᕕᖓ ᑲᑎᑎᑕᐅᓗᑎᒃ ᐊᒥᐊᒃᑯᑦ 

ᐲᔭᐃᕕᐅᓚᐅᖅᑎᓪᓗᒋᑦ ᑲᑎᑕᐅᓯᒪᙱᑦᑐᓂ ᓴᓂᕐᕙᒃᑕᐅᒪᔪᑦ ᐊᑐᕈᓐᓴᕐᓂᓕᒫᖓᒍᑦ ᐃᓚᖓᓂ 

ᑭᒃᑯᓕᒫᓄᑦ ᑐᓴᒐᒃᓴᖅ ᑮᓇᐅᔭᓕᕆᔾᔪᑎᒥᒃ, ᐊᑐᐊᒐᑎᒍᑦ ᐱᔾᔪᑎᖃᕐᓗᓂ ᖃᐅᔨᔭᐅᔾᔪᑎᑦ 

ᐊᑐᕈᓐᓴᕐᓂᓕᒫᖓᒍᑦ ᐃᓚᖓᓂ ᐊᒻᒪ ᑲᑎᑕᐅᓯᒪᙱᑦᑐᓂ ᐃᓚᖓ ᓇᓂᔭᐅᔭᕆᐊᓕᒃ 

ᑲᑎᙳᙱᓪᓗᒍ; ᐱᖁᔭᐅᔪᖅ ᖁᓪᓕᒃᑯᑦ ᑐᑭᒧᐊᒃᑎᑕᐅᓗᑎᒃ ᒪᓕᒃᓗᑎᒃ ᐱᔾᔪᑎᒋᓗᒋᑦ 

ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂ. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᐱᖁᔨᒃᑲᓐᓂᕐᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᐊᕆᓗᒍ ᓈᒻᒪᒃᑐᖅ 

ᐋᖅᑭᐅᒪᑎᑦᑎᓇᓲᑎ ᐊᑐᐊᒐᓕᐊᓄᑦ ᐱᐅᙱᑦᑐᓄᑦ ᑲᑎᑕᐅᓯᒪᙱᑦᑐᓂ ᐃᓚᐅᓗᑎᒃ ᓯᕗᓂᕐᒥ 

ᐊᑐᕈᓐᓃᕐᓂᐊᖅᑐᓂ ᓇᔪᒐᐅᓪᓗ ᐋᖅᑭᒋᐊᖅᑕᐅᓂᖓ ᐃᓚᒋᓗᓂᐅᒃ ᑭᖑᓪᓕᕐᒥ 

ᐱᑐᖃᕈᖅᐸᓪᓕᐊᓂᖏᓐᓄᑦ ᐊᑭᑭᓪᓕᕙᓪᓕᐊᔾᔪᑎᑦ ᖃᐅᔨᓴᕐᓂᕐᒥ. 

ᔭᒐᑕᑦ/ᐱᔭᑦ ᐱᖁᑎᓄ ᐃᒋᑕᐅᓂᖏᓐᓄᑦ: 

109. ᖁᓪᓕᒃᑯᑦ ᐃᓚᐅᑎᑦᑎᓪᓗᑎᒃ $407,000 ᐃᒃᐱᒋᓪᓗᒍ ᔭᒐᑕᑦ/ᐱᔭᑦ ᐱᖁᑎᓄ 

ᐃᒋᑕᐅᓂᖏᓐᓄᑦ ᑐᙵᕕᖃᕐᖢᑎᒃ ᑕᐃᒪᐃᐸᓗᒃᑐᖅ ᐊᕐᕌᒍᓄᑦ ᐱᖓᓱᓄᑦ ᐊᔾᔨᒌᖏᔾᔪᑎᔪᓄᑦ 

ᐊᑐᕐᓂᑯᕕᓂᕐᓄᑦ ᑎᑎᖅᑲᓂᑦ ᐊᑭᓪᓚᑦᑖᖏᓐᓂ ᐊᒥᓱᕈᖅᐸᓪᓕᐊᔪᓄᑦ ᐊᑭᖃᕈᓐᓃᖅᐸᓪᓕᐊᔪᓂ 

ᐃᒋᑕᓄᑦ ᐱᖁᑎᓄᑦ. 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

110. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᒋᙱᑕᖓᑦ ᔭᒐᑕᑦ/ᐱᔭᑦ 

ᐱᖁᑎᓄ ᐃᒋᑕᐅᓂᖏᓐᓄᑦ ᑮᐅᔭᖅᑖᕈᑎᒋᔭᕆᐊᖃᕐᓗᑎᒃ ᐱᖁᑎᑦ; ᑕᐃᑲᓃᖔᖅᑐᓪᓕ 

ᐆᒻᒪᖅᑯᑎᓄᑦ ᐊᑭᑭᓪᓕᕙᓪᓕᐊᔾᔪᑎᑦ ᐊᑐᕋᓱᖕᓂᕐᓂ. ᒪᓕᒃᖢᑎᒃ, ᐱᔾᒧᑎᖏᓐᓄᑦ ᑖᔅᓱᒪ 

ᐅᓂᒃᑳᑉ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐲᖅᓯᓪᓗᑎᒃ $407,000 

ᔭᒐᑕᑦ/ᐱᔭᑦ ᐱᖁᑎᓄ ᐃᒋᑕᐅᓂᖏᓐᓄᑦ ᑕᐃᑲᙵᑦ ᐊᑭᖃᕈᓐᓃᖅᐸᓪᓕᐊᔪᓂ ᐊᑭᓕᒐᒃᓴᑦ 

ᑲᑎᖦᖢᒋᑦ ᐊᒻᒪ ᑮᓇᐅᔭᖅᑖᕆᔭᒃᓴᓄᑦ ᐱᔭᕆᐊᓕᑦ 2018/19. 

 

ᑮᓇᐅᔭᓕᕆᓂᖅ ᐊᑭᖏᓐᓂᒃ ᐊᑭᖃᕈᓐᓃᖅᐸᓪᓕᐊᔪᑦ: 

111. ᑮᓇᐅᔭᓕᕆᓂᖅ ᐊᑭᖏᓐᓂᒃ ᐊᑭᖃᕈᓐᓃᖅᐸᓪᓕᐊᔪᑦ $0.249 ᒥᓕᐊᓐ ᖃᔅᓯᐅᓂᖓᐅᔪᖅ 

ᐃᓚᐅᑎᑕᖅ ᑮᓇᐅᔭᖅᑖᕆᔭᒃᓴᓂ ᒪᓕᒃᖢᒍ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ 

ᑲᑎᒪᔩᑦ ᐅᓂᒃᑳᖓᓂᒃ ᑲᒪᒋᔭᖃᖅᑐᒧᑦ ᒥᓂᔅᑕᒧᑦ ᖁᓪᓕᒃᑯᓐᓄᑦ 2004/05 ᐆᒻᒪᖅᑯᑎᑦ 

ᐊᑭᖏᓐᓂ. ᑖᒃᑯᐊ ᐊᑮᑦ ᐊᒃᑐᐊᓂᖃᖅᑐᑦ ᐊᑭᓕᖅᓵᓕᔾᔪᑎᓂᒃ ᖁᓪᓕᒃᑯᑦ ᐱᖃᖃᑎᒋᔭᖏᓐᓄᑦ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑯᓂᐅᔪᒃᑯᑦ ᐊᑮᑦᑐᒧᑦ, ᖃᔅᓯᐅᓂᖃᕐᖢᓂ $9.945 ᒥᓕᐊᓐ. ᓲᖃᐃᒻᒪ 

ᑖᒃᑯᐊ ᑮᓇᐅᔭᓕᕆᓂᕐᒥ ᐊᑭᖏᑦ ᐱᑎᑦᑎᓚᐅᕐᒪᑕ ᐊᑭᓕᖅᓯᒃᑲᓐᓂᖅᓵᓕᓂᕐᒥᒃ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑮᑦᑐᒧᑦ ᑎᒥᐅᔫᓪᓗ ᓄᑖᖅ ᐊᑭᓕᒃᓴᖓ ᐱᑕᖃᓕᖅᑎᑕᐅᓪᓗᓂ 

ᐊᑦᑎᖕᓂᖅᓴᒥ ᕿᑐᕐᖏᐅᕈᑎ ᐊᑭᖓᓂᒃ, ᑎᒥᐅᔪᖅ ᐱᑕᖃᓕᖅᑎᑦᑎᓪᓗᓂ ᐊᑦᑎᖕᓂᖅᓴᒥ 

ᕿᑐᕐᖏᐅᕈᑎ ᐊᑭᓕᒐᒃᓴᒥᒃ ᐆᒻᒪᖅᑯᑎᓕᕆᔨᒃᑯᓐᓂ ᐊᓯᐊᒍᑦ ᐱᑕᖃᓕᖅᑎᑕᐅᓇᔭᕐᖢᓂ.  

112. ᐃᓗᐊᓂ 2004/05 ᐆᒻᒪᖅᑯᑎᑦ ᐊᑭᖏᓐᓂ ᑐᒃᓯᕋᐅᒻᒥ, ᖁᓪᓕᒃᑯᑦ ᑐᒃᓯᕋᕐᖢᑎᒃ 

ᐊᑭᖃᕈᓐᓃᖅᐸᓪᓕᐊᖁᓪᓗᒋᑦ ᓯᕗᓂᑦᑎᓐᓂ ᐱᕚᓪᓕᕈᑎᑦ ᓴᖅᑭᑦᑐᑦ ᐊᑦᑎᖕᓂᖅᓴᒥ 

ᕿᑐᕐᖏᐅᕈᑎ ᐊᑭᖓᓂᒃ ᐊᑐᖅᑎᓪᓗᒍ ᐊᑯᓂᐅᓂᖓ ᐊᑮᑦᑐᖅ ᐊᑐᐊᒐᑎᒍᑦ ᐱᔾᔪᑎᒋᓗᒋᑦ. 

ᐊᑭᖃᕈᓐᓃᖅᐸᓪᓕᐊᓂᖅ ᐊᑐᖅᑎᓪᓗᒍ 20 ᐊᕐᕌᒍᓄᑦ ᑐᒃᓯᕋᖅᑕᕐᓗ ᐊᕐᕌᒍᑕᒫᖅᓯᐅᑦ 

ᑮᓇᐅᔭᓕᕆᓂᕐᒧᑦ ᐊᑭᖏᑦ ᐊᑭᖃᕈᓐᓃᖅᐸᓪᓕᐊᔪᓂ $0.497 ᒥᓕᐊᓐ ($9.945 ᒥᓕᐊᓐ / 20 

ᐊᕐᕌᒍᓂ). ᐃᓗᐊᓂ 2004/05 ᐆᒻᒪᖅᑯᑎᑦ ᐊᑭᖏᓐᓂ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ 

ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᒋᔭᖃᕐᖢᑎᒃ 50%−ᖑᔪᑦ ᑖᒃᑯᓇᓂ ᑮᓇᐅᔭᓕᕆᓂᕐᒧᑦ ᐊᑭᖏᑦ 

ᓇᖕᒥᓂᖃᖅᑎᐅᖃᑕᐅᔪᓅᖓᓗᑎᒃ ᑮᓇᐅᔭᓕᕆᓂᕐᒧᑦ ᐋᖅᑭᒃᓱᐃᒃᑲᓐᓂᕐᓂᕐᓂ ᐊᑐᖅᑐᒥ 

ᑕᐃᓐᓇᐅᑎᓪᓗᒍ ᐃᓚᐅᑎᑦᑎᓪᓗᓂᓗ ᖃᔅᓯᐅᓂᖓᓂᒃ $0.249 ᒥᓕᐊᓐ 

ᐊᑭᖃᕈᓐᓃᖅᐸᓪᓕᐊᔪᓄᑦ ᑮᓇᐅᔭᓕᕆᓂᕐᒧᑦ ᐊᑭᖏᓐᓂᑦ.  

 

 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

113. ᐱᔾᔪᑎᒋᔭᖏᑦ ᑖᔅᓱᒪ ᐅᓂᒃᑳᑉ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᓈᒻᒪᒍᓱᒃᖢᑎᒃ ᖁᓪᓕᒃᑯᑦ ᑐᒃᓯᕋᐅᑖᓂᑦ ᖃᔅᓯᐅᓂᖓᓂᒃ ᐊᑭᖃᕈᓐᓃᖅᐸᓪᓕᐊᔪᓄᑦ 

ᑮᓇᐅᔭᓕᕆᓂᕐᒧᑦ ᐊᑭᖏᓐᓂᑦ. 

 

5.6 ᐅᖅᓱᐊᓗᒃ ᐅᖅᓯᖅᑎᕈᑎᓪᓗ ᐊᑭᓕᒐᒃᓴᖏᑦ 

 

114. ᓇᓗᓇᐃᔭᕈᑎ ᐅᖅᓱᐊᓗᒃ ᐊᑭᖏᓐᓄᑦ ᑐᙵᕕᖃᕐᖢᑎᒃ ᓇᓗᓇᐃᔭᖅᑕᐅᔪᑦ ᐊᐅᓚᓂᕐᓂ, 

(ᓈᓴᐅᑎᓕᕆᔭᑦ ᖃᔅᓯᐅᓂᖓᒍᑦ ᓂᐅᕕᐊᒃᓴᑦ, ᑮᓇᐅᔭᓕᐅᙱᓗᐊᖅᑐᑦ ᐊᒻᒪ ᐃᓂᖓᓂ 

ᐱᔨᑦᑎᕋᕐᕕᒃ), ᓇᓗᓇᐃᔭᖅᑕᐅᔪᑦ ᐅᖅᓱᐊᓗᖕᓄᑦ ᐊᑑᑎᖃᑦᑎᐊᕈᑎᑦ (ᐊᐅᓚᓂᕐᒥ ᖃᔅᓯᐅᓂᖏᑦ 

ᓖᑕᒨᖔᕐᓗᖏᑦ ᐅᖅᓱᐊᓗᖕᓂ) ᐊᒻᒪ ᐊᑭᖏᑦ ᐊᑕᐅᓯᕐᒧᑦ ᓖᑕᒧᑦ ᐅᖅᓱᐊᓗᖕᓂ. 

 

115. ᑮᓇᐅᔭᓕᐅᙱᓗᐊᖅᑐᑦ ᐃᓂᖓᓂᓗ ᐱᔨᑦᑎᕋᕐᕕᒃ ᓇᓗᓇᐃᔭᖅᑕᐅᓪᓗᑎᒃ 

ᑐᙵᕕᖃᕐᖢᑎᒃ ᐃᖏᕐᕋᓂᖓᓂ ᐊᕐᕌᒍᓄᑦ ᑕᓪᓕᒪᓄᑦ ᑕᐃᒪᐃᓪᓚᑦᑖᕈᑎᓄᑦ ᐳᓴᓐᑎᖏᓐᓂ 

ᓂᐅᕕᐊᒃᓴᑦ. ᑖᔅᓱᒧᖓ ᓈᓴᐅᓯᕆᓂᖅ ᐊᑐᖓᒃᓴᖅ ᓈᓴᐅᓯᕆᓪᓗᓂ ᐊᕐᕌᒍᓄᑦ 

ᑕᓪᓕᒪᓄᑦᐊᕐᕌᒍᓄᑦ ᑕᓪᓕᒪᓄᑦ ᑮᓇᐅᔭᓕᐅᙱᓗᐊᖅᑐᓂᑦ ᐊᒻᒪ ᐃᓂᖓᓂ ᐱᔨᑦᑎᕋᕐᕕᒃ 

ᒪᓕᒃᖢᒋᑦ ᐳᓴᓐᑎᖏᑦ ᓂᐅᕕᐊᒃᓴᓪᓚᑦᑖᑦ. ᓈᓴᐅᓯᕆᔭᐅᓯᒪᔪᖅ ᐊᕐᕌᒍᓄᑦ ᑕᓪᓕᒪᓄᑦ 

ᑕᐃᒪᐃᓪᓚᑦᑖᕈᑎᓄᑦ ᐳᓴᓐᑎᖏᓐᓂ ᐃᓕᔭᐅᓪᓗᓂ ᓇᓗᓇᐃᔭᖅᑕᐅᔪᓂ ᓂᐅᕕᐊᒃᓴᓂᑦ 

ᓈᓴᐅᓯᕆᓗᒍ ᓇᓗᓇᐃᔭᖅᑕᐅᔪᑦ ᑮᓇᐅᔭᓕᐅᙱᓗᐊᖅᑐᑦ ᐊᒻᒪ ᐃᓂᖓᓂ ᐱᔨᑦᑎᕋᕐᕕᒃ. 

 

116. ᓇᓗᓇᐃᔭᖅᑕᐅᔪᑦ ᐊᑐᕐᓂᖃᑦᑎᐊᖅᑐᖅ ᐊᑐᓂ ᓄᓇᓖᑦ ᓈᓴᐅᓯᕆᔭᐅᓪᓗᑎᒃ ᑎᒍᓂᒃᑯᑦ 

ᐊᑐᕐᓂᖃᑦᑎᐊᖅᑐᖅ ᐱᖓᓱᓄᑦ ᖃᓂᓛᓂ ᐊᕐᕌᒍᓂᑦ  (2014/15, 2015/16 ᐊᒻᒪ 

2016/17) ᓈᓴᐅᓯᕆᓪᓗᒍᓗ ᐅᖁᒪᐃᓐᓂᖓᓅᐸᓗᓛᖅ. ᐊᕐᕌᒍ ᖁᑦᑎᓛᒥᒃ ᐊᑑᑎᖃᕐᓂᓕᒃ 

ᑐᓂᔭᐅᓪᓗᓂ ᐅᖁᒪᐃᓐᓂᖅᓯᐅᖅᑕᐅᓂᕐᒥᒃ ᐱᖓᓱᑦ, ᐱᖃᑖ ᖁᑦᑎᓛᖅ ᐊᕐᕌᒍ 

ᐅᖁᒪᐃᓐᓂᖅᓯᐅᖅᑕᐅᓪᓗᓂ ᒪᕐᕈᒃ, ᐊᑦᑎᓛᕐᓗ ᐊᑑᑎᖃᑦᑎᐊᖅᑐᒥᒃ ᐊᕐᕌᒍ 

ᐅᖁᒪᐃᓐᓂᖅᓯᐅᖅᑕᐅᓪᓗᓂ ᐊᑕᐅᓯᖅ. ᖃᓄᑎᒋᐅᓂᖓ ᐅᖅᓱᐊᓗᒃ ᐊᑐᓂ ᓄᓇᓕᖕᓂ 

ᓈᓴᐅᓯᕆᔭᐅᓪᓗᓂ ᑎᒍᓯᓪᓗᑎᒃ ᓇᓗᓇᐃᔭᖅᓯᒪᔪᓂᒃ ᐅᖅᓱᐊᓗᖕᒧᑦ ᐊᐅᓚᐅᑎᓖᑦ (ᑏᓱᓪ) 

ᐊᕕᒃᑐᕐᖢᒋᓪᓗ ᓇᓗᓇᐃᔭᖅᓯᒪᔪᒃᑯᑦ ᐅᖅᓱᐊᓗᖕᓄᑦ ᐊᑑᑎᖃᑦᑎᐊᖅᑐᓄᑦ. ᑖᓐᓇ 

ᒪᓕᑦᑎᐊᖅᑐᖅ ᐊᑐᕐᓂᕐᒥᒃ 2014/15 ᐆᒻᒪᖅᑯᑎᑦ ᐊᑭᖏᓐᓂ. 

 

117. ᖁᓪᓕᒃᑯᑦ ᐱᕙᒌᔭᐃᓪᓗᑎᒃ ᐆᒻᒪᖅᑯᑎᑦ ᐊᑭᖏᓐᓂ ᐅᖅᓱᐊᓗᖕᓄᑦ ᐊᑮᑦ 

ᓇᓗᓇᐃᔭᖅᑕᐅᔪᓂ ᐊᔾᔨᖃᕐᖢᑎᒃ ᐊᑖᓃᑦᑐᓂᒃ: 

● ᐊᐅᔭᒃᑯᑦ 2017 ᐊᑕᖏᖅᖢᓂ ᐅᖅᓱᐊᓗᖕᓂ ᐊᑭᖏᑦ ᒪᓕᒃᖢᑎᒃ ᑐᓴᐅᒪᔾᔪᑎᒃᓴᓂᒃ 

ᐅᖃᐅᓯᐅᓯᒪᔪᓄᑦ ᐅᖅᓱᐊᓗᓕᕆᔨᒃᑯᓐᓂᑦ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᓄᓇᕗᑦ ᒐᕙᒪᒃᑯᓂ. 

● 2018 ᓇᓕᓇᐃᔭᖅᓯᒪᔪᑦ ᓂᕈᐊᖅᑕᐅᔪᑦ ᐅᖅᓱᐊᓗᖕᓂ ᐊᑭᖏᑦ ᒪᓕᒃᖢᑎᒃ ᐅᖅᓱᐊᓗᒃ 

ᐊᑭᓪᓚᑦᑖᖏᓐᓂᒃ ᑐᓴᖅᑎᑕᐅᔾᔪᑕᐅᔪᖅ ᓄᓇᕗᒻᒥ ᒐᕙᒪᒃᑯᓐᓂ ᐊᑐᓕᕐᖢᓂ ᔭᓄᐊᕆ 

30, 2017. 

● ᐊᐅᔭᒃᑯᑦ 2017 ᐊᑕᖏᖅᖢᓂ ᐅᖅᓱᐊᓗᖕᓂ ᐊᑭᖏᑦ ᐊᒥᓱᕈᕆᐊᕐᖢᑎᒃ 3% 

ᐊᐅᔭᖓᓂ 2017 ᐊᑭᖏᓐᓂᑦ. 

● ᓈᒻᒪᓛᖅ ᐆᒻᒪᖅᑯᑎᑦ ᐊᑭᖏᓐᓂ ᐅᖅᓱᐊᓗᖕᓄᑦ ᐊᑭᖏᑦ ᓇᓗᓇᐃᔭᖅᑕᑦ ᐅᖅᓱᐊᓗᖕᓂ 

ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᑦ ᐊᒻᒪ ᑲᑎᖅᓱᒐᑦ ᐊᑕᖏᖅᖢᓂ ᐊᒻᒪ 

ᓂᕈᐊᖅᑕᐅᔪᑦ ᐅᖅᓱᐊᓗᖕᓂ ᒪᓕᑦᑎᐊᕐᖢᑎᒃ ᐊᐅᓚᓂᐅᓵᖅᑐᓂᒃ ᐊᑐᕐᓂᑯᓂᑦ. 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

118. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓪᓗᑎᒃ ᖁᓪᓕᒃᑯᑦ 

ᓈᓴᐅᓯᕆᓯᒪᔭᖏᓐᓂᒃ ᐱᖁᔭᒃᓴᐅᑉ ᐅᐃᒍᖓᓂ 3.1, 3.2, 4.2.1 ᑎᑭᖦᖢᒍ 4.2.5 ᐊᒻᒪᓗ, 

ᐱᔾᔪᑎᒋᔭᖏᑦ ᑖᔅᓱᒪ ᐅᓂᒃᑳᑉ, ᐅᒃᐱᕆᔭᖏᑦ ᓈᒻᒪᖕᓂᖏᓐᓂᒃ. 

 

5.7 ᐅᖅᓱᐊᓘᙱᑦᑐᓂᒃ ᐊᐅᓚᑦᑎᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᐊᑭᓕᒐᒃᓴᑦ 

 

119. ᐃᓗᓕᖏᑦ ᐅᖅᓱᐊᓘᙱᑦᑐᓂᒃ ᐊᐅᓚᑦᑎᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᐊᑭᓕᒐᒃᓴᑦ 

ᐋᖅᑭᒃᓯᒪᔪᑦ ᐊᑖᓂ: 

 

 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

120. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓪᓗᑎᒃ ᐊᐅᓚᑦᑎᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᐊᒥᓱᕈᕆᐊᖅᑐᓂᑦ ᑭᐅᒋᐊᕐᖢᒍ URRC QEC 1-7, 1-8 2-42. ᐃᓚᖓ 

ᐊᒥᓱᕈᕆᐊᖅᑐᓄᑦ ᑮᓇᐅᔾᔭᒃᓵᓄᑦ ᑮᓇᐅᔭᓕᐊᓄᓪᓗ 2018/19 ᐱᔾᔪᑎᖃᖅᑐᖅ 

ᐃᖅᑲᓇᐃᔭᓕᖅᑎᑦᑎᓂᕐᒥᒃ ᒪᕐᕉᖕᓂᒃ ᐃᖅᑲᓇᐃᔭᐃᓐᓇᓕᖅᑐᓄᑦ, ᐊᑕᐅᓯᖅ ᐊᑐᐊᒐᓕᕆᔨ 

ᐱᕙᒌᔭᐃᔨᓗ ᐊᐅᓚᑦᑎᔨ ᐊᒻᒪ ᐊᑐᐊᒐᓄᑦ ᖃᐅᔨᓴᖅᑎ. ᑖᒃᑯᐊᒃ ᐃᖅᑲᓇᐃᔮᒃᓵᒃ ᐃᓚᓯᓇᔭᖅᑐᑦ 

ᓴᙱᓂᕐᒥᒃ ᑎᒥᐅᔫᑉ ᖃᓄᖅᑑᕈᑎᒃᓴᓄᑦ ᐱᕙᒌᔭᐅᑎᖃᕐᓂᖅ, ᐊᑐᐊᒐᖏᓐᓂᑦ ᐊᑐᕆᐊᓕᖕᓂᒃᓗ 

ᐊᐅᓚᑦᑎᕕᐅᓪᓗ ᐊᐅᓚᑦᑎᕝᕕᖃᕐᓂᖅ ᐊᑐᐊᒐᖏᓐᓂᑦ, ᐊᓯᖏᓐᓂᒃᓗ. ᐆᒻᒪᖅᑯᑏᑦ ᐊᑭᖏᓐᓄᑦ 

ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᔪᑦ ᐃᓚᓯᓂᖅ ᐃᖅᑲᓇᐃᔭᖅᑎᒥᒃ ᐊᑐᐊᒐᓕᕆᔪᓄᑦ ᐃᑲᔪᕋᔭᖅᑐᖅ 

ᖁᓪᓕᒃᑯᓐᓂ ᐃᖏᕐᕋᑎᓪᓗᒋᑦ ᖃᓄᖅᑑᕈᑎᒃᓴᓄᑦ ᑐᕌᒐᖏᓐᓄᑦ. ᒪᓕᒃᖢᒍ, ᐱᔾᔪᑎᒋᔭᖏᑦ ᑖᔅᓱᒪ 

ᐅᓂᒃᑳᑉ, ᐃᓚᓯᒃᑲᓐᓂᕐᓂᖅ ᒪᕐᕉᖕᓂᒃ ᐃᖅᑲᓇᐃᔭᖅᑏᖕᓂᒃ ᐊᖏᕈᑕᐅᔪᖅ. 

 

121. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᑎᑦᑎᔪᑦ ᐊᕐᕌᒍᑕᒫᖅᓯᐅᑦ 

ᐊᐅᓚᑦᑎᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᐊᑐᐊᒐᖓ ᓄᓇᒧᑦ ᐅᑎᖅᑎᑦᑎᓂᕐᒥᒃ ᐊᑭᓕᒐᒃᓴᖅ 

$161,000, ᐊᔾᔨᒋᓪᓗᓂᐅᒃ ᖃᔅᓯᐅᓂᖓᑕ 2010/11 ᐊᒻᒪ 2014/15 ᐆᒻᒪᖅᑯᑎᑦ 

ᐊᑭᖏᓐᓄᑦ. ᖃᔅᓯᐅᓂᖓ ᓇᓚᐅᑦᑖᖅᑕᐅᓪᓗᓂ 2010/11 ᐆᒻᒪᖅᑯᑎᑦ ᐊᑭᖏᓐᓄᑦ ᐊᕐᕌᒍᓄᑦ 

ᑕᓪᓕᒪᓄᑦ ᓇᓕᒧᑦᑐᖅ ᓄᓇᒧᓪᓚᑦᑖᖅ ᐅᑎᖅᑎᑦᑎᓂᕐᒥᒃ ᐊᑭᖏᓐᓂᑦ. [URRC QEC 1-32a)] 

 

122. ᑕᐅᑐᒃᖢᒍ ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᐋᖅᑭᒃᑕᖓ 

ᐊᑭᖃᕈᓐᓃᖅᐸᓪᓕᐊᑎᙱᓪᓗᒍ ᓇᓚᐅᑦᑖᖅᑕᖅ ᐊᑭᑭᒃᓕᕙᓪᓕᐊᔾᔪᑎᓄᑦ 

ᓴᓂᕐᕙᒃᑕᐅᒪᔪᓅᖅᑐᓄᑦ ᐊᒥᐊᒃᑯᑦ ᐲᔭᐃᕕᐅᓚᐅᖅᑎᓪᓗᒋᑦ ᐊᒻᒪ 

ᐊᑭᖃᕈᓐᓃᖅᐸᓪᓕᐊᑎᑕᑐᐊᕆᓗᒋᑦ ᓇᓚᐅᑦᑖᖅᑕᑦ ᐊᑐᕈᓐᓇᕐᓂᓕᒫᒧᑦ ᐃᓚᖓ 

ᓴᓂᕐᕙᒃᑕᐅᒪᔪᓂ ᐊᒥᐊᒃᑯᓂᑦ ᓴᖢᓴᐃᖅᓯᒪᔪᖅ ᐊᕕᒃᓯᒪᓂᖅ 5.5, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᔪᑦ ᓄᓇᒥ ᐅᑎᖅᑎᑦᑎᓂᕐᒥ ᐊᑭᓕᒐᒃᓴᖅ 

ᐋᖅᑭᑦᑎᐊᖅᓯᒪᓗᓂ ᐊᑭᓕᒐᒃᓴᙳᖅᑎᑕᐅᓪᓗᐊᖅᑐᖅ ᐊᒥᓱᕈᖅᐸᓪᓕᐊᔪᓄᑦ 

ᐊᑭᑭᒃᓕᕙᓪᓕᐊᔪᓄᑦ ᐱᓗᐊᕐᓂᖅᓴᐅᓗᓂᓗ ᑐᕌᕆᙱᓪᓗᒍ ᑲᑎᑕᐅᓯᒪᙱᑦᑐᓂ 

ᓴᓂᕐᕙᒃᑕᐅᒪᔪᓂ.  ᑕᐃᒪᐃᒻᒪᑦ, ᐱᔾᔪᑎᒋᔭᖏᑦ ᑖᔅᓱᒪ ᐅᓂᒃᑳᑉ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓪᓗᑎᒃ ᖁᓪᓕᒃᑯᑦ ᑐᒃᓯᕋᖅᑕᖓᓂᒃ 

ᐃᓚᐅᑎᓪᓗᒍ $161,000 ᓄᓇᒧᑦ ᐅᑎᖅᑎᑦᑎᓂᕐᒥᒃ ᐊᑭᓕᒐᒃᓴᖅ ᐱᖁᔭᐅᙱᓪᓗᓂ.  

 

123. ᖁᓪᓕᒃᑯᑦ ᐃᓚᐅᑎᑦᑎᒋᓪᓗᑎᒃ $240,000 ᐊᐅᓚᐅᑎᖃᕐᕕᒃ ᐊᑐᓕᖅᑎᑦᑎᒃᑲᓐᓂᕐᓂᕐᓂ 

ᐃᓚᒋᓗᓂᐅᒃ ᐊᐅᓚᑦᑎᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᐊᑭᓕᒐᒃᓴᓂᑦ. ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᒋᓪᓗᒍ ᐊᐅᓚᐅᑎᖃᕐᕕᒃ 

ᐊᑐᓕᖅᑎᑦᑎᒃᑲᓐᓂᕐᓂᕐᓂ ᐊᑭᓕᒐᒃᓴᖅ ᐋᖅᑭᑦᑎᐊᖅᓯᒪᓗᓂ ᐊᑭᓕᒐᒃᓴᙳᖅᑎᑕᐅᓪᓗᐊᖅᑐᖅ 

ᐊᒥᓱᕈᖅᐸᓪᓕᐊᔪᓄᑦ ᐊᑭᑭᒃᓕᕙᓪᓕᐊᔪᓄᑦ ᐱᓗᐊᕐᓂᖅᓴᐅᓗᓂᓗ ᑐᕌᕆᙱᓪᓗᒍ 

ᑲᑎᑕᐅᓯᒪᙱᑦᑐᓂ ᓴᓂᕐᕙᒃᑕᐅᒪᔪᓂ.  ᑕᐃᒪᐃᒻᒪᑦ, ᐱᔾᔪᑎᒋᔭᖏᑦ ᑖᔅᓱᒪ ᐅᓂᒃᑳᑉ, 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓪᓗᑎᒃ ᖁᓪᓕᒃᑯᑦ 

ᑐᒃᓯᕋᖅᑕᖓᓂᒃ ᐃᓚᐅᑎᓪᓗᒍ $240,000 ᐊᐅᓚᐅᑎᖃᕐᕕᒃ ᐊᑐᓕᖅᑎᑦᑎᒃᑲᓐᓂᕐᓂᕐᓂ 

ᐊᑭᓕᒐᒃᓴᖅ ᐱᖁᔭᐅᙱᓪᓗᓂ. 

 

124. ᐱᔾᔪᑎᒋᓪᓗᒋᑦ ᑖᔅᓱᒧᖓ ᐅᓂᒃᑳᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᐊᖏᕈᑎᒋᓪᓗᓂᐅᒃ ᖁᓪᓕᒃᑯᑦ ᓇᓗᓇᐃᔭᖅᓯᒪᔭᖏᑦ 2018/19 ᐊᐅᓚᑦᑎᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᐊᑭᓕᒐᒃᓴᓂᑦ ᒥᒃᖠᒋᐊᖅᑎᓪᓗᒍ ᓄᓇᒧᑦ ᐅᑎᖅᑎᑦᑎᓂᕐᒥᒃ ᐊᑭᖏᑦ 

ᒥᒃᖠᒋᐊᖅᑎᓪᓗᒍᓗ $240,000 ᐊᐅᓚᐅᑎᖃᕐᕕᒃ ᐊᑐᓕᖅᑎᑦᑎᒃᑲᓐᓂᕐᓂᕐᓂ ᐊᑭᓕᒐᒃᓴᖅ. 

 

5.8 ᐅᑎᕐᕕᒋᓗᒍ ᐊᑭᖏᓐᓅᖓᔪᑦ 

 

125. ᖁᓪᓕᒃᑯᑦ ᑐᒃᓯᕋᕐᖢᑎᒃ 40% ᓇᖕᒥᓂᖁᑎᖃᖅᑎᐅᑉ ᓇᖕᒥᓂᖏᑦ ᐊᔾᔨᒌᙱᒻᒪᖔᑕ 

ᖃᐅᔨᓴᕐᓂᖅ ᐊᑭᑐᔪᓄᑦ ᐋᖅᑭᒃᓯᒪᓂᖏᓐᓄᑦ ᐊᑭᖓᓗ ᐅᑎᕐᕕᒋᓗᒍ ᓇᖕᒥᓂᖁᑎᖃᖅᑎᐅᑉ 

ᓇᖕᒥᓂᖏᑦ 8.85% ᐅᕗᖓ 2018/19 ᑐᙵᕕᖃᕐᓗᓂ ᐊᖏᖅᑕᐅᓵᓚᐅᖅᑐᒧᑦ 

ᐊᑐᖅᑕᐅᖃᑦᑕᕐᓂᐊᓕᖅᑐᒥᒃ ᐅᑎᕐᕕᒋᓗᒍ ᓇᖕᒥᓂᖁᑎᖃᖅᑎᐅᑉ ᓇᖕᒥᓂᖏᑦ 8.50% 

ᐃᓚᖃᕐᓗᒍ 35 ᒪᓕᒃᓗᑎᒃ ᓈᓴᐅᑎᓕᖅᑕᐅᓂᕐᓂ ᒪᓕᑦᑎᐊᖅᑐᓂᒃ ᐊᖏᖅᑕᐅᓵᓚᐅᖅᑐᒥᒃ 

ᐅᑎᕐᕕᒋᓗᒍ ᓇᖕᒥᓂᖁᑎᖃᖅᑎᐅᑉ ᓇᖕᒥᓂᖏᑦ ᐊᑐᕆᐊᕐᓗᑎᒃ ᐅᑭᐅᖅᑕᖅᑐᒥ ᐃᒡᓗᓄᑦ 

ᐊᑐᖅᑕᐅᕙᒃᑐᓄ (ᓄᓇᑦᓯᐊᖅ) ᓕᒥᑎᑦ.  

 

126. ᐃᓗᐊᓂ 2014/15 ᐆᒻᒪᖅᑯᑎᑦ ᐊᑭᖏᓐᓄᑦ ᑐᒃᓯᕋᐅᑎ, ᑎᒥᐅᔪᖅ ᖃᐅᔨᑎᑦᑎᓪᓗᓂ 

ᐊᐅᓚᖃᑦᑕᕐᓂᖓᓂᒃ ᓂᒡᓚᓱᖕᓇᖅᑐᒥ ᐊᕙᑎᓕᖕᒥᒃ ᐊᓯᖏᓐᓂᑦ ᑲᓇᑕᒥᐅᓄᑦ ᐆᒻᒪᖅᑯᑎᓂᑦ 

ᐱᓪᓗᒍ ᐃᓄᖃᓗᐊᙱᑦᑐᒥᒃ ᓄᓇᓕᖏᓐᓂ (ᓲᕐᓗ ᐊᖅᑯᑎᖃᙱᑦᑐᖅ ᐊᖅᑯᑎᑯᑖᖕᒥᓘᓐᓃᑦ 

ᖃᓪᓗᓈᑦ ᓄᓇᖏᓐᓅᖅᑐᓄᑦ); ᒥᑭᓐᓂᖅᓴᐅᓪᓗᑎᒃ ᓄᓇᓕᖏᑦ ᐱᑕᖃᓗᐊᙱᓐᓂᖅᓴᐅᓪᓗᓂᓗ 

ᐱᕕᒃᓴᒥᒃ ᐆᒻᒪᖅᑯᑎᓄᑦ ᐊᐅᓚᔾᔪᑎᓂᑦ. 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

127. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᑎᑦᑎᔪᑦ ᑭᖑᓪᓕᖅᐹᖅ ᑐᓂᔭᖅ 

ᐊᑐᖅᑕᐅᖃᑦᑕᕐᓂᐊᓕᖅᑐᒥᒃ ᐊᑭᖏᓐᓂᑦ ᐅᑎᕐᕕᒋᓗᒍ ᓇᖕᒥᓂᖁᑎᖃᖅᑎᐅᑉ ᓇᖕᒥᓂᖏᑦ 

ᑕᐃᑲᙵᑦ ᐃᐅᓪᐴᑕ ᐆᒻᒪᖅᑯᑎᓄᑦ ᑲᑎᒪᔨᓂᑦ ᑐᓂᐅᖅᑲᐃᓂᕐᒥ ᐆᒻᒪᖅᑯᑎᓂᑦ 

ᑖᒃᓰᔭᐅᑎᖃᙱᑦᑐᓂᒃ, 8.30%−ᖑᓚᐅᖅᑐᖅ ᐊᑭᑐᔪᓄᓪᓗ ᐋᖅᑭᒃᓯᒪᔪᖅ 40%. [ᐋᖅᑭᒃᑕᖅ 

20622-D01-2016 ᐅᓪᓗᖃᖅᑐᖅ ᐅᑐᐱᕆ 7, 2016] ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ 

ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᔪᑦ ᐊᑐᖅᑕᐅᖃᑦᑕᕐᓂᐊᓕᖅᑐᒥᒃ ᐊᑭᖏᓐᓂᑦ ᐅᑎᕐᕕᒋᓗᒍ ᓲᕐᓗ 

ᐃᐅᓪᐴᑕ ᐆᒻᒪᖅᑯᑎᓄᑦ ᑲᑎᒪᔨᓂᑦ ᖃᐅᔨᓪᓗᑎᒃ ᐊᑭᖏᑦ ᐅᑎᕐᕕᒋᓗᒍ ᓄᖅᑲᖓᓗᓂ 

ᐊᔾᔨᒌᒃᑎᑦᑎᔨ ᐅᑎᕐᕕᒋᓗᒍ ᑐᓂᔭᕐᓄᑦ ᑕᐃᒪᓐᓇᓗ ᓈᒻᒪᒃᓗᑎᒃ ᖃᐅᔨᓇᓱᖕᓂᕐᒧᑦ ᐊᑭᖏᓐᓂᑦ 

ᐅᑎᕐᕕᒋᓗᒍ ᖁᓪᓗᒃᑯᓐᓄᑦ.  

 

128. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᓯᒪᔪᑦ ᓂᒡᓕᓇᓗᐊᖅᑐᖅ ᐊᕙᑎᖓ 

ᐃᓄᖃᓗᐊᙱᑦᑐᒥᒃᓗ ᐊᑐᖃᑦᑕᖅᑐᓂᑦ ᖁᓪᓕᒃᑯᓐᓄᑦ ᐊᒃᑐᐊᓂᖃᖅᑐᓄᑦ ᐊᒃᑑᑎᒧᓐᓇᖅᑐᓄᑦ 

ᑎᒥᐅᔫᑉ ᑮᓇᐅᔭᖅᑖᕈᑎᒃᓴᖏᓐᓄᑦ ᐊᔾᔨᒌᒃᑎᑦᑎᔭᒃᓴᓂᑦ, ᓴᓇᔭᐅᔪᓄᑦ ᐊᑦᑕᕐᓇᕐᓂᖅ 

ᐊᐅᓚᑎᑦᑎᓗᓂᓗ ᐊᑦᑕᕐᓇᖅᑐᓄᑦ. ᓂᒡᓕᓇᓗᐊᖅᑐᖅ ᐊᕙᑎᖓ ᐃᓄᖃᓗᐊᙱᑦᑐᒥᒃᓗ 

ᐊᑐᖃᑦᑕᖅᑐᓂᑦ ᐊᑐᖅᑎᑦᑎᔪᓐᓇᑐᐃᓐᓇᕆᐊᖃᕐᓂᖓᓄᑦ ᐊᔾᔨᒋᙱᑕᖓᓂᒃ ᐊᑦᑕᕐᓇᖅᑐᒥᒃ 

ᐊᔾᔨᒋᙱᓪᓗᒋᑦ ᐊᓯᖏᑦ ᐆᒻᒪᖅᑯᑎᓄᑦ ᓴᓇᕝᕕᖕᓂ ᑮᓇᐅᔭᖅᑖᕆᔭᒃᓴᓂᑦ (ᑐᑭᓕᐅᕆᓗᒍ) 

ᐊᓯᔾᔨᖅᑎᑦᑎᔪᓐᓇᖅᑐᖅ ᓇᖕᒥᓂᕆᔭᕐᒥ ᐃᖏᕐᕋᓂᕆᕙᒃᑕᖏᓐᓂ, ᐆᒻᒪᖅᑯᑏᑦ ᐊᑭᖏᓐᓄᑦ 

ᕿᒥᕐᕈᔩᑦ ᑲᑎᒪᔨᖏᑦ ᐊᖏᕈᑎᕐᑳᓂᙱᑦᑐᑦ ᖁᓪᓕᒃᑯᑦ ᓇᖕᒥᓂᖓᓂᒃ 

ᐊᑦᑕᕐᓇᕐᓂᖅᓴᖃᕐᓂᖓᓂᒃ ᑕᒪᐃᓐᓅᖅᑐᒧᑦ ᑕᐃᒪᓐᓇᓪᓚᑦᑖᖑᑎᓪᓗᒋᑦ ᐊᖏᓂᖅᓴᓂᑦ 

ᐊᑭᖏᓐᓂᑦ ᐅᑎᕐᕕᒋᓗᒍ ᑕᐃᑲᙵᑦ ᐊᑐᖅᑕᐅᖃᑦᑕᕐᓂᐊᓕᖅᑐᒥᒃ ᐊᑭᖏᓐᓂᑦ. ᐆᒻᒪᖅᑯᑏᑦ 

ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᕐᖢᑎᒃ ᑮᓇᐅᔭᖁᑎᒋᔭᓂᒃ ᖃᐅᔨᓴᖅᑎᒻᒪᕆᐅᑉ 

ᐱᔭᕇᕈᑎᖓᓂᒃ ᖁᓪᓕᒃᑯᑦ ᐊᑭᓄᑦ ᐊᑐᐊᒐᑎᒍᑦ ᐆᒻᒪᖅᑯᑎᓅᖓᙱᓐᓂᖓᓂᒃ ᓇᓂᔭᖏᓐᓂ 

ᑎᒥᐅᔪᖅ ᓇᓂᓯᐊᓂᒍᓐᓇᙱᓐᓂᖓᒍᑦ ᐊᑭᖏᓐᓂᑦ ᑐᕌᖓᑦᑎᐊᖅᑐᖃᙱᑎᓪᓗᒍ 

ᑐᕌᖓᑦᑎᐊᙱᓪᓗᓂᓘᓐᓃᑦ ᑮᓇᐅᔭᓕᕆᔾᔪᑎᓄᑦ ᐃᑲᔪᖅᓱᐃᔪᓂᑦ ᓄᓇᕗᒻᒥ ᒐᕙᒪᒃᑯᖓᓂ 

ᐊᒻᒪᓗ, ᑖᓐᓇ ᐅᖃᖅᑐᖅ, ᖁᓪᓕᒃᑯᑦ ᓇᔪᖅᑕᖓ ᓇᖕᒥᓂᖓᓄᑦ ᐊᑦᑕᕐᓇᕐᓂᖅ 

ᐱᓗᐊᕈᓐᓃᖅᑎᑕᐅᔪᑦ ᓄᓇᕗᒻᒥ ᒐᕙᒪᒃᑯᑦ ᐃᑲᔪᕐᖢᑎᒃ. ᑕᐃᒪᓐᓇᐃᑦᑐᑦ ᑮᓇᐅᔭᓕᕆᔾᔪᑎᓄᑦ 

ᐃᑲᔪᕐᓃᑦ ᐱᑕᖃᙱᑦᑐᑦ ᐱᓪᓗᒋᑦ ᓇᖕᒥᓂᕆᔭᑦ ᐆᒻᒪᖅᑯᑎᑦ ᓲᕐᓗ ᐅᑭᐅᖅᑕᖅᑐᒥ ᐃᒡᓗᓄᑦ 

ᐊᑐᖅᑕᐅᕙᒃᑐᓄ (ᓄᓇᑦᓯᐊᖅ) ᓕᒥᑎᑦ. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 

ᓇᓚᐅᑦᑖᕐᖢᑎᒃ ᓇᖕᒥᓂᕆᔭᕐᒧᑦ ᐊᑦᑕᕐᓇᖅᑐᑦ ᖁᑦᑎᖕᓂᖅᓴᐅᓂᖓᓂᒃ ᑕᐃᒃᑯᓇᙵᑦ 

ᐊᑐᖅᑕᐅᖃᑦᑕᕐᓂᐊᓕᖅᑐᒥᒃ ᑖᒃᓰᔭᖅᑕᐅᙱᑦᑐᓄᑦ ᐆᒻᒪᖅᑯᑎᓄᑦ 40% ᓇᖕᒥᓂᖁᑎᖃᖅᑎᐅᑉ 

ᓇᖕᒥᓂᖏᑦ ᐊᔾᔨᒌᙱᒻᒪᖔᑕ ᓇᓗᓇᐃᖅᓯᒪᔪᖅ ᐃᐅᓪᐴᑕ ᐆᒻᒪᖅᑯᑎᓄᑦ ᑲᑎᒪᔨᓂᑦ 

ᐋᖅᑭᒃᑕᖓᓂᑦ. ᒪᓕᒃᖢᒍ, ᐱᔾᔪᑎᒋᔭᖏᑦ ᑖᔅᓱᒪ ᐅᓂᒃᑳᑉ, ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ 

ᑲᑎᒪᔨᖏᑦ ᐱᔪᓚᔪᑦ ᖁᓪᓕᒃᑯᑦ ᐊᑭᖏᑦ ᐅᑎᕐᕕᒋᓗᒍ ᓇᖕᒥᓂᖁᑎᖃᖅᑎᐅᑉ ᓇᖕᒥᓂᖏᑦ 

ᐃᒪᓐᓇᐅᓗᑎᒃ 8.30% 2018/19. 

 

129. ᐱᔾᔪᑎᒋᔭᖏᑦ ᑖᔅᓱᒪ ᐅᓂᒃᑳᑉ, ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 

ᐱᔭᕇᕈᑎᖃᕐᖢᑎᒃ ᓈᒻᒪᖕᓂᖓᓂᒃ ᒥᒃᖠᒋᐊᕐᓗᒍ 2018/19 ᐅᑎᕐᕕᒋᓗᒍ ᐊᑭᖏᓐᓅᖓᔪᓄᑦ 

$548,000. 

5.9 ᓂᐅᕐᕈᑕᐅᔪᑦ ᑮᓇᐅᔭᖅᑖᕈᑎᒃᓴᓪᓗ ᓇᓗᓇᐃᔭᖅᑕᐅᓂᖏᑦ 

 

130. ᐊᑖᓃᑦᑐᖅ ᑎᑎᕋᖅᓯᒪᔪᖅ 6 ᑕᑯᑎᑦᑎᖕᒪᑦ ᓄᒃᑭᖕᓇᖅᑐᓄᑦ ᓂᐅᕐᕈᑕᐅᔪᑦ ᓂᐅᕐᕈᑕᐅᒧᓪᓗ 

ᑮᓇᐅᔭᖅᑖᕆᔭᒃᓴᓂᑦ 2014/15 ᐋᒻᒪᖅᑯᑎᑦ ᐊᑭᖏᑦ ᐅᕗᖓ 2018/19 ᓇᓗᓇᐃᔭᖅᓯᒪᔪᑦ: 

 

 

 

131. ᖁᓪᓕᒃᑯᑦ ᓇᓗᓇᐃᔭᕐᖢᑎᒃ ᓂᐅᕐᕈᑎᓂᑦ ᓇᓗᓇᐃᔭᐅᑎᖏᓐᓂ ᐊᑐᖃᑦᑕᖅᑐᒥᒃ ᐊᑖᓂ 

ᒪᒃᐱᒐᓖᑦ 3-14 ᐊᒻᒪ 3-15 ᑐᒃᓯᕋᐅᑎᒥᑦ:  

 

ᓇᖕᒥᓂᖁᑎᓖᑦ ᑮᓇᐅᔭᓕᐅᕋᓱᒃᑎᓪᓗ ᐊᑐᖅᑎᑦ 

ᐃᓕᐅᖅᑲᐃᓂᕐᒧᑦ ᓇᓗᓇᐃᔭᐅᑎ ᐱᕙᒌᔭᖅᑕᐅᓲᖅ ᓄᓇᓕᒃᑎᒍᑦ. ᐃᓕᐅᖅᑲᐃᓂᕐᒨᖓᔪᑦ 

ᓂᐅᕐᕈᑎᓂᑦ ᓇᓗᓇᐃᔭᐅᑎᑦ ᓇᖕᒥᓂᖁᑎᓖᑦ ᑮᓇᐅᔭᓕᐅᕋᓱᒃᑎᓪᓗ ᐊᑐᖅᑎᓄᑦ 

ᐱᕙᒌᔭᖅᑕᐅᓪᓗᓂ ᐊᑐᕐᖢᑎᒃ ᓇᓕᒧᒌᒃᑐᒥᒃ ᐊᑐᕈᓐᓇᖅᑐᑦ ᐊᑕᐅᓯᕐᒧᑦ ᐊᑐᖅᑎᒧᑦ 

ᐊᑐᒐᒃᓴᒥ. ᐊᑐᒐᒃᓴᖅ ᐃᓚᐅᑎᑦᑎᔪᖅ ᐊᑖᓂ ᐊᑐᖅᐸᓪᓕᐊᔾᔪᑎᓂᒃ: 

1. ᐊᕐᕌᒍᓄᑦ ᐱᖓᓱᓄᑦ ᐊᑐᕐᓂᑯᓂᑦ ᓇᓕᒧᒌᒃᑐᒥᒃ ᐊᕐᕌᒍᑕᒫᖅᓯᐅᑦ ᐊᑐᕈᓐᓇᖅᑐᑦ 

ᐊᑕᐅᓯᕐᒧᑦ ᐊᑐᖅᑎᒧᑦ ᓈᓴᐅᓯᕆᔭᐅᓪᓗᓂ ᐊᑐᓂ ᐊᑭᓄᑦ ᓇᓃᓐᓂᖏᓐᓂ ᐊᕕᒃᑐᕐᖢᒋᑦ 

ᑲᑎᓪᓚᑦᑖᕈᑎᒥᒃ ᓂᐅᕐᕈᑎᓂᑦ ᓇᓕᒧᒌᒍᑎᓪᓚᑦᑖᖓᒍᑦ ᐊᕐᕌᒍᑕᒫᖅᓯᐅᑦ ᐊᑐᖅᑎᓄᑦ 

ᓈᓴᐅᓂᕐᓂ. ᐊᕐᕌᒍᓄᑦ ᐱᖓᓱᓄᑦ ᐊᕐᕌᒍᑕᒫᖅᓯᐅᑦ ᓇᓕᒧᒌᒃᑐᒥᒃ ᐊᑐᕈᓐᓇᖅᑐᑦ ᐊᑕᐅᓯᕐᒧᑦ 

ᐊᑐᖅᑎᒧᑦ ᑐᕌᖓᔪᖅ ᐃᖏᕐᕋᑎᑦᑎᐊᕐᓗᒋᑦ ᐊᔾᔨᒌᖏᓐᓂᓕᑦ ᐱᑎᑕᐅᔪᓐᓇᖅᑐᓂ ᓯᓚᐅᑉ 

ᖃᓄᐃᓕᖓᓂᖓᑕ ᐃᖏᕐᕋᓚᐅᑲᒍᑎᖏᓐᓄᑦ. 

 

ᑎᒥᐅᔪᖅ ᖃᐅᔨᑎᑦᑎᓪᓗᓂ ᐅᓄᕈᓐᓃᖅᐸᓪᓕᐊᔪᖃᓕᕐᓂᖓᓂᒃ ᐊᖏᓂᖅᓴᓂ ᓄᓇᓕᖕᓄᑦ. 

ᑐᑭᓕᐅᕆᓗᒍ, ᐃᖃᓗᖕᓂ 2013/14 ᓇᖕᒥᓂᓕᖕᓄᑦ ᐊᑐᕈᓐᓇᖅᑐᑦ ᐊᑕᐅᓯᕐᒧᑦ ᐊᑐᖅᑎᒧᑦ 

ᐃᒪᓐᓇᐸᓘᓚᐅᖅᑐᖅ 3.7% ᐊᑦᑎᖕᓂᖅᓴᐅᔪᖅ ᐊᔾᔨᒋᙱᖦᖢᒍ 2012/13, 2014/15 

ᐅᓄᕈᓐᓃᕆᐊᒃᑲᓐᓂᕐᖢᓂ 4.8%. ᐊᔾᔨᒐᓚᖓ ᑲᔪᓯᕙᓪᓕᐊᓂᖓᓂᒃ ᑕᐅᑐᒃᑕᐅᓪᓗᓂ 

ᑮᓇᐅᔭᓕᐅᕋᓱᒃᑎᓄᑦ ᐊᑐᕈᓐᓇᖅᑐᑦ ᐊᑕᐅᓯᕐᒧᑦ ᐊᑐᖅᑎᒧᑦ (ᐃᒪᓐᓇᐸᓗᒃ 4.0% ᐊᒻᒪ 

2.9% ᐅᓄᕈᓐᓃᕆᐊᖅᑐᑦ 2013/14 ᐊᒻᒪ 2014/15, ᑕᐅᑐᒃᖢᒍ). 

 

ᐊᔾᔨᒌᒃᑎᓐᓇᓱᒃᓗᒋᑦ ᐊᓯᔾᔨᓵᖅᑐᑦ ᓄᓇᓕᖕᓂᑦ ᐊᕐᕌᒍᓄᑦ ᐱᖓᓱᓄᑦ ᓇᓕᒧᒌᒃᑐᒥᒃ 

ᐊᑐᕈᓐᓇᖅᑐᑦ ᐊᑕᐅᓯᕐᒧᑦ ᐊᑐᖅᑎᒧᑦ ᐊᑐᖅᑕᐅᓪᓗᓂ ᑕᒪᒃᑮᓄᑦ ᑮᓇᐅᔭᓕᐅᕋᓱᒃᑎᓄᑦ 

ᓇᖕᒥᓂᖃᖅᑐᓄᓪᓗ ᓇᓗᓇᐃᔭᐅᑎ ᓂᐅᕐᕈᑕᐅᔪᓄᑦ. ᐃᖃᓗᒃᑑᑦᓯᐊᒥ ᓇᖕᒥᓂᖃᖅᑐᓄᑦ 

ᓇᓗᓇᐃᔭᐅᑎ ᑐᙵᕕᖃᖅᑐᖅ ᐊᑯᓪᓕᖅᐹᖅᓯᐅᕐᓂᖅ ᓈᓴᐅᑎᓂ ᐊᑐᕈᓐᓇᖅᑐᑦ 

ᐊᑕᐅᓯᕐᒧᑦ ᐊᑐᖅᑎᒧᑦ ᖃᓂᓛᖑᔪᒃᑯᑦ ᐊᕐᕌᒎᒃ ᒪᕐᕉᒃ ᐊᔾᔨᖃᖁᓪᓗᒍ ᐅᓄᖅᓯᒋᐊᖅᑐᓄᑦ 

ᓂᐅᕐᕈᑕᐅᔪᓄᑦ ᐱᓪᓗᒍ ᑲᓇᑕᒥ ᖁᑦᑎᒃᑐᒥᑦ ᖃᐅᔨᓴᕐᕕᒃ.  

 

2. ᐊᕐᕌᒍᓄᑦ ᐱᖓᓱᓄᑦ ᐊᑐᕐᓂᑯᓂᑦ ᓇᓕᒧᒌᒃᑐᒥᒃ ᐊᕐᕌᒍᑕᒫᖅᓯᐅᑦ ᐊᑐᕈᓐᓇᖅᑐᑦ 

ᐊᑕᐅᓯᕐᒧᑦ ᐊᑐᖅᑎᒧᑦ ᐊᒥᓱᕈᕆᐊᖅᑎᑕᐅᓪᓗᑎᒃ ᐊᑐᖅᑎᒧᑦ ᓈᓴᐃᓂᕐᒥ ᓇᓗᓇᐃᔭᐅᑎᒃᑯᑦ. 

ᐃᓕᐅᖅᑲᐃᓂᕐᒨᖓᔪᓄᑦ ᓂᐅᕐᕈᑕᐅᒧᓄᑦ ᓇᓗᓇᐃᔭᐅᑎ ᐱᔭᕇᖅᑕᐅᒃᐸᑦ, ᖁᓪᓕᒃᑯᑦ 

ᕿᒥᕐᕈᓗᑎᒃ ᓄᓇᕗᒻᒥ ᒐᕙᒪᒃᑯᑦ ᐊᑭᑐᔪᓄᑦ ᐱᕙᒌᔭᐅᑎᖓᓂᒃ ᖃᐅᔨᓴᐃᓐᓇᕐᓗᑎᒃᓗ 

ᐱᕙᓪᓕᐊᔪᓄᑦ ᓴᖅᑭᑕᐅᔪᓂᒃ, ᐱᕙᒌᔭᐃᓂᖅ ᓚᐃᓴᓐᓯᓕᕆᓂᕐᓗ ᑎᑎᖅᑲᓂᑦ ᐱᑕᖃᖅᑐᓂᒃ 

ᐋᖅᑭᒃᓱᐃᓂᕐᓂ ᖃᐅᔨᓇᓱᒃᓗᑎᒃ ᐋᖅᑭᒋᐊᕆᐊᓕᒃᑕᖃᕆᐊᖃᕐᒪᖔᑦᓂᐅᕐᕈᑕᐅᔪᓄᑦ 

ᓇᓗᓇᐃᔭᐅᑎᓂᑦ ᑎᒍᓯᓗᑎᒃ ᐃᓕᐅᖅᑲᕆᐊᖃᒃᑲᓐᓂᖅᑐᓂᑦ ᓄᑖᓂᒃ ᐱᕙᓪᓕᐊᔾᔪᑎᓂᑦ. 

ᑕᐃᒪᓐᓈᓗᒃ ᐋᖅᑭᒋᐊᖅᓯᓚᐅᙱᑦᑐᑦ 2018/19 ᖃᐅᔨᓴᕐᓂᕐᒧᑦ ᐊᕐᕌᒍᖓ 

ᓇᓗᓇᐃᔭᐅᑎᓂᑦ. 

 

ᐊᖅᑯᑎᒥᑦ ᐃᑯᒪᑦ 

ᐊᖅᑯᑎᒥᑦ ᐃᑯᒪᓄᑦ ᓂᐅᕐᕈᑎᒃᓴᑦ ᐱᕙᒌᔭᖅᑕᐅᓪᓗᑎᒃ ᐊᑐᕐᖢᒍ ᓂᐅᕐᕈᑎᒃᓴᓪᓚᑦᑖᑦ 

ᐊᕐᕌᒎᓵᖅᑐᒧᑦ ᐃᓕᐅᖅᑲᐃᓂᕐᒨᖓᔪᓄᑦ. ᐃᓕᐅᖅᑲᐃᓂᕐᒨᖓᔪᑦ ᓇᓗᓇᐃᔭᐅᑎᖓ 

ᕿᒥᕐᕈᔭᐅᓪᓗᓂ ᖃᓄᑐᐃᓐᓇᖅ ᐋᖅᑭᒋᐊᕆᐊᖃᖅᑐᖃᖅᑐᓄᑦ ᐊᔾᔨᖃᖅᑎᖦᖢᒍ 

ᐊᓯᔾᔨᖅᑐᓂᑦ ᖃᐅᒻᒪᖅᑯᑎᓄᑦ ᓈᓴᐃᓂᕐᓂ ᐱᓪᓗᒍ ᓄᓇᓕᖕᒥ ᐊᖏᒃᓕᕚᓪᓕᖅᑎᑦᑎᓂᖅ, 

ᖃᐅᒻᒪᖅᑯᑎᓪᓘᓐᓃᑦ ᖃᓄᐃᓕᖓᓂᖏᑎᒍᑦ. ᐋᖅᑭᒋᐊᕈᑎᑕᖃᓚᐅᙱᑦᑐᖅ ᐊᖅᑯᑎᒥᑦ 

ᐃᑯᒪᓄᑦ ᓂᐅᕐᕈᑎᒃᓴᓂᑦ. 

 

132. ᓄᓇᓖᑦ ᐊᒥᓱᕈᕆᐊᕐᔪᐊᖅᑐᓄᑦ ᓂᐅᕐᕈᑎᒃᓴᓂᑦ ᐃᓚᐅᑎᑦᑎᓪᓗᑎᒃ ᐃᖃᓗᒃᑑᑦᓯᐊᖅ, 

ᐅᖅᓱᖅᑑᖅ, ᑕᓗᕐᔪᐊᖅ, ᑲᖏᕐᖠᓂᖅ, ᐊᕐᕕᐊᑦ, ᐃᒡᓗᓕᒃ, ᓇᐅᔮᑦ, ᐊᒻᒪ ᓴᓂᑭᓗᐊᖅ; ᓄᓇᓖᑦ 

ᐅᓄᕈᓐᓃᕆᐊᖅᑐᓄᑦ ᓂᐅᕐᕈᑎᒃᓴᓄᑦ ᐃᓚᐅᑎᑦᑎᓪᓗᑎᒃ ᖃᒪᓂᑦᑐᐊᖅ, ᐸᖕᓂᖅᑑᖅ, ᑭᙵᐃᑦ, 

ᖃᐅᓱᐃᑦᑐᖅ, ᑭᒻᒥᕈᑦ ᐊᒻᒪ ᐊᐅᓱᐃᑦᑐᖅ. 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

133. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᓪᓗᑎᒃ ᓂᐅᕐᕈᑎᒃᓴᓄᑦ ᓇᓗᓇᐃᔭᐅᑎ 

ᖃᐅᔨᓴᕈᓰᑦ ᐊᑐᕆᐊᕐᓂᕐᓗ ᓇᓗᓇᐃᔭᐃᓗᓂ ᓂᐅᕐᕈᑎᒃᓴᓄᑦ ᖃᓄᑎᒋᐅᓂᖏᓐᓂ 

ᑮᓇᐅᔭᖅᑖᕈᑎᒃᓴᓂᒃᓗ ᑐᒃᖃᑦᑎᐊᕐᓗᑎᒃ. ᒪᓕᒃᖢᑎᒃ, ᐱᔾᔪᑎᖏᓐᓄᑦ ᑖᔅᓱᒪ ᐅᓂᒃᑳᑉ, 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐊᖏᕈᑎᖃᕐᖢᑎᒃ ᖁᓪᓕᒃᑯᑦ 

ᓇᓗᓇᐃᔭᐅᑎᖓᓂᒃ ᓂᐅᕐᕈᑎᒃᓴᓂᑦ ᑮᓇᐅᔭᖅᑖᕈᑎᒃᓴᓂᒃᓗ 2018/19. 

 

5.10 ᐆᒻᒪᖅᑯᑎᓅᖏᑦᑐᓄᑦ ᑮᓇᐅᔭᖅᑖᕆᔭᐅᔪᒃᓴᑦ 

 

134. ᓇᓗᓇᐃᔭᐅᑎᑦ ᐆᒻᒪᖅᑯᑎᓅᖏᑦᑐᓄᑦ ᑮᓇᐅᔭᖅᑖᕆᔭᐅᔪᒃᓴᑦ ᐃᓚᐅᑎᑦᑎᔪᑦ 

ᑮᓇᐅᔭᖅᑖᕆᔭᐅᔪᒃᓴᑦ ᑲᑐᔾᔨᖃᑎᒌᒃᑐᓄᑦ ᐊᑐᕐᓂᖅ, ᑭᓱᑐᐃᓐᓇᑦ ᐊᑭᓕᒐᒃᓴᓕᐊᑦ, 

ᐱᓕᕆᐊᒃᓴᒧᓪᓗ ᖃᖓᐅᓂᖓ ᐊᒻᒪ ᐱᖁᑎᑦ. ᖁᓪᓕᒃᑯᑦ ᐅᖃᖅᓯᒪᔪᑦ, ᓇᓗᓇᐃᔭᐅᑎᑦ 

ᑲᑐᔾᔨᖃᑎᒌᒃᑐᓄᑦ ᐊᑐᕐᓂᖅ ᑮᓇᐅᔭᖅᑖᕆᔭᐅᔪᒃᓴᑦ ᐱᕙᒌᔭᖅᑕᐅᓪᓗᓂ ᑐᙵᕕᖃᕐᖢᑎᒃ 

ᐊᖏᖅᑕᐅᓯᒪᔪᒥᒃ 2018/19 ᑲᑐᔾᔨᖃᑎᒌᒃᑐᓄᑦ ᐊᑐᕐᓂᖅ ᐊᑭᖏᓐᓂᑦ ᐱᑕᕐᑳᓂᒃᑐᓄᓪᓗ 

ᖃᔅᓯᐅᓂᖏᓐᓂᑦ ᐱᑐᒃᓯᒪᔪᓄᑦ; ᓇᓗᓇᐃᔭᐅᑎᑦ ᑭᓱᑐᐃᓐᓇᑦ ᐊᑭᓕᒐᒃᓴᓕᐊᓄᑦ 

ᐱᕙᒌᔭᖅᑕᐅᓪᓗᑎᒃ ᐃᒪᓐᓇᐅᓇᓱᒋᓪᓗᒍ  2% ᐊᑭᑦᑐᖅᐸᓪᓕᐊᔪᓄᑦ 2017/18 

ᑮᓇᐅᔭᖅᑐᕈᑎᒃᓴᓄᑦ ᐱᓕᕆᐊᒃᓴᒧᓪᓗ ᖃᖓᐅᓂᖓ ᐊᒻᒪ ᐱᖁᑎᑦ ᑮᓇᐅᔭᖅᑖᕈᑎᒃᓴᑦ 

ᐃᓚᐅᑎᑦᑎᓪᓗᑎᒃ ᓇᓗᓇᐃᔭᐅᑎ ᐱᓕᕆᐊᕆᔭᐅᔮᓂᒃᑐᓄᑦ ᖁᓪᓕᒃᑯᓐᓂ ᐊᓯᖏᓐᓄᑦ 

ᑎᒥᐅᔪᓄᑦ, ᐱᖁᑎᓂᑦ ᐊᑐᖅᑐᐊᕈᑎᓄᑦ ᐊᒻᒪ ᐅᑎᖅᑎᑦᑎᓐᓂᖅ ᖃᖓᐅᓂᖓᓂ ᐱᖁᑎᓄᓪᓗ 

ᒥᑭᑦᑐᓄᑦ ᓈᓴᐅᓯᕆᓂᕐᒥ ᐋᖅᑭᒃᓯᓂᕐᓂ.  ᐊᑖᓃᑦᑐᖅ ᑎᑎᕋᖅᓯᒪᔪᖅ 7 ᑕᑯᑎᑦᑎᔪᖅ 

ᐆᒻᒪᖅᑯᑎᓅᖏᑦᑐᓄᑦ ᑮᓇᐅᔭᖅᑖᕆᔭᐅᔪᒃᓴᓂᑦ ᑕᐃᑲᙵᓂᑦ ᑭᖑᓪᓕᖅᐹᒥ ᐆᒻᒪᖅᑯᑎᑦ 

ᐊᑭᖏᓐᓂᑦ:  

135. ᖁᓪᓕᒃᑯᑦ ᐅᖃᖅᓯᒪᔪᑦ, ᑎᒥᐅᔫᑉ ᑲᑎᖦᖢᒋᑦ ᐆᒻᒪᖅᑯᑎᓅᖏᑦᑐᓄᑦ ᑮᓇᐅᔭᖅᑖᕆᔭᐅᔪᒃᓴᓂᑦ 

ᓇᓗᓇᐃᔭᐅᑎᖓ 2018/19 ᐅᕙᙵᑦ $2.548 ᒥᓕᐊᓐ ᒪᓕᑦᑎᐊᖅᑐᖅ ᐊᕐᕌᒍᓄᑦ ᐱᖓᓱᓄᑦ 

ᑕᕝᕙᖓᓪᓚᑦᑖᖅ $2.544 ᒥᓕᐊᓐ 2014/15 ᑎᑭᖦᖢᒍ 2016/17.  ᐱᓪᓗᒍ ᑖᒃᑯᐊ 

ᑮᓇᐅᔭᖅᑖᕈᑎᒃᓴᑦ ᐊᔪᕐᓇᕐᔪᐊᕐᓂᖏᓐᓂ ᓇᓗᓇᐃᔭᕐᓗᒋᑦ ᐊᓯᔾᔨᖅᑎᑦᑎᔪᓐᓇᕐᖢᑎᒃᓗ 

ᐳᓴᓐᑎᓂᒃ ᐊᕐᕌᒍᑕᒫᑦ, ᖁᓪᓕᒃᑯᑦ ᑐᓂᓯᓪᓗᑎᒃ ᑲᑎᖦᖢᒋᑦ ᐆᒻᒪᖅᑯᑎᓅᖏᑦᑐᓄᑦ 

ᑮᓇᐅᔭᖅᑖᕆᔭᐅᔪᒃᓴᓂᑦ ᓇᓗᓇᐃᔭᐅᑎᖓ ᐊᔾᔨᖃᕐᖢᓂ ᑖᒃᑯᓂᖓᓪᓚᑦᑖᖅ ᐊᐅᓚᓂᕐᒧᑦ 

ᐊᑐᕐᓂᑯᓂᑦ ᑐᑭᖃᕐᖢᓂᓗ ᐊᑭᖏᓐᓂᑦ ᓴᓇᓂᕐᓅᖓᔪᓂᑦ. [URRC QEC 1-6c)] 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

136. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᑎᑦᑎᓪᓗᑎᒃ ᐃᓚᖓ 

ᐃᑲᔪᖅᑐᐃᕐᔪᐊᖅᑐᓄᑦ ᒥᒃᖠᒋᐊᖅᑎᑦᑎᓂᕐᒥᒃ ᐊᓯᖏᑦ ᑮᓇᐅᔭᖅᑖᕈᑎᒃᓴᓂᑦ ᑕᐃᒪᙵᓂᑦ 

2014/15 ᐆᒻᒪᖅᑯᑎᑦ ᐊᑭᖏᓐᓂᑦ ᓇᓗᓇᐃᔭᐅᑎ ᒥᒃᖠᒋᐊᕈᑎᐅᓪᓗᓂ ᖃᖓᐅᓂᒃᑯᑦ ᐊᒻᒪ 

ᐱᖁᑎᓄᑦ (TMI) ᑮᓇᐅᔭᖅᑖᕈᑎᒃᓴᑦ ᑕᐃᑲᙵᑦ $1.64 ᒥᓕᐊᓐ 2014/15 ᐅᕗᖓ $0.74 

ᒥᓕᐊᓐ ᓇᓗᓇᐃᔭᐅᑎ 2018/19. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᖃᐅᔨᑎᑦᑎᓪᓗᑎᒃ ᖁᓕᒃᑯᑦ ᓇᓗᓇᐃᔭᖅᑕᖓ ᖃᖓᐅᓂᒃᑯᑦ ᐊᒻᒪ ᐱᖁᑎᓄᑦ ᐱᓕᕆᐊᒃᓴᑦ 

ᐱᓕᕆᐊᖑᓪᓗᑎᒃ ᐊᑐᖅᑎᐅᑉ ᑐᒃᓯᕋᕐᑕᖓᒍᑦ, ᐱᓕᕆᐊᒃᓴᕐᓘᓐᓃᑦ ᐱᓕᕆᐊᖑᓐᓂᖅᐸᑦ 

ᐅᑎᖅᑎᓪᓗᒍ ᓱᕋᒃᑐᖅ ᐱᑎᑕᐅᔪᖅ ᐱᓕᕆᖃᑕᐅᔪᒧᑦ; ᐊᕐᕌᒍᓪᓚᑦᑕᖏᓐᓂ ᑕᐃᒪᙵᑦ 

2014/15 ᐆᒻᒪᖅᑯᑎᑦ ᐊᑭᖏᓐᓂ, ᖃᖓᐅᓂᒃᑯᑦ ᐊᒻᒪ ᐱᖁᑎᓄᑦ ᐱᓕᕆᐊᒃᓴᖅ ᖃᔅᓯᐅᓂᖏᑦ 

ᐊᑦᑎᖕᓂᖅᓴᐅᓯᒪᖕᒪᑕ 2014/15 ᓇᓗᓇᐃᔭᐅᑎᓂᑦ ᐊᔾᔨᖃᕐᖢᑎᒃ ᐊᑦᑎᖕᓂᖅᓴᓂ 

ᖃᔅᓯᐅᓂᖏᓐᓂ ᐊᑐᖅᑎᑦ ᑐᒃᓯᕋᖅᑕᖏᓐᓂ ᒥᑭᑦᑐᓄᑦ ᐱᓕᕆᐊᒃᓴᓄᑦ. 

 

137. ᐱᑕᖃᖅᑎᓪᓗᒍ ᖁᓛᓃᑦᑐᖅ ᓇᓗᓇᐃᔭᐅᑎ ᐅᓄᕈᓐᓃᕆᐊᖅᑐᓄᑦ ᖃᖓᐅᓂᒃᑯᑦ ᐊᒻᒪ 

ᐱᖁᑎᓄᑦ ᑮᓇᐅᔭᖅᑖᕈᑎᒃᓴᖅ, ᐱᔾᔪᑎᒋᓪᓗᒋᑦ ᑖᔅᓱᒪ ᐅᓂᒃᑳᖏᑦ, ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐊᖏᕈᑎᖃᕐᖢᑎᒃ ᖁᓪᓕᒃᑯᑦ ᑕᒪᐃᓐᓂᒃ 

ᓇᓗᓇᐃᔭᐅᑎᖏᓐᓂ ᐆᒻᒪᖅᑯᑎᓅᙱᑦᑐᖅ ᑮᓇᐅᔭᖅᑖᕈᑎᒃᓴᓂᑦ.  

5.11 ᓇᐃᓈᖅᓯᒪᔪᑦ ᐋᖅᑭᒋᐊᕈᑎᓄᑦ ᑮᓇᐅᔭᖅᑖᕈᑎᒃᓴᓂᑦ ᐱᔭᕆᐊᓕᖕᓂᑦ 

 

138. ᐊᑖᓃᑦᑐᖅ ᑎᑎᕋᖅᓯᒪᔪᖅ 9 ᑕᑯᑎᑦᑎᔪᖅ ᑮᓇᐅᔭᖅᑖᕈᑎᒃᓴᓂᒃ ᐱᔭᕆᐊᓕᖕᓂᑦ 

ᑮᓇᐅᔭᖅᑖᕈᑎᒃᓴᓂᒃᓗ ᐊᖏᖅᑕᐅᔪᓂᒃ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ 

ᑲᑎᒪᔨᓄᑦ. 

 

 

 

139. ᖁᓛᓃᑦᑐᖅ ᑎᑎᕋᖅᓯᒪᔪᖅ 9 ᑕᑯᑎᑦᑎᖕᒪᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ 

ᕿᒥᕐᕈᓂᕐᒧᑦ ᑲᑎᒪᔩᑦ ᐱᔪᒪᓪᓗᑎᒃ ᑮᓇᐅᔭᖅᑖᕈᑎᒃᓴᓂᒃ ᐱᔭᕆᐊᓕᖕᓂᑦ $133.554 ᒥᓕᐊᓐ  

2018/19, ᒥᒃᖠᒋᐊᕈᑎᐅᓪᓗᓂ $493,000 ᑮᓇᐅᔭᖅᑖᕈᑎᒃᓴᓂᒃ ᐱᔭᕆᐊᓕᖕᓂᑦ ᑐᒃᓯᕋᖅᑕᖅ 

ᖁᓪᓕᒃᑯᓐᓂᑦ.  ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓪᓗᑎᒃ 

ᑮᓇᐅᔭᖅᑖᕈᑎᒃᓴᓂᒃ ᐱᔭᕆᐊᓕᖕᓂᑦ $133.554 ᒥᓕᐊᓐ ᐊᖏᖅᑕᐅᖁᓪᓗᒍ. ᐊᕕᒃᓯᒪᓂᖅ 

6.2, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓂᐊᖅᑐᑦ ᖁᓪᓕᒃᑯᑦ 

ᑐᑭᒧᐊᒃᑎᑕᐅᓗᑎᒃ ᑐᒃᓯᕋᕐᓗᑎᒃ ᐊᑭᖏᓐᓂᑦ ᐅᑎᖅᑎᑦᑎᓇᔭᖅᑐᓂᑦ ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᔪᒪᓪᓗᑎᒃ ᑮᓇᐅᔭᖅᑖᕈᑎᒃᓴᓂᒃ ᐱᔭᕆᐊᓕᖕᓂᑦ.  

 

6.0 ᐊᑭᖓ ᐱᔨᑦᑎᕋᕐᕕᖃᕐᓂᕐᒧᑦ ᖃᐅᔨᓴᕐᓂᐅᑉ 

ᖃᔅᓯᑐᖅᑎᑕᐅᓂᖏᓐᓄᓪᓗ ᓴᓇᔭᐅᓯᒪᓂᖓ (ᐱᓕᕆᐊᖑᓂᖓ II 

2018/19 2019/20

$000 $000

1 Revenue Requirement as Proposed 134047

2 Adjustment for Rate of Return on equity -548

3 Adjustment Capital Cost of Grise Fiord Plant -229

4 Loss on disposal -407

5 Site Restoration Expense -161

6 Plant Decommissioning -248

7 Reversal of Proposed Annual Provision for True up 1100

8 Sub total of adjustments -493

9 Revenue Requirement as per the URRC 133554 133554

10 Revenue Offsets -2548 -2548

11 Rate Level Revenue Requirement 131006 131006

Table 9-Revenue Requirement as Adjusted by URRC

ᐱᔾᔪᑎᖃᑦᑎᐊᖅᐳᖅ) 

 

6.1 ᐅᖃᐅᓯᐅᓯᒪᔪᑦ ᖃᔅᓯᑐᖅᑎᑕᐅᓂᖏᓐᓄᑦ ᐊᓯᔾᔨᖅᑐᓄᑦ 

 

140. ᓄᓇᓕᖕᓂ ᑲᑎᒪᑎᑦᑎᔪᖃᓚᐅᖅᐳᖅ ᐅᑭᐅᖑᑎᓪᓗᒍ ᐱᔾᔪᑎᖃᖅᖢᑎᒃ GRA−ᒥᒃ 

ᐱᔪᒪᔾᔪᑕᐅᔪᒥᒡᓗ ᓄᓇᕘᓕᒫᒥ ᖃᔅᓯᑐᖅᑎᑕᐅᓂᐊᖅᑐᓄᑦ. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑖᑕ ᐃᖅᑲᓇᐃᔭᖅᑎᖏᑦ ᐃᓚᒋᔭᐅᔪᓪᓗ URRC−ᑯᓐᓄᑦ ᑖᒃᑯᓇᓂ ᑲᑎᒪᓂᕐᓂ 

ᐃᓚᐅᓚᐅᖅᐳᑦ. ᖄᒃᑲᓐᓂᐊᒍᑦ ᐅᖃᐅᓯᐅᓯᒪᔪᑦ ᓄᓇᓕᖕᓂ ᑲᑎᒪᓂᕆᔭᐅᔪᓂ, ᑎᑎᕋᖅᓯᒪᔪᓂᒃ 

ᐅᖃᐅᓯᐅᓯᒪᔪᓂᒃ, ᐱᔭᐅᔪᖃᓚᐅᕆᕗᖅ ᕕᕗᐊᕆ 2, 2018−ᒥ.  

 

141. ᐃᑲᔪᖅᑐᖅᑕᐅᓚᐅᖅᐳᑦ ᐊᑭᕋᖅᑐᖅᑕᐅᓪᓗᑎᒡᓗ ᐊᓯᔾᔨᕐᓂᕆᔭᐅᔪᑦ ᓄᓇᕘᓕᒫᒥ 

ᖃᔅᓯᑐᖅᑎᑕᐅᓂᐊᓕᕐᓂᖏᑦ. ᑕᐃᒃᑯᐊ ᐃᑲᔪᖅᑐᐃᔪᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᓕᒫᒥ 

ᖃᔅᓯᑐᖅᑎᑕᐅᔪᓂᒃ ᐅᖃᑐᐃᓐᓇᓪᓗᐊᑕᖃᑦᑕᓚᐅᖅᐳᑦ ᐃᑲᔪᖅᑐᐃᓂᕐᒥᓂᒃ ᐱᓇᔪᒍᑎᒋᔭᐅᔪᒥᒃ. 

ᑕᐃᒃᑯᐊ ᐊᑭᕋᖅᑐᖅᑐᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᓕᒫᒥ ᖃᔅᓯᑐᖅᑎᑕᐅᔪᓂᒃ 

ᐅᖃᐅᓯᖃᕋᔪᓚᐅᖅᐳᑦ ᐃᓱᒫᓘᑎᒥᒃ ᑕᒪᒃᑯᐊ ᖃᔅᓯᑐᖅᑎᑕᐅᓂᖏᑦ ᓄᓇᓕᖕᓂ 

ᐊᒃᑐᐊᓂᖃᓪᓗᐊᕐᓂᖏᓐᓂᒃ ᐊᑭᓄᑦ, ᑕᒪᒃᑯᐊᓗ ᐊᑭᒋᔭᐅᔪᑦ ᐊᔨᒌᓚᐅᙱᓐᓂᖏᓐᓂᒃ 

ᑕᒪᐃᓐᓂᓕᒫᖅ ᓄᓇᓕᓕᒫᓂ. ᐅᖃᐅᓯᐅᔪᑦ ᐊᑭᖏᓐᓄᑦ ᐊᔾᔨᒌᙱᓐᓂᕆᔭᐅᔪᑦ ᐃᓚᖃᓚᐅᖅᐳᑦ 

ᖃᓄᖅ ᐃᓄᒋᐊᒃᑎᒋᓂᖏᓐᓄᑦ, ᓄᒃᑕᕐᓂᕐᒧᑦ ᐊᑭᒋᔭᐅᔪᓄᑦ, ᓯᓚᐅᑉ ᐅᖅᑰᓂᖓᓄᑦ ᐅᓪᓘᓪᓗ 

ᖃᐅᒪᓂᖓᑕ ᐊᔾᔨᒌᙱᓐᓂᕆᔭᖏᓐᓄᑦ.  

 

142. ᐃᓚᖓᑦ ᐊᑕᐅᓯᖅ ᐱᓕᕆᖃᑕᐅᔪᖅ ᐱᑎᑦᑎᔪᖅ ᑎᑎᕋᖅᓯᒪᔪᓂᒃ ᐅᖃᐅᓯᐅᔪᓂᒃ 

ᐅᖃᓚᐅᖅᐳᖅ ᐃᒪᓐᓇ, ᑕᒪᓐᓇ ᐊᓯᔾᔨᕐᓂᕆᔭᐅᔪᖅ ᑕᐃᒪᐃᑦᑕᕆᐊᖃᕋᓗᐊᖅᑎᓪᓗᒍ, 

ᑐᓴᖅᑕᐅᔪᒃᓴᒃᑲᓐᓂᕐᓂᒃ ᑭᒃᑯᑐᐃᓐᓇᓂᒡᓗ ᐅᖃᖃᑎᖃᕐᓃᑦ ᐱᓕᕆᐊᖑᔭᕆᐊᖃᖅᐳᑦ 

ᑐᑭᓯᐅᒪᑦᑎᐊᒃᑲᓐᓂᕈᒪᓂᕐᒧᑦ ᐊᒃᑐᖅᓯᓂᕆᔭᖓᓂᒃ ᑕᒪᐃᓐᓄᓕᒫᖅ ᓄᓇᓕᓕᒫᓄᑦ ᐊᕐᕌᒍᓂ 

6−ᓂ. 

 



67 

143. ᐃᓱᒪᒋᔭᐅᓪᓗᐊᑕᖃᑦᑕᓚᐅᖅᑐᖅ ᐃᓱᒫᓘᑕᐅᔪᕐᓘᓐᓃᑦ ᐅᖃᐅᓯᐅᔪᖅ ᑕᒪᓐᓇ 

ᐃᑲᔪᖅᑕᐅᓂᖅ ᑮᓇᐅᔭᑎᒍᑦ ᐃᑲᔪᕈᑕᐅᓇᔭᕐᒪᖔᑦ ᓇᓕᐊᖕᓄᑐᐃᓐᓇᖅ ᐊᓯᔾᔨᕐᓂᕆᔭᐅᔪᓄᑦ 

ᖃᔅᓯᑐᖅᑎᑕᐅᔪᑦ ᐋᖅᑭᒃᓱᖅᓯᒪᓂᖏᓐᓂ. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ 

ᑭᐅᓚᐅᖅᐳᑦ ᑕᒪᓐᓇ ᐃᓲᒫᓘᑎᒃᓴᐅᙱᓐᓂᖓᓂᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ 

ᑭᓯᐊᓂ ᐃᓱᒫᓘᑎᒃᓴᐅᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

144. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐅᖃᐅᓯᐅᔪᓂᒃ ᖁᓛᓃᑦᑐᓂᒃ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ, ᑲᒪᒋᔭᖃᓕᕈᑎᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ 

ᖃᔅᓯᑐᖅᑐᓂᑦ ᐊᓯᔾᔨᖅᓯᔪᒪᓂᕐᒧᑦ ᐱᓇᔪᒍᑕᐅᔪᓂᒃ. 

 

6.2 ᖃᒡᔅᓯᑐᕐᓂᖏᓐᓄᖅ ᐊᓯᔾᔨᖅᓯᔪᒪᓂᕐᒧᑦ ᐱᓇᔪᒍᑕᐅᔪᑦ 

 

145. ᑐᒃᓯᕋᐅᑎᑦᑕᐅᖅ ᑐᒃᓯᕌᖃᕐᒥᔪᖅ ᐊᖏᖅᑕᐅᓂᕐᒧᑦ ᑮᓇᐅᔭᖅᑖᕆᔭᐅᕙᓪᓕᐊᔪᓃᑎᓪᓗᒍ 

ᐃᒪᐃᓪᓗᓂ ᐊᑐᖅᑎ ᐊᒃᑐᖅᑕᐅᔪᖅ ᐲᖅᑕᐅᑎᓪᓗᒍ 5.41¢/ᑭᓗᕚᑦ 

ᐊᑭᑐᓗᐊᖅᑎᑦᑎᔾᔭᐃᓕᔾᔪᑎ ᐊᑐᖅᑎᑕᐅᓗᓂ ᐊᕐᕌᒎᖕᓄᑦ ᒪᕐᕉᖕᓄ (2018/19 ᐊᒻᒪ 

2019/20). ᑕᐅᕗᖓᒃᑲᓐᓂᖅ, ᐃᓚᒋᓪᓗᓂᐅᒃ ᐱᓕᕆᐊᖑᓂᖓ II ᑐᒃᓯᕋᐅᒻᒥᒃ, ᖁᓪᓕᒃᑯᑦ 

ᑐᒃᓯᕋᕐᖢᑎᒃ ᐊᖏᖅᑕᐅᓂᕐᒧᑦ ᐊᑭᖏᓐᓄᑦ, ᐊᑐᓕᕐᓗᓂ ᐊᐃᕆᓕ 1, 2018 ᐊᒻᒪ ᐊᐃᕆᓕ 1, 

2019, ᐃᖏᕐᕋᕋᔮᕐᓗᓂ ᓄᓇᓕᖕᓅᖓᔪᓄᑦ ᐊᑭᓄᑦ ᑕᐃᑯᖓ ᐊᑐᖅᑐᓄᑦ ᐊᑭᓄᑦ 

ᐅᑎᖅᑎᑦᑎᓗᓂ ᓄᓇᕗᓕᒫᒧᑦ ᐊᑭᖏᓐᓄᑦ ᐱᔨᑦᑎᕋᕐᓂᕐᒧᑦ; ᖁᓪᓕᒃᑯᑦ ᑐᒃᓯᕋᕐᖢᑎᒃ 

ᐊᑐᖅᑐᒦᑎᓪᓗᒍ ᐱᔭᕇᖅᑕᐅᓗᓂ ᐊᕐᕌᒍᓄᑦ ᐊᕐᕕᓂᓕᖕᓄᑦ, ᐱᒋᐊᕐᓗᓂ 2018/19. 

 

146. ᑎᒥᖁᑎᒋᔭᐅᔪᒥ ᖃᔅᓯᑐᕐᓂᐊᕐᓂᖏᓐᓄᑦ ᐋᖅᑭᒃᓱᖅᑕᐅᔪᓂ ᑐᕌᕆᔭᐅᔪᑦ 2018/19 

GRA−ᒧᑦ ᐋᖅᑭᒃᑕᐅᓯᒪᕗᑦ ᐱᓇᔫᑎᒋᔭᐅᔪᒥ, ᒪᒃᐱᖅᑐᒐᖓᓂ 8-12−ᒥ ᐊᒻᒪᓗ 8-13−ᒥ 

ᐃᒪᓐᓇᐃᓕᖓᓪᓗᑎᒃ: 

● ᖃᔅᓯᑐᖅᑎᑕᐅᔪᑦ ᐋᖅᑭᒃᓯᒪᔭᕆᐊᖃᖅᐳᑦ ᐅᑎᖅᑎᑦᑎᕝᕕᐅᔪᒪᓪᓗᑎᒃ ᑮᓇᐅᔭᓂᑉ 

ᐱᔭᐅᕙᓪᓕᐊᔪᓂᒃ ᐱᔭᐅᔭᕆᐊᓕᖕᒥᒃ  

●  ᑲᔪᓯᓂᖃᕐᓗᑎᒃ ᐅᑭᐅᖅᑕᖅᑐᒥ ᐊᕕᒃᓯᒪᓂᓕᒫᒥ ᖃᔅᓯᑐᖅᑎᑦᑎᓂᕐᒧᑦ ᐃᓂᒋᔭᐅᓂᐊᖅᑐᒥᒃ 

(ᓇᓕᒧᒌᓕᖅᑎᑕᐅᓯᒪᔪᑦ ᖃᔅᓯᑐᖅᑎᑕᐅᓂᖏᑦ).  

● ᓅᑦᑐᖃᖅᐸᓪᓕᐊᓗᓂ 95-105%−ᒧᑦ ᑮᓇᐅᔭᓄᑦ ᐱᔭᐅᕙᓪᓕᐊᔪᓄᑦ ᐊᑭᖏᓐᓄᑦ 

ᐊᑐᖅᑎᑦᑎᓂᕐᒧᑦ ᓇᓕᒧᒃᓱᖅᑎᑦᑎᓂᕐᒧᑦ ᑕᒪᐃᓐᓄᑦ ᐊᑐᓂᑦ ᖃᔅᓯᑐᖅᑎᑕᐅᔪᓄᑦ 

● ᐊᑐᓕᖅᑎᑦᑎᕙᓪᓕᐊᓂᖅ ᖃᔅᓯᑐᖅᑎᑕᐅᓂᖏᑕ 

ᐅᓄᖅᓯᒋᐊᖅᑕᐅᓂᖏᓐᓂᒃ/ᐅᓄᕈᓐᓃᕆᐊᖅᑕᐅᑎᓪᓗᒋᑦ  

i. ᑮᓇᐅᔭᓄᑦ ᐱᔭᐅᕙᓪᓕᐊᔪᓄᑦ ᐊᑐᕆᐊᖃᖅᑐᖅ ᐃᓕᐅᖅᑲᐃᕙᓪᓕᐊᓂᕐᒧᑦ: 

7.6%-ᒥᒃ ᐊᑕᖏᕐᓗᓂ ᖃᔅᓯᑐᖅᑎᑕᐅᓂᖏᓐᓄᑦ ᐅᓄᖅᓯᒋᐊᖅᑕᐅᔪᑦ 2018-19−ᒧᑦ 

ᑮᓇᐅᔭᓄᑦ ᐱᔭᐅᕙᓪᓕᐊᔭᕆᐊᓕᖕᓄᑦ ᐅᑎᖅᑎᑦᑐᒪᓪᓗᒍ. ᐱᓕᕆᔪᒪᔪᖃᓚᐅᖅᐳᖅ 

ᐊᑐᓕᖅᐸᓪᓕᐊᑎᑦᑐᒪᓪᓗᒍ ᑮᓇᐅᔭᓄᑦ ᐱᔭᐅᕙᓪᓕᐊᔪᓄᑦ−ᖁᕝᕙᕆᐊᖅᑎᑦᑎᔾᔪᑎ 

ᐱᔭᐅᔭᕆᐊᓕᒃ ᐊᓂᒍᖅᑎᑦᑎᔪᒪᓪᓗᓂ ᐊᑕᖏᕐᓗᒍ 2018/19−ᒧᑦ ᑮᓇᐅᔭᓄᑦ 

ᐱᔭᐅᕙᓪᓕᐊᔪᓄᑦ ᐱᔭᕆᐊᓕᒃ ᐊᕐᕌᒎᓂᐊᓕᕐᒥᔫᖕᓄᑦ ᒪᕐᕉᖕᓄᑦ − 2018/19-ᒧᑦ 

ᐊᒻᒪᓗ 2019-20−ᒧᑦ 3.6%−ᒥᒃ ᐅᓄᖅᓯᒋᐊᖅᑕᐅᕙᒡᓗᓂ ᐊᕐᕌᒍᑕᒫᑦ 

ᓄᓇᓕᖕᒥᐅᓄᑦ ᑮᓇᐅᔭᓕᐅᖃᓱᒃᑎᓄᓪᓗ ᖃᔅᓯᐅᑎᑕᐅᓂᖏᓐᓄᑦ 12.4%−ᒥᒡᓗ 

ᐊᕐᕌᒍᑕᒫᑦ  ᐊᖅᑯᑎᓂ ᖃᐅᒻᒪᖅᑯᑎᓄᑦ ᖃᔅᓯᑐᖅᑎᑕᐅᓂᖓᓄᑦ ᐊᑐᖅᑕᐅᕙᒃᑐᒧᑦ.  

ii. ᖃᔅᓯᑐᖅᑎᑕᐅᓂᖓᓂᒃ ᐋᖅᑭᒋᐊᖅᓯᒃᑲᓐᓂᕐᓂᖅ: ᐃᓱᓕᒫᖓᓄᑦ 

ᖃᔅᓯᑐᖅᑎᑕᐅᓂᖓᓄᑦ ᐅᓄᖅᓯᒋᐊᖅᓯᓂᖅ ᑕᐃᒪᐃᔾᔪᑎᖃᖅᖢᓂ 

ᐊᔾᔨᒌᓕᖅᑎᑦᑎᒃᑲᓐᓂᕐᓂᕐᒥᒃ ᐅᓄᕐᓂᖅᐹᖓᓄᑦ ᖃᔅᓯᑐᖅᑎᑕᐅᓂᖓᓄᑦ 

ᐅᓄᖅᓯᒋᐊᖅᑕᐅᓂᖓᓄᑦ 5%−ᒥᒃ ᐊᕐᕌᒍᒧᑦ ᐊᑕᐅᓯᕐᒧᑦ 

ᐊᔾᔨᒌᓕᖅᑎᑕᐅᒃᑲᓐᓂᕐᓂᖓᓄᑦ, ᑕᒪᓐᓇᓗ ᖄᖓᒎᖅᖢᓂ ᐅᓄᕐᓂᖅᓴᐅᓪᓗᓂᓗ 

ᐊᑐᖅᑕᐅᒐᔪᒃᐸᒃᑑᑉ ᑮᓇᐅᔭᓄᑦ ᐱᔭᐅᕙᓪᓕᐊᔪᓄᑦ ᐱᔭᕆᐊᖃᕐᓂᕐᒧᑦ 

ᐅᓄᖅᓯᒋᐊᖅᑕᐅᔪᓄᑦ; ᐊᒻᒪᓗ 

iii. ᐊᒡᒍᖅᑐᖅᓯᒪᓪᓗᑎᒃ ᖃᔅᓯᑐᖅᑎᑕᐅᓂᖏᑕ ᐅᓄᕈᓐᓃᕆᐊᖅᑕᐅᓂᖏᑦ: 

ᖃᔅᓯᑐᕐᓂᖓᑕ ᐅᓄᕈᓐᓃᕆᐊᖅᑕᐅᓂᖓ ᓇᓗᓇᐃᖅᑕᐅᓯᒪᒃᐸᑦ, ᐅᓄᕐᓂᖅᐹᖓᓄᑦ 

ᖃᖦᔅᓯᑐᖅᑎᑕᐅᓂᖓᑕ ᐅᓄᕈᓐᓃᕆᐊᖅᑕᐅᓂᖓ ᐊᕐ ᕋᒍᒧᑦ ᐊᒡᒍᖅᑕᐅᓗᓂ 

ᓄᓇᓕᖕᒥᐅᑦ ᖃᔅᓯᑐᖅᑎᑕᐅᓂᖏᓐᓄᑦ ᐊᔾᔨᒌᙱᓐᓂᕆᔭᖓ 100%-ᒥᑦ COS−ᒧᑦ 

ᖃᔅᓯᑐᖅᑎᑕᐅᓂᖓᓄᑦ. 

● ᐊᑐᓕᖅᑎᑦᑎᕙᓪᓕᐊᓂᖅ ᐱᑕᖃᖁᓐᓃᖅᑎᑦᑎᓂᕐᒥᒃ ᒐᕙᒪᒃᑯᓐᓄᑦ/ᒐᕙᒪᒃᑯᓐᓅᙱᑦᑐᖅ 

ᖃᔅᓯᑐᖅᑎᑕᐅᓂᖓᓄᑦ ᓇᓃᑎᑕᐅᓂᖓᓄᑦ ᓇᓗᓇᐃᖅᓯᕝᕕᖃᕐᓂᖅ.  

 

147. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᐅᓂᒃᑲᐅᓯᖃᓚᐅᖅᐳᖅ 

ᖃᓄᐃᓕᐅᖅᑕᐅᓚᐅᖅᑐᓂᒃ ᑕᐅᑦᑐᒃᓴᓕᐅᕈᒪᓪᓗᒋᑦ ᓄᓇᓕᖕᓂ, ᑮᓇᐅᔭᓕᐅᕋᓱᒃᑎᓂ 

ᐊᖅᑯᑎᓂᓗ ᖃᐅᒻᒪᖅᑯᑎᓄᑦ ᖃᔅᓯᑐᖅᑎᑕᐅᔪᑦ ᐃᒪᓐᓇᐃᓕᖓᓪᓗᑎᒃ, ᒪᒃᐱᖅᑐᒐᖏᑎᑐᑦ 

8−ᒥᑦ 14−ᒧᑦ, 8-ᒥᑦ 15−ᒧᑦ ᑖᒃᑯᓇᓂ ᐱᓇᔫᑎᒋᔭᐅᔪᓂ: 

ᒪᓕᒃᑐᖃᖅᖢᓂ ᖃᔅᓯᑐᖅᑎᑦᑎᓂᐊᕐᓂᕐᒧᑦ ᖃᓄᐃᓕᖓᓂᐊᕐᓂᖓᓄᑦ ᑕᐅᑦᑐᒋᓂᐊᖅᑕᖓᑕ 

ᑐᕌᕆᔭᐅᔪᓄᑦ ᓇᓗᓇᐃᔭᖅᓯᒪᔪᓄᑦ ᑎᑎᕋᖅᓯᒪᓂᖓᓂ 8.3−ᒥ ᐱᓕᕆᕝᕕᒋᔭᐅᔫᑉ 

ᐊᑐᕈᒪᓇᔭᖅᑕᖏᑦ ᐆᒻᒪᖅᑯᑎᖃᕐᓂᕐᒧᑦ ᖃᔅᓯᑐᖅᑎᑕᐅᓂᐊᖅᑐᑦ ᓄᓇᓕᖕᒥᐅᓄᑦ 

ᑮᓇᐅᔭᓕᐅᖅᑎᓄᓪᓗ ᖃᔅᓯᑐᕐᓂᐊᖅᑐᑦ ᓇᓃᑎᑕᐅᓂᖏᑦ ᐊᑐᓕᖕᓂᐊᖅᖢᑎᒃ ᐄᐳᕈ 1, 

2018−ᒥ ᐊᒻᒪᓗ ᐄᐳᕈ 1, 2019−ᒥ ᐋᖅᑭᒃᑕᐅᓚᐅᖅᐳᑦ ᑐᙵᕕᖃᖅᑎᑕᐅᓪᓗᑎᒃ 

ᐅᑯᓇᙵᑦ ᐊᑐᖅᑕᐅᕙᓪᓕᐊᕙᒃᑐᓂᒃ. 

 

ᐊᑐᖅᑕᐅᕙᓪᓕᐊᕙᒃᑐᖅ 1: ᐲᕐᓗᒍ FRS−ᒧᑦ ᐊᑐᖅᑕᐅᕙᒃᑐᖅ ᐊᔾᔨᒌᖕᒪᖔᑕᓗ 

ᖃᐅᔨᒋᐊᕐᓗᒋᑦ ᐱᑕᖃᖅᐸᒌᖅᑐᑦ ᑐᙵᕕᒋᔭᐅᔪᑦ ᐆᒻᒪᖅᑯᑎᖃᕐᓂᕐᒧᑦ ᖃᔅᓯᐅᓂᕆᔭᖏᑦ 

ᐅᑭᐅᖅᑕᖅᑐᓕᒫᒥ COS−ᒧᑦ ᐆᒻᒪᖅᑯᑎᖃᕐᓂᕐᒧᑦ ᖃᔅᓯᐅᓂᕆᔭᖏᑦ, ᖃᔅᓯᐅᓂᕆᔭᖏᑎᒍᑦ 

ᓇᓃᑎᑕᐅᓂᖏᓐᓄᑦ. 

 

ᐊᑐᖅᑕᐅᕙᓪᓕᐊᕙᒃᑐᖅ 2: ᑕᒪᒃᑯᐊ ᐱᑕᖃᖅᐸᒌᖅᑐᑦ ᑐᙵᕕᖏᔭᐅᓪᓗᑎᒃ 

ᐆᒻᒪᖅᑯᑎᖃᕐᓂᕐᒧᑦ ᖃᔅᓯᐅᓂᕆᔭᖏᑦ ᐊᑖᓃᑉᐸᑕ ᐊᔾᔨᒌᓕᖅᑎᑕᐅᓯᒪᔪᓄᑦ COS−ᒧᑦ 

ᐆᒻᒪᖅᑯᒻᒧᑦ ᖃᔅᓯᐅᓂᕆᔭᖏᑦ: 

 

i. ᐲᖅᓯᔪᖃᖅᐸᑦ FRS−ᒧᑦ ᐊᑐᖅᑕᐅᕙᒃᑐᒧᑦ ᓴᖅᑭᑎᑦᑎᒃᐸᑦ ᐊᑐᕈᓐᓇᑦᑎᐊᖅᑐᒥᒃ 

ᖃᔅᓯᑐᕐᓂᐊᕐᓂᖓᓄᑦ ᐊᖏᓕᒋᐊᖅᑎᑦᑎᒃᐸᑦ 8.6% ᐅᖓᑖᓂ, ᖃᔅᓯᑐᕐᓂᐊᕐᓂᖓᓄᑦ 

ᐋᖅᑭᒋᐊᖅᓯᓂᕐᒥᒃ ᐋᖅᑭᒃᓯᒃᑲᓐᓂᖅᑐᖃᔾᔮᙱᓚᖅ ᐊᕐᕌᒍᒋᕙᖓᓂ 1−ᒥ (2018/19) 

ᐊᕐᕌᒍ 2 (2019/20); ᐊᑭᑦᑐᕆᐊᕐᓃᑦ ᐃᓱᖃᕐᕕᖃᖅᑐᑦ 8.6% (3.6% 

ᑮᓇᐅᔭᖅᑖᕆᔭᐅᒋᐊᓕᑦ ᐅᓄᖅᓯᒋᐊᖅᑐᑦ ᐊᒻᒪᓗ 5% ᐊᕐᕌᒍᑕᒫᑦ 

ᓈᓕᒧᒌᓕᖅᑎᒃᑲᓐᓂᕐᓗᒋᑦ) ᒥᑭᓐᓂᖅᓴᐅᓗᓂᓘᓐᓃᑦ ᐊᕐᕌᒎᖕᓄ ᒪᕐᕉᖕᓄᑦ 

ᐊᑭᑦᑐᕆᐊᕆᐊᓕᑦ ᐱᔭᕆᐊᖃᖅᐸᑕ ᐱᑎᓪᓗᒍ ᓇᓃᓐᓂᕆᔭᕆᐊᖃᖅᑕᖏᑕ ᐊᑭᖏᑦ 

ᐱᔨᑦᑎᕋᕐᓂᕐᒧᑦ ᐊᑭᖏᓐᓄᑦ.  

 

ii. ᐱᑕᖃᕈᓐᓃᖅᑎᑕᐅᓂᖓ FRS-ᒧᑦ ᐊᑐᖅᑕᐅᕙᒃᑑᑉ ᓴᖅᑭᑎᑦᑎᒃᐸᑦ ᐊᑐᕈᓐᓇᑦᑎᐊᖅᑐᒥᒃ 

ᖃᔅᓯᑐᕐᓂᖓᓄᑦ ᐊᖏᒡᓕᒋᐊᖅᑕᐅᔫᑉ 8.6% ᐊᑖᓃᓪᓗᓂ, ᐃᓱᓕᑦᑕᖅᑎᓪᓗᒍ ᐊᕐᕌᒎᑕᒫᑦ 

ᖃᔅᓯᑐᕐᓂᐊᕐᓂᖓᓄᑦ ᐊᖏᒡᓕᒋᐊᖅᑕᐅᔪᖅ ᐊᕐᕌᒎᒋᔭᐅᔪᒥ 1-ᒥ ᐊᒻᒪᓗ ᐊᕐᕌᒎᒋᔭᐅᔪᒥ 

2−ᒥ ᐱᑕᖃᖅᐸᒌᖅᑐᓄᑦ ᑐᙵᕕᒋᔭᐅᔪᓄᑦ ᐆᒻᒪᖅᑯᑎᖃᕐᓂᕐᒧᑦ ᖃᔅᓯᑐᖅᑐᓄᑦ ᐊᒻᒪᓗ 

FRS-ᒋᔭᐅᔪᖅ ᐊᑐᖅᑕᐅᔪᖅ 8.6%−ᖑᓪᓗᓂ (3.6%-ᒥᒃ ᑮᓇᐅᔭᓂᒃ ᐱᕙᓪᓕᐊᓂᕐᒧᑦ 

ᐊᑐᕆᐊᖃᖅᑐᖅ ᐅᓄᖅᓯᒋᖅᓯᓂᐊᕐᓗᓂ ᐊᒻᒪᓗ 5%-ᒥᒃ ᓇᓕᒧᒌᒃᑎᑦᑎᓂᐊᕐᓗᓂ) 

ᐅᕝᕙᓘᓐᓃᑦ ᐊᑦᑎᖕᓂᖅᓴᐅᓗᓂ ᑖᒃᑯᐊᒃ ᒪᕐᕉᒃᐊᕐᕌᒎᒃ ᖃᔅᓯᑐᕐᓂᖓᓄᑦ ᐅᓄᖅᓯᒋᐊᖅᓯᓃᒃ 

ᓈᒻᒪᒃᐸᑎᒃ ᓴᖅᑭᔮᓕᖅᑎᑦᑎᔪᒪᓪᓗᓂ ᓇᓕᒧᒌᓕᖅᑎᑕᐅᓯᒪᔪᒥᒃ ᐊᑭᖓᓂᒃ 

ᐱᔨᑦᑎᕋᕐᕕᖃᕐᓂᕐᒧᑦ ᖃᔅᓯᐅᓂᕆᔭᖓ. 

 

ᐊᑐᖅᑕᐅᕙᓪᓕᐊᕙᒃᑐᖅ 3: ᓇᓕᒧᒌᓕᖅᑎᓪᓗᒋᑦ ᐱᔭᐅᕙᓪᓕᐊᕙᒃᑐᖅ ᑮᓇᐅᔭᐃᑦ 

ᐃᓯᖅᐸᓪᓕᐊᔪᑦ ᐊᑐᖅᑕᐅᕙᓪᓕᐊᕙᒃᑐᒥᑦ 2−ᒥᑦ ᒥᑭᒡᓕᒋᐊᖅᑎᑦᑐᒪᓪᓗᒋᑦ ᖃᔅᓯᑐᖅᑎᑕᐅᔪᑦ 

ᓄᓇᓕᖕᓂ ᑕᒪᒃᑯᐊ ᖃᔅᓯᑐᖅᑎᑕᐅᓂᖏᑦ ᖁᓛᓃᑉᐸᑕ COS−ᒧᑦ ᐆᒻᒪᖅᑯᑎᖃᕐᓂᕐᒧᑦ 

ᖃᔅᓯᑐᕐᓂᕆᔭᖓᓄᑦ. ᑕᒪᑐᒪᓂ ᐊᑐᖅᑕᐅᕙᓪᓕᐊᓂᕆᔭᐅᔪᒥ, ᐅᓄᕐᓂᖅᐹᕆᔪᓐᓇᖅᑕᖓᓂᒃ 

ᖃᔅᓯᑐᕐᓂᖓᑕ ᐅᓄᕈᓐᓃᕆᐊᖅᑕᐅᓂᖓ ᑕᒪᐃᓐᓄᑦ ᐊᑐᓂᑦ ᓄᓇᓕᖕᓄᑦ ᖃᔅᓯᑐᕐᓂᖓᑕ 

ᐊᔾᔨᒌᙱᓐᓂᕆᔭᖓᓄᑦ ᑕᕝᕙᙵᑦ COS−ᒧᑦ ᖃᔅᓯᐅᓂᖓᓄᑦ. ᐃᒪᓐᓇᐅᖕᒪᑦ, 

ᖃᔅᓯᑐᖅᑎᑕᐅᓂᖏᑦ ᓇᓃᑎᑕᐅᓂᖏᑦ ᐅᖓᓯᖕᓂᖅᓴᐅᕗᑦ COS−ᒥᒃ ᑐᙵᕕᓕᖕᓂᒃ 

ᖃᔅᓯᑐᖅᑎᑕᐅᔪᓄᑦ ᐱᑎᑕᐅᕙᒃᐳᑦ ᖁᑦᑎᖕᓂᖅᓴᒥᒃ ᐳᓴᒋᔭᖓᓂᒃ ᖃᔅᓯᑐᕐᓂᖓᓄᑦ 

ᒥᑭᒡᓕᒋᐊᖅᑕᐅᔪᒥᒃ. 

 

ᑕᒪᑐᒨᓇ ᐊᑐᖅᑕᐅᔪᑎᒍᑦ , ᐅᓄᕐᓂᖅᐹᕆᔪᓐᓇᖅᑕᖓ ᖃᔅᓯᐅᓂᖓᑕ 

ᐅᓄᕈᓐᓃᕆᐊᖅᑕᐅᓂᖓ ᒫᓐᓇ ᖃᔅᓯᑐᕐᓂᖓᓄᑦ ᐱᓇᔪᒍᑕᐅᔪᖅ 4.9%−ᖑᕗᖅ ᐊᕐᕌᒍᒧᑦ 

ᐊᑕᐅᓯᕐᒧᑦ, ᐊᑐᓕᖅᑎᑕᐅᕙᒃᖢᓂᓗ ᓄᓇᓕᖕᓂ ᖁᑦᑎᖕᓂᖅᐹᒥᒃ ᖃᔅᓯᑐᕐᓂᖓᓄᑦ 

ᐊᔾᔨᒌᙱᓐᓂᖃᒪᑕ ᓇᓕᒧᒌᓕᖅᑎᑕᐅᔪᒥᒃ COS−ᒧᑦ ᖃᔅᓯᑐᕐᓂᖓᓄᑦ. ᑖᓐᓇ 

ᐱᓇᔪᒍᑕᐅᔪᖅ ᐃᑲᔪᖅᐸᒃᐳᖅ ᓱᒃᑲᓂᖅᓴᒥᒃ ᓅᑎᑦᑎᓂᕐᒥᒃ ᑕᒫᓂᓕᒫᖅ ᐅᑭᐅᖅᑕᖅᑐᓕᒫᒥ 

ᖃᔅᓯᑐᖅᑎᑕᐅᔪᓄᑦ , ᑕᐅᑐᒐᖃᓪᓗᐊᕐᓂᒃᑯᑦ ᖃᔅᓯᑐᕐᓂᖏᑕ ᐅᓄᕈᓐᓃᕆᐊᖅᑕᐅᓂᖏᓐᓂᒃ 

ᐊᑭᑐᓛᓄᑦ ᖃᔅᓯᑐᖅᑎᑕᐅᓂᖏᑕ ᓇᓃᑎᑕᐅᓂᖏᑕ. 

 

ᐊᖅᑯᑎᓄᑦ ᖃᐅᒻᒪᖅᑯᑎᓄᑦ ᖃᔅᓯᑐᖅᑎᑕᐅᓂᖏᓐᓄᑦ, ᐅᓇ ᐊᑐᖅᑕᐅᕙᓪᓕᐊᕙᒃᑐᖅ 

ᐊᑐᖅᑕᐅᓚᐅᖅᐳᖅ: 

 

ᐊᑐᖅᑕᐅᕙᓪᓕᐊᕙᒃᑐᖅ 1: ᖃᐅᔨᒪᓕᕐᓗᒋᑦ ᑐᕌᕆᔭᐅᔪᑦ ᑮᓇᐅᔭᐃᑦ ᐱᔭᐅᕙᓪᓕᐊᕙᒃᑐᑦ 

ᓄᓇᓕᒃᑎᒍᑦ ᐅᓄᖅᓯᒋᐊᕐᓗᒋᑦ ᑮᓇᐅᔭᐃᑦ ᐱᔭᐅᕙᓪᓕᐊᕙᒃᑐᑦ ᑭᓯᐊᓂ ᑕᒪᓐᓇ ᐊᑭᓕᒫᖓ 

ᐱᔨᑦᑎᕋᕐᓂᕆᔭᐅᔪᒧᑦ ᑐᙵᕕᒋᔭᐅᔪᒧᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᔭᐅᓯᒪᓕᖅᐸᑕ, 

ᑕᒪᓐᓇ ᐱᔾᔪᑎᖃᖅᑎᑕᐅᓪᓗᓂ ᐅᓄᕐᓂᖅᐹᕆᔪᓐᓇᖅᑕᖓᓄᑦ 17.4%−ᒥᒃ 

(ᐊᑐᖅᑕᐅᕙᒃᑐᖅ ᐅᓄᖅᓯᒋᐊᕐᓂᕆᔭᖓ ᐱᔭᐅᔭᕆᐊᓕᒃ ᐊᖅᑯᑎᓂ ᖃᐅᒻᒪᖅᑯᑎᓄᑦ 

12.4%−ᖑᓗᓂ ᐊᒻᒪᓗ ᐅᓄᕐᓂᖅᐹᖃᕐᓗᓂ 5%−ᒥᒃ ᖃᔅᓯᑐᖅᑎᑕᐅᓂᖓᑕ 

ᓇᓕᒧᒌᓕᖅᑎᑕᐅᒃᑲᓐᓂᕐᓂᖓᓄᑦ). ᐃᓱᓕᑦᑕᖅᑎᑦᑎᓂᖅ ᖃᔅᓯᑐᕐᓂᖓᑕ 

ᐅᓄᖅᓯᒋᐊᖅᑕᐅᓂᖓᓂᒃ 17.4%−ᒥᒃ ᓴᖅᑭᑎᑦᑎᕙᒃᐳᖅ ᒥᑭᑦᑐᑯᓗᖕᒥᒃ ᐊᒥᒐᖅᓯᓂᕐᒥᒃ 

ᑕᐃᒪᐃᓐᓂᖓᓄᓪᓗ ᐱᑕᖃᙱᓚᖅ ᐊᔪᙱᓐᓂᕐᒥᒃ ᐱᑎᑦᑎᔪᓐᓇᕐᓂᕐᒥᒃ ᖃᔅᓯᑐᕐᓂᖏᑕ 

ᐅᓄᕈᓐᓃᕆᐊᖅᑎᑦᑎᓂᕐᒥᒃ ᓄᓇᓕᖕᓄᑦ ᑮᓇᐅᔭᓂᒃ ᐱᕙᓪᓕᐊᔪᓄᑦ ᖁᑦᑎᖕᓂᖅᓴᒥᑦ 

ᓇᓕᒧᒌᓕᖅᑎᑕᐅᓯᒪᔫᑉ ᐊᑭᖓᓄᑦ−ᑐᙵᕕᓕᖕᓂᒃ ᑮᓇᐅᔭᓂᒃ ᐱᔭᐅᕙᓪᓕᐊᔪᓂᒃ ᒫᓐᓇᒧᑦ. 

ᐊᑐᖅᑕᐅᕙᓪᓕᐊᕙᒃᑐᖅ 2: ᓇᓕᒧᒌᓕᖅᑎᒃᑲᓐᓂᕐᓗᒋᑦ ᖃᔅᓯᐅᓂᕆᔭᖏᑦ ᐊᔾᔨᒌᙱᑦᑐᓄᑦ 

ᖃᐅᒻᒪᖅᑯᑎᓄᑦ ᑕᒪᐃᓐᓂ ᐊᑐᓂᑦ ᓄᓇᓕᖕᓂ ᓅᑉᐸᓪᓕᐊᔪᒪᓂᕐᒧᑦ ᓇᓕᒧᒌᖕᓂᖅᓴᐅᔪᓄᑦ 

ᐊᑭᖏᓐᓄᑦ ᐱᔨᑦᑎᕋᕐᕕᖃᕐᓂᕐᒧᑦ−ᑐᙵᕕᓕᖕᓄᑦ ᖃᔅᓯᐅᓂᖏᓐᓄᑦ ᐊᓂᒍᖅᑎᑦᑎᓗᑎᒡᓗ 

ᑐᕌᕆᔭᐅᔪᓂᒃ ᑮᓇᐅᔭᓂᒃ ᐱᔭᐅᕙᓪᓕᐊᓇᔭᖅᑐᓂᒃ ᖃᔅᓯᐅᓂᖏᓐᓂᒃ ᖃᐅᔨᔭᐅᓯᒪᔪᓂᒃ  

ᐊᑐᖅᑕᐅᕙᓪᓕᐊᕙᒃᑐᒥ 1-ᒥ. 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

ᒫᓐᓇ ᖃᔅᓯᑐᖅᑎᑕᐅᓂᖏᓐᓄᑦ ᐊᓯᔾᔨᕐᓂᕆᔭᐅᔪᑦ: 

148. ᐆᒻᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᖅᓯᒪᕗᑦ 

ᖃᔅᓯᑐᖅᑎᑕᐅᓂᖓᓂᒃ ᐋᖅᑭᒋᐊᖅᓯᒃᑲᓐᓂᕐᓂᕐᒧᑦ ᐱᓇᔫᑎᒋᔭᐅᔪᓂᒃ ᐅᔾᔨᕆᔭᖃᖅᖢᑎᒡᓗ 

ᓄᓇᓕ ᐅᓄᓛᓂᒃ ᐅᓄᖅᓯᒋᐊᕐᕕᐅᓇᔭᖅᑐᖅ ᑕᒪᐃᖕᓂ 2018\19−ᒥ ᐊᒻᒪᓗ 2019-20−ᒥ 

ᐃᖃᓗᖕᒥᐅᖑᓇᔭᖅᐳᑦ ᓄᓇᓕᖕᓂ ᐊᑐᖅᑎᐅᕙᒃᑐᑦ (18.5%−ᐸᓘᓪᓗᓐ ᐅᓄᖅᓯᒋᐊᖅᑕᐅᓂᖓ 

ᐊᕐᕌᒎᖕᓂ ᒪᕐᕉᖕᓂ, ᐃᒪᓐᓇᐃᓕᖓᓪᓗᓂ, 9.9%ᒥᒃ 2018/19−ᒥ ᐊᒻᒪᓗ 8.6%−ᒥᒃ 

2019/20−ᒥ) ᐃᖃᓗᖕᓂᓗ ᑮᓇᐅᔭᓕᐅᖅᑎᓄᑦ ᐊᑐᖅᑎᐅᕙᒃᑐᓄᑦ (20.6%-ᒥᒃ 

ᐅᓄᖅᓯᒋᐊᖅᑕᐅᓗᓂ ᐊᕐᕌᒎᖕᓂ ᒪᕐᕉᖕᓂ ᐃᒪᐃᓕᖓᓗᓂ, 12.0%−ᒥᒃ 2018/19−ᒥ ᐊᒻᒪᓗ 

8.6%−ᒥᒃ 2019/20−ᒥ). ᐃᒪᓐᓇᐃᑎᓪᓗᒍ, ᓄᓇᕗᒻᒥ ᐆᒻᒪᖅᑯᒻᒧᑦ ᐃᑲᔪᖅᑕᐅᕙᖕᓂᕐᒧᑦ 

ᐱᓕᕆᐊᖑᕙᒃᑐᖅ (NESPᕝ−ᖑᓂᕋᖅᑕᐅᒋᓪᓗᓂ) ᐃᑲᔪᖅᓯᔾᔪᑕᐅᕙᖕᓂᖓᓄᑦ 

ᖃᔅᓯᑐᖅᑎᑕᐅᔪᓄᑦ ᐊᔪᖅᑎᑕᐅᙱᑦᑐᓄᑦ ᐊᑐᕐᓂᕐᒥᒃ ᑕᒪᐃᓐᓂ ᓄᓇᕗᒻᒥ ᓄᓇᓕᖕᓂ 

ᖃᔅᓯᐅᓂᖓ ᖃᐅᔨᒪᔭᐅᓕᖅᐸᒃᐳᖅ 50%−ᒦᑎᑕᐅᓪᓗᓂ ᐃᖃᓗᖕᓂ ᑐᙵᕕᒋᔭᐅᔪᒧᑦ 

ᖃᔅᓯᐅᓂᖓᓄᑦ, ᐅᔾᔨᕐᓇᕐᓂᖏᑦ ᐅᓄᖅᓯᒋᐊᕐᓂᕆᔭᐅᔪᑦ ᖃᔅᓯᑐᖅᑎᑕᐅᔪᓂ ᐃᖃᓗᖕᒥᐅᓄᑦ 

ᑐᑭᖃᖅᐳᖅ ᐃᒪᓐᓇ, ᐊᒃᑐᐊᓂᓕᖕᓂᒃ ᐅᓄᖅᓯᒋᐊᖅᑕᐅᔪᓂᒃ  ᐊᑐᖅᑎᐅᕙᒃᑐᑦ 

ᐊᑭᓕᖅᓱᒐᒃᓴᖏᓐᓂ ᐊᓯᖏᓐᓂᑦᑕᐅᖅ ᓄᓇᓕᖕᓂ. 

 

149. URRC−ᑯᑦ ᐃᑲᔪᖅᑐᐃᑎᓪᓗᒋᑦ ᓅᓐᓂᕆᔭᐅᔪᒪᔪᒥᒃ ᖃᔅᓯᑐᖅᑎᑕᐅᔪᓄᑦ ᑕᒪᐃᓐᓄᓕᒫᖅ 

ᓄᓇᓕᖕᓄᑦ ᑐᙵᕕᖃᖅᑎᑕᐅᓪᓗᓂ ᓄᓇᕘᓕᒫᒥ ᐊᑭᖓᓄᑦ ᐱᔨᑦᑎᕋᕐᕕᐅᓂᕐᒧᑦ, URRC−ᑯᑦ 

ᑕᐅᑐᒃᑕᖏᑎᒍᑦ, ᐅᓄᓛᕆᔪᓐᓇᖅᑕᖓ ᖃᔅᓯᐅᓂᖓᑕ ᐋᖅᑭᒋᐊᖅᑕᐅᒃᑲᓐᓂᕐᓂᖓᓄᑦ 

ᐅᓄᖅᓯᒋᐊᖅᑕᐅᔪᑦ ᐃᓱᓕᑦᑕᕐᕕᖃᓪᓗᐊᖅᐳᑦ 3%−ᒥᒃ ᑕᒪᐃᖕᓂ 2018/19−ᒥ ᐊᒻᒪᓗ 

2019/20−ᒥ ᐱᓯᒪᔪᒪᓪᓗᒍ ᖃᔅᓯᑐᖅᑎᑕᐅᓂᖓᓄᒃ ᖃᓄᐃᙱᑦᑎᐊᕐᓂᖓᓄᑦ ᑕᒪᐃᓐᓄᓕᒫᖅ 

ᐊᑐᖅᑎᐅᕙᒃᑐᓄᑦ, ᒫᓐᓇᐅᔪᒃᑯᑦ. URRC−ᑯᑦ ᑕᐃᒪᐃᓐᓂᖓᓄᑦ ᑎᓕᓯᓂᐊᖅᐳᑦ QEC−ᑯᓐᓂᒃ 

ᐋᖅᑭᒃᓱᐃᒃᑲᓐᓂᖁᓗᒋᑦ ᖃᔅᓯᑐᖅᑎᑕᐅᔪᓂᒃ ᑕᒪᓐᓇᓗ ᑐᙵᕕᖃᖅᑎᓪᓗᒍ ᑕᒪᑐᒥᖓ 

ᐋᖅᑭᒃᓯᒪᓕᖅᑎᑕᐅᓯᒪᔪᒥᒃ. 

 

150. ᐅᓇ ᑭᑉᐹᕆᒃᓯᓕᖅᓯᒪᔪᖅ 10 ᑕᑯᒃᓴᐅᑎᑦᑎᕗᖅ ᑮᓇᐅᔭᓂᒃ ᐱᔭᐅᕙᓪᓕᐊᔭᕆᐊᓕᖕᓂᒃ 

ᑕᒪᓐᓇ ᐋᖅᑭᒃᓯᒪᓕᖅᑎᑕᐅᓯᒪᓪᓗᓂ URRC−ᑯᓐᓂᑦ ᐊᒻᒪᓗ ᐊᒃᑐᐊᓂᓕᖕᒧᑦ 

ᐊᒥᒐᖅᓯᓂᐅᓇᔭᖅᑐᒧᑦ. 

 

 

 

151.  URRC−ᑯᑦ ᐃᒪᓐᓇᐅᖁᔨᕗᑦ, ᑖᒃᑯᐊ QEC−ᑯᑦ ᑎᓕᔭᐅᓗᑎᒃ ᑎᑎᕋᖅᓯᖁᔭᐅᓪᓗᑎᒃ 10 

ᐅᓪᓗᐃᑦ ᐊᓂᒍᓚᐅᙱᓐᓂᖏᓐᓂ ᑖᓐᓇ ᐅᓂᒃᑲᐅᓯᖅ ᐊᓯᔾᔨᖅᑕᐅᒋᐊᖅᓯᒪᑎᓪᓗᒍ 

ᖃᔅᓯᐅᓂᕆᔭᖏᑦ ᐅᑎᖅᑎᑦᑎᓂᐊᕐᓗᓂ ᑮᓇᐅᔭᓂᒃ ᐱᔭᐅᕙᓪᓕᐊᔭᕆᐊᓕᖕᓂᒃ 

ᐊᑐᖅᑕᐅᔭᕆᐊᓕᖕᒧᑦ ᑕᒪᓐᓇ ᐋᖅᑭᒃᑕᐅᓯᒪᓪᓗᓂ URRC−ᑯᓐᓂᑦ. 2018/19−ᒥ ᑖᓐᓇᓗ 

ᓅᓐᓂᕐᒧᑦ ᐊᕐᕌᒍᒋᔭᐅᓪᓗᓂ, ᑕᒪᒃᑯᐊ ᖃᔅᓯᑐᖅᑎᑕᐅᔪᑦ ᐋᖅᑭᒃᓱᖅᑕᐅᓪᓗᐊᖅᐳᑦ 

ᐅᑎᖅᑎᑦᑎᔾᔪᑕᐅᓗᑎᒃ ᑮᓇᐅᔭᓂᒃ ᐱᔭᐅᕙᓪᓕᐊᔭᕆᐊᓕᖕᓂᒃ $127.839-ᒥᓕᐊᓂᒃ ᐊᒻᒪᓗ 

2019/20−ᒥ, ᑕᒪᒃᑯᐊ ᖃᔅᓯᑐᖅᑎᑕᐅᔪᑦ ᐋᖅᑭᒃᓱᖅᑕᐅᓪᓗᐊᖅᐳᑦ ᐅᑎᖅᑎᔾᔪᑕᐅᔪᒪᓗᑎᒃ 

ᖃᔅᓯᑐᖅᑎᑕᐅᔪᓄᑦ ᓇᓕᒧᑎᑦᑎᓂᕐᒧᑦ ᑮᓇᐅᔭᓄᑦ ᐱᔭᐅᔭᕆᐊᓕᖕᓄᑦ 

$131.006−ᒥᓕᐊᓐ−ᖑᓪᓗᑎᒃ. ᖃᔅᓯᑐᖅᑎᑕᐅᔪᑦ ᐊᑐᓕᖅᑐᕕᓃᑦ ᐄᐳᕈ 1, 2018−ᒥ 

2018/19 2019/20

$000 $000

1 Rate Level Revenue Requirement per URRC 131006 131006

2 Energy revenue at existing base rates 125841

3 Rate reduction to align existing rate revenue with revenue requirement -864

4 QEC proposed Rate reduction for revenue phase in and rate realignment -3660

5 Energy Revenue as Adjusted 121317

6 Customer and demand charge revenue 6522

7 Sales revenue  proposed by QEC 127839 127839

8 Rate Increase for Revenue Phase in 3167

9 Revenue deficiency 3167 0

Table 10-Revenue Requirement as per URRC and Revenue Shortfall

2018/19−ᒧᑦ ᐊᒻᒪᓗ ᖃᔅᓯᑐᖅᑎᑕᐅᔪᑦ ᐊᑐᓕᓛᖅᑐᑦ ᐄᐳᕈ 1, 2019−ᒥ 2019/20−ᒧᑦ 

ᐊᖅᑭᒃᓱᖅᑕᐅᓪᓗᐊᖅᐳᑦ ᐅᑯᓂᖓ ᒪᓕᒋᐊᓕᖕᓂᒃ ᒪᓕᒃᖢᓂ: 

 

2018/19−ᒧᑦ 

ᐊᑐᖅᑕᐅᕙᓪᓕᐊᕙᒃᑐᖅ 1: 

152. 2018/19−ᒧᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᔪᒃᓯᒪᕗᑦ 

ᒥᑭᒡᓕᒋᐊᖅᑎᑦᑎᔪᒪᓪᓗᑎᒃ ᐱᑕᖃᖅᐹᒋᖅᑐᓂ ᑐᙵᕕᒋᔭᐅᔪᓂᒃ ᐆᒻᒪᖅᑯᑎᖃᕐᓂᕐᒧᑦ 

ᖃᔅᓯᑐᖅᑎᑕᐅᔪᓂᒃ $864,000−ᓂᒃ [ᑭᑉᐹᕿᒃᓯᓕᖅᓯᒪᔪᖅ 10, L3] ᐊᒃᑐᐊᓂᖃᖁᓪᓗᒍ 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᐊᑐᕈᒪᓇᔭᖅᑕᖓᓄᑦ 2018/19ᒧᑦ ᑮᓇᐅᔭᓄᑦ 

ᐱᔭᐅᕙᓪᓕᐊᔪᓄᑦ ᐊᑐᕆᐊᓕᖕᒥᒃ. ᑕᒪᓐᓇ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ 

ᖃᔅᓯᑐᕐᓂᐊᕋᓱᒋᓂᖓᓄᑦ ᖄᖏᐅᑎᔪᓄᑦ ᑮᓴᐅᔭᓄᑦ ᐱᔭᐅᕙᓪᓕᐊᕙᒃᑐᓄᑦ 2018/19-ᒥ, 

ᑕᒪᓐᓇ ᐅᓄᕈᓐᓃᕆᐊᖅᑕᐅᓂᖓ ᒪᓕᓪᓗᐊᖅᐳᖅ ᐱᑕᖃᖅᐸᒌᖅᑐᒧᑦ ᑐᙵᕕᒋᔭᐅᔪᒧᑦ 

ᐆᒻᒪᖅᑯᑎᖃᕐᓂᕐᒧᑦ ᖃᔅᓯᑐᖅᑎᑕᐅᔪᒧᑦ ᑮᓇᐅᔭᓄᑦ ᐱᔭᐅᕙᓪᓕᐊᔪᓄᑦ. URRC−ᑯᑦ 

ᖃᔅᓯᐅᓂᖓᓂᒃ ᖃᐅᔨᕙᒃᐳᑦ ᑖᔅᓱᒪ ᐋᖅᑭᒋᐊᖅᑕᐅᔫᑉ ᐃᒪᓐᓇᐅᓂᖓᓂᒃ, 0.6865% 

(864,000/125,841,000). 

 

 

ᐊᑐᖅᑕᐅᕙᓪᓕᐊᕙᒃᑐᖅ 2: 

153. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐋᖅᑭᒃᓯᔪᒪᕗᑦ ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ 

ᐱᑕᖃᖅᐹᒌᖅᑐᒥ ᑐᙵᕕᒋᔭᐅᔪᒥ ᐆᒻᒪᖅᑯᑎᖃᕐᓂᕐᒧᑦ ᖃᔅᓯᐅᓂᕆᔭᖏᓐᓂᒃ $3.66-ᒥᓕᐊᓂᒃ 

[ᑭᑉᐹᕆᒃᓯᓕᖅᓯᒪᔪᖅ 10, L4]; ᑖᓐᓇ ᐋᖅᑭᒋᐊᖅᑕᐅᓂᖓ ᐊᒃᑐᐊᓂᖃᕐᓂᖓᓄᑦ kWh-ᒧᑦ 

ᐋᖅᑭᒋᐊᖅᑕᐅᓪᓗᓂ ᑕᒪᓐᓇ ᓴᖅᑭᖦᖢᓂ 5.41−ᓴᒥᑦ/kWh FSR−ᒧᑦ, ᒥᑭᒡᓕᒋᐊᖅᑎᑦᑎᕗᖅ 

ᐱᑕᖃᖅᐸᒌᖅᑐᓂ ᖃᔅᓯᐅᓂᖏᓐᓂᒃ 2.046−ᓴᓂᒃ/kWh−ᒧᑦ ($3.66 ᒥᓕᐊᓂᒃ ᑖᓐᓇ 

ᐊᒡᒍᖅᑐᕐᓗᒍ ᐆᒻᒪᖅᑯᒻᒧᑦ ᓂᐅᕐᕈᑕᐅᓯᒪᔪᓄᑦ 178,851 MWh-ᓄᑦ). 

 

ᐊᑐᖅᑕᐅᕙᓪᓕᐊᕙᒃᑐᖅ 3: 



74 

154. ᒪᓕᒃᑐᖃᖅᖢᓂ ᐊᑐᖅᑕᐅᕙᓪᓕᐊᕙᒃᑐᓂᒃ 1 ᐊᒻᒪᓗ 2, ᑎᑭᐅᑎᕗᑦ ᑲᑎᖦᖢᒋᑦ ᐆᒻᒪᖅᑯᒻᒧᑦ 

ᑮᓴᐅᔭᓂᒃ ᐱᔭᐅᕙᓪᓕᐊᔪᓂᒃ $121,317,000−ᓂᒃ. 

 

ᐊᑐᖅᑕᐅᕙᓪᓕᐊᕙᒃᑐᖅ 4: 

155. ᐊᑐᖅᑎᓪᓗᒍ ᖃᔅᓯᑐᖅᑎᑕᐅᓂᖓᑕ ᐋᖅᑭᒋᐊᖅᑕᐅᒃᑲᓐᓂᕐᓂᖓᑕ 

ᐅᓄᖅᓯᒋᐊᖅᑕᐅᓂᖓᓂᒃ ᑕᒪᓐᓇ ᑐᙵᕕᖃᖅᑎᑕᐅᓪᓗᓂ ᐊᑦᑎᖕᓂᖅᓴᒥᑦ 3%−ᒥᒃ 

ᐅᕝᕙᓘᓐᓃᑦ1-6−ᖓᓂᒃ (ᑕᒪᓐᓇ ᑭᒡᒐᖅᑐᐃᓪᓗᓂ 6−ᓄᑦ ᐊᕐᕌᒍᓄᑦ ᓅᑉᐸᓪᓕᐊᓂᕆᔭᐅᔪᒥᒃ) 

ᐊᔾᔨᒌᙱᓐᓂᕆᔭᖓᓄᑦ ᐅᑯᐊᒃ, ᐊᑕᖏᕐᓗᓂ ᐊᑭᐊᓂᒃ ᐅᑎᖅᑎᑦᑎᓂᕐᒥᒃ, ᑐᙵᕕᒋᔭᐅᔫᓪᓗ 

ᖃᔅᓯᑐᕐᓂᖓᑕ ᓇᓃᑎᑕᐅᓂᖓᓂᒃ. ᓲᕐᓗ ᐃᒪᓐᓇ, ᑕᒪᓐᓇ ᑐᙵᕕᒋᔭᐅᔫᑉ ᖃᔅᓯᐅᓂᖓ 

ᓇᓃᑎᑕᐅᓂᖓ ᐅᑯᐊᑦ ᐊᑐᖅᑕᐅᕙᓪᓕᐊᕙᒃᑐᒃ 1 ᐊᒻᒪᓗ 2 63¢/kWh−ᖑᒃᐸᑦ ᐊᒻᒪᓗ 

ᐊᑭᖓ ᐱᔨᑦᑎᕋᕐᕕᖃᕐᓂᐅᑉ ᖃᔅᓯᐅᓂᕆᔭᖓ 78¢/kWh−ᖑᒃᐸᑦ, ᓂᕈᐊᕆᓕᕐᓗᒍ 

ᐊᑦᑎᖕᓂᖅᓴᖅ ᐅᑯᓇᙵᑦ, 3% ᐅᕝᕙᓘᓐᓃᑦ 4% (ᑖᓐᓇ 4% ᐊᒃᑐᐊᓂᖃᖅᐳᖅ 

ᓇᓕᒧᒃᓱᖅᑐᒥᒃ ᓅᓐᓂᕐᒥᒃ ᐊᕐᕌᒍᑦ 6 ᐃᓗᐊᓂ, ᐳᓴᖓᓄᑦ ᐊᔾᔨᒌᙱᓐᓂᕆᔭᖓᓄᑦ ᐅᑯᓄᙵ, 

78¢/kWh ᐊᒻᒪᓗ 63¢/kWh). ᓴᓂᕐᕙᒡᓗᒋᑦ ᓴᖅᑭᑦᑐᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ 

ᐊᑭᑐᓂᖅᓴᓄᑦ ᓄᓇᓕᖕᓄᑦ ᑕᒪᓐᓇ ᒪᓕᒃᑎᓪᓗᒍ ᖃᓄᖅ ᐊᖏᑎᒋᓂᖓᓄᑦ ᓅᑎᑕᐅᔪᖅ 

ᐊᑭᓂᑦ ᐱᔨᑦᑎᕋᕐᓂᕆᔭᐅᔪᒥᒃ−ᑐᙵᕕᓖᑦ ᐆᒻᒪᖅᑯᑎᖃᕐᓂᕐᒧᑦ ᖃᔅᓯᑐᖅᑎᑕᐅᔪᓄᑦ, ᑕᒪᓐᓇ 

ᖃᔅᓯᑐᖅᑎᑕᐅᓂᖓᑕ ᐋᖅᑭᒋᐊᖅᑕᐅᒃᑲᓐᓂᕐᓂᖓ ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᓄᑦ 

ᐱᔭᐅᕙᓪᓕᐊᔪᓄᑦ ᐅᓄᖅᓯᒋᐊᖅᑕᐅᔪᑦ ᐅᓄᕈᓐᓃᕆᐊᖅᑕᐅᔪᓪᓗ ᔨᕈᒦᓕᓪᓗᐊᖅᐳᑦ. 

 

2019/20−ᒧᑦ 

ᐊᑐᖅᑕᐅᕙᓪᓕᐊᕙᒃᑐᖅ 1: 

156. ᐅᓄᖅᓯᒋᐊᖅᑎᓪᓗᒋᑦ 2018/19-ᒧᑦ ᑐᙵᕕᒋᔭᐅᔪᑦ ᐆᒻᒪᖅᑯᒻᒧᑦ ᖃᔅᓯᑐᖅᑎᑕᐅᔪᑦ 

ᑮᓇᐅᔭᓂᒃ ᐱᔭᐅᕙᓪᓕᐊᔪᓂᒃ ᐊᒥᒐᖅᓯᓂᕐᒧᑦ $3.167 ᒥᓕᐊᓂᒃ. ᑕᒪᓐᓇ ᐃᒪᓐᓇ 

ᑐᑭᖃᓕᕋᔭᖅᐳᖅ, ᐅᓄᖅᓯᒋᐊᖅᓯᓂᕐᒥᒃ 2..61%-ᒥᒃ ($3.167-ᒥᓕᐊᓂᒃ/$121.317-ᒥᓕᐊᓄᑦ) 

 

ᐊᑐᖅᑕᐅᕙᓪᓕᐊᕙᒃᑐᖅ 2: 

157. ᐊᑐᖅᑎᓪᓗᒍ ᖃᔅᓯᑐᖅᑎᑕᐅᓂᖓᑕ ᐋᖅᑭᒋᐊᖅᑕᐅᒃᑲᓐᓂᕐᓂᖓᑕ 

ᐅᓄᖅᓯᒋᐊᖅᑕᐅᓂᖓᓂᒃ ᑕᒪᓐᓇ ᑐᙵᕕᖃᖅᑎᑕᐅᓪᓗᓂ ᐊᑦᑎᖕᓂᖅᓴ ᓲᕐᓗ ᐃᒪᓐᓇ, 

ᑕᒪᓐᓇ ᑐᙵᕕᒋᔭᐅᔪᖅ ᖃᔅᓯᐅᓂᖓᓄᑦ ᓇᓕᒧᓕᖅᑎᑕᐅᔪᖅ ᐊᑐᐊᓪᓚᓚᐅᕐᓗᒍ 

ᐊᑐᖅᑕᐅᕙᓪᓕᐊᕙᒃᑐᖅ 1 ᐊᒻᒪᓗ 65−ᓴᑐᖅᐸᑦ/kWh−ᒧᑦ, ᐊᒻᒪᓗ ᐊᑭᖓ 

ᐱᔨᑦᑎᕋᕐᓂᕆᔭᐅᕙᒃᑑᑉ ᖃᔅᓯᑐᖅᑎᑕᐅᓂᖓ 78−ᓴᑐᖅᐸᑦ/kWh−ᒧᑦ, ᓂᕈᐊᕆᓕᕐᓗᒍ 

ᐊᑦᑎᖕᓂᖅᓴᖅ ᐅᑯᓇᙵᑦ, 3%−ᒥᒃ ᐅᕝᕙᓘᓐᓃᑦ 4%−ᒥᒃ, (ᑖᓐᓇ 4%−ᖓ ᐊᒃᑐᐊᓂᖃᖅᐳᖅ 

ᓇᓕᒧᒃᓱᖅᑐᒥᑦ ᓅᓐᓂᕆᔭᐅᔪᒥᑦ ᐊᕐ ᕋᒍᓄᑦ ᐊᒥᐊᒃᑯᒋᔭᐅᔪᓄᑦ ᑕᓪᓕᒪᓄᑦ, ᐳᓴᒋᔭᖓᓂᑦ 

ᐊᔾᔨᒋᙱᓐᓂᕆᔭᖓᓂᑦ ᐅᑯᖕᓄᙵ, 78-ᓴᓂᒃ/kWh−ᒧᑦ ᐊᒻᒪᓗ 65−ᓴᓂᒃ/kWh−ᒧᑦ). 

ᓴᓂᕐᕙᒡᓗᒋᑦ ᓴᖅᑭᑦᑐᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐊᑭᑐᓂᖅᓴᓄᑦ ᓄᓇᓕᖕᓄᑦ ᑕᒪᓐᓇ 

ᒪᓕᒃᑎᓪᓗᒍ ᖃᓄᖅ ᐊᖏᑎᒋᓂᖓᓄᑦ ᓅᑎᑕᐅᔪᖅ ᐊᑭᓂᑦ ᐱᔨᑦᑎᕋᕐᓂᕆᔭᐅᔪᒥᒃ−ᑐᙵᕕᓖᑦ 

ᐆᒻᒪᖅᑯᑎᖃᕐᓂᕐᒧᑦ ᖃᔅᓯᑐᖅᑎᑕᐅᔪᓄᑦ, ᑕᒪᓐᓇ ᖃᔅᓯᑐᖅᑎᑕᐅᓂᖓᑕ 

ᐋᖅᑭᒋᐊᖅᑕᐅᒃᑲᓐᓂᕐᓂᖓ ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᓄᑦ ᐱᔭᐅᕙᓪᓕᐊᔪᓄᑦ 

ᐅᓄᖅᓯᒋᐊᖅᑕᐅᔪᑦ ᐅᓄᕈᓐᓃᕆᐊᖅᑕᐅᔪᓪᓗ ᔨᕈᒦᓕᓪᓗᐊᖅᐳᑦ. 

 

ᓯᕗᓂᒃᓴᒥ ᖃᔅᓯᑐᖅᑎᑕᐅᓛᕐᓂᖏᓐᓄᑦ ᐊᓯᔾᔨᕐᓂᕆᔭᐅᔪᑦ: 

158. URRC−ᑯᑦ ᐃᓱᒪᒋᔭᖏᑎᒍᑦ, ᖃᔅᓯᑐᖅᑎᑕᐅᓂᖓᓂᒃ ᐋᖅᑭᒋᐊᖅᓯᒃᑲᓐᓂᕐᓂᕐᒧᑦ 

ᐅᓄᖅᓯᒋᐊᖅᑕᐅᔪᑦ ᐊᒃᑐᐊᓂᓖᓪᓗ ᐅᓄᕈᓐᓃᕆᐊᖅᑕᐅᔪᑦ 2018/19 ᐅᖓᑖᓄᑦ ᐊᒻᒪᓗ 

2019/20 ᐱᓗᐊᕐᓂᖃᕋᔭᙱᓚᖅ ᒪᕐᕉᖕᓂᒃ ᐱᔾᔪᑎᖃᕐᓗᓂ. ᓯᕗᓪᓕᕐᒥᒃ, URRC−ᑯᑦ 

ᐅᔾᔨᕆᔭᖃᖅᐳᑦ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᓵᑦᑎᐊᕐᒥᐅᑕᖃᕐᓂᖓᓂᒃ 

ᐊᑕᖐᔪᒥᒃ ᐊᑭᖏᓐᓄᑦ ᐊᒃᓱᕈᕐᓇᖅᓯᓯᒪᔪᒥᒃ ᑕᐃᒪᐃᔾᔪᑎᖃᖅᖢᓂ ᐅᔾᔨᕐᓇᖅᑐᒻᒪᕆᖕᓂᒃ 

ᐆᒻᒪᖅᑯᑎᖃᕐᕖᑦ ᐃᓚᒋᐊᖅᑕᐅᓯᒪᓂᖏᓐᓄᑦ ᐊᕐᕌᒍᓂᒃ 2018/19 ᐊᒻᒪᓗ 2019/20; 

ᑕᐃᒪᐃᓐᓂᖓᓄᓪᓗ ᑲᑎᑎᑦᑎᓂᖅ ᐊᑭᓄᑦ ᐊᐅᓚᑕᐅᔪᓄᑦ ᐅᓄᖅᓯᒋᐊᕐᓂᕆᔭᐅᔪᓄᑦ 

ᖃᔅᓯᑐᕐᓂᖓᓄᑦ ᐋᖅᑭᒋᐊᖅᓯᒃᑲᓐᓂᕐᓂᕐᒧᑦ ᐅᓄᖅᓯᒋᐊᖅᑕᐅᔪᓄᑦ ᓴᖅᑭᑎᑦᑎᓕᑐᐃᓐᓇᕆᐊᓕᒃ 

ᓈᒻᒪᙱᑦᑐᓂᒃ ᓇᓃᓐᓂᕆᔭᐅᔪᓂᒃ ᖃᔅᓯᑐᕐᓂᖏᓐᓄᑦ ᐅᓄᖅᓯᒋᐊᖅᑕᐅᔪᓄᑦ, ᑕᒪᒃᑯᐊᓗ 

ᐱᐅᙱᑐᐃᓐᓇᕆᐊᖃᖅᖢᑎᒃ ᑮᓇᐅᔭᓄᑦ ᐃᓕᓯᒪᔭᐅᔪᓄᑦ ᐅᓄᖅᓯᒋᐊᖅᑎᓐᓇᓱᒃᖢᒋᑦ 

ᑮᓇᐅᔭᓕᐅᕋᓱᖕᓂᕐᒧᓪᓗ ᐊᖏᒡᓕᕙᓪᓕᐊᓂᕆᔭᐅᔪᒧᑦ ᓄᓇᕗᒻᒥ, ᐊᐃᑉᐸᖓᓄᑦ, URRC−ᑯᑦ 

ᐃᓱᒪᒋᔭᖓᒍᑦ ᐊᓯᖏᓐᓂᑦ ᐊᑐᖅᑕᐅᔪᓐᓇᖅᑐᓂᒃ ᐱᑕᖃᑐᐃᓐᓇᕆᐊᓕᒃ ᖃᔅᓯᑐᖅᑎᑕᐅᔪᑦ 

ᐋᖅᑭᒋᐊᖅᑕᐅᒃᑲᓐᓂᕐᓂᖏᓐᓄᑦ ᑕᒪᓐᓇᓗ ᒥᑭᒡᓕᒋᐊᖅᑎᑦᑎᑐᐃᓐᓇᕆᐊᖃᖅᖢᓂ 

ᒐᕙᒪᒃᑯᓐᓂᐅᙱᑦᑐᖅ ᐊᑐᖅᑎᒧᑦ ᖃᔅᓯᑐᖅᑎᑕᐅᔪᓂᒃ ᐅᓄᖅᓯᒋᐊᕐᓂᕐᓂᒃ ᐊᑭᑭᓐᓂᖅᓴᓂ 

ᓄᓇᓕᖕᓂ, ᑕᐃᒪᐃᓕᐅᕐᓂᕐᒥᓂᓗ ᒐᕙᒪᒃᑯᓐᓂᐅᙱᑦᑐᖅ ᖃᔅᓯᑐᕐᓂᕆᔭᐅᔪᑦ ᐊᑭᑐᔪᓂ 

ᓄᓇᓕᖕᓂ  ᐅᓄᕈᓐᓃᕆᐊᖅᑕᐅᓗᑎᒃ ᑐᕌᒐᑎᑕᐅᓗᑎᒃ ᓄᓇᕘᓕᒫᒥ ᖃᔅᓯᑐᖅᑎᑕᐅᔪᓄᑦ. 

ᑕᒪᓐᓇ ᐃᒪᓐᓇ ᑐᑭᖃᖅᐳᖅ, ᐊᖏᓂᖅᓴᒥᒃ ᐱᔭᒃᓴᒥᕐᒃ ᐋᖅᑭᒋᐊᖅᓯᒃᑲᓐᓂᕐᓂᕐᒧᑦ 

ᐊᑐᖅᑕᐅᔪᖃᓕᕋᔭᖅᐳᖅ ᒐᕙᒪᒃᑯᓐᓂᕐᒥᐅᓄᑦ ᐊᑐᖅᑎᐅᕙᒃᑐᓄᑦ; ᑮᓇᐅᔭᓕᐅᕋᓱᖕᓂᕐᒧᑦ 

ᐱᔾᔪᑎᒋᔭᖓ ᑕᒪᑐᒪ ᐊᑐᖅᑕᐅᓇᔭᖅᑑᑉ ᓇᓗᙱᑦᑎᐊᕈᒪᓇᔭᕐᓂᐅᕗᖅ, ᓈᒻᒪᙱᑦᑐᓂᒃ 

ᓇᓃᓐᓂᕆᔭᐅᔪᓂᒃ ᖃᔅᓯᑐᕐᓂᖏᑕ ᐅᓄᖅᓯᒋᐊᖅᑕᐅᓂᖏᑦ ᑕᒪᒃᑯᐊᓗ 

ᐱᐅᙱᑐᐃᓐᓇᕆᐊᖃᖅᖢᑎᒃ ᑮᓇᐅᔭᓄᑦ ᐱᕈᖅᑎᑕᐅᓇᓱᒃᑐᓄᑦ ᑮᓇᐅᔭᓕᐅᕐᓂᕐᒧᓪᓗ 

ᐊᖏᒡᓕᕙᓪᓕᐊᓂᕆᔭᐅᔪᒧᑦ ᓄᓇᕗᒻᒥ ᒥᑭᓈᖅᑐᒃᑰᖅᑎᑕᐅᒐᓗᐊᕐᒪᖔᑕ. ᑕᐃᒪᐃᓐᓂᖓᓄᑦ, 

URRC−ᑯᑦ ᐅᔾᔨᕆᔭᖃᖅᐳᑦ QEC−ᑯᑦ ᐃᓱᒪᒋᔭᖏᑦ ᓅᑎᑦᑎᑐᐃᓐᓇᕆᐊᖃᕐᓂᕐᒥᒃᒐᕙᒪᒃᑯᓐᓂ 

ᐊᑐᖅᑎᐅᕙᒃᑐᑦ ᖃᔅᓯᑐᖅᑐᓂᒃ ᐊᑭᓕᖅᓱᒐᒃᖏᓐᓂᒃ ᖁᑦᑎᖕᓂᖅᓴᒧᑦ ᑮᓇᐅᔭᓄᑦ 

ᐱᕙᓪᓕᐊᓂᕆᔭᐅᓇᔭᖅᑐᒧᑦ ᐊᑭᖏᓐᓄᑦ ᓇᓕᒧᒃᓱᖅᑎᓪᓗᒍ ᐊᒃᑐᐊᓂᖃᖅᑎᓪᓗᒍ 

ᒐᕙᒪᒃᑯᓐᓂᐅᙱᑦᑐᖅ ᖃᔅᓯᐅᓂᖏᓐᓄᑦ ᐃᒪᓐᓇᐃᓕᖓᓗᑎᒃ: 

 

QEC−ᑯᑦ ᐱᑕᖃᖅᐸᒌᖅᑐᑦ ᖃᔅᓯᑐᕐᓂᕆᔭᖏᑦ (ᐃᓚᒋᔭᐅᓪᓗᓂ ᐅᖅᓱᐅᓗᖕᒥᒃ 

ᐊᑭᑐᓗᐊᖅᑎᑦᑎᑦᑕᐃᓕᒪᔾᔪᑎ) ᒐᕙᒪᒃᑯᓐᓂ ᓄᓇᓕᖕᓂ ᐊᑐᖅᑎᐅᕙᒃᑐᓄᑦ 9−ᓂ 

ᓄᓇᓕᖕᓂ, ᐃᓚᒋᔭᐅᓪᓗᑎᒃ ᐃᓄᒋᐊᖕᓂᖅᓴᐃᑦ ᓄᓇᓖᑦ ᓲᕐᓗ, ᐃᖃᓗᐃᑦ, ᑲᖏᖅᖠᓂᖅ, 

ᐃᖃᓗᒃᑑᑦᑎᐊᖅ ᐊᒻᒪᓗ ᖃᒪᓂ’ᑐᐊᖅ ᐊᑦᑎᖕᓂᖅᓴᒦᑉᐳᑦ ᑕᐅᑐᒃᖢᒋᑦ ᐅᑭᐅᖅᑕᖅᑐᓕᒫᒥ 

COS−ᒧᑦ ᖃᔅᓯᑐᖅᑎᑕᐅᕙᒃᑐᓄᑦ. ᒐᕙᒪᒃᑯᓐᓂ ᖃᔅᓯᑐᖅᑎᑕᐅᔪᑦ ᑮᓇᐅᔭᓕᐅᕐᕕᐅᔪᓄᑦ 

ᐊᑐᖅᑎᓄᑦ 7−ᓂ ᓄᓇᓕᖕᓂ ᐊᑦᑎᖕᓂᖅᓴᒦᑉᐳᑦ ᑕᐅᑐᒃᖢᒋᑦ ᐅᑭᐅᖅᑕᖅᑐᓕᒫᒥ COS−ᒧᑦ 

ᖃᔅᓯᑐᖅᑎᑕᐅᕙᒃᑐᑦ. ᑖᒃᑯᐊ ᓄᓇᓖᑦ 65%−ᐸᓗᖏᓐᓃᑉᐳᑦ ᓄᓇᓕᖕᓂ 

ᑮᓇᐅᔭᓕᐅᕋᓱᒃᑎᓂᓗ ᓂᐅᕐᕈᑕᐅᓯᒪᔪᓂ. ᐱᓯᒪᔪᒪᓕᕐᓂᕐᒧᑦ ᐱᕚᓪᓕᕈᑕᐅᕙᒃᑐᒥᒃ 

ᖁᑦᑎᒃᑐᒦᓐᓂᖅᓴᒥᑦ ᐊᑐᖅᑕᐅᒐᔪᒃᐸᒃᑐᒥᑦ ᐊᑭᖏᓐᓄᑦ ᒐᕙᒪᒃᑯᑦ ᖃᔅᓯᑐᖅᑎᑕᐅᓂᖏᓐᓄᑦ, 

ᒐᕙᒪᒃᑯᓐᓂ ᐊᑐᖅᐸᒃᑐᑦ ᑖᒃᑯᓇᓂ ᓄᓇᓕᖕᓂ ᑕᑯᔭᕆᐊᖃᕋᔭᖅᐳᑦ ᖁᑦᑎᖕᓂᖅᓴᓂᒃ 

ᐊᑐᖅᑕᐅᔪᒪᔪᒥᑦ ᖃᔅᓯᐅᓂᖓᓂᑦ ᐅᓄᖅᓯᒋᐊᖅᑕᐅᔪᓂᒃ. [URRC QEC 2-48] 

 

159. ᐊᒻᒪᓗᒃᑲᓐᓂᖅᑕᐅᖅ 

ᑕᐃᒪᐃᑦᑐᖅ ᖃᖦᓯᑐᖅᑎᑕᐅᔪᒧᑦ ᐊᑐᖅᑕᐅᖔᕈᓐᓇᖅᑐᖅ ᐃᓱᒪᒃᓴᖅᓯᐅᕈᑕᐅᓕᕈᓐᓇᖅᐳᖅ 

ᑕᐃᒪᐃᖁᔭᐅᒍᓂ ᓄᓇᕗᑦ ᒐᕙᒪᒃᑯᖏᓐᓂᑦ, ᑭᓯᐊᓂᓗᑦᑕᐅᖅ ᐱᔭᕆᐊᖃᕋᔭᖅᐳᖅ 

ᐅᔾᔨᕐᓇᖅᑐᒻᒪᕆᖕᒥᒃ ᖁᑦᑎᖕᓂᖅᓴᒥᒃ ᖃᔅᓯᑐᖅᑎᑕᐅᓂᖓᓄᑦ ᐅᓄᖅᓯᒋᐊᕐᓂᕆᔭᐅᔪᓂᒃ 

ᒐᕙᒪᒃᑯᓂ ᐊᑐᖅᑎᐅᕙᒃᑐᓄᑦ ᐃᓄᒋᐊᖕᓂᖅᓴᓂ ᓄᓇᓕᖕᓂ ᒫᓐᓇ ᐱᔭᐅᔪᒪᔫᑉ 

ᖄᒃᑲᓐᓂᐊᒍᑦ [ibid] 

 

160. ᐊᒻᒪᓗᑦᑕᐅᖅ, URRC−ᑯᑦ ᐃᒪᓐᓇᐅᖁᔨᕗᑦ, ᑖᒃᑯᐊ QEC−ᑯᑦ ᑎᓕᔭᐅᓗᑎᒃ 

ᕿᒥᕐᕈᐊᖁᔭᐅᓗᑎᒃ ᐊᑐᖅᑕᐅᔪᓐᓇᖅᑐᒥᒃ ᖃᔅᓯᑐᖅᑎᑕᐅᔪᓄᑦ ᐋᖅᑭᒋᐊᖅᓯᒃᑲᓐᓂᕐᓂᕐᒥᒃ 

ᐃᓚᒋᔭᐅᓗᓂ ᐊᑐᓕᕐᓂᕐᒥᒃ ᖁᑦᑎᒃᑐᒦᓐᓂᖅᓴᒥᒃ ᑮᓴᐅᔭᓂᒃ ᐱᕙᓪᓕᐊᓂᕐᒥᒃ ᐊᑭᒋᔭᐅᔪᓄᑦᒃ 

ᒐᕙᒪᒃᑯᓐᓂ ᐊᑐᖅᑎᐅᕙᒃᑐᓄᑦ ᑕᐃᒪᐃᓕᐅᕐᓂᕐᒥᓂ ᑕᐅᑐᒐᖃᕐᓗᑎᒃ ᒥᑭᒡᓕᑎᑦᑎᔪᒪᓂᕐᒥᒃ 

ᐱᐅᙱᑦᑐᓂᒃ ᐊᒃᑐᖅᓯᓂᐅᓇᔭᖅᑐᓂᒃ ᖁᑦᑎᑦᑐᒦᑦᑐᓂ ᖃᔅᓯᑐᖅᑎᑕᐅᔪᓂᒃ 

ᐅᓄᖅᓯᒋᐊᖅᑕᐅᔪᓂᒃ ᑮᓴᐅᔭᓕᐅᕐᕕᖃᕋᓱᖕᓂᐊᕐᓗᓂ ᑮᓇᐅᔭᑎᒍᓪᓗ ᐊᖏᒡᓕᑎᑦᑎᓂᐊᕐᓗᓂ 

ᓄᓇᕗᒻᒥ,GRA−ᑕᖃᒃᑲᓐᓂᓕᕐᒥᒃᐸᑦ. 

 

6.3 ᐊᑭᖓ ᐱᔨᑦᑎᕋᕐᕕᖃᕐᓂᕐᒧᑦ ᖃᐅᔨᓴᕐᓂᕆᔭᐅᔫᑉ 

 

161. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᑐᓂᓯᓚᐅᖅᐳᑦ ᐊᑭᖓᓂᒃ ᐱᔨᑦᑎᕋᕐᕕᖃᕐᓂᕐᒧᑦ 

ᖃᐅᔨᓴᕐᓂᕆᔭᐅᔫᑉ (COSS−ᖑᓂᕋᖅᑕᐅᒋᓪᓗᓂ) ᑖᓐᓇᓗ 6−ᑎᒎᖅᖢᓂ ᑲᔪᓯᓂᖃᖅᖢᓂ 

ᓇᓗᓇᔭᖅᓯᒪᔪᑎᑐᑦ ᑎᑎᕋᖅᓯᒪᓂᖓᓂ ᑎ−ᒥ ᐱᓇᔪᒍᑎᒋᔭᒥᓂ. ᐊᑐᖅᑕᐅᕙᓪᓕᐊᕙᒃᑐᑦ 

ᐃᓚᖃᓚᐅᖅᐳᑦ ᓴᓂᕐᕙᐃᓂᕐᒥᒃ ᐊᑭᓂᒃ ᐊᔾᔨᒌᑎᑦᑐᓄᑦ ᐱᓕᕆᐊᖑᔪᓄᑦ, ᓇᓃᑎᑕᐅᓂᖏᓐᓄᑦ 

ᐱᓕᕆᐊᖑᒧᒃᓴᐃᑦ ᐊᑭᖏᓐᓂᒃ ᓂᐅᕕᖅᐸᒃᑐᒧᑦ, ᐱᔭᐅᔪᒪᔪᓄᑦ ᐆᒻᒪᖅᑯᒻᒧᓪᓘᓐᓃᑦ 

ᓇᓃᑎᑕᐅᓂᖏᑦ ᓴᓂᕐᕙᒃᓯᓂᕐᓗ ᓇᓃᑎᑕᐅᓯᒪᔪᓂᒃ ᐊᑭᖏᓐᓂᒃ ᖃᔅᓯᑐᖅᑎᑕᐅᓂᖏᑎᒍᑦ. 

ᖁᓪᓕᖅ ᐊᐅᓚᓐᓇᐅᑎᓕᕆᔨᒃᑯᑦ ᑎᒥᖁᑖ ᐅᔾᔨᕆᔭᖃᖅᐳᑦ ᑕᒪᒃᑯᐊ ᖃᐅᔨᔭᐅᔪᑦ 

ᓇᓗᓇᐃᖅᓯᓂᖏᓐᓂᒃ ᐃᒪᓐᓇ, ᖃᔅᓯᑐᖅᑎᑕᐅᓂᖏᓐᓄᑦ ᐅᓄᓯᒋᐊᖅᑕᐅᔪᑦ ᐊᑐᓕᖅᑎᑕᐅᒃᐸᑕ 

ᓇᓕᒧᒃᓱᖅᑐᒃᑯᑦ ᐳᓴᖓᒍᑦ ᑕᐃᓐᓂᓕᒫᖅ, ᑕᒪᓐᓇ ᓄᓇᓕᖕᓂ ᖃᔅᓯᑐᖅᑎᑕᐅᓂᖓᑕ 

ᓇᓃᑎᑕᐅᓂᖓ ᑮᓇᐅᔭᓄᑦ ᐱᔭᐅᕙᓪᓕᐊᔪᓄᑦ ᐊᑭᓄᑦ ᐊᑐᕐᓂᐊᖅᑐᓄᑦ 

(RCC−ᖑᓂᕋᖅᑕᐅᒋᓪᓗᓂ) ᐊᑖᓃᕌᕐᔪᒃᑲᔭᖅᐳᖅ 100−ᐳᓴᐅᑉ, ᑕᒪᓐᓇᓕ 

ᑮᓇᐅᔭᓕᐅᖅᐸᒃᑐᓄᑦ ᖃᔅᓯᑐᖅᑎᑕᐅᓂᖓ ᓇᓃᑎᑕᐅᓂᖓ RCC−ᖓ ᖁᓛᓃᕌᕐᔪᑲᔭᖅᐳᑦ 

100−ᐳᓴᐅᑉ. ᑭᓯᐊᓂᑦᑕᐅᖅ, ᑕᒪᕐᒥᒃ ᖃᔅᓯᑐᖅᑎᑕᐅᓂᖓᓄᑦ ᓇᓃᑎᑕᐅᓂᖏᒃ ᐱᑕᖃᕋᔭᖅᐳᒃ 

RCC−ᒧᑦ ᓇᓃᓐᓂᖃᖅᑎᑕᐅᓇᔭᖅᐳᖅ 95−ᐳᓴᒥᑦ 105−ᐳᓴᒧᑦ ᓈᒻᒪᒃᓯᓕᖅᓯᒪᓗᓂ. ᐊᒻᒪᓗ 

ᐊᖅᑯᑎᓄᑦ ᖃᐅᒻᒪᖅᑯᑎᓄᑦ ᐊᑐᖅᑎᐅᕙᒃᑐᓄᑦ ᓇᓃᑎᑕᐅᓂᖏᑦ RCC−ᒧᑦ 

ᓇᓃᓐᓂᖃᖅᑎᑕᐅᓇᔭᖅᐳᖅ 83.7−ᐳᓴᒥᒃ ᐃᒪᐃᑎᑦᑎᖅᑰᔨᓪᓗᓂ, ᑖᓐᓇ ᓇᓃᓐᓂᕆᔭᖓ 

ᐱᑎᑕᐅᓪᓗᐊᖅᐳᖅ ᖁᑦᑎᖕᓂᖅᓴᒥᒃ ᐊᑐᖅᑕᐅᒐᔪᒃᐸᒃᑐᒥᑦ ᖃᔅᓯᑐᖅᑎᑕᐅᓂᖏᓐᓄᑦ 

ᐅᓄᖅᓯᒋᐊᖅᑕᐅᔪᓂᒃ. 

 

162. ᖃᐅᔨᔭᐅᔪᑦ COSS−ᒥ ᓇᓗᓇᐃᖅᓯᒋᕗᑦᑕᐅᖅ ᐱᑕᖃᖅᐸᒌᖅᑐᖅ ᐱᔪᒪᓂᕆᔭᐅᕙᒃᑐᖅ 

ᐊᑐᖅᑎᐅᕙᒃᑐᓪᓗ ᐊᑭᓕᖅᓱᒐᒃᓴᖏᑦ ($8/kW−ᖑᓪᓗᓂ ᑮᓴᐅᔭᓕᐅᕋᓱᒃᐸᒃᑐᓄᑦ 

ᐊᑐᖅᑎᐅᕙᒃᑐᓄᑦ $18−ᐅᓪᓗᓂᓗ/ᑕᖅᑭᒧᑦ ᐊᖏᕐᕋᕆᔭᐅᔪᓂ ᐊᑐᖅᑎᐅᕙᒃᑐᓄᑦ) ᐊᑦᑎᒃᐳᑦ 

ᑕᐅᑐᒃᖢᒋᑦ COS−ᒧᑦ ᖃᐅᔨᓴᕐᓂᕆᔭᐅᔪᒧᑦ ᖃᓄᓕᖓᓂᕆᔭᐅᓕᖅᑐᑦ.  

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

163. ᐱᔾᔪᑎᒋᒡᓗᒋᓪᓕ ᑕᕝᕙᓃᑦᑐᑦ ᐅᓂᒃᑲᐅᓯᕐᒥ, ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 

ᐊᖏᖅᓯᕗᑦ ᐊᑭᒋᔭᐅᖁᔭᐅᔪᒥᒃ ᐱᔨᑦᑎᕋᕐᕕᖃᕐᓂᕐᒧᑦ ᖃᐅᔨᓴᕐᓂᕆᔭᐅᔪᒧᑦ. 

6.4 ᐊᑐᕆᐊᓕᖏᑦ ᒪᓕᒋᐊᓕᖏᓪᓗ ᐱᔨᑦᑎᕋᕐᓂᐊᕐᓗᑎᒃ 

 

164. ᑕᕝᕙᓂ ᐱᓇᔪᒍᑕᐅᔪᒥ, ᑖᒃᑯᐊ ᐊᐅᓚᔪᓐᓇᐅᑎᓕᕆᔨᒃᑯᑦ ᐊᑐᖁᔨᓇᔭᖅᐳᑦ ᐊᑕᐅᓯᕐᒥᒃ 

ᐊᓯᔾᔨᕐᓂᕆᔭᐅᔪᒥᒃ ᒪᓕᒋᐊᖃᖅᐸᒃᑕᒥᓂ ᐊᑐᕆᐊᖃᖅᐸᒃᑕᒥᓂᓗ ᐱᔨᑦᑎᕋᕐᕕᖃᕐᓂᕐᒥ 

ᐃᓚᓯᔪᒪᓪᓗᑎᒃ ᐆᒥᖓ ᑎᑎᖃᖅᓯᒪᓂᕐᒥᒃ ᑎᑎᕋᖅᓯᒪᓂᖓᓄᑦ 14.0-ᒧᑦ − ᐊᑐᖅᑎᐅᕙᒃᑐᑦ 

ᑲᒪᒋᔭᒃᓴᖏᑦ ᓵᑕᐅᓕᕈᓐᓇᕐᓂᕆᔭᖏᓪᓗ: 

14.10 ᐆᒻᒪᖅᑯᑎᐅᑉ ᖃᓄᖅ ᐱᐅᑎᒋᓂᖓᓄᑦ 

ᐊᑐᖅᑎᐅᕙᒃᑐᑦ ᐱᓯᒪᔪᑦ ᑐᑭᓕᐊᙱᑦᑐᒥᒃ ᐆᒻᒪᖅᑯᑎᖃᕐᓂᕐᒥᒃ 

ᐊᑦᑕᑕᖅᑎᑕᐅᖃᑦᑕᔾᔮᙱᓚᑦ ᖁᓪᓕᖅ ᐊᐅᓚᔪᓐᓴᐅᑎᓕᕆᔨᒃᑯᑦ ᑎᒥᖁᑖᑕ 

ᑐᓂᐅᖅᑲᐃᕙᖕᓂᕐᒧᑦ ᐊᑐᖅᐸᒃᑕᖓᓄᑦ, ᑭᓯᐊᓂ ᐆᒻᒪᖅᑯᑎᐅᑉ ᐱᐅᓂᕆᔭᖓ 

ᑲᔪᓯᑎᑕᐅᒃᐸᑦ ᐊᑐᓕᖅᑎᑦᑎᔪᖃᕐᓗᓂ ᑕᒻᒪᖅᑕᖅᓯᒪᙱᑦᑐᓂᒃ ᐋᖅᑭᒃᓯᒪᓕᖅᑎᑦᑎᓂᕐᒧᑦ 

ᐱᓕᕆᐊᖑᔪᓂᒃ, ᓲᕐᓗ ᐃᓕᐅᖅᑲᐃᓂᕐᒥᒃ ᓈᒻᒪᒃᑐᓂᒃ ᓱᕈᐃᔭᐃᔾᔪᑎᓂᒃ, 

ᐊᒻᒪᓗ/ᐅᕝᕙᓘᓐᓃᑦ ᓄᓇᒧᐊᖅᑎᑕᐅᓯᒪᓂᖓᓄᑦ. ᐊᒻᒪᓗᒃᑲᓐᓂᖅ ᓱᓕ, 

ᖃᐅᔨᒪᑦᑎᐊᕈᒪᓂᕐᒧᑦ ᓇᒧᙵᐅᑎᑕᐅᕙᓪᓕᐊᕙᖕᓂᖓᓄᑦ ᐊᑐᖅᑕᐅᕙᒃᑐᖅ ᐱᐅᙱᑦᑐᒃᑯᑦ 

ᐊᑐᒃᑕᐅᙱᒃᑲᓗᐊᕐᒪᖔᑦ, ᐆᒻᒪᖅᑯᒻᒧᑦ ᐆᒻᒪᖅᑯᑎᒨᖅᑐᑦ ᐱᓕᕆᔾᔪᑏᑦ ᐃᓕᐅᖅᑲᖅᑕᐅᓯᒪᔪᑦ 

ᒪᓕᒋᐊᖃᖅᐳᑦ ᑭᖑᓕᖅᐹᖅᓯᐅᑎᒥᒃ ᐊᑐᖅᑕᐅᕙᒃᑐᒥᒃ ᐃᒪᐃᑦᑐᒥᒃ, IEEE Standard 

519−ᒥᒃ. ᐃᓱᓕᑦᑕᕐᕕᖓ ᐃᓛᒃᑰᖅᑑᑉ ᐊᑐᑦᑎᐊᖅᑕᐅᓇᔭᕐᓂᖓᑕ ᐊᓯᔾᔨᕐᓂᕆᔭᖓ 3-

ᐳᓴᐅᕗᖅ, ᐃᓱᓕᑦᑕᕐᕕᒋᔭᖓᓗ ᐊᑕᖏᖅᖢᓂ ᐊᑐᑦᑎᐊᖅᑕᐅᓂᕆᔭᖓᑕ ᐊᓯᔾᔨᕐᓂᕆᔭᖓ 

5-ᐳᓴᐅᑎᓪᓗᒍ. 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᐋᖅᑭᒃᓯᒪᓕᖅᑎᑦᑎᑉᐸᑕ ᐊᑐᖅᑎᐅᑉ 

ᐱᖁᑎᖏᑦ ᐱᔾᔪᑕᐅᑐᐃᓐᓇᕆᐊᖃᕐᓂᖏᓐᓂᒃ ᓈᒻᒪᙱᑦᑐᒥᒃ ᑐᓴᖅᓴᐅᔪᖃᕐᓗᓂ, 

ᓴᙱᓂᖓ ᐊᓯᔾᔨᑲᑕᒡᓗᓂ ᓴᙱᓂᖓᓘᓐᓃᑦ ᓇᓃᑎᑕᐅᓂᖓᑕ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᑐᓂᐅᖅᑲᐃᕙᓪᓕᐊᓂᕐᒧᑦ ᐊᑐᖅᐸᒃᑕᖓᓂ, ᑖᓐᓇ 

ᐊᑐᖅᑎ ᐃᑲᔪᕆᐊᖃᒻᒪᕆᒃᐸᒃᐳᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᓂᒃ 

ᐱᑎᑦᑎᓗᓂ ᐱᔭᐅᔭᕆᐊᓕᖕᓂᒃ ᐃᖁᑎᓄᑦ ᑐᓴᖅᑕᐅᔪᒃᓴᓂᒃ, ᐊᑐᖅᑕᐅᔪᓐᓇᖅᑐᓂᒃ 

ᑎᑎᕋᖅᓯᒪᔪᓂᒃ ᐊᑐᕈᓐᓇᕆᐊᖃᕐᓂᕐᓗ ᓇᐅᑦᑎᖅᓱᖅᓯᓂᐊᕐᓗᓂ ᐱᖁᑎᓂᒃ. 

 

ᓈᒻᒪᒋᔭᐅᙱᑦᑐᒥᒃ ᐊᑐᖅᑕᐅᕙᒃᑐᒥ ᐸᒡᕕᓇᖅᑐᒥᒃ ᐱᑕᖃᖅᐸᑦ ᐊᑐᖅᑎᐅᑉ ᐱᖁᑎᖏᓐᓂᑦ 

ᑕᐃᒪᐃᑎᑕᐅᓗᓂ, ᑖᓐᓇ ᐊᑐᖅᑎ ᓄᖅᑲᕆᐊᖃᕋᔭᖅᐳᖅ ᐊᐅᒪᑎᑦᑎᓂᕐᒥᒃ ᐱᖁᑎᓂᒃ 

ᑭᓯᐊᓂ ᓈᒻᒪᒋᔭᐅᔪᒥᒃ ᐋᖅᑭᒍᑕᐅᔪᓐᓇᖅᑐᒥᒃ ᐱᓕᕆᔪᖃᖅᐸᑦ ᐊᑐᖅᑎᒥᑦ ᑖᔅᓱᖓ 

ᐊᑐᖅᑎᐅᑉ ᐊᑭᓕᕆᐊᖃᕐᓗᓂᐅᒃ. ᑖᓐᓇ ᐊᑐᖅᑎ ᑕᐃᒪᐃᑦᑐᒥᒃ ᐱᓕᕆᐊᖃᙱᑉᐸᑦ 

ᓈᒻᒪᒃᑐᒃᑯᑦ ᐱᕕᒃᓴᒃᑯᑦ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ 

ᓄᖅᑲᖅᑎᑦᑎᑐᐃᓐᓇᕆᐊᖃᖅᐳᖅ ᐆᒻᒪᖅᑯᑎᖃᖅᑎᑦᑎᓂᕐᒥᓂᒃ ᑖᔅᓱᒥᖓ ᐊᑐᖅᑎᒥᒃ. 

[ᐱᓇᔪᒍᑕᐅᔪᖅ pp 9-1, 9-2] 

165. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᐃᒪᓐᓇ ᐅᖃᖅᐳᑦ, ᑕᒪᓐᓇ ᐊᓯᔾᔨᕐᓂᕆᔭᐅᔪᖅ 

ᑕᐃᒪᐃᑦᑕᕆᐊᖃᖅᐳᖅ ᓇᓗᙱᑦᑎᐊᕈᒪᓂᕐᒧᑦ ᑖᒃᑯᐊ ᑎᒥᖁᑎᒋᔭᐅᔪᑦ ᐊᑐᖅᑎᐅᔪᓂᒃ 

ᐱᓕᕆᑎᑦᑎᔪᓐᓇᖅᐳᑦ ᐱᓕᕆᓂᕆᔭᐅᔪᓂ ᑕᒪᓐᓇ ᐱᓕᕆᓂᕆᔭᖓᑦ 

ᐱᐅᔪᓐᓃᖅᑎᑦᑎᕙᓪᓕᐊᒃᐸᑦ ᐆᒻᒪᖅᑯᑎᐅᑉ ᐱᐅᓂᖓᓂᒃ ᐃᒪᓐᓇ, ᐱᐅᙱᑦᑐᒃᑯᑦ ᐊᒃᑐᖅᓯᒃᐸᑦ 

ᐊᓯᖏᓐᓂᒃ ᐊᑐᖅᑎᓂᒃ ᑎᒥᖁᑎᒋᔭᐅᔫᓪᓘᓐᓃᑦ ᐊᐅᓚᓂᕆᔭᖏᓐᓂᒃ. ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᑦ ᐊᑐᖅᑎᐅᕙᒃᑐᑦ ᐊᒃᑐᖅᑕᐅᔪᑦ ᑕᒪᑐᒧᖓ 

ᐅᑯᐊᖑᓇᔭᖅᐳᑦ, ᐱᖓᓱᐃᓕᖅᑲᖓᔪᒧᑦ ᑮᓇᐅᔭᓕᐅᖅᑎᐅᓂᕐᒧᑦ ᐊᑐᖅᑏᑦ 

ᓇᓕᒧᒌᒃᑎᑕᐅᙱᑦᑐᒥᒃ ᐊᑐᖅᐸᒃᑐᑦ. ᐱᖓᓱᐃᓕᖅᑲᖓᔪᒥᒃ ᑮᓇᐅᔭᓕᐅᖅᑎᐅᓂᕐᒧᑦ ᐊᑐᖅᑏᑦ 

ᓄᑕᐅᙱᓐᓂᖅᓴᓂᒃ ᐆᒻᒪᖅᑯᑎᓕᖕᓂᒃ ᐊᐅᓚᐅᑎᖃᖅᑐᑦ ᒥᓪᓗᐊᕈᑎᖃᖅᑐᓪᓘᓐᓃᑦ ᐊᑕᔪᓂᒃ 

ᐱᔨᑦᑎᕋᕐᕕᐅᓂᕐᒥᓄᑦ ᐊᒃᑐᖅᑕᐅᑐᐃᓐᓇᕆᐊᓖᑦᑕᐅᖅ. [URRC QEC 1-20] 

 

URRC−ᑯᑦ ᖃᐅᔨᔭᖏᑦ: 

166. URRC−ᑯᑦ ᐃᒪᓐᓇᐃᖁᔨᕗᑦ, ᐊᖏᖅᓯᖁᔨᓪᓗᑎᒃ ᐊᓯᔾᔨᖅᑕᐅᔪᒪᔪᓂᒃ 

ᖃᓄᐃᓕᐅᖅᑕᐅᔭᕆᐊᓕᖕᓄᑦ ᐊᑐᖅᑕᐅᔭᕆᐊᓕᖕᓄᓪᓗ ᐱᔨᑦᑎᕋᕐᓂᕆᔭᐅᔪᒥ. URRC-ᑯᑦ 

ᓂᕆᐅᒋᔭᖃᖅᐳᑦ QEC−ᑯᓐᓂᒃ ᖃᐅᔨᑎᑦᑎᖃᑦᑕᖁᓪᓗᒋᑦ ᐊᑐᖅᑎᓂᒃ 

ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᑕᒪᑐᒪᙵᑦ ᐊᓯᔾᔨᕐᓂᕆᔭᐅᔪᒥᑦ, ᐱᕕᒃᓴᖃᖅᑎᓪᓗᒋᓪᓗ 

ᓈᒻᒪᒃᑐᒥᒃ ᐱᕕᒃᓴᒥᒃ ᒪᓕᖕᓂᐊᕐᓗᑎᒃ ᐊᑐᖅᑕᐅᔭᕆᐊᓕᖕᓂᒃ ᐆᒻᒪᖅᑯᑎᐅᑉ ᐱᐅᓂᕆᔭᖓᓄᑦ. 

 

7.0 ᐊᓯᖏᑦ ᐱᔾᔪᑕᐅᔪᑦ 
 
7.1 ᐅᓂᒃᑳᖅᐸᖕᓂᖅ ᐱᓕᕆᔭᐅᙱᑦᑐᓄᓪᓗ 

 

167. ᖃᔅᓯᑐᕐᓂᖏᓐᓄᑦ ᐋᖅᑭᒃᓯᒪᓕᖅᑎᑦᑎᓂᕐᒧᑦ ᒪᓕᒃᑕᐅᕙᒃᑐᑦ ᐱᔾᔪᑎᖃᕐᓗᑎᒃ 

ᑲᔪᓯᐊᔾᔪᑕᐅᕙᒃᑐᓂᒃ ᐊᑐᖅᑕᐅᕙᒃᑐᓂᒡᓗ ᑖᒃᑯᓇᙵᑦ ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ 

ᑲᑎᒪᔨᖏᓐᓄᑦ, ᑎᑎᕋᖅᓯᒪᓂᖓ 2, ᑲᒪᒋᔭᖃᕐᓂᐊᕐᓗᓂ ᓇᐅᑦᑎᖅᓱᖅᓯᓂᕐᒥᒃ 

ᐱᓕᕆᐊᖑᓯᒪᙱᑦᑐᓄᓪᓗ ᐱᑎᑦᑎᕗᑦ ᐃᒪᓐᓇ: 

ᐊᐅᓚᑕᐅᔪᒥᒃ ᐊᑐᖅᑕᐅᕙᒃᑐᒥᒃ ᐃᒡᓗᕐᔪᐊᕐᒥ ᐱᔪᒪᔪᖃᑐᐃᓐᓇᕆᐊᖃᖅᐳᖅ ᕿᒥᕐᕈᔨᓂᑦ 

ᑎᑎᕋᖅᓯᒪᓕᖅᑎᑦᑐᒪᓪᓗᒍ ᕿᒥᕐᕈᔨᓄᑦ ᖃᖓᙳᕌᖓᑦ ᐅᓂᒃᑲᐅᓯᕐᓂᒃ ᐱᔾᔪᑎᖃᖅᑐᓂᒃ 

ᐱᓕᕆᐊᕆᕙᒃᑕᒥᓂᒃ, ᑮᓇᐅᔭᓕᐊᕆᕙᒃᑕᒥᓂᒃ, ᐊᐅᓚᓂᕆᕙᒃᑕᒥᓂᒃ, ᖃᓄᖅ 

ᐱᔨᑦᑎᕋᕐᑎᒋᓂᕆᕙᒃᑕᒥᓂᒃ ᐊᓯᖏᓐᓂᒡᓘᓐᓃᑦ ᐱᔾᔪᑕᐅᔪᓂᒃ ᐃᑲᔪᕋᔭᖅᑐᒥᒃ ᕿᒥᕐᕈᓕᓂᒃ 

ᑲᔪᓯᑎᑦᑎᔪᓐᓇᕐᓗᑎᒃ ᑲᒪᒋᔭᒃᓴᕆᔭᒥᓂᒃ ᐱᖁᔭᐅᑉ ᐊᑖᒍᑦ. 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

168. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐅᔾᔨᕆᔭᖃᖅᐳᑦ ᑖᒃᑯᐊ ᑮᓇᐅᔭᓕᕆᓂᕐᒧᑦ 

ᑕᒻᒪᖅᓯᒪᔪᖅᓯᐅᕐᓂᕐᒧᓪᓗ ᑲᑎᒪᔨᕋᓛᑦ ᐃᑲᔪᖅᐸᖕᓂᖏᓐᓂᒃ ᑲᑎᒪᔨᓂᒃ ᐊᖑᒻᒪᑎᔪᒪᓪᓗᑎᒃ 

ᐱᓕᕆᐊᕆᓯᒪᙱᑕᒥᓄᑦ ᑮᓇᐅᔭᓕᕆᓂᕐᒧᓪᓗ ᑲᒪᒋᔭᒃᓴᖏᓐᓄᑦ 

ᐱᓕᕆᕝᕕᒋᔭᕆᐊᖃᖅᑕᖏᓐᓄᓪᓗ ᑎᒥᖁᑎᒋᔭᐅᔪᒧᑦ ᐱᖃᖃᑕᐅᔪᓄᓪᓗ. ᐆᒻᒪᖅᑯᑏᑦ 

ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒫᓘᑎᖃᖅᐳᑦ ᑕᒪᒃᑯᐊ ᒥᓕᐊᖏᓐᓃᑦᑐᑦ 

ᑳᓐᑐᓛᒋᔭᐅᓂᐊᖅᑐᑦ ᑐᓂᔭᐅᕙᖕᓂᖏᓐᓂᒃ ᓄᑖᓄᑦ ᐆᒻᒪᖅᑯᑎᒧᑦ ᐱᓕᕆᐊᖑᓂᐊᖅᑐᓄᑦ, 

ᑕᒪᒃᑯᐊ ᐋᖅᑭᒃᑕᐅᓯᒪᔪᑦ ᐊᑐᐊᒐᐃᑦ ᒪᓕᑦᑎᐊᕐᓗᓂ ᐱᓕᕆᐊᖃᕐᓂᐊᕐᓗᓂ 

ᒪᓕᒃᑕᐅᙱᓐᓂᖏᓐᓂᒃ.  

 

169. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐱᓕᕆᐊᒃᓴᒥᓂᒃ ᐱᓕᕆᐊᖃᕈᓐᓇᙱᓚᑦ 

ᑲᔪᓯᓂᖃᑦᑎᐊᕐᓗᑎᒃ, ᑭᓯᐊᓂ ᓇᓗᓇᐃᕐᕕᐅᑦᑎᐊᕈᑎᒃ ᐃᓛᒃᑰᖅᑐᒥᑦ ᐱᓕᕆᐊᖑᙱᑦᑐᓄᑦ 

ᑎᒥᒋᔭᐅᔪᒥᒃ. ᑕᒪᒃᑯᐊ ᐱᓕᕆᔾᔪᑕᐅᕙᒃᑐᑦ ᐱᑎᑦᑎᕙᖕᒪᖔᑕ ᓈᒻᒪᒃᑐᓂᒃ ᖃᐅᔨᓴᕐᓂᕐᓂᒃ 

ᓇᓕᒧᒃᓱᖅᑎᑕᐅᔪᓂᒡᓗ ᓅᑎᑕᐅᔪᖅ ᐱᓕᕆᐊᖑᓂᐊᕐᓗᓂ ᑮᓇᐅᔭᖅᑐᓗᐊᙱᑦᑐᒃᑯᑦ. 

 

170. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᒪᓐᓇᐅᖁᔨᓇᔭᖅᐳᑦ, ᑮᓇᐅᔭᓕᕆᓂᕐᒧᑦ 

ᑕᒻᒪᖅᓯᒪᔪᖅᓯᐅᕐᓂᕐᒧᓪᓗ ᑲᑎᒪᔨᕋᓛᑦ ᐊᕐᕌᒍᑕᒫᑦ ᐅᓂᒃᑲᐅᓯᕐᒥᒃ ᑐᓂᓯᕙᒡᓗᑎᒃ (ᑭᓯᐊᓂ 

GRA−ᒋᔭᐅᓂᐊᓕᕐᒥᔪᒥᒃ ᐱᓕᕆᔪᖃᓕᕐᒥᒃᐸᑦ) ᒥᓂᔅᑕᒧᑦ ᑕᒪᑐᒧᖓ ᑲᒪᒋᔭᒃᓕᖕᒧᑦ 

ᐋᖅᑭᒃᓱᐃᓗᑎᒃ ᐃᓛᒃᑰᖅᑐᒥᒃ ᖃᐅᔨᓴᕐᓂᕆᔭᒥᓂᒃ ᐊᑐᑦᑎᐊᖅᑐᒃᑯᑦ 

ᐊᑐᓕᖅᑎᑦᑎᔪᖃᕋᓗᐊᕐᒪᖔᑦ ᐊᑐᖅᑕᐅᔭᕆᐊᓕᖕᓂᒃ ᐋᖅᑭᒃᑕᐅᓯᒪᔪᓂᒃ ᐊᑭᑐᔪᓄᑦ 

ᐱᕙᒌᔭᖅᑕᐅᓯᒪᔪᓄᑦ ᒪᒃᐱᖅᑐᒐᕆᔭᐅᔪᒥ. [URRC QEC 33c)] 

7.2 ᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᑎᖃᕐᓂᖅ 

 

171. ᓄᓇᓕᖕᓂ ᑲᑎᒪᓂᕆᔭᐅᔪᓂ ᑲᑎᒪᖃᑕᐅᔪᑦ ᐊᐱᕆᔾᔪᑎᖃᓚᐅᖅᐳᑦ ᐊᓯᔾᔨᒋᐊᒐᒃᓴᐅᔪᓂᒃ 

ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖑᕙᒃᑐᓄᑦ. ᐊᐱᖅᑯᑎᖃᓚᐅᖅᐳᑦ ᐆᒻᒪᖅᑯᓯᐅᕐᓂᕐᒧᓪᓘᓐᓃᑦ 

(ᐊᓄᕆᒧᑦ, ᓯᕿᓂᕐᒧᑦ, ᐃᒪᕐᒧᑦ) ᐅᕝᕙᓘᓐᓃᑦ ᓄᖑᕋᐃᓗᐊᖅᑕᐃᓕᒪᓂᕆᔭᐅᔪᒥᑦ. 

ᐃᓱᒫᓘᑕᐅᓪᓗᐊᑕᖅᑐᖅ ᐱᔾᔪᑎᖃᖅᐳᖅ ᐊᑭᓄᑦ, ᖃᓄᕐᓗ ᐊᑭᓂᒃ 

ᒥᑭᒡᓕᒋᐊᖅᑎᑦᑎᔪᖃᕈᓐᓇᕐᒪᖔᑦ. 

 

172. ᐃᓚᖓᑦ ᑎᑎᕋᖅᓯᒪᓪᓗᓂ ᑐᓐᓂᖅᑯᑕᐅᔪᑦ ᐃᒪᓐᓇ ᐅᖃᖅᓯᒪᓚᐅᖅᐳᖅ, 

ᐊᑭᓖᙱᖔᕐᓗᑎᒃ ᐅᓄᖅᑐᒻᒪᕆᐊᓗᖕᓂᒃ ᑮᓇᐅᔭᓂᒃ ᐃᓇᖏᖅᓯᓂᐊᕐᓗᑎᒃ 

ᓄᑕᐅᔪᓐᓃᖅᑐᓂᒃ ᐆᒻᒪᖅᑯᓯᐅᖁᑎᓂᒃ ᓄᓇᓕᖕᓂ ᐃᓄᑭᑦᑐᓂ, ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᑮᓇᐅᔭᓂᒃ ᐊᑐᓪᓗᐊᖅᐳᑦ ᐊᓯᔾᔨᒋᐊᒐᒃᓴᐅᔪᒧᑦ ᓴᓗᒪᔪᒧᑦ 

ᐆᒻᒪᖅᑯᒻᒧᖔᑦ. ᑭᐅᓪᓗᒍ ᖁᓛᓃᑦᑐᖅ ᐅᖃᐅᓯᐅᓯᒪᔪᖅ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑖ ᐃᒪᓐᓇ ᐅᖃᐅᓯᖃᓚᐅᖅᐳᑦ ᕕᕗᐊᕆ 23, 2018−ᖑᑎᓪᓗᒍ 

ᑐᓐᓂᖅᑯᑎᒋᓚᐅᖅᑕᒥᓂ: 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᐅᔾᔨᕈᓱᒃᐳᑦ ᒫᓐᓇᒃᑯᑦ ᖃᐅᔨᓴᖅᓯᕙᖕᓂᕐᒥᓂᒃ 

ᓴᖅᑭᑉᐸᓪᓕᐊᔪᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᐆᒻᒪᖅᑯᒻᒧᑦ ᐱᓕᕆᔾᔪᑕᐅᕙᒃᑐᓂᒃ ᓄᓇᕗᒻᒥ, 

ᐊᑐᓕᖅᑎᑦᑎᓯᒪᓕᖅᖢᑎᒡᓗ ᐆᒃᑑᒪᔭᒍᑕᐅᔪᓂᒃ ᐱᓕᕆᐊᖑᔪᓂᒃ ᐱᓕᕆᐊᒃᓴᓂᒡᓗ 

ᐅᔾᔨᕐᓇᖅᓯᑎᑦᑎᔪᒪᓂᕐᒥᓄᑦ ᐊᓯᔾᔨᒋᐊᒐᒃᓴᐅᔪᓂᒃ ᐆᒻᒪᖅᑯᓯᐅᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ 

ᓄᓇᕗᒻᒥ: 

● ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᑲᔪᓯᓂᖃᑦᑎᐊᖅᖢᑎᒃ 

ᐊᑐᓕᖅᑎᑦᑎᓚᐅᖅᐳᑦ ᐃᒪᐃᑦᑐᒥᒃ, 2kW-ᒥᒃ ᓯᕿᓂᕐᒧᑦ ᓵᑦᑐᐱᐊᒥᒃ ᑕᑯᒃᓴᐅᑎᑦᑎᓂᕐᒥᒃ 

ᐱᓕᕆᐊᖑᔪᒥᒃ ᐃᖃᓗᖕᓂ ᐆᒻᒪᖅᑯᑎᖃᕐᕕᖕᒥ. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑖ ᐱᓕᕆᖃᑎᖃᖅᓯᒪᕗᑦ ᓄᓇᒥᐅᑕᕐᓄᑦ ᐊᑐᖅᑕᐅᔪᓐᓇᖅᑐᓕᕆᔨᓂᒃ ᑲᓇᑕᒥ 

(NRCan-ᑯᓐᓂᒃ) ᑕᒪᑐᒧᖓ ᑕᑯᒃᓴᐅᑎᑕᐅᔪᒧᑦ ᐱᓕᕆᐊᖑᔪᒧᑦ, ᑕᒪᓐᓇᓗ 

ᐃᑲᔪᕐᓂᐊᖅᖢᓂ ᖁᓪᓕᖅ ᐊᐅᓚᔪᓐᓇᐅᑎᓕᕆᓕᔨᒃᑯᑦ ᑎᒥᖁᑖᓂᒃ ᓯᕗᓂᒃᓴᒥ 

ᓯᕿᓂᕐᒥᑦ ᐆᒻᒪᖅᑐᑎᑖᖅᐊᓪᓕᐊᓂᕐᒧᑦ ᐱᓕᕆᐊᖑᔪᒃᓴᓂᒃ. 11−ᓂᒃ ᓯᕿᓂᕐᒥᑦ 

ᐆᒻᒪᖅᑯᑎᑖᕈᑎᓂᒃ ᐃᓚᓕᐅᔾᔭᐅᓯᒪᔪᖃᖅᐳᖅ ᐊᑐᖅᑕᐅᕙᒃᑐᒧᑦ ᐆᒻᒪᖅᑯᒻᒧᑦ, 

ᐆᒻᒪᖅᑯᓯᐅᖃᑦᑕᖅᓯᒪᓪᓗᑎᒡᓗ ᓄᓇᓕᐸᐅᔭᕐᒧᑦ ᒫᑦᓯ 2016−ᖑᓚᐅᕐᓂᖓᓂᑦ. 

● ᐃᑲᔪᖅᑐᖅᑕᐅᓪᓗᑎᒃ ᓄᓇᖃᖅᑳᖅᑐᓄᑦ ᐅᑭᐅᖅᑕᖅᑐᒥᓗ ᐱᓕᕆᓂᐅᕙᒃᑐᓂᑦ 

INAC−ᑯᓐᓂᑦ) ecoENERGY−ᒧᑦ ᐱᓕᕆᐊᖑᕙᒃᑐᒥ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑖ ᐱᔭᕇᖅᓯᓚᐅᖅᐳᑦ ᓯᕗᓪᓕᖅᐹᖓᓂᒃ ᐱᓕᕆᐊᒃᓴᒥᒃ ᑎᑎᕋᕐᕕᖕᒥ 

ᖃᐅᔨᓴᕐᓂᕆᔭᐅᔪᒥᒃ ᖃᐅᔨᒪᓕᕈᒪᓪᓗᒍ ᐊᑐᑦᑎᐊᖅᑕᐅᔪᓐᓴᕋᔭᕐᒪᖔᑦ ᐊᓄᕆᒥᑦ 

ᐆᒻᒪᖅᑯᓯᐅᓗᓂ ᑕᒪᐃᓐᓂᑦᑎᐊᖅ 25−ᓂ ᓄᓇᓕᖕᓂ ᒫᑦᓯ 2016-ᒥ. 

● ᖁᓪᓕᖅ ᐊᐅᓚᔪᓐᓇᐅᑎᓕᕆᔨ ᑯᑦ ᑎᒥᖁᑖ ᐱᒋᐊᖅᑎᑦᑎᓯᒪᕗᑦ 

ᖃᐅᔨᓴᐅᑎᙳᐊᓕᕆᓂᕐᒧᑦ ᐱᓕᕆᐊᖑᖃᑦᑕᕐᓂᐊᖅᑐᒥᒃ, ᑖᓐᓇ ᐱᕕᒃᓴᖃᖅᑎᑦᑎᓪᓗᓂ 

ᐊᑐᖅᑎᓂᒃ ᓇᖕᒥᓂᖅ ᐃᓕᐅᖅᑲᐃᔪᕕᓂᕐᓂᒃ ᓯᕿᓂᕐᒥᑦ 

ᐆᒻᒪᖅᑯᑎᑖᕆᔾᔪᑎᒋᕙᒃᑕᒥᓂᒃ, ᐊᓯᔾᔨᒋᐊᕋᒐᒃᓴᐅᔪᒧᓪᓗ ᐆᒻᒪᖅᑯᓯᐅᕐᓂᕐᒧᑦ 

ᐊᑐᖅᑕᐅᕙᒃᑐᓂᒃ ᓂᐅᕐᖁᑎᖃᕐᓂᐊᕐᓗᑎᒃ ᐆᒻᒪᖅᑯᒻᒥᒃ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᓄᑦ, ᑕᒪᑐᒥᖓ ᖄᖏᐅᑎᓂᕆᔭᒥᓂᒃ ᓇᖕᒥᓂᖅ 

ᐊᑐᕆᐊᖃᖅᑕᒥᓂ. 

ᐱᒻᒪᕆᐊᓘᕗᖅᑕᐅᖅ ᑭᓯᐊᓂ ᐅᔾᔨᕈᓱᖕᓂᐊᕐᓗᓂ, ᑖᒃᑯᐊ ᖁᓪᓕᖅ ᐊᐅᓚᔪᓐᓇᐅᑎᓕᕆᓕᔨᒃᑯᑦ 

ᑎᒥᖁᑖ ᓴᖅᑭᑎᑦᑎᕙᓪᓕᐊᓕᖅᐸᑕ ᐊᓯᐊᒍᖔᖅ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖑᔪᓂᒃ, 

ᐅᑯᑎᒎᓇᖅ, ᓄᓇᓕᖕᓂᒃ−ᑐᙵᕕᓕᖕᓂᒃ ᖃᔅᓯᑐᖅᑎᑕᐅᔪᓂᒃ, ᑕᐃᓐᓇᑐᐊᖅ ᓄᓇᓕᒃ ᑕᒪᓐᓇ 

ᐊᑐᖅᑕᐅᖔᕈᓐᓇᖅᑐᖅ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖑᔪᔫᑉ ᐃᓂᒋᔭᖓ ᖁᐊᖅᓵᕐᓇᖅᑐᓂᒃ 

ᐊᑐᖅᐸᒃᐳᖅ, (ᓲᕐᓗ ᖁᑦᑎᖕᓂᖅᓴᓂᒃ ᐊᑭᑐᔪᓄᑦ ᐊᑭᒋᖅᑳᖅᑕᖏᓐᓂᒃ) ᐱᕚᓪᓕᕈᑕᐅᕙᒃᑐᓂᒡᓗ 

(ᐅᖅᓱᐊᓗᒃ ᐊᑭᓗᖕᓂᖅᓴᐅᓗᓂ) ᑕᒪᑐᒪᓂ ᐱᓕᕆᐊᖑᔪᒥ. ᐊᒻᒪᓗᒃᑲᓐᓂᖅᑕᐅᖅ, ᐱᑕᖃᖅᐸᑦ 

ᐅᑭᐅᖅᑕᖅᒥ ᐊᕕᒃᓯᒪᓂᕐᓂ ᒐᕙᒪᑐᖃᒃᑯᓐᓂᓪᓘᓐᓃᑦ ᑐᓂᓯᓯᒪᔪᖃᖅᐸᑦ 

ᐊᑐᖅᑕᐅᖔᕈᓐᓇᖅᑐᒧᑦ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖑᔪᓄᑦ, ᑕᒪᓐᓇ ᐱ 

ᕚᓪᓕᕈᑕᐅᕙᒃᑐᖅᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᓂᕐᒧᑦ ᑲᑎᑉᐸᓪᓕᐊᓕᑕᐃᓐᓇᖅᐸᒃᐳᖅ 

ᓄᓇᓕᖕᒧᑦ ᐃ ᓛᒃᑰᖅᑐᒧᑦ ᑕᒪᑐᒪ ᐱᓕᕆᐊᖑᔫᑉ ᐃᓂᒋᔭᖓᓂ. 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

173. 2016/17 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᖃᐅᔨᑎᑦᑎᔪᖅ ᐱᔭᐅᖔᕈᓐᓇᖅᑐᖅ ᐆᒻᒪᖅᑯᑎᓄᑦ 

ᑲᑎᒪᔨᕋᓛᑦ ᐱᑎᑦᑎᓪᓗᑎᒃ ᐱᖁᔨᔾᔪᑎᓂᒃ ᑲᑎᒪᔨᓄᑦ ᐱᓪᓗᒍ ᐊᑐᖅᑕᐅᔪᓐᓇᑦᑎᐊᕈᑎᒃᓴᖏᑦ 

ᐱᔭᐅᖔᕈᓐᓇᖅᑐᓂ ᐊᑐᒃᑲᓐᓂᒐᒃᓴᓂᒃᓘᓐᓃᑦ ᐆᒻᒪᖅᑯᑎᓄᑦ ᓴᓇᔪᓕᕿᓂᕐᓂ ᐅᑭᐅᖅᑕᖅᑐᒥ. 

ᑲᑎᒪᔨᕋᓛᑦ ᐱᑎᑦᑎᓲᖑᖕᒥᔪᑦ ᑲᑎᑎᐅᕋᐃᓂᖅ ᑮᓇᐅᔭᓕᕆᓂᕐᓂ ᐱᕕᒃᓴᓂᑦ ᐱᑕᖃᖅᑐᓂᒃᓗ 

ᐱᕙᓪᓕᐊᓂᕐᒧᑦ, ᐊᑐᖅᐸᓪᓕᐊᓂᕐᓂ, ᖃᐅᔨᓴᕐᓂᕐᒧᑦ ᐊᑐᓕᖅᑎᑦᑎᔾᔪᑎᑦ, ᑲᑐᔾᔨᖃᑎᒌᖕᓂᕐᒧᑦ 

ᐱᕕᒃᓴᓂᑦ, ᐃᑲᔪᖅᓱᐃᔪᓂᒃᓗ ᐅᖓᑕᐅᔾᔨᔪᓂᒃᓗ ᒪᓕᒋᐊᓕᖕᓂᑦ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ. 

 

174. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐅᓂᒃᑲᐅᓯᕐᒥ 2017-04−ᒥ 

ᐅᓪᓗᓕᖅᓯᒪᓪᓗᓂ ᓄᕕᐱᕆ 30, 2017−ᒥᒃ ᐱᔾᔪᑎᖃᖅᖢᓂ ᖁᕐᓄᖅᑐᕐᒥ 

ᐃᓇᖏᖅᓯᓇᔭᕐᓂᕐᒧᑦ ᐆᒻᒪᖅᑯᑎᖃᕐᕕᖕᒥᒃ ᐱᓕᕆᐊᖑᔪᒥᒃ ᐱᔪᓐᓴᐅᑎᒋᔭᐅᔪᖅ ᐃᒪᓐᓇ 

ᐅᖃᖅᓯᒪᓚᐅᖅᐳᖅ: 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᖅᐳᑦ ᐊᖏᓂᖏᓐᓂᑦ 

ᐃᓂᒋᔭᐅᔪᑦ ᐱᓕᕆᐊᖃᖅᑐᑦ ᐊᔾᔨᒌᙱᑦᑐᓂᑦ ᐱᓕᕆᐊᒃᓴᓂᒃ ᓲᓪᓗ ᐃᓂᒋᔭᐅᔪᒥ ᖃᓄᖅ 

ᐊᖏᑎᒋᔪᒥᒃ ᐊᑐᕐᒪᖔᑕ, ᐊᖏᓛᒥ ᐊᑐᓕᖅᐸᖕᒪᖔᑕ, ᐅᐃᔾᔮᖅᑐᖅ ᐊᑐᖅᑕᐅᒃᓴᐅᑕᐅᔪᑦ, 

ᐊᓯᖏᓪᓗ, ᐱᐅᓛᒃᑰᖅᓕᖅᑎᑕᐅᔭᕆᐊᖃᕐᓂᖏᓐᓂᒃ ᐅᑯᑎᒎᓇᖅ, ᓯᕗᒻᒧᑦ ᑕᐅᑐᒃᑐᑎᒍᑦ 

ᐱᕙᒌᔭᕐᓂᒃᑯᑦ ᐃᓂᒋᔭᐅᔪᒥᒃ ᐃᓱᒪᒋᔭᖃᖃᑕᐅᔪᒥᒃ ᐊᑭᑐᓗᐊᙱᑦᑐᓂᒃ 

ᐃᓚᓕᐅᔾᔨᓇᔭᕐᓂᕐᒥᒃ ᐊᓯᔾᔨᒋᐊᒐᒃᓴᐅᔪᓂᒃ ᑐᖅᑯᖅᓯᓯᒪᓂᕐᒧᓪᓗ. ᕿᒥᕐᕈᐃᔨᑦ ᑲᑎᒪᔨᖏᑦ 

ᓱᓕ ᓴᖅᑭᕝᕕᐅᓯᒪᖏᑦᑐᑦ ᐆᒻᒪᖅᑯᑎᓕᕆᔨᒃᑯᓐᓂᑦ ᑖᒃᑯᐊ ᐋᖅᑭᐅᒪᓂᖏᑦ ᐊᐅᓚᐅᑎᖏᑕ 

ᓇᐄᓴᐅᑎᒃᑯᑦ ᓈᒻᒪᒃᑐᓕᐅᑎᖏᑦ ᐱᔭᕇᖅᓯᒪᔭᐅᓂᖏᑕ ᐊᑭᑐᓗᐋᕌᓗᖁᓇᒍ ᓴᓇᔭᐅᓂᖓ 

ᐊᐅᓚᐅᑎᖃᕝᕕᐅᑉ ᐱᖃᐅᓯᑎᓗᒋᑦ ᐊᑭᑐᔪᑦ  ᐊᐅᓚᓂᐊᓄᓪᓗ ᐊᑭᖏᑦ. [ᑎᑎᕋᖅᓯᒪᓂᖓ 

31] 

 

175. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓂᕆᐅᒋᔭᖃᖅᐳᑦ ᐋᖅᑭᒃᓯᒪᓕᖅᑎᑦᑎᓂᖅ 

ᐊᓯᐊᒍᖔᖅ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᕋᓛᓂᒃ ᐱᑎᑦᑎᓇᔭᕐᓂᖓᓂᒃ ᐊᖏᓂᖅᓴᒥᒃ 

ᐊᐅᓚᑦᑎᕝᕕᖃᕐᓂᕐᒥᒃ ᐅᑯᓄᖓ, ᐊᑭᑐᔫᑉ ᐱᓕᕆᐊᖑᔫᑉ ᑕᐅᑦᑐᒃᓴᖓᓂᒃ, ᐱᕙᒌᔭᕐᓂᕐᒧᑦ 

ᐱᕙᓪᓕᐊᓂᕐᒧᓪᓗ ᐊᑭᑐᓗᐊᙱᑦᑐᒥᒡᓗ ᐃᓚᓕᐅᔾᔨᓂᕐᒥᒃ ᐊᓯᔾᔨᒋᒋᐊᒐᒃᓴᐅᔪᓂᒃ 

ᐊᑐᖅᑕᐅᕙᒃᑐᒧᑦ. 

 

7.3 ᐱᔨᑦᑎᕋᕐᓂᕆᔭᐅᔫᑉ ᐱᐅᓂᖓᓄᑦ ᐊᑐᕈᓐᓇᑦᑎᐊᕐᓂᖓᓄᓪᓗ 

 

176. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᑭᐅᓂᕆᔭᖏᑦ ᐱᔾᔪᑎᖃᖅᖢᑎᒃ 

ᐊᑐᖅᑎᐅᕙᒃᑐᑦ ᓈᒻᒪᒃᓴᕐᓂᖏᓐᓂᒃ, ᐃᖅᑲᓇᐃᔭᖅᑏᑦ ᖁᐊᖅᓵᕐᓇᖅᑐᒦᙱᓐᓂᖏᓐᓄᑦ  

ᐊᑐᕈᓐᓇᑦᑎᐊᕐᓂᖏᓐᓄᓪᓗ ᐋᖅᑭᒃᑕᐅᓯᒪᕗᑦ ᐅᑯᓇᓂ, URRC QEC 1.21−ᒥ. 

 

ᐊᑐᖅᑏᑦ ᓈᒻᒪᒃᓴᕐᓂᖏᓐᓄᑦ: 

 

177. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᑦ ᐱᓕᕆᐊᖃᖅᓯᒪᓂᕐᒥᓂᒃ 

ᐊᑐᖅᑎᐅᕙᒃᑐᑦ ᓈᒻᒪᒃᓴᕐᓂᖏᓐᓄᑦ ᖃᐅᔨᓴᕐᓂᕆᔭᐅᔪᓂᒃ ᖃᖓᙳᑐᐊᕌᖓᑦ ᐅᑐᐱᕆ 4, 

2015−ᖑᓚᐅᕐᓂᖓᓂᑦ, ᑕᒪᒃᑯᐊ ᑭᐅᔾᔪᑕᐅᔪᑦ ᐱᐅᖃᑦᑕᖅᓯᒪᓂᖏᓐᓂᒃ ᑕᑯᒃᓴᐅᑎᑦᑎᓪᓗᑎᒡᓗ 

ᐱᐅᓯᕙᓪᓕᐊᖏᓐᓇᖅᑐᒥᒃ ᖃᖓᙳᖅᐊᓪᓕᐊᓂᖓᓄᑦ. ᓲᕐᓗ ᐃᒪᓐᓇ, ᐊᑐᖅᑎᐅᕙᒃᑐᓄᑦ 

ᐱᔨᑦᑎᕋᕐᕕᖃᕐᓂᕐᒧᑦ ᓇᓃᑎᑕᐅᔪᑦ ᖃᐅᔨᓴᕐᓂᕆᔭᐅᔪᒥ ᐱᐅᓯᒋᐊᖅᓯᒪᓕᖅᐳᑦ Q1 2016-ᒥᑦ 

(59%), ᐅᕗᖓ, Q4-2016-ᒧᑦ (71%) 

178. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᑦ ᕿᒥᕐᕈᐊᖅᓯᕙᖕᓂᕐᒥᓂᒃ 

ᐊᑐᖅᑎᐅᕙᒃᑐᑦ ᐅᖃᐅᓯᕆᓯᒪᔭᖏᓐᓂᒃ, ᐃᓱᒪᒃᓴᖅᓯᐅᕈᑎᖃᖅᖢᑎᒡᓗ ᓇᐅᒃᑯᑦ 

ᐱᕕᒃᓴᖅᑕᖃᑐᐃᓐᓇᕆᐊᖃᕐᓂᖓᓂᒃ ᐱᐅᓯᒋᐊᖅᑎᑦᑎᓂᐊᕐᓗᓂ ᑲᔪᓯᔾᔪᑕᐅᕙᒃᑐᓂᒃ 

ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐊᑐᖅᑎᐅᕙᒃᑐᓄᑦ. ᑕᑯᔾᔪᑕᐅᔪᓐᓇᖅᑐᑦ ᑕᒪᒃᑯᓂᖓ 

ᕿᒥᕐᕈᐊᕐᓂᕆᔭᐅᕙᒃᑐᓂᒃ ᐱᓕᕆᐊᖑᕙᒃᑐᓂᒃ ᐅᑯᓂᖓ ᐃᓚᖃᖅᐳᑦ: 

1. ᐊᑭᓕᒐᒃᓴᙳᖅᑎᑦᑎᕙᖕᓂᖅ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᑦ 

ᐱᓕᕆᐊᖃᖅᐸᓪᓕᐊᓂᕐᒥᓂᒃ ᓴᖅᑭᑎᑦᑎᓕᕐᓂᕐᒥᒃ ᖃᕆᑕᐅᔭᒃᑯᑦ ᐊᑭᓕᒐᒃᓴᓕᐅᖅᐸᖕᓂᕐᒥᒃ, 

ᑕᒪᓐᓇᓗ ᒫᓐᓇ ᖃᐅᔨᓴᖅᑕᐅᕙᓪᓕᐊᓪᓗᓂ ᐃᖅᑲᓇᐃᔭᖅᑎᑎᒍᑦ, (ᓲᕐᓗ ᐃᒪᓐᓇ, ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᐃᖅᑲᓇᐃᔭᖅᑎᖏᑦ ᐱᑎᑕᐅᖃᑦᑕᖅᐸᓪᓕᐊᓕᓚᐅᖅᐳᑦ 

ᖃᕆᑕᐅᔭᒃᑯᑦ ᐊᑭᓕᒐᒃᓴᓂᒃ, ᑕᒪᓐᓇ ᐆᒃᑑᒪᔭᒍᑕᐅᓪᓗᓂ ᖃᐅᔨᑎᑕᐅᔾᔪᑕᐅᓪᓗᓂ 

ᓇᓗᓇᐃᖅᑎᓯᓂᐊᕐᓗᓂ ᓇᓕᐊᖕᓂᑐᐃᓐᓇᖅ ᐱᑎᑦᑎᕙᖕᓂᕐᒧᑦ ᐃᓱᒪᒋᔭᒃᓴᓂᒃ 

ᐱᓕᕆᐊᖑᕝᕕᐅᔭᕆᐊᖃᑐᐃᓐᓇᕆᐊᓕᖕᓂᒃ ᑕᒪᕐᒥᑦᑎᐊ ᐊᑐᖅᑎᐅᕙᒃᑐᓄᑦ 

ᐊᑐᓕᖅᑎᑕᐅᓚᐅᖅᑎᓐᓇᒍ). ᖃᕆᑕᐅᔭᒃᑯᑦ ᐊᑭᓕᒐᒃᓴᙳᖅᑎᑦᑎᕙᖕᓂᖅ ᐃᑲᔪᕈᓐᓇᖅᐳᖅ 

ᒥᑭᒡᓕᒋᐊᖅᑎᑦᑎᓗᓂ ᐅᑕᖅᑭᕙᖕᓂᕆᔭᖏᓐᓄᑦ ᐊᑐᖅᑎᐅᕙᒃᑐᑦ ᐱᓂᐊᕐᓗᑎᒃ 

ᐊᑭᓕᒐᒃᓴᖁᑎᒥᓂᒃ, ᐱᓗᐊᙳᐊᖅᖢᓂ ᐅᑭᐅᖑᑎᓪᓗᒍ. 

 

2. ᐅᖄᓚᕝᕕᐅᕙᒃᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᑦ ᐃᓱᓕᑦᑕᖅᑐᓂᒃ 

ᐃᖅᑲᓇᐃᔭᖅᑎᖃᕐᓂᕐᒥᓂᒃ ᐱᔨᑦᑎᕋᕐᕕᖃᖅᐸᒃᑐᓂᒃ ᐃᓄᖕᓂᒃ 37.000−ᐸᓗᖕᓂᒃ 

ᑕᒫᓂᓕᒫᖅ ᐅᑭᐅᖅᑕᖅᑐᒥ ᐱᖓᓱᓂᒃ ᐊᔾᔨᒌᙱᑦᑐᓂᒃ ᓇᒧᙵᖅᑐᖁᑎᖃᖅᐸᒃᖢᑎᒃ 

ᖃᐅᔨᓴᐅᑎᒥᓂ. ᓈᒻᒪᒃᑲᔭᙱᓚᖅ ᐱᓕᕆᓯᑲᐅᑎᒋᔪᓐᓇᖅᑐᓂᒃ ᐱᓕᕆᔨᖃᕐᓗᓂ 

ᒪᓂᒪᔪᓂᒃ ᑕᒪᐃᓐᓄᑦ ᐊᑐᖅᑎᐅᕙᒃᑐᓄᑦ ᖃᖓᓕᒫᑦᑎᐊᒃᑯᑦ. ᑕᐃᒪᐃᓐᓂᖓᓄᑦ, 

ᐱᔾᔪᑎᒋᓪᓗᒍ ᖃᖓᒃᑰᕐᓂᖓᓄᑦ ᐅᖄᓚᓂᕆᔭᐅᔪᖅ (ᓲᕐᓗ ᐃᒪᓐᓇ, 

ᑐᐊᕕᕐᓇᖅᑐᖅᑕᖃᖅᑎᓪᓗᒍ, ᐃᖅᑲᓇᐃᔭᕐᓇᐃᑦ ᐃᑲᕐᕋᐃᑦ ᐅᖓᑖᒍᑦ, ᖃᐅᔨᓴᐅᑎᐅᑉ 

ᓇᓃᓐᓂᕐᒧᑦ ᐊᔾᔨᒌᙱᓐᓂᖓᓄᑦ ᐊᒃᑐᖅᓯᓪᓗᓂ ᐱᒋᐊᕐᕕᒃᓴᖓᓂᒃ ᐅᓪᓗᕈᒻᒥᓴᕐᓇᒧᑦ, 

ᐃᖅᑲᓇᐃᔭᕐᓇᐅᓪᓗ ᐅᓪᓘᑉ ᐃᓱᓕᓐᓂᖓᓄᑦ), ᑕᒪᒃᑯᐊ ᐊᑐᖅᑏᑦ 

ᑭᖑᓕᕇᓕᖅᑎᑕᐅᔪᓐᓇᖅᑐᑦ ᐅᖃᓪᓚᖃᑎᖃᕐᓂᐊᕐᓗᑎᒃ ᐱᓕᕆᓯᑲᐅᑎᒋᔪᓐᓇᖅᑐᒥᒃ 

ᐱᓕᕆᔨᒥᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᖅ ᐱᓕᕆᐊᖃᖅᓯᒪᓂᖏᓐᓂᒃ 

ᐊᓯᖏᓐᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᖃᐅᔨᒋᐊᕐᕕᖃᕐᓗᓂ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᓂᒃ ᒪᓂᒪᑎᑦᑎᓗᑎᒃ ᐊᑐᖅᑎᖁᑎᒋᔭᒥᓄᑦ, ᐅᑯᓂᖓ 

ᐃᓚᖃᕐᓗᑎᒃ: 

a. ᓂᐱᓕᐅᖅᓯᒪᔪᒥᒃ ᕿᒪᐃᓗᑎᒃ ᐅᖃᐅᓯᖃᕐᓄᑎᒃ ᐃᓱᒪᒋᔭᒃᓴᒥᓂᒃ, ᑕᒪᑐᒧᖓᓗ 

ᐊᒃᑐᐊᓂᓖᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐱᓕᕆᔨᓪᓚᕇᑦ ᑖᒃᑯᓄᖓ 

ᐅᖄᓚᒃᑲᓐᓂᓕᕐᓗᑎᒃ. 

b. ᖃᕆᑕᐅᔭᒃᑯᑦ ᑎᑎᕋᕐᕕᒋᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᕗᖓ, 

customercare@qec.nu.ca. 

c. ᖃᐅᔨᒋᐊᕐᕕᒋᓗᒋᑦ ᓱᒃᑲᔪᒃᑯᑦ ᐅᕗᖓ, 1-867-793-4225. 

d. ᖃᐅᔨᒋᐊᕐᕕᒋᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᐸᒻᒪᕆᒡᓗᒋᑦ 

ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ ᑎᑎᕋᕐᕕᖕᓂ ᖃᒪᓂ’ᑐᐊᕐᒥ, ᐃᖃᓗᖕᓂ, 

ᐃᖃᓗᒃᑑᑦᑎᐊᒥ ᐊᒻᒪᓗ ᖃᖏᖅᖠᓂᕐᒥ. 

e. ᖃᐅᔨᒋᐊᕐᕕᒋᓗᒋᑦ ᖁᓪᓕᖅ  ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑎᑎᖅᑲᑎᒍᑦ 

ᑎᑎᖅᑲᒃᑯᕕᒃᑰᖅᐸᒃᑐᑎᒍᑦ. 

f. ᖃᐅᔨᒋᐊᕐᕕᒋᓗᒋᑦ ᖁᓪᓕᖅ  ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᓂᓯᔪᖃᕐᓗᓂ 

ᐅᖃᐅᓯᐅᓯᑲᐅᑎᒋᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐃᑭᐊᖅᑭᕕᐊᓂ 

ᐅᕙᓂ,http://www.qec.nu.ca/content/contact-us. 

 

ᐃᖅᑲᓇᐃᔭᖅᑏᑦ ᖁᐊᖅᓵᕐᓇᖅᑐᒦᙱᓐᓂᖏᓐᓄᑦ: 

 

179. ᐱᔾᔪᑎᒋᓪᓗᒍᓕ ᐃᖅᑲᓇᐃᔭᖅᑏᑦ ᖁᐊᖅᓵᕐᓇᖅᑐᒦᙱᓐᓂᖏᓐᓄᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ  ᑎᒥᖁᑖ ᐅᖃᖅᐳᑦ ᐊᑐᖅᓯᒪᓂᕐᒥᓂᒃ ᐊᖏᔪᑲᓪᓚᖕᒥᒃ ᐱᕕᒃᓴᒥᒃ 

ᐋᖅᑭᒃᓱᐃᓂᐊᕐᓗᑎᒃ ᑖᒃᑯᓇᓂᑦᑕᐃᓐᓇᖅ ᑲᒪᔨᒋᔭᐅᔪᑦ ᖁᐊᖅᓵᕐᓇᖅᑐᒦᙱᓐᓂᕐᒧᑦ 

ᐊᔪᕈᓐᓃᖅᓴᒐᒃᓴᒥᒃ ᐱᓕᕆᐊᖑᓪᓚᕆᒋᐊᖃᐸᒃᑐᒥᒃ ᑭᓇᑐᐃᓐᓇᒧᑦ ᑲᒪᒋᔭᒃᓴᖃᖅᐸᒃᑐᒧᑦ 

ᑲᒪᒋᔭᖃᖅᐊᒃᖢᓂ ᐊᓯᒥᓂᒃ ᐃᖅᑲᓇᐃᔭᖅᑎᒋᔭᐅᔪᓂᒃ. 

 

180. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦᑎᒥᖁᑖ ᐅᖃᖅᐳᑦ ᐊᓯᖏᑦ ᐱᓕᕆᐊᖑᓯᒪᔪᑦ 

ᐱᐅᓯᒋᐊᖅᑎᑦᑎᓂᐊᕐᓗᓂ ᐃᖅᑲᓇᐃᔭᖅᑏᑦ ᖁᖅᓵᕐᓇᖅᑐᒦᙱᓐᓂᖏᓐᓄᑦ ᐅᑯᓂᖓ 

ᐃᓚᖃᕐᓂᖏᓐᓂᒃ: 

● ᐋᖅᑭᒃᓱᐃᕙᓪᓕᐊᓂᖅ ᑖᒃᑯᓇᓂᑦᑕᐃᓐᓇᖅ ᐃᒡᓗᒥᐅᑕᓄᑦ ᐱᓕᕆᓂᕐᒧᑦ ᓴᐳᔾᔨᓯᒪᓂᕐᒧᑦ 

ᓇᓗᓇᐃᒃᑯᑕᕐᒥᒃ (WPC−ᖑᓂᕋᖅᑕᐅᒋᓪᓗᓂ), ᑖᓐᓇᓗ ᐱᔪᓐᓇᐅᑕᐅᓪᓗᓂ 

ᑮᒃᓯᒪᕙᒃᑐᒧᓪᓗ−ᑐᙵᕕᓕᖕᒥᒃᐊᑐᖅᑕᐅᕙᒃᑐᒥᒃ, ᓇᓗᙱᑦᑎᐊᕈᑕᐅᓪᓗᓂᓗ ᑕᒪᒃᑯᐊ 

ᐱᖁᑎᑦ ᐱᓕᕆᕝᕕᒋᔭᐅᔪᑦ ᐆᒻᒪᖅᑯᑎᖃᙱᒃᑲᓗᐊᕐᒪᖔᑕ , ᐅᖓᓯᒃᓴᖅᑎᑕᐅᒐᓗᐊᕐᒪᖔᑕ 

ᐊᒻᒪᓗ/ᐅᕝᕙᓘᓐᓃᑦ ᓄᓇᒧᑦ ᑐᙵᑎᑕᐅᒐᓗᐊᕐᒪᖔᑦ. 

● ᐋᖅᑭᒃᓱᐃᔪᖃᖅᐸᓪᓕᐊᓗᓂ ᐃᓗᓕᖃᐅᑦᑎᐊᖅᑐᒥᒃ ᖁᐊᖅᓵᕐᓇᖅᑕᐃᓕᒪᓂᕐᒧᑦ 

ᒪᒃᐱᖅᑐᒐᕐᒥᒃ ᐃᓗᓕᖃᖅᑐᒥᒃ 18−ᓂᒃ ᐱᒻᒪᕆᐊᓗᖕᓂᑦ ᐃᓚᒋᔭᖏᓐᓂᒃ 

ᐊᑐᖅᑕᐅᑦᑎᐊᕈᓐᓇᖅᑐᒧᑦᖁᐊᖅᓵᕐᓇᖅᑕᐃᓕᒪᓂᕐᒧᑦ ᐱᓕᕆᐊᖑᕙᒃᑐᒥᑦ. 

● ᑕᒪᕐᒥᑦᑎᐊᖅ ᐃᖅᑲᓇᐃᔭᓕᓵᖅᑐᑦ ᐱᓕᕆᐊᖃᕐᓗᑎᒃ ᖁᐊᖅᓵᕐᓇᖅᑕᐃᓕᒪᓂᕐᒧᑦ 

ᐊᔪᕈᓐᓃᖅᓴᖅᑎᑕᐅᓂᕐᒥᒃ ᐱᑎᑕᐅᕙᒃᖢᑎᒡᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

ᖁᐊᖅᓵᕐᓇᖅᑕᐃᓕᒪᓂᕐᒧᑦ ᒪᓕᒋᐊᓕᖕᒥᒃ ᒪᒃᐱᖅᑐᒐᕐᒥᒃ ᐃᖅᑲᓇᐃᔭᓯᒋᐊᖅᑎᑕᐅᓕᕈᑎᒃ. 

ᐊᒻᒪᓗᒃᑲᓐᓂᖅᑕᐅᖅ, ᑖᒃᑯᐊ ᐃᓚᐅᔭᕆᐊᖃᖅᑎᑕᐅᕙᒃᐳᑦ ᓈᒻᒪᒃᑐᓂᒃ 

ᖁᐊᖅᓵᕐᓇᖅᑕᐃᓕᒪᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ, ᓲᕐᓗ WPC−ᒥᒃ ᐅᕐᕈᑦᑕᐃᓕᒪᕙᖕᓂᕐᒥᒃ, 

ᐃᖅᑲᓇᐃᔭᕐᕕᖕᓂ ᖁᐊᖅᓵᕐᓇᖅᐸᒃᑐᓄᑦ ᐱᖁᑎᓄᑦ ᑐᓴᖅᑕᐅᔪᒃᓴᓄᑦ ᐊᑐᖅᑕᐅᕙᒃᑐᖅ 

(WHMIS−ᖑᓂᕋᖅᑕᐅᒐᒋᓪᓗᓂ) ᐱᕕᑭᒃᑐᒥᒃᐃᓂᖃᕐᓂᖅ, ᐅᑎᖅᐸᒃᑐᒧᑦ 

ᖃᐅᒻᒫᓪᓚᒃᐊᒃᑐᒧᑦ, ᕿᕕᒃᓯᓰᑦ, ᐊᓯᖏᓪᓗ, ᐱᓕᕆᔪᖃᓚᐅᖅᑳᖅᑎᓐᓇᒍ ᖃᓄᑐᐃᓐᓇᖅ. 

● ᖁᓪᓕᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᐊᖃᖅᐸᓪᓕᐊᕗᖅ ᐱᔭᕇᖅᓯᕙᓪᓕᐊᓂᕐᒥᒃ 

ᐅᑎᖅᐸᒃᑐᒧᑦᖃᐅᒻᒫᓪᓚᒃᐸᑦᑐᒧᑦ ᖃᐅᔨᓴᕐᓂᕐᓂᒃ ᑕᒫᓂᓕᒫᖅ ᐊᕕᒃᓯᒪᓂᓕᒫᒥ 

ᐅᑭᐅᖅᑕᖅᑐᒥ ᑕᒪᐃᓐᓄ ᐆᒻᒪᖅᑯᑎᖃᕐᕕᐅᔪᓄᑦ (ᐃᓚᒋᔭᐅᓪᓗᑎᒃ ᓄᑕᐅᙱᓐᓂᖅᓴᐃᑦ). 

● ᑕᒪᑐᒪᓂ ᐊᕐᕌᒍᒥ ᐱᕙᓪᓕᐊᑎᑦᑎᔪᖃᒃᑲᓐᓂᕐᓂᐊᖅᐳᖅ ᐊᑐᖅᑕᐅᕙᒃᑐᓄᑦ ᐊᐅᓚᑦᑎᓂᕐᒧᑦ 

ᑲᔪᓯᐊᔾᔪᑕᐅᕙᒃᑐᓄᑦ ᖁᐊᖅᓵᕐᓇᙱᑦᑐᒥᒡᓗ ᐃᖅᑲᓇᐃᔭᕐᕕᖃᕐᓂᕐᒧᑦ ᑲᔪᓯᐊᔾᔪᑕᐅᕙᒃᑐᓂᒃ. 

● ᐊᓯᔾᔨᖅᑎᕆᔪᖃᖅᓯᒪᕗᖅ ᑳᓐᑐᓛᖃᖅᑎᐅᔪᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ 

ᐱᓕᕆᐊᕆᕙᒃᑕᖓᓄᑦ ᐱᔾᔪᑎᖃᓗᐊᙳᐊᖅᖢᓂ ᐱᓕᕆᐊᖑᔪᒥ ᖁᐊᖅᓵᕐᓇᖅᑕᐃᓕᒪᓂᕐᒧᑦ 

ᐱᕙᒌᕚᖅᑕᐅᔪᒥᑦ. 

● ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑎᒋᔭᐅᔪᑦ ᐱᓕᕆᐊᖃᖅᐸᒃᐳᑦ ᐱᓕᕆᓯᒋᐊᖅᑳᓚᐅᕋᑎᒃ 

ᑲᑎᒪᓂᕐᒥᒃ, (ᐱᓕᕆᔪᖃᓯᒋᐊᓚᐅᙱᓐᓂᖓᓂ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᑲᑎᒪᓂᕐᒥᒃ) 

ᖃᐅᑕᒫᑦ ᐱᒋᐊᖅᑐᖃᓚᐅᙱᓐᓂᖓᓂ ᕿᑎᐊᓃᑦᑐᒥᒃ−ᖁᑦᑎᒃᑐᒦᑦᑐᒥᒃ ᐱᓕᕆᐊᒃᓴᒥᒃ, 

ᐊᒻᒪᐃᓛᒃ ᐊᓯᐊᓂᖔᖅ ᑕᒪᓐᓇ ᐱᓕᕆᓂᕆᔭᐅᔫᑉ ᖃᓄᐃᓕᐅᖅᑕᐅᓂᕆᔭᖓ ᐊᓯᔾᔨᖅᐸᑦ 

ᖃᖓᑐᐃᓐᓇᒃᑯᑦ ᐅᓪᓘᑉ ᐃᓚᖓᓂ. ᐋᓐᓂᐊᖃᕐᓇᙱᑦᑐᓕᕆᔩᑦ, 

ᖁᐊᖅᓵᕐᓇᖅᑕᐃᓕᒪᑎᑦᑎᔩᑦ ᐊᕙᑎᓕᕆᔩᓪᓗ (HSE−ᖑᓂᕋᖅᑕᐅᒋᓪᓗᓂ) ᐊᒻᒪᑦᑕᐅᖅ 

ᐱᓕᕆᐊᖃᖅᐸᒃᑭᕗᑦ ᑕᖅᑭᑕᒫᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᑲᑎᒪᓂᕆᔭᐅᕙᒃᑐᓂᒃ 

ᑕᒪᐃᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᐅᓚᓂᕆᔭᖏᓐᓄᑦ 

ᐱᓕᕆᖃᑎᒌᒃᐸᒃᑐᓄᑦ ᐊᕐᕌᒎᓗ ᑎᓴᒪᐃᖅᓱᕐᓗᒍ ᖁᐊᖅᓵᕐᓇᖅᑕᐃᓕᒪᓂᕐᒧᑦ 

ᑲᑎᒪᓂᕆᔭᐅᕙᒃᑐᓄᑦ ᑕᒪᐃᓐᓄᓕᒫᖅ ᑎᑎᕋᕐᕕᖕᒥ ᐃᖅᑲᓇᐃᔭᖅᑎᒋᔭᐅᔪᓄᑦ. 

 

181. ᐅᑯᐊ ᑭᑉᐹᕆᒃᓯᓕᖅᓯᒪᓕᕐᒥᔪᑦ ᑕᑯᒃᓴᐅᑎᑦᑎᕗᑦ ᖁᓪᓕ ᐆᒻᒪᖅᑯᑎᓕᕆᔨᒃᑯᑦ ᓯᒥᖁᑖᑕ 

ᑮᓇᐅᔭᖅᑐᕈᑎᒋᔭᖏᓐᓂᒃ ᖁᐊᖅᓵᕐᓇᖅᑕᐃᓕᒪᓂᕐᒧᓪᓗ ᑮᓇᐅᔭᖁᑎᒋᔭᖏᓐᓂᒃ: 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐅᔾᔨᕆᔭᖃᖅᐳᑦ ᑕᒻᒪᖅᓯᒪᔪᒥᒃ ᐅᕙᓂ, 

$324,000−ᒥ ᓈᓴᐅᒻᒥᒃ ᐃᓚᓕᐅᔾᔭᐅᓯᒪᔪᒥᒃ ᑭᕕᒃᓯᓯᓂ ᖁᒻᒧᒃᑎᑦᑎᕙᒃᑐᓂᓗ ᐊᑐᖅᑕᐅᕙᒃᑐᓂ 

ᖃᐅᔨᓴᖅᓯᓂᕐᒧᑦ ᐊᑭᖏᑦ ᑕᑯᒃᓴᐅᑎᑕᐅᖕᒥᔪᑦ ᑭᑉᐹᕆᒃᓯᓕᖅᓯᒪᔪᒥ ᖁᓛᓃᑦᑐᒥ. 

 

ᐊᑐᖅᑕᐅᑦᑎᐊᕈᓐᓇᕐᓂᖓ: 

 

182. ᐅᓇ ᑭᑉᐹᕆᒃᓯᓕᖅᓯᒪᓕᕐᒥᔪᖅ ᑕᑯᑎᑦᑎᕗᖅ ᐊᑐᖅᑕᐅᑦᑎᐊᕈᓐᓇᕐᓂᖓᓄᑦ ᐱᔾᔪᑕᐅᔪᓂᒃ 

ᑕᒪᐃᓐᓂ ᐊᑐᓂᑦ ᓄᓇᓕᖕᓂ. 

183. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᒪᓐᓇ ᐅᖃᖅᐳᑦ, ᒥᑭᒡᓕᒋᐊᖅᑎᑦᑎᓂᖅ 

ᖃᒥᙶᕐᓂᕆᔭᐅᕙᒃᑐᓂᒃ ᐱᑎᑦᑎᓂᐊᕐᓗᓂ ᐊᑐᖅᑕᐅᑦᑎᐊᕈᓐᓇᖅᑐᒥᒃ ᐱᔨᑦᑎᕋᕐᓂᕆᔭᐅᔪᒥᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᓯᕗᓪᓕᖅᐸᐅᑦᑎᐅᑎᓯᒪᖃᓯᐅᑏᓐᓇᐅᔭᖅᐸᔾᔪᒃ 

ᑖᒃᑯᐊᓗ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᐃᓕᐅᖅᑲᐃᕙᓪᓕᐊᖏᓐᓴᖅᐳᖅ 

ᓇᑉᐸᖅᑎᖅᑕᐅᓯᒪᔪᓂᒃ ᓄᑖᙳᕆᐊᖅᑎᑦᑎᓂᕐᒥᒃ ᐱᐅᓯᒋᐊᖅᑎᑦᑎᓂᐊᕐᓗᓂ 

ᐊᑐᖅᑕᐅᔪᓐᓴᕐᓂᖓᑕ ᐱᓕᕆᐊᖑᓂᖓᓂᒃ. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ 

ᐅᖃᖅᐳᑦ ᐃᒪᓐᓇ, ᖃᒥᙶᕐᓂᕐᒧᑦ ᑭᒡᓕᓯᓂᐊᖅᑕᐅᓯᒪᔪᑦ ᓴᖅᑭᑎᑕᐅᔪᑦ ᒪᒃᐱᖅᑐᒐᕐᓂ 10-

13−ᓂ ᐱᓇᔪᒍᑕᐅᔪᒥ ᑕᑯᑎᑦᑎᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐱᓕᕆᐊᖃᓚᐅᕐᓂᖏᓐᓂᒃ ᐊᑐᖅᑕᐅᕙᒃᑐᒥᒃ ᐱᐅᓂᖅᓴᒥᒃ ᐊᓯᖏᓐᓂᑦ ᐅᑭᐅᖅᑕᖅᑐᒥ ᐃᒡᓗᓂ 

ᐊᑐᖅᑕᐅᕙᒃᑐᓂᑦ ᑕᒪᐃᓐᓄᑦ ᐊᑐᖅᑕᐅᕙᒃᑑᑉ ᐊᑐᖅᑎᑕᐅᖏᓐᓂᖓᓄᑦ ᖃᓄᖅ 

ᐊᑯᓂᐅᑎᒋᓂᖓᓄᑦ ᐊᑐᖅᑕᐅᕙᒃᑐᖅ (SAIDI-ᐅᓂᕋᖅᑕᐅᒋᓪᓗᓂ) ᐊᒻᒪᓗ ᐊᑐᖅᑕᐅᕙᒃᑐᒥ 

ᓄᖅᑲᖅᑎᑕᐅᕙᖕᓂᖓᓄᑦ ᖃᓄᖅ ᐊᑯᓚᐃᑎᒋᕙᖕᓂᖓᓄᑦ ᐊᑐᖅᑕᐅᕙᒃᑐᒥᒃ (SAIFI−ᒥᒃ) 

ᒪᕐᕉᖕᓂ ᐊᕐᕌᒎᓵᖅᑐᓂ ᐱᖓᓱᓂ.  

184. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᒪᓐᓇ ᐅᖃᖅᐳᑦ, ᐱᔾᔪᑕᐅᓪᓗᐊᑕᖅᑐᑦ ᐊᕐᕌᒍᓂ 

ᑕᒪᒃᑯᐊ ᐊᑐᑦᑎᐊᕈᓐᓇᕐᓂᖓᓄᑦ ᖃᐅᔨᔾᔪᑕᐅᔪᓐᓇᖅᑐᑦ ᐊᖢᓂᖅᓴᐅᓚᐅᖅᑐᓂ ᐊᑕᒪᒃᑯᓇᙵᑦ 

ᐊᑐᖅᑕᐅᕙᒃᑐᓂ ᐅᑭᐅᖅᑕᖅᑐᒥ ᐃᒡᓗᕐᔪᐊᓂ ᐅᑯᓂᖓ ᐃᓚᖃᖅᐳᑦ: 

ᐃ. ᓯᓚᑦᑎᐊᕙᐅᙱᓐᓂᖓ ᕿᑭᖅᑖᓗᖕᒥ ᓴᖅᑭᑎᑦᑎᖃᑦᑕᓚᐅᖅᐳᖅ ᐅᔾᔨᕐᓇᖅᑐᒻᒪᕆᖕᒥᒃ 

ᖃᒥᙶᕐᓂᕆᔭᐅᔪᓂᒃ ᔭᓄᐊᕆ 2014−ᒥ. ᐃᖃᓗᖕᒥᐅᑦ ᐊᑐᖅᓯᓚᐅᖅᐳᑦ ᐊᓄᕌᕐᔪᐊᖅᑐᒥᒃ 

ᐊᓄᕆᖓ ᓴᙱᓂᖃᓕᖅᐸᒡᓗᓂ ᑎᑭᑉᐸᒃᖢᒍ 150 ᑭᓗᒦᑕᓂᒃ/ᐃᑲᕐᕋᒧᑦ. 

ᐱ. ᐊᓯᐅᔨᓂᖅ ᐊᑐᖅᑕᐅᔪᓐᓇᖅᑐᓂᒃ ᐃᓱᒪᒋᔭᒃᓴᓂᒃ, ᐱᓗᐊᙳᐊᖅᖢᓂ ᓴᓂᕋᔭᖕᒥ, 

ᖃᒪᓂ’ᑐᐊᕐᒥ ᓴᓂᑭᓗᐊᒥᓗ. 

 

 

 

URRC−ᑯᑦ ᖃᐅᔨᔭᖏᑦ: 

185. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐅᔾᔨᕆᔭᖃᖅᐳᑦ ᐱᕙᓪᓕᐊᓂᕆᔭᐅᔪᑦ 

ᑕᒪᒃᑯᓇᓂ ᐊᑐᖅᑏᑦ ᓈᒻᒪᒃᓴᕐᓂᖏᓐᓂᒃ, ᐃᖅᑲᓇᐃᔭᖅᑏᑦ ᖁᐊᖅᓵᕐᓇᖅᑐᒦᙱᓐᓂᖏᓐᓄᑦ 

ᐊᑐᖅᑕᐅᑦᑎᐊᕈᓐᓇᕐᓂᖏᓐᓄᓪᓗ, ᐊᖏᖅᐸᒃᖢᑎᒡᓗ ᑐᓴᖅᑕᐅᔪᒃᓴᓂᒃ ᖃᐅᔨᒪᔭᐅᔪᒪᓂᕐᒧᑦ 

ᐊᖏᖅᓯᓯᒪᓂᕐᒥᓂᒃ. 

 

7.4 ᐱᐅᓯᒋᐊᖅᓯᒪᔪᖅ ᐆᒃᑐᕋᕐᓂᕐᒧᑦ ᒪᑭᒪᔾᔪᑎᒃᓴᖅ (AMI−ᖑᓂᕋᖅᑕᐅᒋᓪᓗᓂ) 

 

186. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓚᓯᓚᐅᖅᐳᑦ $1.637 ᒥᓕᐊᓂᒃ 

ᖃᔅᓯᑐᖅᑎᑕᐅᔪᒧᑦ ᑐᙵᕕᒋᔭᐅᔪᒧᑦ 2016/17−ᒥ AMIᒧᑦ ᖃᐅᔨᒪᓂᓕᖕᒧᑦ ᐊᑐᖅᑕᐅᕙᒃᑐᒥ 

ᐱᓕᕆᐊᖑᔪᒥ, ᑕᒪᓐᓇ ᐃᓚᖃᖅᖢᓂ 4000-ᓂᒃ ᐃᒻᒥᓂᒃ ᐊᐅᓚᔪᓐᓇᖅᐸᒃᑐᓂᒃ 

ᖃᐅᔨᓴᐅᑎᙳᐊᓂᒃ ᐅᖃᓕᒫᖅᓯᓂᕐᒧᑦ (AMR) ᖃᐅᔨᓴᐅᑎᙳᐊᓂᒃ ᐃᓕᐅᖅᑲᖅᑕᐅᓯᒪᔪᓂᒃ 

ᐃᖃᓗᖕᓂ. ᑲᑎᓕᒫᖅᖢᒍ ᐊᑭᖓ ᐱᓕᕆᐊᖑᔫᑉ $29−ᒥᓕᐊᓐ−ᖑᕗᖅ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓗ ᐱᓚᐅᖅᐳᑦ ᒐᕙᒪᑐᖃᒃᑯᓐᓂᑦ ᑐᓐᓂᖅᑯᑕᐅᔪᒥᒃ 

ᐅᓂᒃᑳᕐᕕᒋᔭᕆᐊᖃᖅᖢᒍ $1.3 ᒥᓕᐊᓂᒃ ᑕᒪᑐᒧᖓ ᐃᓕᕆᐊᖑᔪᒧᑦ ᑐᕌᖓᓪᓗᓂ.  

187. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2016/17−ᒧᑦ ᐊᕐᕌᒍᓕᒫᒧᑦ ᐅᓂᒃᑳᓕᐊᖓᑦ 

ᐃᒪᓐᓇ ᐅᖃᖅᓯᒪᔪᖃᖅᐳᖅ, ᖃᐅᔨᒪᓂᓕᒃ ᐊᑐᖅᑕᐅᕙᒃᑐᖅ ᐅᕝᕙᓘᓐᓃᑦ 

AMI−ᖑᓂᕋᖅᑕᐅᓪᓗᓂ ᐱᓕᕆᐊᖑᔪᖅ ᐊᑐᓕᖅᑎᑕᐅᓚᐅᖅᓯᒪᕗᖅ ᐅᑯᑎᒎᓇᖅ, ᓄᓇᒥᐅᑕᓄᑦ 

ᐊᑐᖅᑕᐅᔪᓐᓇᖅᑐᓄᑦ ᑲᓇᑕᒥ ecoENERGY−ᒧᑦ ᐊᑐᖅᓯᔪᓐᓴᕐᓂᕐᒧᑦ ᐱᒋᐊᖅᑕᐅᓯᒪᔪᒥ. 

ᖃᐅᔨᒪᓂᓕᒃ ᐊᑐᖅᑕᐅᕙᒃᑐᖅ ᐅᓪᓗᒥᒧᑦ ᐊᖑᒻᒪᑎᓪᓗᓂ ᐆᒻᒪᖅᑯᑎᒨᖅᖢᓂ ᑐᓴᐅᒪᑎᑦᑎᓂᕐᒧᑦ 

ᐊᑐᖅᑕᐅᕙᒃᐳᖅ ᐱᕕᓴᖃᖅᑎᑦᑎᕙᒃᖢᓂ ᒫᓐᓇᑲᐅᑎᒋ ᐆᒃᑐᖅᓯᓂᕐᒥᒃ ᐊᑐᖅᑎᐅᕙᒃᑐᑦ 

ᐆᒻᒪᖅᑯᒻᒥᒃ ᐊᑐᕐᓂᕆᔭᖏᓐᓂᒃ, ᓇᐅᑦᑎᖅᓱᖅᓯᕙᒃᐳᖅ ᐆᒻᒪᖅᑯᑎᐅᑉ 

ᐃᖏᕐᕋᕙᓪᓕᐊᓂᕆᔭᖓᓂᒃ ᐋᖅᑭᒋᐊᖅᐸᒃᖢᓂᓗ ᐊᓯᔾᔨᕐᓂᕆᔭᐅᔪᓄᑦ ᐆᒻᒪᖅᑯᒻᒥ 

ᐊᑐᖅᑕᐅᕙᒃᑐᒥ ᐱᔪᒪᔭᐅᓂᕆᔭᖓᓂᒡᓗ. ᖁᓐᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᒪᓐᓇ 

ᐅᖃᖅᐳᑦ, ᑕᒪᓐᓇ ᐱᓕᕆᔾᔪᑕᐅᕙᒃᑐᖅ ᐊᔪᖅᑎᑦᑎᓯᒪᙱᓚᖅ ᐆᒻᒪᖅᑯᑎᓕᕆᔨᒃᑯᓐᓂᒃ 

ᐱᓕᕆᕝᕕᖃᕐᓂᕐᒥᒃ ᖃᒥᙶᕐᓂᕐᓂᒃ ᑲᔪᓯᓂᖃᑦᑎᐊᒃᑲᓐᓂᕐᓗᑎᒃ, ᐱᐅᓯᒋᐊᖅᑎᑦᑎᓪᓗᑎᒃ 

ᐊᑭᓕᒐᒃᓴᓕᐅᕐᓂᕐᒧᑦ ᐊᔪᙱᓐᓂᕆᔭᒥᓂᒃ ᐅᑯᑎᒎᓇᖅ, ᐃᒻᒥᓂᒃ ᐊᐅᓚᕙᒃᑐᒧᑦ 

ᐅᐸᒃᓯᒪᙱᒃᑲᓗᐊᕐᓗᒍ ᐅᖃᓖᒫᖅᓯᔪᓐᓇᕐᓂᕐᒥᒃ ᐱᐅᓯᒋᐊᖅᑎᑦᑎᓗᓂᓗ 

ᐱᔨᑦᑎᕋᕐᓂᕆᔭᐅᕙᒃᑑᑉ ᐊᑐᖅᑕᐅᑦᑎᐊᕈᓐᓇᕐᓂᕆᔭᖓᓂᒃ. ᐊᒻᒪᓗᒃᑲᓐᓂᖅᑕᐅᖅ, ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᑦ, ᑕᒪᓐᓇ ᖃᐅᔨᒪᓂᓕᒃ ᐊᑐᖅᑕᐅᕙᒃᑐᖅ 

ᐱᓕᕆᔾᔪᑎ ᐱᕕᒃᓴᖃᖅᑎᑦᑎᓂᐊᖅᐳᖅ ᐃᓚᓕᐅᔾᔨᓂᕐᒥᒃ ᐊᓯᔾᔨᖅᐸᓪᓕᐊᔪᓐᓇᖅᑐᓂᒃ 

ᐆᒻᒪᖅᑯᑎᓕᕆᓂᕐᒧᑦ ᐊᑐᖅᑕᐅᕙᒃᑐᓂᒃ ᐃᖃᓗᖕᓂ ᐊᑐᖅᑕᐅᕙᒃᑐᒥ ᐆᒻᒪᖅᑯᒻᒧᑦ, 

ᐊᔪᖅᑎᑦᑎᔾᔮᙱᖦᖢᓂᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ ᐊᑐᓕᖅᑎᑦᑎᓂᐊᕐᓗᑎᒃ 

ᖃᐅᔨᓴᐅᑎᙳᐊᓄᑦ ᐱᓕᕆᐊᖑᕙᓪᓕᐊᔪᒥᒃ ᐊᑐᖅᑐᖃᕐᓗᓂ ᒪᕐᕉᖕᓂᒃ ᑐᕌᕐᕕᖃᕈᓐᓇᕐᓗᓂ 

ᐊᑐᖅᑕᐅᔪᓐᓴᕐᓂᕆᔭᖓᓂᒃ ᐊᒃᑯᐊᓂᓕᖕᒥᒃ ᑕᒪᒃᑯᓄᖓ ᖃᐅᔨᒪᓂᓕᖕᓄᑦ ᖃᐅᔨᓴᐅᑎᙳᐊᓄᑦ. 

 

188. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᒪᓐᓇ ᐅᖃᖅᐳᑦ, ᐊᓯᔾᔨᖅᑎᕆᓂᖅ AMI−ᒧᑦ 

ᖃᐅᔨᓴᐅᑎᙳᐊᓄᑦ ᐃᖃᓗᖕᓂ ᑕᒪᕐᒥᑦᑎᐊᖅᑮᓇᐅᔭᓕᐅᕐᕕᖃᖅᐸᒃᑐᑦ ᑕᕝᕙᓂ ᓄᓇᓕᐸᐅᔭᕐᓂ 

ᒫᓐᓇ ᐱᓯᒪᓕᖅᐳᑦ ᑲᔪᓯᐊᔪᓂᒃ ᐱᔪᒪᕝᕕᐅᕙᒃᑐᓂᒃ ᖃᐅᔨᓴᐅᑎᙳᐊᓂᒃ; ᖃᓂᑦᑐᒥ ᓯᕗᓂᒃᓴᒥ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᖅᓯᓕᕐᓂᐊᖅᐳᑦ ᐱᕕᒃᓴᓂᒃ ᐊᑐᓕᖅᑎᑦᑎᓂᐊᕐᓗᑎᒃ 

AMI−ᒧᑦ ᐊᓯᔾᔨᖅᑎᕆᓂᕐᓂᒃ ᐊᓯᖏᓐᓂ ᓄᓇᓕᖕᓂ ᑕᒪᓐᓇᓗ ᐱᔾᔪᑎᖃᕐᓂᐊᖅᖢᓂ 

ᕿᒥᕐᕈᐊᖅᑕᐅᒃᑲᓐᓂᕐᓂᕐᒥᒃ ᐱᕚᓪᓕᕈᑕᐅᕙᒃᑐᓂᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐅᖃᕆᕗᑦ ᐱᓕᕆᐊᖃᕐᓂᕐᒥᓂᒃᑕᐅᖅ ᐱᒋᐊᖅᑕᐅᓯᒪᔪᓂᒃ ᓇᓗᙱᑦᑎᐊᕈᒪᓂᕐᒧᑦ ᑕᒪᕐᒥᑦᑎᐊᖅ 

ᑮᓇᐅᔭᓕᐅᕐᕕᖃᖅᐸᒃᑐᑦ ᐊᑐᖅᑏᑦ ᒥᑭᓐᓂᖅᓴᓂ ᓄᓇᓕᖕᓂ ᐱᑎᑕᐅᖃᑦᑕᕋᓗᐊᕐᒪᖔᑕ 

ᐱᔪᒪᕝᕕᐅᔪᓐᓴᖅᑐᓂᒃ ᖃᐅᔨᓴᐅᑎᙳᐊᓂᒃ. [URRC QEC 1-19b)] 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

189. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐅᔾᔨᕆᕗᑦ ᐱᕙᓪᓕᐊᓂᕆᔭᐅᔪᑦ ᐅᑯᓇᓂ, 

AMI−ᒥ ᐊᒻᒪᓗ AMR−ᒥ, ᐊᖏᖅᓯᓪᓗᑎᒡᓗ ᑐᓴᖅᑕᐅᔪᒃᓴᓂᒃ ᖃᐅᔨᒪᔭᐅᔪᒪᓂᕐᒥᓄᑦ 

ᐊᖏᖅᓯᓯᒪᓂᕐᒥᓂᒃ. 

 

 

8.0 ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ 

ᖃᓄᐃᓕᐅᖁᓇᔭᖅᑕᖏᑦ ᑲᒪᒋᔭᓕᖕᒧᑦ ᑕᒪᑐᒥᖓ ᒥᓂᔅᑕᒧᑦ 
 

190.0 ᖁᓛᓃᑦᑐᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᑐᓕᖁᔭᐅᔪᑦ ᒪᓕᒃᖢᒋᑦ 

ᐅᑯᐊᖑᕗᑦ: 

 

1.0 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖅᓯᖁᔨᓇᔭᖅᐳᑦ 

ᐊᓯᔾᔨᕆᐊᖅᑕᐅᓯᒪᔪᒥᒃ ᑮᓇᐅᔭᓄᑦ ᐱᔭᐅᕙᓪᓕᐊᔪᓄᑦ ᐊᑐᖅᑕᐅᔭᕆᐊᓕᖕᒥᒃ 

$133,554 ᒥᓕᐊᓂᒃ 2018/19−ᒧᑦ, ᑖᓐᓇ ᐅᓄᕈᓐᓃᕆᐊᖅᑕᐅᓯᒪᓪᓗᓂ 

$493,000−ᓂᒃ ᑮᓇᐅᔭᓄᑦ ᐱᔭᐅᕙᓪᓕᐊᔪᓄᑦ ᐊᑐᖅᑕᐅᔭᕆᐊᓕᖕᓂᑦ 

ᑕᐃᒪᐃᖁᔭᐅᓯᒪᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ.  

 

2.0 ᑖᓐᓇ ᑕᒪᑐᒥᖓ ᑲᒪᒋᔭᒃᓴᓕᒃ ᒥᓂᔅᑕ ᑎᓕᓯᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓂᒃ ᐃᒪᓐᓇ: 

ᐃ) ᑕᐃᒪᐃᒻᒪᓪᓗ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᐱᖁᔨᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕿᔨᒃᑯᑦ ᑎᒥᖁᑖ ᑐᑭᒧᐊᒃᑎᑕᐅᓗᑎᒃ 

ᑐᖅᑯᖅᓯᓗᑎᒃ ᐋᖅᑭᒋᐊᖅᓯᒪᔪᒥᒃ ᑐᒃᓯᕋᐅᒻᒥᒃ ᒥᓂᔅᑕᒧᑦ ᐱᓕᕆᐊᒃᓴᓕᐊᑦ ᐊᑭᖏᑦ 

ᐱᓕᕆᐊᒃᓴᕐᔪᐊᓄᑦ ᓴᓇᔭᐅᓯᒋᐊᓚᐅᙱᓐᓂᖏᓐᓂ ᖃᔅᓯᐅᓂᖓ ᐊᖏᖅᑕᖅ 

ᒥᓂᔅᑕᒧᑦ, ᐅᖓᑖᓄᑦ 25% ᐅᕝᕙᓘᓐᓃᑦ $5 ᒥᓕᐊᓐ, ᓇᓕᐊᑐᐃᓐᓇᖅ 

ᐊᖏᓂᖅᓴᐅᒃᐸᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑎᓕᔭᐅᓗᑎᒃ 

ᑎᑎᕋᖅᓯᖁᔭᐅᓗᑎᒃ ᐊᓯᔾᔨᕆᐊᖅᓯᒪᔪᒥᒃ MPPA−ᒥᒃ ᑕᐃᒪᐃᓕᐅᖃᑎᒋᓗᒍ ᒥᓂᔅᑕ. 

 

ᐱ) ᒥᒃᖠᒋᐊᖅᑎᓪᓗᒍ ᐊᑭᓪᓚᑦᑖᖓ ᐊᐅᓱᐃᑦᑐᒥ ᐊᐅᓚᐅᑎᖃᕐᕕᖓ 

ᐃᓚᐅᑎᑕᐅᓗᓂ ᐊᑭᖏᓐᓅᖓᔪᓂ ᓯᕗᓂᑦᑎᓐᓄᑦ ᐊᑭᖏᓐᓄᑦ ᑐᒃᓯᕋᐅᑎᓂᒃ, 

ᒪᓕᑦᑎᐊᖁᓪᓗᒍ ᓇᓚᐅᑦᑖᖅᑕᓂ ᒥᒃᖠᒋᐊᖅᑎᑦᑎᓂᖅ $5.1 ᒥᓕᐊᓂᒃ 

ᑕᑯᒃᓴᐅᑎᑕᐅᔪᒥ ᑎᑎᕋᖅᓯᒪᔪᒥ 2A−ᒥ. 

 

ᑎ) ᐊᑐᓕᖅᑎᑦᑎᓗᑎᒃ ᐅᓄᖅᓯᒋᐊᖅᑎᒃᑲᓐᓂᕐᓗᒋᓪᓘᓐᓃᑦ ᐱᖁᓪᓗᒍ ᐱᔭᕆᐊᓕᒃ 

ᑕᑎᒋᔭᒃᓴᐅᓂᖅ, ᐊᐅᓚᑦᑎᑦᑎᐊᕐᓂᖅ ᐊᖏᕈᑎᓪᓗ ᖃᓄᐃᓕᐅᕈᑎᓕᒫᓄᑦ 

ᐃᓚᐅᓗᑎᒃ ᐊᑐᕈᓐᓃᖅᑐᑦ, ᐃᓂᒋᔭᖏᓐᓃᑦᑐᓐᓃᖅᑐᑦ ᖁᔭᓈᖅᑕᐅᔪᓪᓗ 

ᑕᐅᑐᒃᓗᑎᒃ ᒥᒃᖠᒋᐊᖅᑎᓪᓗᒍ ᐊᑭᑭᒡᓕᒋᐊᕐᓂᕆᑐᐃᓐᓇᕆᐊᖃᖅᑕᖓ ᓴᖅᑭᑦᑐᓂ 

ᑕᒪᒃᑯᓇᙵᑦ ᓇᒧᙶᑎᖅᑕᐅᔪᓂᑦ. ᖁᓪᓕᒃᑯᑦ ᐅᓂᒃᑳᓕᐅᓪᓗᐊᖅᑐᑦ ᑖᓐᓇ ᐱᓪᓗᒍ 

ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᒻᒥ. 

 

ᑭ) ᐊᑐᓕᖅᑎᑦᑎᔪᒪᓂᕐᒧᑦ ᐃᓚᓕᐅᔾᔨᔪᒪᓂᕐᒧᓪᓘᓐᓃᑦ ᐊᑐᖅᑕᐅᔪᓐᓇᖅᑐᓂᒃ 

ᑲᔪᓯᑎᑦᑎᓂᐊᕐᓗᓂ ᑕᕝᕙᒻᒪᕆᐅᓂᕋᐃᔪᓐᓇᕐᓂᕐᒥᒃ ᐱᖁᑎᓂᒡᓗ ᓈᓴᐃᓂᕐᒧᑦ 

(ᑕᒪᒃᑭᖅᑐᓂ ᖃᔅᓯᐅᓂᖏᓐᓂᒃᓗ) ᐊᒻᒪᓗ ᐱᓕᕆᐊᖃᑲᐅᖅᑐᖁᓪᓗᒋᑦ 

ᐊᑐᓕᖅᑎᑦᑎᓗᑎᒃ ᐊᑐᐊᒐᓂᑦ ᐊᑐᕋᓲᑎᓂᒃᓗ ᐊᐅᓚᑦᑎᑦᑎᐊᕈᓐᓇᕐᓂᕐᒥᒃ ᐱᖁᑎᓄᑦ 

ᖃᐅᔨᓴᖅᑕᓄᑦ ᐱᓕᕆᓇᓱᖕᓂᕐᓂᒃᓗ ᓈᒻᒪᒃᑐᒃᑯᑦ ᐊᐅᓚᑦᑎᑦᑎᐊᕐᓂᕐᓂ ᑕᒪᐃᓐᓄᑦ 

ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᑦ ᐃᓕᐅᖅᑲᖅᑕᓄᑦ.  ᖁᓪᓕᒃᑯᑦ 

ᐅᓂᒃᑳᓕᐅᓪᓗᐊᖅᑐᑦ ᑖᓐᓇ ᐱᓪᓗᒍ ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᒻᒥ. 

 

ᒋ) ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔨᓪᓗᑎᒃ 

ᐊᑭᓕᓕᒫᑦ ᐱᒋᔭᑦ ᐊᑐᖅᑕᐅᔪᓐᓃᖅᑐᑦ ᐊᑭᓕᓕᒫᓪᓗ ᐱᖁᑎᑦ ᓇᓪᓕᐅᒃᑯᒫᓄᑦ 

ᑯᒃᓯᕋᐅᑕᐅᔪᓐᓇᖅᑐᑦ ᐲᖅᑕᐅᔭᕆᐊᖃᕐᒪᖔᑕ ᐊᑐᐊᒐᓅᖓᔪᓄᑦ ᑮᓇᐅᔭᓕᕆᓂᕐᓂ 

ᐃᓕᓚᐅᙱᓐᓂᖏᓐᓂ ᐊᑐᕈᓐᓇᖅᑐᑦ ᐱᑐᖃᕈᖅᐸᓪᓕᐊᓂᖏᓐᓄᑦ 

ᐊᑭᑭᓪᓕᕙᓪᓕᐊᔾᔪᑎᑦ ᐊᑭᖏᓐᓄᑦ. 

 

ᒥ) ᑲᔪᓯᑎᑦᑎᔪᒪᓪᓗᑎᒃ ᐃᓛᒃᑰᖅᑐᓂᒃ ᓇᓗᓇᐃᔭᐃᔾᔪᑎᓂᒃ ᖃᓄᖅ ᐊᑯᓂᐅᑎᒋᔪᖅ 

ᐊᑐᖅᑕᐅᔪᓐᓇᕐᓂᕆᔭᖓᓂᒃ ᐱᕝᕕᒋᔪᓐᓇᕐᓂᕆᔭᐅᓂᖓᓄᓪᓗ ᑲᑎᑕᐅᕙᓪᓕᐊᓯᒪᔫᑉ 

ᐊᑭᑭᒡᓕᕙᓪᓕᐊᓂᕆᔭᖓᑕ ᑕᐃᒪᐃᔾᔪᑎᖃᖅᖢᓂ ᐊᐅᓚᑕᐅᓂᖓᓄᑦ 

ᐱᔾᔪᑎᖃᖅᖢᓂ, GRA−ᒋᔭᐅᓛᓕᕐᒥᔪᒧᑦ, ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ 

ᑲᑎᒪᔨᖏᑦ ᐃᒪᓐᓇᐅᖁᔨᕗᑦ, ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ 

ᑭᐅᓯᓗᑎᒃ ᓈᒻᒪᒃᑐᒃᑯᑦ ᑲᒪᒋᔭᖃᕐᓗᑎᒃ ᐱᓕᕆᐊᖑᔭᕆᐊᓕᖕᒥᒃ ᐱᐅᙱᑦᑐᒃᑯᑦ 

ᐱᕝᕕᐅᓇᔭᕐᓂᖓᓂᒃ ᐃᓚᖃᕐᓗᓂ ᓯᕗᓂᒃᓴᒥ ᐊᑐᕈ•ᖅᑎᑕᐅᓛᕐᓂᖓᓄᑦ 

ᐃᓂᒋᔭᐅᔫᓪᓗ ᑕᐅᑦᑐᑐᖃᖓᓄᑦ ᐋᖅᑭᒃᓱᖅᑕᐅᒃᑲᓐᓂᓛᕐᓂᖓᓄᑦ ᑕᒪᓐᓇ 

ᐃᓚᒋᔭᐅᑎᑕᐅᓗᓂ ᖃᐅᔨᓴᕐᓂᐅᓛᓕᕐᒥᔪᒧᑦ ᐊᑭᑭᒡᓕᕙᓪᓕᐊᓂᕆᔭᖓᓄᑦ 

GRA−ᒥᒃ ᐱᓕᕆᔪᖃᓕᓕᕐᒥᒃᐸᑦ. 

 

ᓂ) ᑎᑎᕋᖅᓯᒪᓕᖅᑎᑦᑎᔪᒪᓗᓂ ᐅᓪᓗᐃᑦ ᖁᓕᑦ ᐃᓗᐊᓂ ᑖᓐᓇ ᐅᓂᒃᑲᐅᓯᖅ 

ᐱᓕᕆᐊᖑᐊᓪᓚᓚᐅᖅᑎᓪᓗᒍ 2018/19-ᒧᑦ ᖃᔅᓯᑐᖅᑎᑕᐅᓂᐊᖅᑐᓄᑦ, 

ᐊᑐᓕᓚᐅᖅᑐᓄᑦ ᐄᐳᕈ 1, 2018−ᒥ, 2019/20−ᒧᓪᓗ ᖃᔅᓯᑐᖅᑎᑕᐅᔪᓄᑦ 

ᐊᑐᓕᓛᖅᑐᓄᑦ ᐄᐳᕈ 1, 2019-ᒥ, ᐊᑐᖅᑐᖃᕐᓗᓂ ᐊᑐᖅᑕᐅᕙᓪᓕᐊᔭᕆᐊᓕᖕᓂᒃ 

ᐋᖅᑭᒃᓱᖅᑕᐅᓯᒪᔪᓂᒃ ᑎᑎᕋᖅᓯᒪᓂᖓᓂ .6.2−ᒥ. 

 

ᓯ)ᕿᒥᕐᕈᐊᖁᔭᐅᓗᑎᒃ ᐊᑐᖅᑕᐅᔪᓐᓇᖅᑐᒥᒃ ᖃᔅᓯᑐᖅᑎᑕᐅᔪᓄᑦ 

ᐋᖅᑭᒋᐊᖅᓯᒃᑲᓐᓂᕐᓂᕐᒥᒃ ᐃᓚᒋᔭᐅᓗᓂ ᐊᑐᓕᕐᓂᕐᒥᒃ ᖁᑦᑎᒃᑐᒦᓐᓂᖅᓴᒥᒃ 

ᑮᓇᐅᔭᓂᒃ ᐱᕙᓪᓕᐊᓂᕐᒥᒃ ᐊᑭᒋᔭᐅᔪᓄᑦᒃ ᒐᕙᒪᒃᑯᓐᓂ ᐊᑐᖅᑎᐅᕙᒃᑐᓄᑦ 

ᑕᐃᒪᐃᓕᐅᕐᓂᕐᒥᓂ ᑕᐅᑐᒐᖃᕐᓗᑎᒃ ᒥᑭᒡᓕᑎᑦᑎᔪᒪᓂᕐᒥᒃ ᐱᐅᙱᑦᑐᓂᒃ 

ᐊᒃᑐᖅᓯᓂᐅᓇᔭᖅᑐᓂᒃ ᖁᑦᑎᑦᑐᒦᑦᑐᓂ ᖃᔅᓯᑐᖅᑎᑕᐅᔪᓂᒃ ᐅᓄᖅᓯᒋᐊᖅᑕᐅᔪᓂᒃ 

ᑮᓴᐅᔭᓕᐅᕐᕕᖃᕋᓱᖕᓂᐊᕐᓗᓂ ᑮᓇᐅᔭᑎᒍᓪᓗ ᐊᖏᒡᓕᑎᑦᑎᓂᐊᕐᓗᓂ 

ᓄᓇᕗᒻᒥ,GRA−ᑕᖃᒃᑲᓐᓂᓕᕐᒥᒃᐸᑦ. 

 

3.0 ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᒪᓐᓇᐅᖁᔨᓇᔭᖅᐳᑦ, 

ᑮᓇᐅᔭᓕᕆᓂᕐᒧᑦ ᑕᒻᒪᖅᓯᒪᔪᖅᓯᐅᕐᓂᕐᒧᓪᓗ ᑲᑎᒪᔨᕋᓛᑦ ᐊᕐᕌᒍᑕᒫᑦ ᐅᓂᒃᑲᐅᓯᕐᒥᒃ 

ᑐᓂᓯᕙᒡᓗᑎᒃ (ᑭᓯᐊᓂ GRA−ᒋᔭᐅᓂᐊᓕᕐᒥᔪᒥᒃ ᐱᓕᕆᔪᖃᓕᕐᒥᒃᐸᑦ) ᒥᓂᔅᑕᒧᑦ 

ᑕᒪᑐᒧᖓ ᑲᒪᒋᔭᒃᓕᖕᒧᑦ ᐋᖅᑭᒃᓱᐃᓗᑎᒃ ᐃᓛᒃᑰᖅᑐᒥᒃ ᖃᐅᔨᓴᕐᓂᕆᔭᒥᓂᒃ 

ᐊᑐᑦᑎᐊᖅᑐᒃᑯᑦ ᐊᑐᓕᖅᑎᑦᑎᔪᖃᕋᓗᐊᕐᒪᖔᑦ ᐊᑐᖅᑕᐅᔭᕆᐊᓕᖕᓂᒃ 

ᐋᖅᑭᒃᑕᐅᓯᒪᔪᓂᒃ ᐊᑭᑐᔪᓄᑦ ᐱᕙᒌᔭᖅᑕᐅᓯᒪᔪᓄᑦ ᒪᒃᐱᖅᑐᒐᕆᔭᐅᔪᒥ. [URRC 

QEC 33c)] 

 

4.0 URRC−ᑯᑦ ᐃᒪᓐᓇᐃᖁᔨᕗᑦ, ᐊᖏᖅᓯᖁᔨᓪᓗᑎᒃ ᐊᓯᔾᔨᖅᑕᐅᔪᒪᔪᓂᒃ 

ᖃᓄᐃᓕᐅᖅᑕᐅᔭᕆᐊᓕᖕᓄᑦ ᐊᑐᖅᑕᐅᔭᕆᐊᓕᖕᓄᓪᓗ ᐱᔨᑦᑎᕋᕐᓂᕆᔭᐅᔪᒥ. 

 

191. ᑕᕝᕙᓂ ᐅᓂᒃᑲᐅᓯᕐᒥ ᐊᑭᕋᖅᑐᓕᕈᑕᐅᔾᔮᙱᓚᑦ URRC−ᑯᓐᓄᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐊᓯᖏᓐᓂᒃ ᐃᓱᒪᒋᔭᒃᓴᓂᒃ ᐱᔾᔪᑎᖃᕐᓗᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᒃ. 

      ᑭᒡᒐᖅᑐᐃᖅᖢᒋᑦ ᐅᑯᓂᖓ 

      ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

 

 

      
 

 

       

      ᐅᓪᓗᖓ ᒫᑦᓯ 26, 2018    

      ᐋᓐᑐᓂ ᕉᔅ 

      ᑲᑎᒪᑎᑦᑎᔨ 

ᐅᐃᒍᐊᕈᓯᖅ1 

2017/2018−ᒥᑦ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔨᑦ ᑲᑎᒪᔨᖏᑦᑕ ᐊᑭᒃᓴᓄᑦ ᐱᓇᔫᑎᓄᑦ 

ᑭᒃᑯᓕᒫᓂᑦ ᓈᓚᖕᓃᑦ 

 

 

ᑎᓯᐱᕆ 4: ᑲᖏᖅᖠᓂᖅ, ᐅᐸᒃᑐᖃᙱᑦᑐᖅ. 

 

ᑎᓯᐱᕆ 5: ᖃᒪᓂ'ᑐᐊᖅ, 11 ᐅᐸᒃᑐᑦ.  

 

ᐃᓚᐅᔪᑦ: ᒪᓕᒐᓕᐅᖅᑎ ᐃᓱᒫᓘᑎᖃᓚᐅᖅᐳᖅ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ ᐊᑐᕐᑐᐊᑏᑦ 

ᐊᑑᑎᓕᖕᒥᑦ ᐊᑭᓖᖃᑦᑕᖕᒪᑕ (ᐱᔾᔪᑕᐅᓪᓗᓂ ᓄᓇᕗᑦ ᒐᕙᒪᒃᑯᖏᓐᓂᑦ ᐊᑭᑭᒡᓕᒋᐊᓲᓄᑦ) 

ᐊᑭᑭᓐᓂᕐᓴᐅᓪᓗᓂ ᑖᒃᑯᓇᖓᑦ ᓇᖕᒥᓂᖅ ᐃᒡᓗᖃᖅᑎᐅᔪᓂᑦ. ᐊᑐᑦᑎᐊᖅᐸᙱᓐᓂᖏᑦ 

ᐊᔭᐅᖅᑐᖅᑕᐅᓯᒪᖕᒪᑕ ᐊᑭᑭᒡᓕᒋᐊᖅᑕᐅᕐᔪᐊᖅᓯᒪᓂᑯᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᐅᖃᖅᖢᓂ ᐊᑭᓕᕐᓱᐃᖕᒪᑕ "ᐊᑭᑐᓂᕐᓴᓂᑦ", ᓇᖕᒥᓂᖅ ᐃᒡᓗᖃᖅᑏᑦ ᐱᐅᖅᓱᐊᖅᑎᑕᐅᓚᐅᖕᒪᑕ 

ᐆᒻᒪᖅᑯᑎᓂᑦ ᐊᑐᓗᐊᖅᑕᐃᓕᒪᓂᒃᑯᑦ. ᐃᓱᒪᓚᐅᖅᑐᖅ ᒪᕐᕉᒃ ᐊᑭᖏᑦ ᓈᒻᒪᙱᒻᒪᑕ ᑖᒃᑯᐊᓗ 

ᓇᖕᒥᓂᖅ ᐃᒡᓗᖃᖅᑎᐅᔪᑦ ᐊᑭᑭᒡᓕᒋᐊᖅᓯᒪᔪᓂᑦᑕᐅᖅ ᐊᑭᓖᑎᑕᐅᖃᑦᑕᓪᓗᐊᖅᑐᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓃᑦᑐᑎᑐᑦ. 

 

ᐃᓱᒪᓚᐅᖕᒥᔪᖅᑕᐅᖅ ᓇᖕᒥᓂᖁᑎᓖᑦ ᐊᑭᓖᓲᑦ ᐊᔾᔨᒋᔭᐅᓪᓗᐊᕐᖢᑎᒃ ᐃᒡᓗᖃᖅᑐᑐᑦ, ᑕᐃᒫᒃ 

ᐊᒃᓱᕈᖕᓇᓗᐊᕋᔭᙱᓚᖅ ᐃᒡᓗᖁᑎᖃᖅᑎᐅᔪᓄᑦ. 

 

ᐃᓱᒪᔪᖅ ᑖᒃᑯᐊ ᒪᕐᕉᒃ ᐱᔪᒪᔪᓐᓇᕈᑕᐅᕙᙱᒻᒪᑕ ᓇᖕᒥᖃᖕᓂᖕᒥᑦ ᐃᒡᓗᒥᑦ. ᐃᓱᒪᔪᖅ 

ᐊᑭᓕᕐᓱᐃᕙᒃᑐᓕᒫᑦ ᐊᔾᔨᒌᓂᑦ ᐊᑭᓕᕐᓱᐃᓪᓗᐊᕋᓱᒋᓪᓗᓂᒋᑦ. 

 

ᐆᒻᒪᖅᑯᑎᓕᕆᔨᒃᑯᑦ: ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᔭᐃᓚᐅᖅᑐᑦ ᑖᒃᑯᐊ ᒪᕐᕉᒃ ᐊᑭᓕᕐᓱᐃᓲᑦ 

ᐊᔾᔨᒌᙱᑦᑐᓂᑦ ᐊᑭᖏᑦ ᐊᔾᔨᒌᙱᑦᑑᓂᖏᓐᓄᑦ ᑖᒃᑯᐊᒃ. ᐊᑭᖏᑦ ᐊᔾᔨᒌᓚᐅᖅᐸᑕ, 

ᐊᔾᔨᒌᙱᑦᑑᑎᓂᑦ ᐊᑭᖃᕆᐊᖃᕋᔭᙱᓚᑦ. 

ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᔭᐃᓚᐅᖅᑐᑦ ᐊᑭᑭᒡᓕᒋᐊᕈᑏᑦ ᐋᖅᑭᒃᑕᐅᕙᖕᓂᖏᓐᓂᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐅᑯᓄᖓᐅᙱᑦᑐᖅ ᒪᓕᒐᓕᕆᕙᒃᑐᓄᑦ. 

 

ᐃᓚᐅᔪᑦ: ᒪᓕᒐᓕᐅᖅᑎ ᐃᓱᒫᓘᑎᖃᓚᐅᖅᑐᖅ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᖃᒪᓂ'ᑐᐊᒥᑦ ᐊᔾᔨᒌᒃᑎᑦᑎᙱᒻᒪᑕ ᐊᓯᖏᓐᓄᑦ ᓇᖕᒥᓂᖅ ᐃᒡᓗᖃᖅᑐᓄᑦ ᐃᖅᑲᓇᐃᔭᖕᓂᖏᓐᓄᑦ 

ᐃᑲᔫᓯᐊᖅᐸᖕᓂᖏᓐᓄᓪᓗ. ᓇᖕᒥᓂᖅ ᐃᒡᓗᖃᖅᑏᑦ ᐊᑭᑐᔪᓂᑦ ᐊᑭᓕᒐᒃᓴᖅᑖᖅᐸᒃᐳᑦ 

ᐃᑲᔫᓯᐊᖅᐸᒃᑲᓗᐊᖅᖢᑎᒃ ᐅᕝᕙᓘᓐᓃᑦ (ᐋᒃᑲᓘᓐᓃᑦ) ᑮᓇᐅᔾᔭᒃᓴᑦᑎᐊᕋᓗᐊᖕᒪᖔᖏᑦ. 

 

ᐅᖃᒃᑲᓐᓂᕆᓪᓗᓂ ᑖᒃᑯᐊ ᐊᑮᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᓴᖅᑭᑕᐅᓲᑦ 

ᐊᑭᑦᑐᕆᐊᓪᓗᐊᖅᑐᑦ ᑖᒃᑯᓄᖓ ᓇᖕᒥᓂᖅ ᐃᒡᓗᖃᖅᑎᐅᔪᓄᑦ ᓈᒻᒪᙱᒻᒪᑦ/ᐊᔾᔨᒋᙱᒻᒪᒋᑦ. 

ᐃᓱᒪᔪᖅ ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᓲᑦ ᐱᐅᕐᓱᐊᕈᑎᒃᓴᖃᖅᑎᑕᐅᖃᑦᑕᓪᓗᐊᖅᑐᑦ 

ᓇᖕᒥᓂᖅ ᐃᒡᓗᖃᖅᑎᑎᑐᑦ.  

ᐃᓚᐅᔪᑦ: ᐃᓱᒫᓘᑎᒥᓂᒃ ᐅᖃᐅᓯᖃᓚᐅᖅᑐᖅ ᐃᓄᐃᑦ 

ᐃᓕᓐᓂᐊᕐᑎᑕᐅᔭᕆᐊᖃᖕᓂᖏᓐᓂᑦ/ᐱᓕᒻᒪᒃᓴᖅᑕᐅᓗᑎᒃ ᐆᒻᒪᖅᑯᑎᓂᑦ ᐊᑐᑦᑎᐊᕐᓂᖕᒥᑦ. 

ᒫᓐᓇᐅᔪᖅ, ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᓲᑦ ᐊᑭᓖᓲᑦ ᐊᑭᑭᑦᑐᒥᑦ, ᐅᖅᑰᓴᐅᑎ ᐆᒻᒪᖅᑯᑎᓪᓗ 

ᓱᕙᓕᑭᐊᖅᑕᐅᑐᐃᓐᓇᖅᖢᑎᑦ ᐃᒐᓛᒥᑦ ᐅᒃᑯᐃᖓᑎᑦᑎᒧᑦ ᓂᒡᓚᓱᒃᑎᓪᓗᒍ. ᐃᓄᐃᑦ 

ᐊᔪᕆᖅᓲᔾᔭᐅᔭᕆᐊᓖᑦ ᐱᐅᕐᓱᐊᖕᓂᖕᒥᑦ. 

 

ᐃᓚᐅᔪᖅ: ᐃᓱᒫᓘᑎᒥᓂᒃ ᐅᖃᐅᓯᖃᖅᑐᖅ ᐊᔾᔨᒌᓂᑦ ᐊᑭᖃᙱᒻᒪᑕ ᖃᓄᐃᑦᑐᑐᐃᓐᓇᓄᑦ 

ᐊᑭᓕᕐᓱᐃᕙᒃᑐᓄᑦ. ᐃᑲᔪᖅᑐᐃᓚᐅᖕᒥᔪᖅ ᐃᓱᒪᒋᔭᒥ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᓲᑦ 

ᐊᑭᓕᕐᓱᐃᓗᑎᒃ ᓇᖕᒥᓂᖃᖅᑐᑎᑐ ᑖᒃᑯᐊᓘᓐᓃᑦ ᓇᖕᒥᓂᓖᑦ ᐊᖏᓂᕐᓴᒥᑦ 

ᐊᑭᑭᒡᓕᒋᐊᕈᑎᖃᕐᓗᑎᒡᓘᓐᓃᑦ. ᐃᓱᒪᓚᐅᖕᒥᔪᖅᑕᐅᖅ ᐱᒻᒪᕆᐅᓂᖓᓂ ᓂᐅᕕᖅᐸᒃᑐᑦ 

ᐃᓕᓐᓂᐊᕐᑎᑕᐅᓗᑎᒃ ᐱᐅᕐᓱᐊᖕᓂᖕᒥᑦ. 

 

ᓇᖕᒥᓂᖃᖅᑎᐅᔪᑦ ᐃᒡᓗᓂᑦ "ᐃᓗᐃᑦᑐᒥᑦ ᐊᑭ"−ᓖᓲᑦ ᖃᓄᖅ ᑮᓇᐅᔭᓕᐅᖅᑎᒋᒐᓗᐊᖕᒪᖔᖏᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᑐᕐᑐᐊᕐᑎᑑᙱᑦᑐᖅ. 

 

ᐃᑲᔪᖅᑐᐃᖅᑰᔨᓚᐅᖅᑐᖅ ᓄᓇᕗᓕᒫᒧᑦ ᐊᑭᓂ ᐅᖃᓚᐅᕋᒥᑦ ᐊᑮᑦ ᐊᔾᔨᒌᒋᐊᓖᑦ ᓄᓇᓕᓕᒫᓄᑦ. 

 

ᐆᒻᒪᖅᑯᑎᓕᕆᔨᒃᑯᑦ: ᓯᕗᓪᓕᖅ ᐱᔾᔪᑎᓕᒃ ᐱᓕᒻᒪᒃᓴᐃᓂᖕᒥᑦ ᐃᓕᓐᓂᐊᕐᓂᖕᒥᓪᓗ, 

ᐆᒻᒪᖅᑯᑎᓕᕆᔨᒃᑯᑦ ᐅᖃᓚᐅᖅᑐᑦ ᑖᒃᑯᐊ ᐱᓕᕆᐊᖃᖕᒪᑕ ᐱᓕᕆᐊᒃᓴᓂᑦ 

ᑐᑭᓯᕚᓪᓕᖅᑎᑦᑎᔾᔪᑎᒃᓴᓂᑦ ᐊᑐᑦᑎᐊᖕᓂᖕᒥᑦ ᐆᒻᒪᖅᑯᑎᓂᑦ. ᐆᒻᒪᖅᑯᑎᓕᕆᔨᒃᑯᑦ ᐅᖃᓚᐅᖕᒥᔪᑦ 

ᐱᒋᐊᓕᖕᒪᑕ ᐃᓕᓐᓂᐊᕐᓂᓕᕆᓂᖕᒥᑦ ᐱᓕᕆᖃᑎᖃᖅᖢᑎᒃ ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᓐᓂᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᐊᓂᒡᓗ. ᐅᐱᙶᓂᓂ 2017−ᒥᑦ ᐱᓇᔪᒃᓯᒪᔪᐃᑦ 

ᕙᐃᔅᐳᒃᑯᑦ ᑕᑯᔭᐅᖃᑦᑕᕈᓐᓇᖁᓪᓗᒍ ᑭᒃᑯᓕᒫᓄᑦ.  

 

ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᔭᐃᓇᓱᓚᐅᖅᑐᑦ ᑖᒃᑯᐊ ᐊᑭᑭᒡᓕᒋᐊᕈᑏᑦ ᓄᓇᕗᑦ ᒐᕙᒪᒃᑯᖏᑦᑕ 

ᐱᔪᓐᓇᖕᓂᖓᓃᒻᒪᑕ ᐃᓱᒪᖅᓲᑎᒋᓪᓗᓂᔾᔪᒡᓗ ᐱᔾᔪᑎᖃᔮᕋᓂᓗ ᐊᑭᓄᑦ ᐱᓇᔫᑎᒃᓴᓄᑦ. 

ᐊᒻᒪᓗᑦᑕᐅᖅ, ᓄᓇᕗᑦ ᒐᕙᒪᒃᑯᖏᑦ ᐊᐅᓚᑦᑎᓪᓗᑎᑦ ᐱᓕᕆᐊᖃᖅᐸᒃᖢᑎᒡᓗ ᐊᑭᑭᒡᓕᒋᐊᕈᑎᓄᑦ 

ᐱᓕᕆᐊᓂᑦ, ᐆᒻᒪᖅᑯᑎᓕᕆᔨᒃᑰᖏᑦᑐᖅ ᐅᕝᕙᓘᓐᓃᑦ ᐊᑭᓄᑦ ᐱᓇᔫᑎᑎᒎᙱᑦᑐᖅ. 

 

ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᔭᐃᓚᐅᖅᑐᑦ ᕿᒥᕐᕈᓛᓕᖕᓂᖏᓐᓂᑦ ᐊᑭᑭᒡᓕᒋᐊᕈᑎᓄᑦ ᐱᓕᕆᐊᓂᑦ 

ᓄᓇᕗᑦ ᒐᕙᒪᒃᑯᓐᓂᒡᓗ ᕿᒥᕐᕈᖃᑎᖃᕐᓗᑎᒃ ᐃᓱᒫᓘᑎᒋᔭᓪᓗ ᓴᖅᑭᑕᐅᓛᖅᖢᑎᒃ. 

 

ᐃᓚᐅᔪᑦ: ᐃᓱᒪᔪᖅ ᐊᒥᓱᒻᒪᕇᑦ ᓄᑖᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ (100 ᐅᖓᑖᓄᑦ) 

ᐆᒻᒪᖅᑎᓄᓪᓗ ᐱᐅᓯᕆᔭᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ ᐊᑐᕐᑐᐊᕐᑎᓄᑦ 

ᐊᑭᑦᑐᕆᐊᖅᑎᑦᑎᕙᖕᒪᑕ ᐊᓯᖏᓐᓄᑦ ᐊᑭᓕᖅᓱᐃᕙᒃᑐᓄᑦ. ᐅᖃᖅᖢᓂ ᐃᒡᓗᒦᑉᐸᒃᑐᓕᒫᑦ 

ᐊᑭᓕᕐᓱᐃᓲᑦ ᐊᔾᔨᒌᓂᑦ ᐊᑭᑭᒡᓕᒋᐊᕈᑎᖃᓪᓗᐊᖕᒥᔪᑦ. 

 

ᐃᓱᒫᓘᑎᖃᓚᐅᖅᖢᓂᓗ ᐊᑭᖏᓐᓂᑦ ᓄᑖᓄᑦ ᐊᐅᓚᐅᑎᖃᕐᕕᖕᓂᑦ ᐃᓕᔭᐅᕙᓪᓕᐊᔪᑦ 

ᐃᓇᖏᐅᑎᓪᓗᑎᒃ ᓄᑕᐅᙱᑦᑐᓄᑦ. ᓄᑖ ᐊᐅᓚᐅᑎᖃᕐᕖᑦ ᐊᑭᓕᖅᑐᕐᓗᒋᑦ ᐊᑭᑐᓂᐊᖅᑐᖅ. 

ᐊᖑᑦ: ᐊᐱᕆᔪᖅ ᖃᓄᖅ ᐊᒃᑐᐃᓂᖃᖕᓂᐊᖕᒪᖔᑦ ᓴᖅᑭᑕᐅᔪᒪᔪᒧᑦ ᐸᐅᒃᓴᐅᑉ ᑖᒃᓯᒃᓴᖓᓂᑦ 

ᐆᒻᒪᖅᑯᑎᑦ ᐊᑭᖏᓐᓄᑦ ᐃᓱᒫᓘᑎᖃᓚᐅᖅᖢᓂᓗ ᐅᖅᓱᐊᓘᑉ ᐊᑭᖏᓐᓂᑦ 

ᐊᑭᑦᑐᕆᐊᕋᔭᖕᓂᖏᓐᓂᑦ ᐊᕐᕌᓂ ᐊᑐᖅᑕᐅᓚᐅᖅᑐᓄᑦ ᐅᖅᓱᐊᓗᖕᓄᑦ 

ᐊᑭᑭᒡᓕᒋᐊᕈᑕᐅᓚᐅᖅᑎᓂᑦ. 

 

ᐆᒻᒪᖅᑯᑎᓕᕆᔨᒃᑯᑦ: ᓴᖅᑭᑕᐅᔪᒪᔪᖅ ᐸᐅᒃᓴᐅᑉ ᑖᒃᓯᒃᓴᖓ ᐊᒃᑐᐃᓂᖃᖕᓂᐊᖅᑐᑦ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᕐᓱᐃᕙᒃᑐᓕᒫᓄᑦ ᐊᑭᑐᓂᕐᓴᐅᓕᕐᓗᑎᒃᓗ ᑭᓱᓕᒫᑦ ᑭᓯᐊᓂᓕ 

ᓄᓇᕗᑦ ᒐᕙᒪᒃᑯᖏᑦ ᐆᒻᒪᖅᑯᑎᓕᕆᔨᒃᑯᓪᓗ ᐅᖃᖃᑎᖃᑲᑕᒃᑐᑦ ᒐᕙᒪᑐᖃᖅᑯᓐᓂᑦ ᖃᓄᖅ 

ᒥᑭᔾᔫᒥᔪᓐᓇᖕᒪᖔᑦ. ᐅᕐᓱᐊᓗᖕᒧᑦ ᐊᑭᑐᓗᐊᖅᑎᑦᑎᑦᑕᐃᓕᔾᔪᑎᐅᑉ ᐃᖏᕐᕋᕙᖕᓂᖏᑦ 

ᓇᓗᓇᐃᔭᖅᑕᐅᓚᐅᖅᑐᑦᑕᐅᖅ ᐅᖅᓲᑉ ᐊᑭᖏᑦᑕ ᐊᓯᔾᔨᖅᐸᓪᓕᐊᕙᖕᓂᖏᓐᓄᑦ ᐊᑮᓪᓗ 

ᐊᑐᖅᑕᖅᐅᓲᑦ ᐊᑭᓕᐅᕆᓕᕌᖓᒥᒃ. 

 

ᐃᓚᐅᔪᑦ: ᐃᓱᒪᓚᐅᖅᑐᖅ ᑕᒪᒃᑯᐊ ᑐᑭᓯᕚᓪᓕᕈᑎᒃᓴᐃ ᐊᑐᑦᑎᐊᖕᓂᖕᒧᑦ ᐆᒻᒪᖅᑯᑎᓂᑦ 

ᐱᐅᕐᓱᐊᖕᓂᒃᑯᑦ ᓱᕙᓕᑭᐊᖑᓚᐅᖅᑐᑦ ᐱᔭᒃᓴᐅᓗᐊᕋᑎᒡᓗ (ᐊᑐᐃᓐᓇᖃᙱᑦᑐᑦ 

ᐊᑭᑭᒡᓕᒋᐊᕈᑎᓂᒃ) ᐱᖁᑎᑖᕋᓱᖕᓂᖕᒥᑦ ᓲᕐᓗ ᓯᕿᓂᖕᒧᑦ ᐆᒻᒪᖅᑯᓯᐅᕈᑎᓂᑦ ᐊᑭᑐᓗᐊᙱᓪᓗᑎᒃ 

ᐅᓯᔭᐅᔾᔪᑎᖃᕐᓗᓂ ᐃᓕᔭᐅᔾᔪᑎᒃᓵᓂᓪᓗ.  

 

ᐊᐱᕆᓚᐅᖅᑕᖅ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᓴᓇᒪᓯᒪᔪᖃᖕᒪᖔᖏᑦ ᐊᓯᔾᔩᓂᖕᓂᑦ 

ᐊᐅᓚᐅᑎᖃᕐᕕᖕᓂᑦ ᐊᑭᑐᓗᐊᕈᓐᓃᕈᑕᐅᓇᔭᖅᑐᒥᑦ.  

 

ᐊᐱᕆᓚᐅᖅᑐᖅ ᖃᓄᐃᒻᒪ ᐅᖅᑰᓴᐅᑎᓕᕆᔾᔪᑎᓂᒃ ᒪᓂᒪᐃᓚᐅᙱᓚᑦ ᐊᑭᓕᕐᓱᐃᓲᓄᑦ ᐊᑐᕐᓗᑎᒃ 

ᐊᒥᐊᒃᑯᓂᑦ ᐆᓇᖅᑐᓂᑦ ᐆᒻᒪᖅᑯᓯᐅᕈᓯᐊᓄᑦ. 

 

ᐆᒻᒪᖅᑯᑎᓕᕆᔨᒃᑯᑦ: ᐱᔾᔪᑎᒋᓪᓗᒋᑦ ᐊᐅᓚᐅᑎᖃᕐᕖᑦ ᓴᓇᒪᓂᖏᑦ, ᓄᓇᓕᓕᒫᑦ ᐊᔾᔨᒌᙱᒻᒪᑕ 

ᑕᐃᒪᐃᓐᓂᖓᓄᑦ ᐆᒻᒪᖅᑯᑎᓕᕆᔨᒃᑯᑦ ᐊᑕᐅᓯᑐᐊᐸᓗᖕᒥᑦ ᓴᓇᒪᓂᖃᖅᑐᑦ, 

ᐊᐅᓚᐅᑎᖃᕐᕕᑐᐃᓐᓇᐅᙱᑦᑐᓂᑦ. ᐅᖃᐅᓯᐅᓚᐅᖕᒥᔪᖅᑕᐅᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᓂᐅᕕᕈᓯᒋᕙᒃᑕᓂᑦ ᐊᑭᑦᑐᕋᐅᑎᖃᑦᑕᕆᐊᖃᖕᒪᑕ ᓂᐅᕕᕐᕕᐅᕙᒃᑐᓂᑦ ᑖᒃᑯᐊ ᐊᐅᓚᐅᑎᖃᕐᕕᖕᓄᑦ 

ᐱᖁᑏᑦ ᑕᐃᒪᐃᓐᓇᔭᙱᓚᑦ. ᑭᓯᐊᓂᓕ, ᓴᓇᒪᓂᖏᑦ ᐊᔾᔨᒌᓂᑦ ᐱᐅᓯᓖᑦ. 

 

ᐊᒥᐊᒃᑯᐃᑦ ᐆᓇᖕᓂᖕᒧᑦ ᐱᓕᕆᐊᑦ ᐃᓚᒋᔭᐅᙱᒻᒪᑕ ᐊᑭᓄᑦ ᐱᓇᔫᑕᐅᕙᒃᑐᓄᑦ ᐃᓛᒃᑯᓪᓗ 

ᑮᓇᐅᔭᖃᖅᑎᑕᐅᔭᕆᐊᖃᖅᖢᓂ. ᒫᓐᓇᒧᑦ, ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᓯᒪᔪᑦ, ᑭᓯᐊᓂ 

ᐊᑭᑐᔫᑎᓄᑦ ᑮᓇᐅᔭᑦ ᐊᔪᖕᓇᖅᑐᑦ ᐱᓇᓱᒃᖢᒋᑦ. ᐱᕙᓪᓕᐊᔾᔪᑎᒃᓴᑦ ᐊᒥᐊᒃᑯᓄᑦ ᐆᓇᖕᓂᖕᒧᑦ 

ᐱᓕᕆᐊᑦ ᐱᐅᙱᑦᑐᑦ ᐊᔾᔨᐅᙱᑦᑐᒥᒡᓗ ᐊᑭᑭᑦᑐᖅᑐᕆᐊᖃᖅᖢᑎᒃ. 

 

ᐃᓚᐅᔪᑦ: ᐅᖃᖅᑐᖅ ᑕᒪᒃᑯᐊ ᖃᐅᔨᓴᐅᑎᙳᐊᑦ ᓇᓗᖕᒪᑕ ᓇᓕᐊᖕᓂᑦ ᐊᑭᓖᓲᓂᑦ 

ᑕᐃᒪᐃᓐᓂᖓᓄᓪᓗ ᑕᒪᒃᑯᐊ ᓇᖕᒥᓂᖁᑎᓖᑦ ᐃᒡᓗᖁᑎᓖᓪᓗ ᐊᔾᔨᒌᓂᑦ ᐊᑭᖃᓪᓗᐊᖅᑐᑦ. 

 

ᐆᒻᒪᖅᑯᑎᓕᕆᔨᒃᑯᑦ: ᓇᓗᓇᐃᔭᒃᑲᓐᓂᕋᓱᒃᐸᔾᔪᒃ ᐊᑭᖓ ᐱᔨᑦᑎᕋᖕᓂᖕᒧᑦ. 

ᐃᓚᐅᔪᖅ: ᐃᓱᒫᓘᑎᒥᓂ ᐅᖃᖅᑐᖅ ᐃᖅᑲᓇᐃᔭᖅᑎᑦ ᑮᓇᐅᔾᔭᒃᓵᖏᓐᓄᑦ ᐊᑭᑦᑐᕆᐊᕌᖓᑕ, ᒪᑯᐊ 

ᐊᑭᓄᑦ ᐱᓇᔫᑏᑦ ᓴᖅᑭᓕᖅᐸᒃᖢᑎᒃ ᐱᔭᐅᑐᐃᓐᓇᓕᖅᖢᓂ ᐃᓚᒋᐊᕈᑖ. ᐃᓱᒫᓘᑎᖃᖅᑐᖅ 

ᑐᓴᕈᒪᓪᓗᓂᓗ ᐊᒃᑐᐃᓂᐅᔪᓂᑦ ᖃᓄᐃᓕᕙᖕᒪᖔᖏᑦ ᐊᑭᒃᓴᓄᑦ ᐱᓇᔫᑎᑦ. 

 

ᐃᓚᐅᔪᑦ: ᑐᓂᔭᐅᔪᒪᔪᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᐊᑭᖏᓐᓂᑦ ᐅᑎᕐᑎᑕᐅᔪᓂᑦ ᐊᕐᓱᐊᓗᖕᒧᑦ 

ᐊᑭᑐᓗᐊᖅᑎᑦᑎᑦᑕᐃᓕᔾᔪᑎᒃᑯᑦ ᐅᑎᕐᑎᑕᐅᓚᐅᖅᓯᒪᔪᑦ ᐊᕐᕌᒍᑦ ᒪᕐᕉᓕᖅᑑᒃ. 

 

ᐆᒻᒪᖅᑯᑎᓕᕆᔨᒃᑯᑦ: ᑕᒪᓐᓇ ᑐᓴᒐᒃᓴᖅ ᑐᓂᔭᐅᓂᐊᖅᑐᑦ.  

 

ᑎᓯᐱᕆ 6, 2017 ᖁᕐᓗᖅᑐᖅ, 7 ᐅᐸᒃᑐᑦ 

 

ᐃᓚᐅᔪᑦ: ᖃᓄᕐᓕ ᐊᑭᓕᐅᕆᓚᐅᕋᔅᓯ ᑖᒃᑯᓂᖓ ᓴᖅᑭᔮᖅᑐᓂᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᐊᑭᑦᑎᕆᐊᖅᓯᒪᔪᑦ ᓲᕐᓗ ᐃᖅᑲᓇᐃᔭᖅᑎᑦ ᐊᑭᖏᑦ, ᓇᖕᒥᓂᖃᖅᑎᑦ ᐊᑭᖏᑦ. 

ᓱᓕ ᐊᑭᑦᑐᕆᐊᖅᓯᓚᐅᖅᓯᒪᙱᑦᑐᒍᑦ 2014−ᒥᓂᓂᑦ. ᐊᑐᓚᐅᖅᑕᕗᑦ ᐊᑭᕗᑦ ᓂᕆᐅᒋᔭᑦᑎᓐᓄᑦ 

ᓂᐅᕕᐊᓄᑦ ᖃᐅᔨᓚᐅᖅᖢᑕᓗ ᑐᙵᐅᑦᑎᔪᑦ. ᑐᙵᐅᑎᑎᔭᑦ ᐅᑎᕐᑎᑕᐅᔭᕆᐊᓖᑦ ᓂᕆᐅᒋᔭᓂᑦ 

ᓂᐅᕕᐊᒃᓴᓂᑦ.  

 

ᐊᔾᔨᒌᙱᑦᑐᓂᑦ ᓄᓇᓕᖕᓂᑦ ᐊᑭᓂᖅ ᐋᖅᑭᒃᓱᐃᓚᐅᖅᑐᑦ ᓄᓇᑦᑎᐊᒥᑦ ᐆᒻᒪᖅᑯᑎᓕᕆᔨᒃᑯᑦ 

ᐃᓚᓯᒪᓕᖅᖢᑎᒍᓪᓗ ᐳᓴᓐᑎᒥᑦ. ᑐᒃᓯᕌᕆᔭᕗᑦ ᐃᓚᖓᑦ ᐃᓚᖃᖅᑐᑦ ᐊᓯᔾᔩᔪᒪᓂᖅ ᐊᔾᔨᒌᒥᑦ 

ᐊᑭᒃᓴᒥᑦ ᓄᓇᓕᓕᒫᓄᑦ. 

 

ᐃᓚᐅᔪᑦ: ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐱᐅᙱᑦᑐᒻᒪᕆᐊᓗᐃᑦ ᑯᑐᒃᑐᓂᒡᓗ ᐹᖃᖅᖢᑎᒃ 

ᐃᒐᓛᓂᒡᓗ. ᓱᕕᖅᑐᑦ, ᐃᓄᒋᐊᒃᑐᑦ ᓄᑖᙳᕆᐊᖅᑕᐅᓚᐅᖅᓯᒪᓇᑎᒡᓗ. ᖃᓄᕐᓕ ᑕᒪᓐᓇ 

ᐋᖅᑭᒃᑕᐅᔪᓐᓇᖅᐸ? 

 

ᐆᒻᒪᖅᑯᑎᓕᕆᔨᒃᑯᑦ: ᖃᐅᔨᒪᔪᒍᑦ ᐆᒻᒪᖅᑯᑎᓄᑦ ᓈᒻᒪᙱᓐᓂᖏᑦᑕ ᐊᔾᔨᒌᙱᓐᓂᖏᓐᓂᑦ 

ᓄᑕᐅᔪᓐᓃᓕᖅᑐᓄᑦ ᐃᒡᓗᓄᑦ ᐊᔾᔨᒌᙱᑦᑑᑎᓂᑦ. ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑦᑎᓇᓱᒃᑐᑦ 

ᐱᓕᕆᐊᒃᓴᓂᑦ ᐃᑲᔫᑕᐅᓇᔭᖅᑐᓂᑦ ᐃᓄᖕᓂᑦ ᑐᑭᓯᕚᓪᓕᕈᑎᒃᓴᓂᑦ ᖃᓄᖅ 

ᐊᑐᓗᐊᙱᑦᑐᓐᓇᖕᒪᖔᖏᓐᓂᑦ ᐆᒻᒪᖅᑯᑎᓂᑦ ᔭᒐᑕᓄᑦ. ᐱᓕᕆᖃᑎᖃᖅᑐᒍᑦ ᓄᓇᕗᑦ 

ᒐᕙᒪᒃᑯᖏᓐᓂᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᐊᓂᑦ ᓄᓇᕗᒻᒥᓪᓗ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑲᑐᔾᔨᓪᓗᑎᒃ ᐱᓕᕆᐊᖃᖅᑐᑦ ᐃᓕᓐᓂᐊᕐᑎᑦᑎᓂᖕᒥᑦ ᐃᓄᖕᓂᑦ ᖃᓄᖅ 

ᐊᑐᑦᑎᐊᕈᓐᓇᖕᒪᖔᖏᑦ ᐆᒻᒪᖅᑯᑎᓂᑦ. (RGL ᐅᖃᐅᓯᒃᓴᖅ: ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᖃᑎᑎᖃᖁᓪᓗᐊᖅᑕᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᑲᒪᑦᑎᐊᖕᓂᐊᕐᓗᑎᒃ ᐃᒡᓗᓂᑦ 

ᐊᑐᓗᐊᖁᓇᒋᑦ ᐆᒻᒪᖅᑯᑎᓂᑦ.) 

 

ᐃᓚᐅᔪᑦ: ᓴᓇᔪᒻᒪᕆᐅᓕᖕᒪᑕ ᓄᓇᓕᖕᓂᑦ ᓴᓇᕝᕕᒃᓴᓂᑦ. ᓴᓇᕝᕖᑦ ᐊᒥᓱᕈᖅᐸᓪᓕᐊᓗᑎᒃ 

ᐊᒃᑐᐃᓇᔭᖅᐸᑦ ᐃᒡᓗᖃᖅᑎᑦ ᐊᑭᖏᓐᓂᑦ?  

ᐆᒻᒪᖅᑯᑎᓕᕆᔨᒃᑯᑦ: ᐋᒃᑲ, ᐃᓛᒃᑯᑦ ᐊᑭᓖᑦ ᐃᒡᓗᖃᖅᑐᓄᑦ ᓴᓇᕝᕕᖁᑎᓖᓪᓗ. 

ᐊᔾᔨᒌᙱᓐᓂᖃᖃᑦᑕᖅᐳᑦ ᐊᑭᓂᑦ ᐱᔨᑦᑎᕋᖕᓂᖕᓂᑦ ᖃᓄᐃᓪᓚᕆᒃᑐᓄᑦ ᐊᑭᓕᕐᓱᐃᓲᓄᑦ. 

ᓇᖕᒥᓂᖃᖅᑐᓄᑦ ᐊᑮᑦ ᓅᑕᐅᔾᔮᙱᑦᑐᑦ ᐃᒡᓗᖃᖅᑐᓄᑦ ᐊᑭᓕᕐᓱᐃᓲᓄᑦ. 

 

ᐃᓚᐅᔪᑦ: ᐄ, ᐊᑮᑦ ᐊᑭᑭᒡᓕᒋᐊᖅᑰᔨᔪᑦ ᖁᕐᓗᖅᑐᒧᑦ ᒫᓐᓇ, ᐊᑭᑦᑐᕆᐊᓛᙱᒻᒪᑖᓰ? 

 

ᐆᒻᒪᖅᑯᑎᓕᕆᔨᒃᑯᑦ: ᐄ, ᐊᑭᑦᑐᕆᐊᖕᓃᑦ ᐱᕈᖅᐸᓪᓕᐊᓃᓪᓗ ᐊᑭᖏᓐᓄᑦ ᐃᓚᒋᐊᕈᑕᐅᕙᒃᐳᑦ 

ᓯᕗᓂᑦᑎᓐᓂᑦ, ᑖᑯᐊ ᐊᑮᑦ ᐅᑎᕐᑎᑦᑕᕆᐊᖃᖅᖢᑎ, ᐊᑭᑦᑐᕆᐊᓛᕆᓪᓗᑎᒡᓗ. ᕿᓚᒻᒥᐅᔪᒃᑯᑦ, 

ᐃᓛᒃ, ᖁᕐᓗᖅᑑᑉ ᐊᑭᖏᑦ ᒥᒃᖠᒋᐊᖅᑐᑦ. (RS ᐅᖃᐅᓯᒃᓴᑦ: ᑕᐃᒪᐃᓕᓵᑦᑎᐊᖅᑐᖅ ᑉᕉᓅ, 

ᖃᐅᔨᒪᙱᑦᑐᖓ ᓱᓕᖕᒪᖔᑦ ᐅᖃᐅᓯᖃᕈᕕᑦ ᓈᒻᒪᒃᑐᓂᑦ ᐊᑭᓂᑦ ᑖᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ 

ᓇᓗᓇᐃᕐᓯᓯᒪᓇᑎᑦ ᖃᓄᐃᓕᐅᕋᔭᖕᒪᖔᖏᑦ ᐊᑭᑭᒡᓕᒋᐊᕈᑎᓄᑦ.)  (NC ᐅᖃᖅᑐᖅ, ᐊᑮᑦᑕᐅᖅ 

ᐊᑕᐅᓯᐅᓕᖅᐸᑕ ᓄᓇᕗᒻᒥᑦ, ᐊᑭᑐᓗᐊᕋᔭᙱᓚᑦ ᐆᒻᒪᖅᑯᑎᓕᕆᔨᒃᑯᑦ ᑲᒪᒋᔭᖃᕐᓗᑎᒃ).  

 

ᑲᑎᒪᓂᖅ ᖁᕐᓗᖅᑑᑉ ᓄᓇᓕᖏᑦᑕ ᑲᑎᒪᔨᖏᓐᓂᑦ, ᑎᓯᐱᕆ 6, 2018 

 

ᕼᐋᒻᓚᑦᑯᑦ ᑎᑎᕋᖅᑎᐊ: ᓄᑖᖅ ᐊᐅᓚᐅᑎᖃᕐᕕᒃ ᐊᑭᖄᓕᖅᐸ? 

 

ᐆᒻᒪᖅᑯᑎᓕᕆᔨᒃᑯᑦ: ᐋᒃᑲ, ᓴᓇᔭᐅᓚᐅᕐᓗᓂ ᑭᓯᐊᓂ ᐊᐅᓚᑎᑕᐅᓗᓂᓗ, ᓲᕐᓗ ᐊᑐᕐᑕᐅᓗᓂ 

ᐊᑑᑎᖃᕐᓗᓂᓗ. 

 

ᑲᑎᒪᔨ 1: ᐅᑯᐊ ᓄᑖᑦ ᐊᑮᑦ ᓄᓇᕗᓕᒫᒦᓕᙱᒻᒪᑕ ᓂᐅᕕᖅᐸᒃᑐᓄᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᐱᖓᓱᐃᓕᖓᔪᓂᑦ ᐊᑐᒐᒃᓴᖅᑕᓕᒃ ᐃᓱᒪᒃᓴᖅᓯᐅᕈᑎᒋᓯᒪᔭᕗᑦ ᐊᑭᒃᓴᓄᑦ: 

a.  ᖃᓄᐃᓕᖓᓕᕐᓂᖏᑦ. ᐊᑭᑦᑐᕆᐊᕐᓗᒋᑦ ᓄᓇᓕᖕᓂᑦ ᐊᑭᒋᔭᐅᔪᑦ ᐳᓴᓐᑎᑎᒍᑦ 

ᐃᓚᒋᐊᖅᑐᓄᑦ ᑮᓇᐅᔭᓕᐅᕈᑎᒋᔭᕆᐊᖃᖅᑕᑦᑎᓐᓂᑦ. ᑕᐃᒪᐃᑉᐸᒃᑐᑐᖃᐃᑦ 

ᐅᑎᕐᑎᑦᑎᓇᓱᒃᖢᑎᒃ ᐊᑭᑦᑐᕆᐊᖅᑐᓂᑦ. (ᐊᔾᔨᒌᙱᑦᑐᑦ ᓄᓇᓖᑦ ᐊᑭᖏᑦ 

ᓴᖅᑭᑕᐅᓚᐅᖅᓯᒪᔪᑦ ᓄᓇᑦᑎᐊᑉ ᐆᒻᒪᖅᑯᑎᓕᕆᔨᒃᑯᖏᓐᓃᑎᓪᓗᒋᑦ.) 

b. ᐊᔾᔨᒌᒃᔫᒥᔪᒧᑦ ᐊᑭᓕᐅᖅᑕᐅᓗᑎᒃ ᐊᔾᔨᒌᙱᓐᓇᐅᖁᓪᓗᒋᑦ ᓄᓇᕗᒻᒥᑦ ᓄᓇᓕᖕᓂᑦ. 

ᐃᓚᖏᑦ ᓄᓇᓖᑦ ᐊᑭᑦᑐᕆᐊᕈᔾᔨᓂᐊᖅᑐᑦ ᐃᓚᖏᓪᓗ ᐊᑭᑭᒡᓕᒋᐅᕈᔾᔨᓗᑎᒃ.  

c. ᐊᑐᕐᓗᑎᒃ ᓄᓇᓖᑦ ᐊᑭᖏᓐᓂᑦ ᐊᑭᖓ ᐱᔨᑦᑎᕋᖕᓂᖕᒧᑦ ᓄᓇᓕᓕᒫᓂᑦ 

ᐅᑎᕐᑎᑕᐅᓗᑎᒃ ᐊᑭᓕᕐᓱᐃᕙᒃᑐᓄᑦ ᓄᓇᓕᖕᓄᑦ. 

ᑐᒃᓯᕋᖅᑐᒍᑦ ᐊᓯᖅᑰᑎ B ᐊᒥᓱᓂ ᑎᑭᐅᑎᓇᔭᖅᑐᖅ ᓇᓗᓇᐃᔭᖅᓯᒪᔪᓂᑦ ᐅᓂᒃᑳᑦᑎᓐᓂᑦ. 

 

ᑲᑎᒪᔨ 1: ᐊᑭᖏᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᑦ ᐊᓯᔾᔨᕋᔭᖅᐸᑦᔭ? ᐱᓗᐊᖅᑐᒥᑦ, 

6−ᓴᓐᔅ/ᑭᓗᐅᐊᑦ ᐃᑲᕐᕋᒧᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᐊᑭᖏᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᓄᑦ ᐊᔾᔨᒋᔭᖓᑦ 

ᐃᒡᓗᖁᑎᖃᖅᑐᓄᑦ ᑭᓯᐊᓂᓕ ᓄᓇᕗᑦ ᒐᕙᒪᒃᑯᖏᑦ ᐊᑭᑭᒡᓕᒋᐊᖅᓯᖃᑦᑕᖅᐳᑦ ᑖᒃᑯᓄᖓ 

ᐊᑭᓕᕐᓱᐃᔨᓄᑦ ᑕᐃᒪᐃᒻᒪᑦ ᐊᑭᓖᕙᒃᐳᑦ 6−ᓴᓐᔅᒥᑦ. ᐊᑭᑭᒡᓕᒋᐊᕈᑎᓄᑦ ᐱᓕᕆᐊᑦ 

ᐋᖅᑭᒃᓱᖅᑕᐅᔪᑑᓲᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓯᓚᑖᓂᓪᓗ ᕿᒥᕐᕈᔭᒃᓴᐅᓇᑎᒃ ᐊᑖᓃᓐᓇᑎᒡᓗ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᑦᑕ ᐱᔪᓐᓇᖕᓂᖏᓐᓄᑦ ᕿᒥᕐᕈᔭᕆᐊᒃᓴᖅ. (RS 

ᐅᖃᐅᓯᒃᓴᑦ: ᐅᓇ ᐅᖃᑦᑎᐊᖅᓯᒪᔪᖅ? 

 

ᑲᑎᒪᔨ 2: ᐃᓱᒪᓚᐅᖅᑐᖅ ᖃᓄᐃᒻᒪ ᐃᒡᓗᖃᖅᑐᓄᑦ ᐊᑮᑦ ᖁᕝᕙᕆᐊᓚᐅᖕᒪᖔᖏᑦ ᓴᓇᕝᕕᐅᔪᓄᑦ 

ᐊᑮᑦ ᒥᒃᖠᒋᐊᖅᖢᑎᒃ. 

 

ᐆᒻᒪᖅᑯᑎᓕᕆᔨᒃᑯᑦ: ᑲᔪᓯᒍᑦᑕ ᐊᑕᐅᓯᖕᒥᑦ ᐊᑭᖃᖅᑎᑦᑎᓗᑕ ᓄᓇᕗᒻᒥᑦ, ᐃᖃᓗᖕᒥᐅᑦ ᐊᑭᖏᑦ 

ᐊᑭᑦᑐᕆᐊᕋᔭᖅᑐᑦ, ᑖᒃᑯᐊᓗ ᐊᑭᑭᒡᓕᒋᐊᕈᑕᐅᓲᑦ ᐃᖃᓗᖕᒥᐅᑕᐅᙱᑦᑐᓄᑦ 50 ᐳᓴᓐᑎᐅᕗᖅ 

ᐃᖃᓗᐃᑦ ᐊᑭᖓᓐᓂᑦ, ᐃᖃᓗᖕᒥᐅᖑᙱᑦᑐᑦ ᐊᑭᓕᕐᓱᐃᓲᑦ ᐊᑭᑦᑐᕆᐊᕈᔾᔨᓇᔭᖅᑐᑦ. ᑕᐃᒫᒃ ᑕᒡᕙ 

ᓄᓇᕗᑦ ᒐᕙᒪᒃᑯᖏᑦᑕ ᐊᑭᑭᒡᓕᒋᐊᕈᑎᖏᑦ ᐊᐅᓚᕙᒃᐳᑦ ᑭᓯᐊᓂᓕ ᓄᓇᕗᑦ ᒐᕙᒪᒃᑯᖏᑦᑕ 

ᐃᓱᒪᖅᓲᑎᒋᕚ. 

 

ᑲᑎᒪᔨ 1 ᕼᐋᒻᓚᑦᑯᓪᓗ ᑎᑎᕋᖅᑎᐊ: ᐊᑦᑕᖕᓇᖅᐸ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐲᖅᓯᓇᔭᖕᒪᖔᑦᑕ ᒥᒃᖠᒋᐊᕐᓗᓂᔾᔪᒡᓘᓐᓃᑦ ᐊᑭᖓᓐᓂᑦ ᐊᑭᑭᒡᓕᒋᐊᕈᑎᓄᐊᖅᑕᐅᕙᒃᑐᓄᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᐊᑯᓂᐊᓗᒃ ᐊᑭᑭᒡᓖᒋᐊᖅᑎᑦᑎᖃᑦᑕᖅᓯᒪᔪᑦ ᐊᑭᑐᔪᖁᑎᑦᑎᓐᓂᑦ 

ᐆᒻᒪᖅᑯᑎᓂᑦ ᓄᓇᕗᑦ ᒐᕙᒪᒃᑯᖏᑦ. ᐲᖅᑕᐅᓇᔭᙱᑦᑐᖅ ᐊᓯᔾᔨᖅᑕᐅᓗᐊᔾᔮᕋᓂᓗ ᓄᓇᕗᑦ 

ᒐᕙᒪᒃᑯᖏᓐᓄᑦ ᐅᓗᕆᐊᓇᕋᔭᖕᓂᖓᓂᑦ ᐃᓄᖕᓄᑦ ᓄᓇᕗᒻᒥᐅᓄᑦ. 

 

ᕼᐋᒻᓚᑦᑯᑦ ᑎᑎᕋᖅᑎᐊ: ᑭᓱᓂᒡᓕ ᓂᕆᐅᒍᓐᓇᖅᐱᑕ ᐊᓯᖔᖓᓂᑦ ᐊᑐᒃᑲᓐᓂᒐᒃᓴᐅᔪᒥᑦ 

ᐆᒻᒪᖅᑯᑎᓂᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᑕᒪᖕᒥᒃ ᐊᑐᒃᑲᓐᓂᒐᒃᓴᓖᑦ ᖃᐅᔨᓴᖅᓯᒪᓕᖅᑕᕗᑦ 

ᐊᑲᐃᓪᓕᐅᕈᑎᖃᐅᖅᑐᒻᒪᕇᑦ, ᑐᙵᕕᖃᓗᐊᒨᔪᑦ ᓯᓚᒥᑦ, ᐅᓪᓗᐃᑦ ᓯᕿᓐᓂᖅᐸᒍᓐᓃᖕᓂᖓᓂᑦ, 

ᑮᓇᐅᔭᖅᑐᕋᔭᖕᓂᖓᓂᒡᓗ ᐋᖅᑭᒃᑕᐅᓯᒪᕙᒌᑐᑦ ᐊᑭᓕᕆᐊᒃᓴᖅ ᐊᑯᓂᐅᔪᒧᑦ ᐱᓕᕆᐊᓄᑦ. 

ᐆᒻᒪᖅᑯᑎᓕᕆᔨᒃᑯᑦ ᐊᓕᐊᓇᐃᒍᓱᒃᑐᑦ ᐃᓱᒪᒃᓴᖅᓯᐅᕆᐊᒃᓴᖅ ᐃᓛᒃᑰᖅᑐᓂᑦ ᐆᒻᒪᖅᑯᓯᐅᕈᑎᓂᒃ 

ᑭᓯᐊᓂᓕ ᐊᑭᓕᕐᓱᐃᓇᔭᖅᑐᑦ ᐊᑭᓖᑦᑕᐃᓕᒪᓗᑎᒃ ᐅᖅᓱᐊᓗᖕᒧᑦ ᐊᑐᖅᑕᐅᓇᔭᖅᑐᒧᑦ. 

 

ᑮᓇᐅᔭᖅᑖᕋᓱᖕᓂᖅ ᐱᓕᕆᐊᓄᑦ ᓲᕐᓗ ᐊᑯᓂᐅᔪᒧᑦ ᐅᑎᕐᑎᒐᓱᒐᔭᖅᑐᒥᑦ 

ᐊᑲᐅᙱᓕᐅᕈᑎᖃᖅᐳᖅ. 

 

ᑲᑎᒪᔨ 1: ᓈᒻᒪᒍᓱᒐᓂ ᐅᖃᖅᑐᖅ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐊᑭᑭᑦᑐᓂᑦ 

ᑮᓇᐅᔭᖅᑖᖅᑎᑕᐅᖃᑦᑕᓪᓗᐊᖕᓂᖏᓐᓂᑦ ᐊᑐᒃᑲᓐᓂᒐᒃᓴᐅᔪᓂᑦ ᐆᒻᒪᖅᑯᑎᓄᑦ ᐱᓕᕆᐊᓂᑦ 

ᕼᐋᒻᓚᑦᑯᑦ ᐊᔪᙱᒻᒪᑕ. 

 

ᐆᒻᒪᖅᑯᑎᓕᕆᔨᒃᑯᑦ: ᓄᓇᕗᑦ ᒐᕙᒪᒃᑯᖏᑦᑕ ᐊᑭᓕᒃᓴᖏᑦᑕ ᐃᓱᐊ ᐊᔪᖅᑎᑦᑎᕗᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ ᑕᐃᒪᐃᓕᐅᕆᐊᒃᓴᖅ. 

 

ᑲᑎᒪᔨ 1: ᕼᐋᒻᓚᑦᑯᖅᑲᐃ ᐊᑐᓪᓗᐊᖅᐳᑦ ᑮᓇᐅᔭᒥᓂᒃ ᐊᑐᒃᑲᓐᓂᒐᒃᓴᓄᑦ ᐆᒻᒪᖅᑯᑎᓕᕆᓂᖕᒧᑦ 

ᐱᓕᕆᐊᓄᑦ. ᐃᓱᒪᖕᒪᑦ ᐊᑭᑭᒡᓕᒋᐊᕈᑎᑖᖏᓐᓇᖃᑦᑕᖅᐸᑕ ᓄᓇᕗᑦ ᒐᕙᒪᒃᑯᖏᓐᓂᑦ 

ᑲᔪᓰᓐᓇᔾᔮᙱᒻᒪᑦ ᑕᐃᒪᐃᒻᒪᑦ ᐃᒻᒥᒃᑯᑦ ᒪᑭᑕᔪᓐᓇᕐᓯᒋᐊᒃᑲᓐᓂᕆᐊᓖᑦ.  

ᐆᒻᒪᖅᑯᑎᓕᕆᔨᒃᑯᑦ: ᑐᙵᓱᒃᑎᓐᓇᔭᖅᑕᕗᑦ ᐱᓕᕆᐊᒃᓴᐃᑦ ᑭᓯᐊᓂ ᓈᒻᒪᑦᑎᐊᖅᑐᒧᑦ 

ᐊᖏᕈᑎᖃᕆᐊᖃᖅᑐᒍᑦ ᐱᓕᕆᔨᒃᓴᒥᑦ ᓴᐳᑎᖁᓪᓗᑎᒍᑦ ᐊᐅᓚᓐᓂᕗᑦ ᒫᓐᓇ. 

 

ᑲᑎᒪᔨ 3: ᐊᐱᖅᑯᑎᖃᖅᑐᑦ ᐊᒃᑐᐃᓂᕆᓇᔭᖅᑕᖓᓂ ᐸᐅᒃᓴᐅᑉ ᑖᒃᓯᒃᓴᖓᓂᒃ. 

 

ᐆᒻᒪᖅᑯᑎᓕᕆᔨᒃᑯᑦ: ᑕᒪᓐᓇ ᐅᖃᐅᓯᐅᓂᐊᖅᑐᖅ ᓄᓇᕗᑦ ᒐᕙᒪᒃᑯᖏᓐᓂᑦ ᒐᕙᒪᑐᖃᖅᑯᓐᓂᓪᓗ. 

ᓯᕗᓪᓕᖕᒥᑦ, ᓄᓇᕗᒻᒧᑦ ᐊᑐᓕᖅᑎᑕᐅᒃᐸᑦ, ᐊᑭᖃᕋᔭᖅᑐᖅ $10/ᑕᓐ ᐳᔪᕐᓘᑉ ᐃᓯᕐᓗᐊᓂᑦ. 

ᑕᐃᒪᓕ ᐱᔭᕆᐊᖃᓕᕋᔭᖅᖢᑕ $1.5 ᒥᓕᐊᓐᓂᒃ ᐊᑭᓕᕐᓱᐃᔨᖁᑎᑦᑎᓐᓂᑦ, ᒪᓕᒃᓗᒋᑦ ᐊᐅᓚᑕᕗᑦ 

150KT−ᒥᑦ ᐃᓯᐊᕿᖃᑦᑕᖕᒪᑦ ᐳᔪᕐᓗᖕᒥᑦ. (RGL ᐅᖃᐅᓯᒃᓴᖅ: ᖁᕝᕙᖕᓂᐊᖅᑐᖅ $7.5 ᒥᓕᐊᓐᒧᑦ 

ᑖᒃᓯᑦ ᐊᑭᑦᑐᕆᐊᖅᐸᑕ ᐱᓕᕆᐊᒃᓴᐅᑉ ᖁᑦᑎᖕᓂᖓᓄᑦ $50/ᑕᓐ ᐳᔪᕐᓘᑉ ᐃᓯᕐᓗᐊᓂᑦ. 

 

ᒪᐃᔭ: ᑲᑎᒪᓂᖅ ᒪᑐᔭᖅ ᐃᑲᔪᖅᑐᐃᓪᓗᓂ ᐊᔾᔨᒌᒃᔫᒥᔪᓂᑦ ᓄᓇᕗᒻᒥᑦ ᐊᑭᖃᖁᓪᓗᒋᑦ.  

ᑎᓯᐱᕆ 7, 2017, ᐃᖃᓗᒃᑑᑦᑎᐊᖅ, 10 ᐅᐸᒃᑐᑦ 

 

ᐃᓚᐅᔪᑦ: ᓇᖕᒥᓂᖃᖅᑎᐅᓪᓗᖓ ᐃᒡᓗᖃᖅᑎᐅᓪᓗᖓᓗ, ᐱᓕᕆᐊᒃᓴᖃᖅᐸ ᓂᐅᕕᖅᐸᒃᑐᓂ 

ᓂᐅᕕᖃᑦᑕᖁᔭᐅᓗᑎᒃ ᐆᒻᒪᖅᑯᑎᑐᓗᐊᙱᑦᑐᓂᑦ ᑲᑉᐳᑎᓲᓂᑦ, ᓲᕐᓗ ᐃᑯᒪᑦ (LED), ᓄᑖᑦ ᐃᒐᓛᑦ, 

ᓄᑖᙳᖅᑎᕆᓃᑦ, ᑭᐊᒃᓴᐅᑎᑦ ᐱᐅᓯᒋᐊᖅᑕᐅᓲᑦ ᐊᑭᑭᒡᓕᒋᐊᖅᑕᐅᕙᒃᖢᑎᒡᓗ ᖃᓪᓗᓈᑦ 

ᓄᓇᖓᓐᓂᑦ. 

 

ᐆᒻᒪᖅᑯᑎᓕᕆᔨᒃᑯᑦ: ᐆᒻᒪᖅᑯᑎᓕᕆᔨᒃᑯᑦ ᐅᖃᖃᑎᒌᖕᓂᖃᓕᖅᑐᑦ ᓄᓇᕗᒻᒥᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᐊᓂᒡᕝᓗ ᖃᐅᔨᓇᓱᒃᖢᑎᒃ 

ᐱᕕᒃᓴᓂᑦ ᐆᒻᒪᖅᑯᑎᓂᒡᓗ ᐅᔾᔨᖅᓱᖅᐹᓪᓕᖅᑎᑦᑎᓂᖕᓂᑦ. ᑭᓯᐊᓂᓕ, ᒫᓐᓇ 

ᐅᖃᖃᑎᒌᖕᓂᖕᒦᑦᑐᒍᑦ. ᐅᑕᖅᑭᒋᓪᓗᑕ ᒥᓂᔅᑕᐅᑎᓂᑦ ᐊᖏᖅᑕᐅᓂᒃᓴᖏᓐᓂ 

ᖃᐅᔨᓴᐅᑎᙳᐊᒃᑰᕈᑎᒃᓴᒥᑦ. ᓯᕗᓂᖓᓂᑦ, ᐆᒻᒪᖅᑯᑎᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᖃᑦᑕᓛᖅᑐᑦ 

ᐃᓛᒃᑯᑦ ᐆᒻᒪᖅᑯᓯᐅᕈᑎᓂᑦ.  

 

ᐃᓚᐅᔪᑦ: ᓇᖕᒥᓂᖃᖅᑎᐅᓪᓗᑕ, ᐆᒻᒪᖅᑯᑎᑐᓗᐊᙱᑦᑐᓅᕆᐊᖃᕋᑦᑕ ᒫᓐᓇ 

ᐱᓇᔪᐃᓐᓇᖃᑦᑕᖕᓂᐊᕐᓗᑕ ᑲᔪᓯᑦᑎᐊᖏᓐᓇᕈᓐᓇᖁᓪᓗᑕᓗ. ᑭᓯᐊᓂ, ᐊᑑᑎᖃᑦᑎᐊᕋᔭᖅᑐᖅ 

ᐊᔭᐅᖅᑐᐃᔾᔪᑎᓄᑦ ᐱᓕᕆᐊᒃᓴᓂᑦ ᐃᑲᔪᖅᑐᐃᔾᔪᑎᒃᓴᓂ ᐊᑭᓂᑦ ᐊᑐᐃᓐᓇᖅᑕᖃᖅᐸᑦ. ᐅᖃᐅᓯᐅᔪᑦ 

ᐆᒻᒪᖅᑯᑎᓕᕆᔨᒃᑯᑦ ᐅᖃᐅᓯᕆᔭᖏᑦ ᐆᒻᒪᕈᓐᓇᖅᑰᔨᙱᑦᑐᑦ. ᐅᖃᐅᓯᐅᖃᑦᑕᖅᓯᒪᔪᒻᒪᕇᑦ ᐊᕐᕌᒍᓄᑦ 

20−ᓄᑦ ᓄᓇᑦᑎᐊ ᒐᕙᒪᒃᑯᖏᑦ ᑭᖑᕝᕕᕈᓐᓇᖅᑐᓄᑦ ᓄᓇᒥᙶᖅᑐᓂᑦ 

ᑎᑎᕋᕐᕕᖃᓚᐅᕐᓯᒪᑎᓪᓗᒋᑦ ᒫᓂ. ᒫᓐᓇ ᑕᐃᒪᐃᑦᑐᒥᑦ ᐱᓕᕆᐊᒃᓴᖃᕆᐊᖃᖅᑐᒍᑦ. 

ᐱᓕᕆᔭᕆᐊᓕᑦᑎᓐᓂᑦ ᐱᓕᕆᔪᒍᑦ ᑕᐃᒪᐃᑦᑕᕆᐊᖃᕋᑦᑕ ᐊᐅᓚᓐᓂᐊᕐᓗᑎᒍᑦ ᐊᑭᕗᑦ 

ᒥᒃᖠᒋᐊᕈᓐᓇᙱᑕᑦᑎᓐᓂᒡᓗ, ᐊᓯᖏᓐᓄᐊᖅᑕᐅᓕᖅᖢᑎᒡᓗ ᐊᑭᑐᓂᕐᓴᒃᑯᑦ ᐊᑐᕐᑐᐊᕈᑎᒥᑦ. 

ᖃᖓᓕ ᖃᓄᐃᓕᐅᖅᑐᖃᓛᖕᒪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐆᒻᒪᖅᑯᑎᓕᕆᔨᒃᑯᓪᓘᓐᓃᑦ. 

 

ᐃᓚᐅᔪᑦ: ᐆᒻᒪᖅᑯᓯᖅᓱᐃᔪᓐᓇᖅᐱᓯ ᐅᖓᓯᒃᑐᓄᑦ ᐃᒡᓗᕋᓛᓄᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᑕᐃᒪᐃᓐᓇᔭᙱᑦᑐᖅ ᓯᐊᒻᒪᖅᑎᕈᑏᑦ ᓄᖅᑲᖅᑕᓕᕋᔭᖕᒪᑕ, 

ᐊᒃᑐᐃᓂᖃᓕᕐᓗᓂ ᐱᔨᑦᑎᕋᐅᑎᓂᑦ ᓄᓇᓕᖕᓄᑦ. 

    

ᐃᓚᐅᔪᖅ: ᐱᕙᒌᔭᐅᑎᖃᖅᐱᓯ ᓄᑖᒥᑦ ᐊᐅᓚᐅᑎᖃᕐᕕᖕᒥᑦ ᐃᖃᓗᒃᑑᑦᑎᐊᓄᑦ ᓅᑕᐅᓗᓂ 

ᐊᐅᓚᐅᑎᖃᕐᕕᒃ ᓂᐱᖃᙱᓐᓂᕐᓴᐅᓕᕐᓗᓂᓗ ᓄᓇᓕᖕᓅ? 

 

ᐆᒻᒪᖅᑯᑎᓕᕆᔨᒃᑯᑦ: ᐃᖃᓗᒃᑑᑦᑎᐊᖅ ᐊᑕᐅᓯᐅᔪᖅ 11−ᓂᑦ ᓄᓇᓕᖕᓂᑦ ᐊᐅᓚᐅᑎᖃᕐᕕᐊᓂᑦ 

ᐊᓯᔾᔨᖅᑕᐅᔭᕆᐊᖃᖕᓂᐊᖅᑐᖅ. ᓯᕗᓪᓕᐅᔾᔭᓕᐅᖅᑐᒍᑦ ᐱᔭᕆᐊᖃᓛᑎᒍᑦ. ᐃᖃᓗᒃᑑᑦᑎᐊᓂᑦ 

ᐊᐅᓚᐅᑎᖃᕐᕕᒃ ᐊᓯᔾᔨᖅᑕᐅᓛᓕᖅᐸᑦ, ᓅᑕᐅᓛᖅᑐᑦ ᖃᑦᑕᐅᔭᐅᓯᖃᕐᕕᖕᓄᑦ ᑕᐃᓐᓇ ᒫᓐᓇ 

ᐃᓂᖓ ᓈᒻᒪᙱᒻᒪᑦ ᐊᓯᔾᔨᖅᑕᐅᓂᐊᖅᑐᒧᑦ. ᓄᓇᓖᑦ ᖃᐅᔨᓯᒪᓕᖕᒥᔪᑦ ᓄᑖᖑᓂᕐᓴᑦ 

ᐊᐅᓚᐅᑎᖃᕐᕖᑦ ᓂᐱᑭᓐᓂᕐᓴᐅᓂᖏᓐᓂᑦ. 

 

ᔮᓄᐊᕆ 9, 2018, ᒥᑦᑎᒪᑕᓕᒃ 17 ᐅᐸᒃᑐᑦ 

 

ᐃᓚᐅᔪᑦ: 

ᐊᔾᔨᒌᓕᖅᐸᑕ ᐊᑮᑦ ᓄᓇᕗᒻᒥᑦ ᐊᒃᑐᐃᓛᖅᐸᑦ ᑭᒃᑯᓕᒫᓂ ᐃᓚᐅᓪᓗᑎᒃ ᐃᓐᓇᐃᑦ ᐊᓯᖏᓪᓗ 

ᐃᑲᔫᓯᐊᖃᑦᑕᖅᑐᑦ ᐃᓄᓕᕆᔨᒃᑯᓐᓂᑦ? ᐄᖑᒃᐸᑦ, ᐃᓚᒋᐊᖕᓂᐊᖅᐸᑦ ᐊᑭᑭᒡᓕᒋᐊᕈᑎᖏᑦ? 

ᐋᒃᑲᐅᒃᐸᒃ, ᐊᖏᖃᑎᒋᙱᑕᕋ.  

 

ᐆᒻᒪᖅᑯᑎᓕᕆᔨᒃᑯᑦ: ᐊᐱᖅᑯᑎᑦᑎᐊᕙᒃ, ᐊᑭᑭᒡᓕᒋᐊᕈᑏᑦ ᐋᖅᑭᒃᑕᐅᓲᑦ ᓄᓇᕗᑦ ᒐᕙᒪᒃᑯᖏᓐᓄᑦ, 

ᐅᕙᑦᑎᒎᙱᑦᑐᖅ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᓅᙱᑦᑐᕐᓘᓐᓃᑦ, 

ᑭᓯᐊᓂᑦᑕᐅᖅ ᑐᓴᕈᒪᔪᒍ ᑕᒪᑐᒥᖓ ᓴᖅᑭᓛᕋᑦᑎᒍᑦ ᒐᕙᒪᒃᑯᓐᓄᑦ.  

ᐅᖃᕈᓐᓇᙱᑦᑐᒍᑦ ᑭᓯᐊᓂᓕ ᐅᖃᕈᓐᓇᖅᑐᒍᑦ ᑖᒃᑯᐊ ᒐᕙᒪᒃᑯᑦ ᑕᒪᑐᒥᖓ ᕿᒥᕐᕈᓲᖑᖕᒪᑕ 

ᐅᔾᔨᕈᓱᒃᖢᑎᒡᓗ ᐃᓄᐃᑦ ᐊᒃᓱᕉᑎᒋᕙᒃᑕᖏᓐᓂᑦ.  

 

ᐃᓚᐅᔪᑦ: 

ᐱᓕᕆᓚᐅᖅᓯᒪᔪᑦ ᐊᑭᖓᓂᑦ ᑲᑎᒪᔩᑦ ᖃᖓᐅᓕᖅᑐᖅ, ᐃᖅᑲᐅᒪᙱᑦᑐᖓ 

ᑭᓱᓪᓚᕆᐅᓚᐅᖕᒪᖔᖏᑦ ᑐᓴᕈᒪᒃᑲᓐᓂᖅᑐᖓᓕ ᐱᓕᕆᐊᖑᓂᖏᓐᓂᑦ ᓄᓇᑦᑎᐊᑉ 

ᒐᕙᒪᒃᑯᖏᓐᓃᑎᓪᓗᒋᑦ, ᐊᔾᔨᒌᓕᖅᑎᑦᑎᔪᒪᑎᓪᓗᓯ ᐊᑭᖓᓂᑦ. ᖃᓄᐃᒻᒪᑦ ᐊᑯᓂᐊᓘᖅᐸ ᑕᒪᓐᓇ?  

ᑕᑯᔪᒪᙱᑦᑐᖓ ᐊᔾᔨᒌᓕᖅᑎᓯᒪᔪᓂᑦ ᐊᑭᓂᑦ ᓄᓇᓖᑦ ᐊᔾᔨᒌᙱᒻᒪᑕ ᖃᓄᑎᒋ 

ᖃᐅᒪᕙᖕᓂᖏᓐᓂᑦ ᓂᒡᓚᓱᒃᐸᖕᓂᖏᓐᓂᓪᓗ.  

 

ᐃᑯᒪᑦ ᐊᑐᖅᑕᐅᓂᕐᓴᐅᓲᑦ ᒥᑦᑎᒪᑕᓕᖕᒥᑦ ᑕᒪᓐᓇᓗ ᐃᓱᒪᒋᔭᐅᓗᐊᖅᓯᒪᖅᑰᙱᖦᖢᓂ. 

ᐊᔾᔨᒌᓕᖅᑎᑕᐅᓂᐊᖅᐸᑕ ᒪᓐᓇ ᐃᓱᒪᒋᔭᐅᔭᕆᐊᓕᒃ.  

ᖃᓄᕐᓕ ᐃᓐᓇᖕᓄᑦ ᐊᒃᑐᐃᓂᐊᖕᒪᑦ ᓇᖕᒥᓂᕐᓗ ᐃᒡᓗᖁᑎᓕᖕᓂᑦ? ᒪᓐᓇ ᑲᔪᓯᓂᐊᖅᐸᑦ 

ᐃᓱᒪᒋᔭᕆᐊᖃᖕᒥᔭᕗᑦ ᐊᔾᔨᒌᙱᑦᑐᑦ ᓄᓇᓖᑦ. ᐃᕐᓂᕋ ᐃᖅᑲᓇᐃᔭᖕᒪᑦ ᐃᖃᓗᐃᑦ 

ᐊᐅᓚᐅᑎᖃᕐᕕᐊᓂᑦ, ᖃᐅᔨᒪᔪᖓ ᖃᓄᑎᒋ ᐊᑭᑐᖕᒪᖔᑦ ᓄᑖᓂᒡᓗ 

ᐱᖁᑎᑖᖏᓐᓇᐅᔭᕆᐊᖃᖅᖢᑎᒃ.  

ᖃᓄᕐᓕ ᑕᒡᕙ ᐆᒻᒪᖅᑯᑎᑐᓗᐊᙱᑦᑐᓕᕈᑎᒃ, ᖃᓄᕐ ᐅᕙᑦᑎᓐᓂᑦ ᐊᒃᑐᐃᓇᔭᖅᐸ? 

ᐊᐅᓚᐅᑎᖃᕐᕕᖕᒦᑉᐸ ᓯᕿᓂᖕᒧᓪᓘᓐᓃᑦ ᐆᒻᒪᖅᑯᑎᖃᕆᐊᖃᖅᐱᑕ ᐊᓄᕆᑦᑎᐅᑎᓂᒡᓗ.  

ᐊᓄᕆᑦᑎᐅᑎᖃᑕᓚᐅᖅᓯᒪᒐᓗᐊᖕᒪᑕ ᐊᕐᕌᒍᒐᓴᐅᓕᖅᑐᓂᑦ, 60−ᖃᐃ; ᑕᒪᒃᑯᓂᖓᖃᐃᑦ 

ᕿᒥᕐᕈᓪᓗᐊᓕᖅᐱᑕ ᓯᕗᓂᒃᓴᑦᑎᓐᓄᑦ. ᑭᓱᑦ ᐱᐅᓛᖑᖕᒪᖔᖏᑦ ᐃᓱᒪᒋᓗᐊᕌᓗᙱᓪᓗᒋᑦ 

ᐊᐅᓚᐅᑎᑦ. ᑭᓱᓪᓕ ᐊᑐᐃᓐᓇᕈᖅᑕᐅᔪᓐᓇᖅᐸᑦ ᐃᑲᔪᖅᑐᐃᓗᑎᒃ ᓄᓇᓕᖕᓂᑦ ᑕᒪᒃᑯᐊ 

ᐊᑐᓕᖕᓂᕈᑦᑎᒍᑦ? ᐊᑭᑐᖕᒪᑦ ᒫᓂ, ᓂᖀᑦ, ᑭᓱᓕᒫᑦ, ᑕᒪᒃᑯᐊᓕᒫᑦ ᐃᓱᒪᒋᔭᕆᐊᖃᖅᑕᕗᑦ.  

ᐃᓱᒪᒋᖃᑦᑕᕐᓗᒋᑦ ᓄᓇᓖᑦ ᐊᔾᔨᒋᔭᐅᙱᑦᑐᑦ ᑖᖕᓂᒃᑯᑦ ᓂᒡᓚᓱᖕᓂᒃᑯᓪᓗ.  

 

ᐆᒻᒪᖅᑯᑎᓕᕆᔨᒃᑯᑦ: ᓄᓇᓕᖕᓅᖓᔪᓄᑦ ᐊᑮᑦ ᐱᔭᐅᓚᐅᖅᓯᒪᔪᑦ ᓄᓇᑦᑎᐊᒥᑦ, ᒫᓐᓇᓕ 

ᐊᕕᒃᑐᖅᓯᒪᔪᓂᑦ ᐊᑭᖃᓕᖅᑐᐃᑦ ᐊᔾᔨᒌᙱᑦᑐᓂᑦ ᐆᒻᒪᖅᑯᑎᖃᖕᓂᖏᑦ ᑕᐃᒃᑯᐊ ᐊᕕᒃᑐᖅᓯᒪᔪᑦ.  

 

ᐆᒻᒪᖅᑯᓯᓕᕆᔾᔪᑎᓂᑦ ᐱᓕᕆᖃᑎᖃᖅᑐᒍᑦ ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᓐᓂᑦ 

ᐆᒻᒪᖅᑯᑎᓕᕆᔨᒃᑯᓪᓗ ᑎᑎᕋᕐᕕᐊᓂᑦ.  

 

ᐊᓯᖓᒍᑦ ᐆᒻᒪᖅᑯᑎᓕᕆᓂᖕᓄᑦ ᐱᕙᒌᔭᐃᔾᔪᑎᓕᕆᔪᒍᑦ ᐱᐊᓂᓪᓗᐊᖅᑐᖅ ᐊᕐᕌᒍᒥᑦ ᓇᑉᐸᖓᓂᒡᓗ 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᑎᒎᕆᐊᖃᓛᖅᖢᓂᓗ, ᐊᑐᕐᓂᐊᕐᓗᑎᒃ 

ᓯᕿᓂᖕᒧᑦ ᐊᓄᕆᒧᓪᓗ ᑭᓯᓂᑦᑕᐅᖅ ᐅᖅᓱᐊᓗᖕᒨᖅᑐᓄᑦ ᐊᐅᓚᐅᑎᖃᕐᕕᖃᐃᓐᓇᐅᔭᖕᓂᐊᖅᑐᒍᑦ 

ᑕᒪᒃᑯᐊ ᐊᓯᖅᑯᕝᕕᒃᓴᐃᑦ ᐊᑐᐃᓐᓇᐅᖏᓐᓇᖅᐸᙱᒻᒪᑕ.  

 

ᐃᓱᒪᒋᔭᕗᓪᓕ ᐊᖏᖅᑕᐅᓛᖅᑐᖅ ᐱᓇᓱᐊᕈᓯᖕᒥᑦ ᐅᖓᑖᓂᓪᓘᓐᓃᑦ ᓇᖕᒥᓂᖅ 

ᐊᐅᓚᔪᓐᓇᐅᑎᓕᕆᓂᖅ ᓇᖕᒥᓂᖅ ᐃᒡᓗᖃᖅᑏᑦ ᐃᓕᓯᔪᓐᓇᖕᓂᐊᕐᓗᑎᒃ ᐊᓯᖏᓐᓂᑦ 

ᐆᒻᒪᖅᑯᑎᖃᐅᑎᓂ ᑐᙵᕕᖃᓗᐊᖁᓇᒋᑦ ᐅᖅᓱᐊᓗᖕᒥᑦ.  

 

ᐃᓚᐅᔪᑦ: ᐊᑭᓕᒐᒃᓴᐃᑦ ᐊᔾᔨᒌᒃᐸᙱᑦᑐᑦ ᑎᑭᑉᐸᖕᓂᖏᑦ ᐊᑭᓕᒃᓴᓂᒃᑕᐅᓕᖅᐸᒃᖢᑕ ᑭᖑᕙᐅᑎᒥᑦ. 

ᐊᑕᐅᓯᐊᖅᖢᑕ ᓇᑲᑕᐅᓚᐅᖅᓯᒪᒻᒪᕆᒃᑐᒍᑦ. ᐊᑭᑭᒡᓕᒋᐊᖅᑕᐅᔪᓐᓇᖅᐸ ᐊᑭᖓ?  

 

ᐆᒻᒪᖅᑯᑎᓕᕆᔨᒃᑯᑦ: ᐅᖃᖃᑎᒋᔪᓐᓇᖅᑕᑦᑎᒋᑦ ᑲᑎᒫᓂᒃᐸᑕ ᐊᑭᓕᒐᒃᓴᖅᑖᕆᕙᒃᑕᒥᑦ ᒥᒃᓵᓄᑦ. 

ᐊᑭᑭᒡᓕᒋᐊᕆᓂᖅᓕ, ᐅᑎᕐᑎᑦᑕᕆᐊᖃᕋᑦᑎᒍᑦ ᐊᑭᓕᐅᑎᕗᑦ ᐊᑮᑦ ᐊᑭᑦᑐᕆᐊᕌᖓᑕ; 

ᐊᑭᑦᑐᕆᐊᕆᐊᖃᖃᑦᑕᕆᕙᕗᑦᑕᐅᖅ ᐊᑭᕗᑦ.  

ᐊᑭᓕᒐᒃᓴᖅᑖᖅᓴᕋᐃᖅᑰᔨᓐᓇᖅᑐᖅ ᑭᓯᐊᓂᓕ ᐊᐅᓪᓚᖅᑎᑕᐅᖏᓐᓇᓲᑦ ᐊᑕᐅᓯᑦᑕᐃᓐᓇᒃᑯᑦ 

ᑕᖅᑭᑕᒫᑦ. (ᓈᑎᐊ ᐃᓱᒪᔪᖅ:  ᐊᑲᐅᙱᓕᐅᕈᑎᖃᖕᒪᖅᑲᐃ ᑎᑎᖅᑲᒃᑯᕕᐊ ᒥᑦᑎᒪᑕᓕᖕᒥᑦ, 

ᐊᑯᓂᐅᓂᕐᓴᐅᓲᖅ?) 

 

ᐃᓚᐅᔪᑦ: ᐆᒻᒪᖅᑯᑎᓕᕆᔨᒃᑯᑦ ᐊᔾᔨᒌᓕᖅᑎᑦᑎᒋᐊᓚᐅᖅᓯᒪᒐᓗᐊᖕᒪᑕ ᐊᕐᕌᒍᑦ ᑎᓴᒪᐅᓕᖅᑐᑦ 

ᓈᒻᒪᒋᔭᐅᓚᐅᖅᓯᒪᙱᒻᒪᑦ ᓄᓇᓕᖕᓂᑦ. ᖃᓄᐃᒻᒪᑦ ᓈᒻᒪᒋᔭᐅᓚᐅᖅᓯᒪᙱᓚᖅ ᑕᐃᒃᓱᒪᓂ, ᑭᓱᒥᑦ 

ᐱᔾᔪᑎᖃᓚᐅᖕᒪᑕ?  

ᖃᓄᕐᓕ ᐃᓱᒪᓪᓗᑎᑦ ᒫᓐᓇ ᑲᔪᓯᓂᐊᖕᒪᑦ? ᖃᓄᐃᓕᐅᕐᓯᒪᒐᔅᓯ ᐊᔾᔨᒋᙱᑖᓂᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᐊᔾᔨᒌᙱᑦᑑᑎᓂᑦ ᐊᑭᓂᑦ ᕿᒥᕐᕈᖁᔭᐅᓚᐅᕋᑦ, ᑕᐃᒪᐃᓚᐅᖅᐳᒍᑦ. ᐱᖓᓱᓂᑦ 

ᕿᒥᕐᕈᓚᐅᖅᑐᑦ: ᓯᕗᓪᓕᖕᒥᑦ, ᐊᑭᖏᑦ ᑕᐃᒪᐃᑎᑐᐃᓐᓇᕐᓗᒋᑦ ᐳᓴᓐᑎᒥᑦ ᐊᑭᑦᑐᕆᐊᖅᐸᒡᓗᓂ 

ᓄᓇᕗᓕᒫᒥᑦ, ᐊᐃᑉᐸᖓᓂᑦ, ᐊᑐᕐᓗᑎᒃ ᓄᓇᓕᖕᓅᖓᔪᓂᑦ ᐊᑭᓂᑦ, ᐱᖓᔪᖓᓐᓂᒡᓗ, 

ᓄᓇᕗᓕᒫᒨᖓᔪᒧᑦ ᐊᑭᖃᓕᕐᓗᑎᒃ. ᐱᖓᔪᖓᓐ ᐱᐅᓛᖑᖅᑰᖅᑐᑦ ᐊᑐᖅᑕᐅᖁᓪᓗᑎᒍᓪᓗ. 

ᖃᐅᔨᒪᙱᑦᑐᖓ ᖃᓄᐃᓐᓂᖕᒪᖔᖏᑦ ᑕᐃᒃᓱᒪᓂ. ᑭᓯᐊᓂᓕ, ᓄᓇᓕᖕᓂᑦ ᑐᓴᕋᓱᖕᓂᐊᖅᑐᒍᑦ 

ᑕᒪᓐᓇ ᐱᓪᓗᒍ. ᓄᓇᕗᑦ ᒐᕙᒪᒃᑯᑦ ᐃᓱᒪᓕᐅᕆᓛᖅᑐᑦ ᓯᕗᒧᐊᒋᐊᖃᓕᖕᒪᖔᑦᑕ ᐊᔾᔨᒌᒃᑐᓄᑦ 

ᐊᑭᓄᑦ. 

 

ᐃᓚᐅᔪᑦ: ᐅᖃᖅᓯᒪᖕᒪᑦ ᒥᑦᑎᒪᑕᓕᒎᖅ ᐊᐃᕆᓕ 2019−ᒥᑦ ᐊᑭᑦᑐᕆᐊᓛᖕᒪᑦ $28-ᓂᑦ 

ᐊᐃᑉᐸᖓᓂᒡᓗ ᐃᓚᒋᐊᕐᓗᓂ $22/ᑕᖅᑭᒧᑦ. ᑐᑭᓯᔭᕋ ᑖᓐᓇ, ᐊᐱᖅᑯᑎᒐᓕ ᓇᐃᓴᐃᑎᑦ 

ᐱᔭᐅᖕᒪᖔᖏᑦ ᓇᑭᑦ? ᐊᔾᔨᒌᓕᖅᐸᑕ, ᑭᓱᒥᑦ ᒪᓕᖦᖢᓯ? ᐊᓯᔾᔨᔾᔮᙱᑉᐸᑦ, ᐊᔾᔨᒌᙱᑦᑐᓂᑦ 

ᐊᑭᓖᑦ, ᖃᓄᕐᓕ ᐊᑭᖃᕋᔭᖅᐸ?  

 

ᐆᒻᒪᖅᑯᑎᓕᕆᔨᒃᑯᑦ: ᐊᑭᑦᑐᕆᐊᖕᓂᖅ ᒪᓕᒃᑐᖅ ᐊᑭᓕᕐᓱᐃᕙᒃᑐᑦ ᐊᑐᕐᖢᑎ 500kWh ᑕᖅᑭᒧᑦ 

ᐊᓯᔾᔨᖕᓂᖓᓄᓪᓗ ᐆᒻᒪᖅᑯᑎᑦ ᐊᑭᖏᑦ ᓴᖅᑭᑕᐅᔪᒪᔪᓄᑦ. 

 

ᐃᓚᐅᔪᑦ: ᐊᒃᓱᕈᖕᓇᖅᑐᖅ ᐅᑭᐅᒃᑯᑦ ᐊᑭᓕᖅᑕᐃᓐᓇᕆᖃᑦᑕᕆᐊᒃᓴᖅ, ᓂᒡᓚᓱᒃᖢᓂ; 

ᐊᑭᓕᒐᒃᓴᖃᕐᔪᐊᖅᖢᑕ ᐅᑭᐅᒃᑯᑦ ᑖᒃᑯᐊᓗ ᐊᑭᓕᒐᒃᓴᐃᑦ ᐊᑕᐅᑦᑎᒃᑯᑦ ᑎᑭᑉᐸᒃᖢᑎᒃ. ᐅᐱᙶᒃᑯᑦ 

ᐊᑭᑭᒡᓕᒋᐊᓲᖅ. ᐃᓱᒪᒋᔭᐅᓯᒪᕙ ᖁᑦᑎᒃᑐᖕᒥᐅᑦ, ᐊᔾᔨᒌᙱᓐᓇᕈᔾᔨᔪᓐᓇᙱᓐᓇᑦᑕ, ᐊᑮᑦ 

ᐋᖅᑭᒋᐊᖅᑕᐅᔪᓐᓇᖅᐸᑦ ᐊᕐᕌᒍᒥᑦ?  

 

ᐆᒻᒪᖅᑯᑎᓕᕆᔨᒃᑯᑦ: ᑕᑯᓇᒍᓐᓇᖅᑐᒍᑦ ᐋᖅᑭᒋᐊᕆᓂᖅ ᐊᑭᓕᒐᒃᓴᓂᑦ ᐊᕐᕌᒍᒥᑦ 

ᐊᒃᓱᕈᖕᓇᖅᑐᖃᓗᐊᖁᓇᒍᑦ ᐅᑭᐅᑦ ᑕᖅᑭᖏᓐᓂᑦ.  

 

ᐃᓚᐅᔪᑦ: ᐊᓕᐊᓇᐃᑦ ᐅᕙᑦᑎᓐᓂᑦ ᐃᓐᓇᖕᓂᑦ ᓈᓚᒋᐊᖅᑐᕋᔅᓯ ᓂᐱᓕᐊᓘᒐᑦᑕ ᓂᕆᐅᒃᖢᖓᓗ 

ᑐᓴᖕᓇᖅᓯᐸᑦ ᓯᕗᓂᑦᑎᓐᓂᑦ, ᐊᑏ ᑎᑮᓐᓇᖃᑦᑕᕆᑦ.  

 

ᐃᓚᐅᔪᑦ: ᐊᐅᔭᒃᑯᑦ ᐃᒪᖃᓲᖑᔪᒍᑦ ᑰᖕᓂᑦ. ᐆᒻᒪᖅᑯᑎᓕᕆᔨᒃᑯᑦ ᐃᓱᒪᒋᔭᖃᖅᓯᒪᔪᑦ ᐃᒪᖕᒨᖅᑐᓂᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᑐᓴᖅᓯᒪᒐᒃᑕ ᐊᓯᖏᓐᓂᑦ ᐊᑭᓕᕐᓱᐃᕙᒃᑐᓂᑦ ᐅᖅᓱᐊᓗᖕᒨᖁᔭᐅᔪᓐᓃᖅᖢᑎᒃ. 

ᐅᓗᐊᓂᑦ ᕿᒥᕐᕈᔪᒍᑦ ᑕᐅᑐᒃᖢᑕᓗ ᐊᓯᐊᒎᕈᑎᒃᓴᓂ ᐊᑭᖏᓐᓂᒡᓗ, ᐃᓚᐅᓪᓗᓂ ᐃᒪᖕᒨᖅᑐᓂᑦ, 

ᐊᔪᖅᓯᓯᒪᙱᓐᓇᑦᑕ ᐅᖅᓱᐊᓗᖕᒧᑦ, ᓄᓇᓕᖕᒥᐅᑦ ᓈᒻᒪᒃᑐᓂᑦ 

ᐆᒻᒪᖅᑯᑎᖃᑦᑎᐊᖅᑎᑦᑕᕆᐊᖃᕋᑦᑎᒍᑦ. ᐱᐊᓂᓚᐅᙱᑕᕗᑦ ᕿᒥᕐᕈᓂᖅᐳᑦ ᐊᓯᖏᓐᓂᑦ 

ᐆᒻᒪᖅᑯᓯᐅᕈᑎᓂᑦ ᕿᒥᕐᕈᔪᒍᑦ ᐅᖅᓱᐊᓗᖕᒧᑦ ᐃᑲᔫᑎᓇᔭᖅᑐᒧᑦ.  

 

ᐃᓚᐅᔪᖅ: ᖁᔭᓕᔪᖓ ᑕᒡᕙᓃᑦᑐᐃᓐᓇᐅᒐᔅᓯ, ᐱᓕᕆᖃᑎᒌᒋᐊᖃᕋᑦᑕ, ᖃᐅᔨᒪᓗᐊᙱᑦᑐᖓ 

ᖃᓪᓗᓈᑉ ᐱᐅᓯᖏᓐᓂᑦ, ᐃᓛᓐᓂᒃᑯᑦ ᐃᓅᓪᓗᑕ ᓂᙵᐅᒪᖅᑰᔨᖃᑦᑕᕋᑦᑕ ᐅᓪᓗᒥ, ᖃᓪᓗᓈᑦ 

ᐱᖁᑎᖏᓐᓅᖕᓂᕐᓴᐅᓪᓗᑕ, ᑕᒪᑦᑕ ᐱᓕᕆᖃᑎᒌᓚᐅᖅᑕ ᑐᙵᓇᖃᑦᑕᐅᑎᔾᔫᒥᓗᑕᓗ. ᐃᓱᒪᒋᒐᒃᑭᑦ 

ᐃᓄᐃᑦ ᓂᖃᐃᓱᖅᐸᒃᑐᑦ, ᐊᑭᓕᕐᓱᐃᓕᒃᑲᓐᓂᕋᔭᖅᐸᑦ? ᐄᖑᒃᐸᑦ, ᐊᐃᑖᖑᒐᓗᐊᖅ ᐊᒃᓱᕈᖕᓇᖕᒪᑕ 

ᐊᖑᒻᒪᑎᔭᕆᐊᒃᓴᖅ. ᐃᑲᔪᖅᑎᒌᒋᐊᖃᕋᑦᑕ. ᐊᑭᔨᕐᒧᐃᕆᐊᖃᔨᕌᖓᒪ, ᐊᑭᓕᕐᓱᐃᖏᓐᓇᐅᔭᖅᑐᖓ; 

ᐊᐃᑦᑖᓘᓇᔭᖕᒪᑦ ᐊᓂᑕᐅᓗᓂ ᐃᒡᓗᒥᑦ. ᐃᒡᓗᖃᕋᒪ ᐊᑭᓕᕐᓱᐃᑦᑎᐊᖃᑦᑕᖅᐳᖓ, 

ᐅᖃᐅᓯᒃᓴᖃᒃᑲᓐᓂᙱᑦᑐᖓ.  

 

ᐆᒻᒪᖅᑯᑎᓕᕆᔨᒃᑯᑦ: ᒐᕙᒪᒃᑯᑦ ᐃᓱᒫᓘᑎᖃᖅᑐᑦ ᐊᒃᑐᖅᑕᐅᕙᒃᑐᓂᑦ ᓄᓇᓕᖕᓂᑦ ᓄᓇᓕᖕᒥᐅᓂᒡᓗ 

ᑕᑯᓇᖕᓂᐊᓕᖅᑐᑦ ᓂᖃᐃᓲᑕᐅᕙᒃᑐᓂᑦ. ᐆᒻᒪᖅᑯᑎᓕᕆᔨᒃᑯᑦ ᐅᖃᐅᓯᖃᓛᖅᑐᑦ ᐃᓱᒫᓘᑕᐅᔪᓂᑦ 

ᓄᓇᕗᑦ ᒐᕙᒪᒃᑯᖏᓐᓄᑦ, ᑭᓯᐊᓂᓕ ᓄᓇᕗᑦ ᒐᕙᒪᒃᑯᖏᑦ ᐃᓱᒪᒃᓴᖅᓯᐅᕈᑎᒋᓛᖅᑕᖏᑦ.  

  



109 

 

ᔮᓄᐊᕆ 9, 2013 ᐃᒡᓗᓕᒃ, 19 ᐅᐸᒃᑐᑦ 

 

ᐃᓚᐅᔪᑦ: ᖃᓄᐃᓕᖃᑦᑕᕋᔅᓯᐅᑦ ᐅᑭᐅᖓᓂ 700 kW ᐊᒻᒪᓗ 1000 kW ᐊᑐᖅᑕᓄᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᐅᑭᐅᖑᔪᖅ ᐅᑐᐱᕆ−ᒫᑦᓯ.  

 

ᐃᓚᐅᔪᖅ: ᐊᐱᖅᑯᑎᖃᕈᒪᔪᖓ ᐆᒻᒪᖅᑯᑎᑦ ᐊᑭᖏᓐᓂᑦ, ᐅᖅᓱᐊᓗᒃ ᐊᑐᖅᑕᑦ, ᓯᕗᓂᒃᓴᒥᑦ 

ᑕᐅᑐᒃᐱᑦ ᐊᑐᐃᓐᓇᐅᔭᕆᐊᒃᓴᖅ ᐅᖅᓱᐊᓗᖕᒥᑦ ᐊᓯᖏᓐᓂᖔᕐᓘᓐᓃᑦ ᕿᒥᕐᕈᕕᓯ.  

 

ᐆᒻᒪᖅᑯᑎᓕᕆᔨᒃᑯᑦ: ᓇᐃᓈᕐᓗᒍ ᑭᒡᒍᓯᖅ ᕿᒥᕐᕈᔪᒍᑦ ᐊᓯᖔᖏᑦᑎᒎᕈᑎᒃᓴᓂᑦ ᓲᕐᓗ ᓯᕿᓂᖕᒧᑦ 

ᐊᓄᕆᒧᓪᓗ ᑭᓯᐊᓂ ᐊᑐᐃᓐᓇᐅᙱᒻᒪᑕ ᒫᓐᓇ ᐊᑐᕆᐊᖃᖅᐳᒍᓪᓕ ᐅᖅᓱᐊᓗᖕᒥᑦ 

ᑭᖑᕝᕕᐅᑎᐅᓗᓂ ᐆᒻᒪᖅᑯᑎᒥᑦ. ᐊᓯᖔᖏᑦ ᐊᑭᑐᔫᔪᓐᓇᖕᒥᔪᑦᑕᐅᖅ ᕿᒥᕐᕈᔭᕗ ᑭᓯᐊᓂᓕ 

ᐊᑭᑦᑐᕆᐊᖁᔨᙱᓚᒍᑦ ᐊᑭᓂᑦ. ᕿᒥᕐᕈᓯᒪᖕᒥᔪᒍᑦᑕᐅᖅ ᓄᖑᔪᐃᑦᑐᒥᑦ, ᐱᐅᖕᒪᖔᑦ ᐋᒃᑲᓘᓐᓃᑦ, 

ᑕᒪᖕᒥᒃ ᕿᒥᕐᕈᔭᕗᑦ.  

 

ᐃᓚᐅᔪᑦ: ᒪᐃᔭᐅᓪᓗᖓ, ᑕᑯᓪᓗᑎᒍᑦ ᐆᒻᒪᖅᑯᑎᑦ ᐊᑭᖏᑦ ᐊᑭᓕᖅᐸᒃᑕᕗᑦ ᐊᐅᓚᐅᑎᖃᕐᕕᒡᓗ 

ᖃᓂᒋᔮᓃᑦᑎᐊᖅᖢᓂ ᓯᓚᑦᑐᖅᓴᕐᕕᐅᑉ, ᐃᓕᓐᓂᐊᕐᕕᐅᑉ, ᓯᐊᕐᕆᔮᕐᕕᐅᑦ, ᓄᓇᓖᑦ ᕿᑎᐊᓂᑦ 

ᖃᒥᑉᐸᒃᖢᑕᓗ ᓄᑕᐅᙱᓗᐊᓕᒧᑦ ᐅᐊᔭᖏᑦ. ᐃᓱᒫᓘᑕᐅᓐᓇᖅᑐᖅ ᐊᐅᓚᐅᑎᖃᕐᕕᑦ 

ᐃᓄᒃᑯᕕᖕᓄᑦ ᐃᒡᓗᕐᔪᐊᓄᑦ ᖃᓂᓗᐊᖅᖢᑎᒃ, ᐃᑭᑦᑐᖃᖕᓂᕈᓂ ᓱᕋᐃᔪᒻᒪᕆᐅᓇᔭᖅᑐᖅ 

ᓄᓇᓕᖕᓄᑦ. ᐊᒥᓱᐊᓗᐃᑦ ᐅᐊᔭᐃᑦ ᐊᓯᔾᔨᕆᐊᓖᑦ ᓄᑕᐅᙱᓗᐊᓕᖕᒪᑕ. ᐃᓚᖓᑦ ᐃᑉᐸᒃᓴᖅ 

ᓇᑲᓚᐅᖅᑐᖅ. ᓄᓇᓕᖕᒥᐅᑦ ᐊᒃᑐᖅᑕᖅᐅᓯᒪᔪᑦ ᐊᑭᑦᑐᕆᐊᖅᓯᒪᔪᓂᑦ 

ᐊᒃᑐᖅᑕᐅᖏᓐᓇᐅᔭᖅᖢᑎᒡᓗ ᐃᓱᒫᓗᖕᓇᖅᖢᓂᓗ ᑖᒃᑯᐊ ᓄᓇᓕᖕᒥᐅᑦ ᑭᓱᑖᕈᓐᓇᓗᐊᙱᒻᒪᑕ 

ᑖᒃᑯᐊᓗ ᖄᖓᓃᕌᓂᒃᖢᑎᒃ ᐊᑭᑐᔪᓄᑦ ᐊᑭᓕᐅᑕᐅᕙᒃᑐᓂᑦ. ᐊᒻᒪᓗᑦᑕᐅᖅ, ᐃᓐᓇᐃᑦ 

ᐊᑭᑦᑐᕆᐊᕈᔾᔩᓇᕈᓐᓇᙱᑦᑐᑦ ᑐᑭᓯᐊᓇᑎᒡᓗ ᐊᑭᓕᒐᒃᓴᒥᓂᒃ ᑕᐃᒫᒃ ᖃᐅᔨᔪᓐᓇᙱᑦᑐᑦ 

ᖃᓄᐃᒻᒪᑦ ᐊᑭᑦᑐᕆᐊᕈᔾᔨᓕᖕᒪᖔᖏᑦ, ᐃᑲᔪᖅᑐᐃᔪᖓᓕ ᐊᑕᐅᓯᐅᓕᖓᔪᒥᑦ ᐊᑭᓂᑦ ᑖᒃᑯᐊᓗᑐᖅ 

ᑕᐃᒪ ᐊᖏᖅᑕᐅᓂᐊᖅᐳᑦ, ᐱᔨᑦᑎᕋᖅᑎᐊᖕᓂᕐᓴᐅᓕᖕᓂᐊᖅᑐᑦ. 

 

ᐆᒻᒪᖅᑯᑎᓕᕆᔨᒃᑯᑦ: ᑐᑭᓯᐅᒪᔪᒍᑦ ᐊᑭᑦᑐᕆᐊᖕᓃᑦ ᐊᒃᑐᐃᕙᖕᒪᑕ ᐃᓄᖕᓂᑦ 

ᖃᓄᐃᓕᐅᖏᓐᓇᖕᓂᐊᖅᐳᒍᓪᓗ ᐊᑭᑐᓗᐊᖁᓇᒋᑦ. ᐆᒻᒪᖅᑯᑎᓕᕆᔨᒃᑯᑦ 

ᐃᓱᒫᓘᑎᖃᒻᒪᕆᒃᑐᐃᑦᑕᐅᖅ ᖃᒥᒃᐸᒃᑐᓂᑦ. ᐊᑭᑐᓪᓗᑎᒃ, ᐱᖏᒋᔪᒪᙱᑕᕗᑦ ᑕᒪᒃᑯᐊ. 

ᖃᓄᐃᓕᐅᕈᑎᖃᖕᓂᐊᖅᐳᒍᑦ ᐊᒃᑐᖅᑕᐅᓗᐊᖃᑦᑕᖁᓇᒋᑦ.  

 

ᐃᓚᐅᔪᖅ: ᐊᑭᖏᑦ ᐊᔾᔨᒌᓕᓛᖅᐸᑦ ᓇᖕᒥᓂᖅ ᐃᒡᓗᖃᖅᑎᓪᓗ ᑕᐃᒃᑯᐊᓗ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓃᑦᑐᑦ ᐊᑐᕐᑐᐊᕐᑎᓄᓪᓘᓐᓃᑦ? ᓇᖕᒥᓂᖅ ᐃᒡᓗᖃᖅᑎᐅᔪᑦ ᐊᑭᑐᓂᕐᓴᒥᑦ 

ᐊᑭᑭᒡᓕᒋᐊᖅᑕᐅᖃᑦᑕᓛᖅᐸᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦᕙ? 

 

ᐆᒻᒪᖅᑯᑎᓕᕆᔨᒃᑯᑦ: ᓇᖕᒥᓂᖅ ᐃᒡᓗᖃᖅᑎᐅᔪᐃᑦ ᐊᑭᑐᓂᕐᓴᓂᑦ ᐊᑭᓕᕐᓱᐃᓲᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓃᑦᑐᓂᑦ. ᐊᐅᓚᑦᑐᓐᓇᙱᓐᓇᑦᑎᒍᑦ ᐊᑭᑭᒡᓕᒋᐊᕈᑏᑦ, ᓄᓇᕗᑦ ᒐᕙᒪᒃᑯᑦ 

ᐃᓱᒪᓕᐅᕈᑖ. ᑭᓯᐊᓂᓕ, ᐅᖃᐅᓯᕆᓛᖅᑕᕗᑦ ᐊᑮᑦ ᐊᑭᑭᒡᓕᒋᐊᕈᑏᓪᓗ ᓄᓇᕗᑦ ᒐᕙᒪᒃᑯᖏᓐᓂᑦ 

ᑐᓴᖅᑎᓐᓇᓱᒡᓗᒋᑦ ᐃᓄᐃᑦ ᖃᓄᐃᓕᐅᓕᖕᒪᖔᖏᓐᓂᑦ ᑖᒃᑯᐊᓗ ᑕᐃᒪ ᓄᓇᕗᑦ ᒐᕙᒪᒃᑯᖏᑦ 

ᑭᖑᓪᓕᖅᐹᒥᑦ ᐃᓱᒪᓕᐅᕆᓛᖅᑐᑦ.  

 

ᐃᒃᓯᕙᐅᑕᖅ: ᐅᖃᐅᓯᕆᓚᐅᒃᑭᑦ ᐊᔾᒌᙱᓐᓂᖏᑦ ᐊᑮᑦ ᐊᑐᕐᑐᐊᕐᑎᓄᑦ, ᐃᓄᐃᑦ 

ᐃᖅᑲᓇᐃᔭᕐᕕᖏᓐᓂᑦ ᐃᒡᓗᖃᖅᑎᑕᑦ, ᓇᖕᒥᓂᓖᑦ, ᐃᒡᓗᓕᕆᔨᒃᑯᓐᓂᓪᓗ ᐃᒡᓗᖃᖅᑐᑦ.  

 

ᐆᒻᒪᖅᑯᑎᓕᕆᔨᒃᑯ:  ᐃᒡᓗᓄᑦ ᐊᑭᓕᕐᓱᐃᕙᒃᑐᑦ ᐊᔾᔨᑐᐃᓐᓇᖏᓐᓂᑦ ᑭᓯᐊᓂ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓃᑦᑐᓂᑦ; ᑖᒃᑯᐊᑐᐊᖅ ᐊᑭᑭᒡᓕᒋᐊᕈᑎᖃᕐᔪᐊᖅᑐᑦ.  

 

ᑭᙵᐃᑦ, ᔮᓄᐊᕆ 10, 2018, 21 ᐅᐸᒃᑐᑦ 

 

ᐃᓚᐅᔪᑦ: ᓇᓕᐊᑦ ᐊᐅᔭᒧᑦ ᑕᖅᑭᐅᓂᕋᖅᑕᐅᕙᖕᒪᑕ ᖃᖓᒃᑯᓪᓗ ᐅᑭᐅᖑᓂᕋᐃᕙᒃᐸᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᐅᑐᐱᕆᒥᑦ ᒫᑦᓯᒧᑦ ᐅᑭᐅᖑᓪᓗᓂ; ᐊᒥᐊᒃᑯᐊ ᐊᐅᔭᐅᓂᕋᖅᑕᐅᓪᓗᓂ. 

 

ᐃᓚᐅᔪᖅ: ᐊᑭᑦᑐᕆᐊᓛᖅᐸᑦ ᐊᑭᖏᑦ ᐊᐅᓚᐅᑎᖃᕐᕕᒃ ᐱᐊᓂᒃᑕᐅᒃᐸᑦ?  

 

ᐆᒻᒪᖅᑯᑎᓕᕆᔨᒃᑯᑦ: ᐊᑭᖏᑦ ᐊᐅᓚᐅᑎᖃᕐᕖᑦ ᐊᔾᔨᒌᒃᑎᑕᐅᓂᐊᖅᑐᑦ ᓄᓇᕗᓕᒫᒥᑦ. ᓄᑖᒥᑦ 

ᐊᐅᓚᐅᑎᖃᕐᕕᖕᒥᑦ ᐊᐅᓚᑦᑐᖃᓕᖅᐸᑦ, ᐊᑭᖓᓄᐊᖅᑕᐅᖃᑦᑕᖅᐳᑦ ᑭᖑᓪᓕᖕᒥᑦ ᐱᓇᔫᑎᒃᑯᑦ 

ᐊᑭᒃᓴᓂ ᓄᑖᓂ ᐊᑭᒃᓴᓕᐅᓲᑦ, ᑕᐃᒫᒃ ᓄᓇᓖᑦ (ᐱᓗᐊᖅᑐᒥᑦ ᐊᑭᑐᔫᑎᓄᑦ ᐱᐅᓯᒋᐊᕈᑎᓖᑦ 

ᐊᑭᑐᓂᕐᓴᐅᕗᑦ ᐱᓕᕆᐊᓄᑦ ᐃᖅᑲᓇᐃᖅᑎᓄᓪᓗ ᐱᔾᔪᑎᖃᖅᖢᑎᒃ) ᐊᑭᑦᑐᕆᐊᕈᔾᔨᓗᐊᓲᖑᙱᑦᑐᑦ 

ᓄᑖᒧᑦ ᐊᐅᓚᐅᑎᖃᕐᕕᖕᒥᑦ ᓄᓇᓕᐊᓂᑦ. 

 

ᐃᓚᐅᔪᑦ: ᐊᑭᑭᒡᓕᒋᐊᕈᑏᑦ ᐊᓯᔾᔨᔾᔮᙱᓚᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᐊᑭᑭᒡᓕᒋᐊᕈᑏᑦ ᐃᓱᒪᓕᐅᕈᑕᐅᔪᑐᐊᖑᕙᒃᐳᑦ ᓄᓇᕗᑦ ᒐᕙᒪᒃᑯᖏᓐᓂᑦ. 

ᑭᓯᐊᓂᓕ, ᐅᖃᖃᑎᖃᖃᑦᑕᖅᓯᒪᓕᖅᑐᒍᑦ ᒐᕙᒪᒃᑯᓐᓂᑦ ᐋᖅᑭᒃᓱᐃᕙᓪᓕᐊᓕᖅᖢᑕᓗ 

ᑐᓴᐅᒪᔭᒃᓴᒃᑲᓐᓂᖕᓂᑦ ᒐᕙᒪᒃᑯᑦ ᐱᔪᒪᔭᖏᓐᓂᑦ ᕿᒥᕐᕈᓂᖏᓐᓂᑦ ᖃᓄᖅ ᐊᑭᑭᒡᓕᒋᐊᕈᑏᑦ 

ᐊᑐᖅᑕᐅᖕᒪᖔᖏᑦ. ᐱᕕᖃᖅᑐᒍᑦ ᐅᖃᕐᕕᖃᕆᐊᒃᓴᖅ ᑭᓯᐊᓂᓕ ᑲᒪᒋᔭᐅᕗᖅ ᐊᑭᑭᒡᓕᒋᐊᕈᑎᓄᑦ 

ᐊᑐᐊᒐᑦ ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᔮᓄᐊᕆ 11, 2018, ᐃᖃᓗᐃᑦ, 20 ᐅᐸᒃᑐᑦ 

 

ᐃᓚᐅᔪᖅ: ᐅᖃᖅᑲᐅᒐᕕᑦ ᓅᑉᐸᓪᓕᐊᓗᑎᒃ ᐊᕐᕌᒍᓄᑦ 6−ᓄᑦ ᓄᓇᕘᑉ ᐊᑭᖏ ᑭᓯᐊᓂᓕ ᐅᓇ 

ᐱᓇᔫᑎ ᐊᕐᕌᒎᖕᓄ ᒪᕐᕈᓅᖓᑐᐃᓐᓇᖅᑐᖅ. ᑕᐃᒃᑯᐊᓕ ᐊᕐᕌᒍᐃᑦ ᒪᓕᖕᓂᐊᖅᑐᑦ ᒪᕐᕉᖕᓂᑦ 

ᑭᖑᓂᐊᓂᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᑭᖑᓪᓕᖕᒥᑦ ᐱᓇᔫᑎᑦ ᑐᕌᖓᓂᐊᖅᑐᖅ ᑖᒃᑯᖕᓄᖓ ᐊᕐᕌᒍᖕᓄ ᑖᓐᓇ 

ᓄᓇᕘᑉ ᐊᑭᐊ $.78−ᒧᐊᖁᓪᓗᒍ ᐊᕐᕌᒍᑦ 6 ᓅᓐᓇᓱᐊᖕᓂᖓᓂᑦ. ᐃᓚᒋᐊᕈᑏᑦ ᓯᐊᒻᒪᒃᓯᒪᓇᔭᖅᑐᑦ 

ᐊᔾᔨᒌᑎᒍᑦ ᐊᕐᕌᒎᓂᐊᖅᑐᓂᑦ. 

ᐃᓚᐅᔪᑦ: ᑖᓐᓇ ᐱᓇᔫᑎ ᐃᓚᓕᐅᔾᔨᓯᒪᕙ ᐊᒃᑐᐃᓂᐅᓇᔭᖅᑐᓂᑦ ᐸᐅᒃᓴᓄᑦ ᐊᑭᓕᕐᓱᐃᓂᖕᓂᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᐋᒃᑲ.  ᐅᖃᐅᓯᖃᖅᑐᒍᑦ $1.5 ᒥᓕᐊᓐᓂᒃ ᐊᑭᖃᖅᖢᓂ $10/ᑕᓐ, $7.5 

ᒥᓕᐊᙳᓛᕐᓗᓂ $50/ᑕᓐᒧᑦ ᐊᑭᖃᕐᓗᓂ. ᐆᒻᒪᖅᑯᑎᓕᕆᔨᒃᑯᑦ ᓯᐊᒻᒪᒃᑎᕆᕙᖕᒪᑕ 150 Kilo 

ᑕᓐᓂᒃ ᐊᕐᕌᒍᒧᑦ, 15,000 ᐅᖓᑖᓃᑦᑐᑦ ᐊᑭᓕᕐᓱᐃᕙᒃᑐᑦ, ᐊᑭᓖᖃᑦᑕᕆᐊᖃᓛᖅᑐᑦ 

$500/ᐊᑭᓖᕙᒃᑐᒧᑦ ᐊᑐᓕᖅᑎᑕᐅᑦᑎᐊᖅᐸᑕ. 

 

ᐃᓚᐅᔪᖅ: ᐊᒃᑐᐃᓐᓂᕆᓇᔭᖅᑕᖏᑦ ᐃᓱᒪᒋᔭᐅᕙᑦ ᐊᑭᑦᑐᕆᐊᖅᑕᐅᔪᒪᔪᑦ ᐃᓛᒃᑰᖅᑐᑦ 

ᓇᖕᒥᓂᖃᖅᑐᑦ ᓇᖕᒥᓂᕐᓗ ᐃᒡᓗᖃᖅᑐᑦ? ᐱᓗᐊᖅᑐᒥᑦ, ᐃᖃᓗᐃᑦ ᐊᒥᓲᓛᓂᑦ ᓇᖕᒥᓂᖃᐅᖕᒪᑕ 

ᓇᖕᒥᓂᕐᓗ ᐃᒡᓗᖃᐅᖅᖢᑎ ᓄᓇᕗᒻᒥᑦ (60−ᒥᑦ 70 ᐳᓴᓐᑎᐸᓗᐊᓂᑦ). ᐃᓱᒪᒋᔭᐅᔭᕆᐊᓖᑦ 

ᐊᑲᕐᕉᑎᑦ ᐊᒃᓱᕈᖕᓇᖅᑐᓪᓗ ᐊᑐᖅᑕᑦ. ᑐᒃᓯᕌᖑᔪᖅ ᐊᑭᑭᒡᓕᒋᐊᕈᑕᐅᓂᐊᖅᐸ ᓄᓇᕗᑦ 

ᒐᕙᒪᒃᑯᖏᑦᑕ ᐊᑭᖏᓐᓂᑦ ᓇᖕᒥᓂᖅ ᐃᒡᓗᖃᖅᑎᑦ ᐊᑭᓖᕙᒡᓗᑏᒃ? 

 

ᐆᒻᒪᖅᑯᑎᓕᕆᔨᒃᑯᑦ: ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᓲᖑᙱᑦᑐᑦ ᑕᐃᒪᐃᑦᑐᓂᑦ. ᐊᑭᑭᒡᓕᒋᐊᕈᑏᑦ 

ᑲᒪᒋᔭᐅᓲᑦ ᒐᕙᒪᒃᑯᓐᓂᑦ ᐆᒻᒪᖅᑯᑎᓕᕆᔨᒃᑯᓪᓗ ᑐᓂᓯᓛᖅᑐᑦ ᑐᓴᐅᒪᔭᒃᓴᓂᑦ ᑖᒃᑯᓄᖓ. ᓄᓇᕗᑦ 

ᒐᕙᒪᒃᑯᖏᑦ ᐃᓱᒪᓕᐅᕆᓂᐊᖅᑐᑦ ᓈᒻᒪᓛᒥᑦ ᐊᑭᑭᒡᓕᒋᐊᕈᑦᒥ. 

 

ᐃᓚᐅᔪᑦ: ᐆᒻᒪᖅᑯᑎᓕᕆᔨᒃᑯᑦ ᐃᓱᒪᒋᔭᖃᖅᓯᒪᕙᑦ ᐱᓕᕆᐊᖃᕐᓗᑎᒃ ᐊᑭᒃᓴᓕᕆᓂᐅᑎᓂᑦ (ᓲᕐᓗ 

ᖃᓪᓗᓈᓂᑎᑐᑦ) ᐱᖃᖅᑎᑦᑎᓗᑎᒃ ᐊᑐᕐᓇᓛᖑᓕᕌᖓᑦ ᐊᑐᓗᐊᕈᓐᓃᕌᖓᑕᓗ ᐃᖃᕐᕋᓂᑦ. 

(ᐊᐱᕆᔪᖅ ᓇᖕᒥᓂᖁᑎᒃᓴᖃᕋᒥ ᓴᓇᕝᕕᒃᓴᒥᑦ) 

 

ᐆᒻᒪᖅᑯᑎᓕᕆᔨᒃᑯᑦ: ᖃᓪᓗᓈᓂᑦ, ᐃᑲᕐᕋᖏᑦ ᐊᑐᕐᑐᑦ ᐊᑭᓂᑦ ᐱᓕᕆᐊᖑᔪᑦ 

ᐋᖅᑭᐅᒪᓇᓱᐊᖅᑕᐅᓪᓗᑎᒃ ᐊᑐᖕᓇᓛᓂᑦ ᐊᐅᓚᑦᑎᑦᑎᐊᕐᓗᑎᒡᓗ. "   " ᐊᑐᖅᑕᐅᓲᖅ ᖃᓪᓗᓈᓂᑦ 

ᓴᓂᕐᕙᐅᑕᐅᕙᒃᖢᓂᓗ ᐊᑭᑐᔫᑎᓄᑦ ᐊᑭᓕᒐᒃᓴᓄᑦ. 

 

ᓄᓇᕗᒻᒥᑦ, ᐊᔾᔨᒋᙱᑖᓂᑦ ᐱᑕᖃᖕᒪᑦ. ᐊᑐᖃᑦᑕᙱᓐᓇᑕ ᓴᕕᒐᐅᔭᓅᖅᑐᓂᑦ. ᑐᙵᕕᐊ 

ᓈᒻᒪᒃᑐᒥᑦ ᐆᒻᒪᖅᑯᓯᐅᕋᓗᐊᕆᐊᒃᓴᖓᓂ ᐊᑐᓛᖑᑎᓪᓗᒋᑦ ᓈᒻᒪᒃᑐᒥᓪᓗ ᓯᐊᒻᒪᒃᑎᕆᓗᑎᒃ 

ᓈᒻᒪᓛᓄᑦ ᐊᐅᓚᐅᑎᓄᑦ. 

 

ᐃᓚᐅᔪᖅ: ᑭᒃᑯᓐᓂᑦ ᐅᖅᓱᐊᓗᒃᑖᖅᑎᑕᐅᖃᑦᑕᕋᔅᓯ? 

 

ᐆᒻᒪᖅᑯᑎᓕᕆᔨᒃᑯᑦ: ᐅᖅᓱᐊᓗᓕᕆᔨᒃᑯᑦ ᓂᐅᕕᖅᐸᒃᑐᑦ ᐅᖅᓱᖕᓂᑦ ᓂᐅᕕᐊᒃᓴᕆᕙᒃᖢᓂᔾᔪᒃᓗ 

ᐆᒻᒪᖅᑯᑎᓕᕆᔨᒃᑯᓐᓄᑦ 

 

ᐃᓚᐅᔪᖅ: ᖃᖓᓚᐅᖅᑐᖅ, ᓈᒻᒪᒋᔭᐅᓚᐅᖅᓯᒪᔪᑦ ᐅᖅᓱᐊᓗᒃ ᓂᐅᕕᐊᖑᕙᒃᖢᓂ ᐊᑭᑭᑦᑐᒻᒪᕆᖕᒧᑦ 

ᑭᓯᐊᓂᓕ ᐃᓚᒃᓴᒃᑲᓐᓂᖏᑦ ᓂᐅᕕᐊᖑᖃᑦᑕᓚᐅᖅᑐᑦ ᐊᑭᑐᔪᒻᒪᕆᐊᓗᖕᒥᑦ ᐅᖃᐅᓯᐅᓚᐅᕋᓂᓗ. 

ᖃᓄᕐᓕ ᐊᑭᓕᕐᓱᐃᕙᒃᑐᓄᑦ ᐊᒃᑐᐃᓂᖃᖕᒪᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᔮᓄᐊᕆᑕᒫᑦ, ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᓲᑦ ᐅᖅᓱᐊᓘᑉ ᐊᑭᖏᓐᓂᑦ. 

ᐊᑭᕗ ᑎᑎᕋᖅᓯᒪᔪᑦ ᑕᐃᑲᓂ. ᐊᑭᑭᒡᓕᒋᐊᖅᓯᒪᙱᑦᑐᖅ. ᐆᒻᒪᖅᑯᑎᓕᕆᔨᒃᑯᑦ ᐊᑭᓪᓚᑦᑖᖓᓂᑦ 

ᐊᑭᓕᕐᓱᐃᓲᑦ. ᐊᔾᔨᒋᙱᑕᖏᑦ ᐊᓯᖏᓐᓂᑦ ᐊᑭᓂᑦ ᐊᑭᑭᒡᓕᒋᐊᖅᓯᒪᔪᓂᑦ. ᑮᓇᐅᔭᓕᐅᕋᓲᑎᒋᕙᔾᔪᒃ 

ᑖᒃᑯᐊᒃ ᐅᖅᓱᐊᓗᓕᕆᔨᒃᑯᑦ ᐆᒻᒪᖅᑯᑎᓕᕆᔨᒃᑯᓪᓗ. 

 

ᐃᓚᐅᔪᖅ: ᐃᓱᒫᓘᑎᓕᒃ ᓇᖕᒥᓂᖅ ᐃᒡᓗᖃᖅᑎᐅᔪᓂᑦ ᐊᑭᑦᑐᕈᔾᔨᓂᐊᖅᑐᑦ ᐅᖅᓱᓄᓪᓗ 

ᐊᑭᑦᑐᕈᔾᔨᓗᑎᒃᑕᐅᖅ. ᐆᒻᒪᖅᑯᑎᓕᕆᔨᒃᑯᑦ ᐃᓱᒪᒋᔭᖃᖃᑦᑕᖅᐸᑦ ᐃᓄᒋᐊᖕᓂᐅᔪᒥᑦ ᐃᒡᓗᒥ 700 

kWh−ᓕᕆᓪᓗᑎᒃ? 

 

ᐆᒻᒪᖅᑯᑎᓕᕆᔨᒃᑯᑦ: ᐆᒻᒪᖅᑯᑎᓕᕆᔨᒃᑯᑦ ᐊᔾᔨᒌᒃᑎᑦᑎᙱᒻᒪᑕ ᐃᓄᖃᕈᓂ ᐊᑕᐅᓯᖕᒥᑦ 

ᐃᓄᖃᕈᑎᒡᓘᓐᓃᑦ ᑎᓴᒪᓂᓪᓘᓐᓃᑦ ᑕᓪᓕᒪᓂᒡᓘᓐᓃᑦ.  ᑕᐃᒪᐃᒐᔪᒃᑐᑦ ᓇᒥᓕᒫᖅ 

ᐱᔪᓐᓇᖕᓂᖃᕐᕕᐅᔪᓂᑦ.  

 

ᐃᓚᐅᔪᖅ: ᐆᒪᖅᑲᑎᓕᕆᔨᒃᑯᑦ ᖃᐅᔨᒪᕙᑦ ᐊᑭᑦᑐᕆᐊᕈᑕᐅᓇᔭᖅᑐᓂᑦ ᐊᑭᑐᔪᓄᑦ ᐱᓕᕆᐊᖑᔪᓄᑦ 

ᒫᓐᓇ? 

 

ᐆᒻᒪᖅᑯᑎᓕᕆᔨᒃᑯᑦ: ᐱᓕᕆᐊᓄᑦ ᐊᑮᑦ ᓄᓇᓕᖕᒥᑦ ᓇᒥᑐᐃᓐᓇᖅ ᓯᐊᒻᒪᒃᓯᒪᔪᑦ ᓄᓇᕗᒻᒥᑦ. 

ᑭᓯᐊᓂ ᐅᔾᔨᕈᓱᒃᑐᒍᑦ ᐳᓴᓐᑎᒥᑦ ᐃᓚᒋᐊᕈᓂ ᐅᓪᓗᒥ ᐊᑭᐊᓂᑦ ᐃᖃᓗᖕᓂᑦ ᓄᓇᕘᓪᓗ ᐊᑭᐊ 

$.78 ᐊᑭᑐᖕᒪᑦ. ᐊᓯᐊᒎᕈᓐᓇᙱᑦᑐᖅ ᐳᓴᓐᑎᑎᒍᑦ ᐃᓚᒋᐊᓃᑦ. ᓄᑖᑦ ᐊᐅᓚᐅᑎᖃᕐᕖᑦ 

ᐃᓚᓕᐅᑎᓯᒪᓲᑦ ᐊᑭᖏᓐᓂᑦ, ᐊᑮᑦ ᐃᓚᒋᐊᒃᑲᓐᓂᖅᖢᑎᒃ. 

 

 

ᐃᓚᐅᔪᖅ: ᐊᓯᐊᒍᑦ ᐆᒻᒪᖅᑯᑎᑖᕈᒪᓯᒪᔫᒐᓗᐊᑦ ᐃᒡᓗᖃᖅᑎᐅᔪᑦ ᐊᒥᐊᒃᑯᐊᓗ ᐅᑎᖅᐸᒡᓗᓂ. 

ᐃᒡᓗᖃᖅᑎᐅᙱᑦᑐᓄᑦ ᐊᑭᓕᕐᓱᐃᕙᒃᑐᓄᐊᓛᕆᕙ? 

 

ᐆᒻᒪᖅᑯᑎᓕᕆᔨᒃᑯᑦ: ᐅᖃᐅᓯᕆᔭᐃᑦ ᐆᒻᒪᖅᑯᑎᓕᕆᔨᒃᑯᑦ ᓇᒻᒥᓂᖅ ᐆᒻᒪᖅᑯᓯᐅᖕᓂᖕᒧᑦ 

ᐱᓕᕆᐊᒃᓴᓂᑦ. ᐃᒡᓗᖃᖅᑎᐅᔪᑦ 10 kwh−ᓂᑦ ᓄᐊᑦᑎᔪᓐᓇᖅᑐᑦ ᓇᖕᒥᓂᖁᑎᒥᓄᑦ. ᐊᒥᐊᒃᑯᐊ 

ᑐᓂᔭᐅᔪᓐᓇᖅᑐᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐲᖅᑕᐅᓛᕐᓗᓂ ᐊᑭᓕᒐᒃᓴᖓᓂᑦ. ᐊᒥᐊᒃᑯᖏᑦ 

0−ᖑᖅᑎᑕᐅᖃᑦᑕᕐᓗᑎᒃ ᒫᑦᓯ 31−ᑕᒫᑦ. 

  

ᐊᖏᓂᕐᓴᓂᑦ ᓴᖅᑭᑕᒃᓴᓂᑦ ᓴᓇᔪᑦ, ᑭᓯᐊᓂᓕ ᒪᓕᒐᓕᕆᓃᑦ ᒪᓕᒐᒃᓴᓪᓗ ᐊᓯᔾᔨᖅᑕᐅᔭᕆᐊᖃᖅᑐᑦ 

ᐱᔨᑦᑎᕋᖕᓂᖕᒧᓪᓗ ᐊᑐᕆᐊᓖᑦ ᐊᓯᔾᔨᖅᑕᐅᓗᑎᒃ. 

 

ᐃᓚᐅᔪᖅ: ᐃᓛᒃᑯᖓᔪᑦ ᐆᒻᒪᖅᑯᓯᐅᕈᑎᓄᑦ ᐱᓕᕆᐊᒃᓴᑦ ᓴᖅᑭᓛᖅᑐᑦ. ᐊᓯᒃᑲᓐᓂᖏᑦ ᓯᕿᓂᖕᒧᑦ 

ᓄᖑᔪᐃᑦᑐᒨᖅᑐᓪᓗ ᕿᒥᕐᕈᔭᐅᔪᑦ. ᑭᓯᐊᓂᓕ, ᑖᒃᑯᐊ ᓈᒻᒪᓪᓚᕆᙱᑦᑐᑦ 

ᐃᓛᓐᓂᒃᑯᓚᐅᓱᖓᒃᑰᓲᖑᖕᒪᑕ, ᑖᒃᑯᓕ ᑕᒡᕙ ᐆᒻᒪᖅᑯᑎᓕᕆᔨᒃᑯᑦ ᐊᑐᕆᐊᖃᖅᑐᑦ ᓈᒻᒪᒃᑐᓂᑦ 

ᓯᐊᒻᒪᒃᑎᕆᔾᔪᑎᓂᑦ. 

 

ᐃᓚᐅᔪᖅ: ᑭᓲᖕᒪᑕᓕ ᐃᓱᒪᒋᔭᑦ ᓇᖕᒥᓂᖅ ᐆᒻᒪᖅᑯᓯᐅᖕᓃᑦ? ᖃᓄᑎᒋ 

ᐱᔪᒪᔭᐅᓇᓱᒋᓇᔭᖅᐱᓯᐅᒃ? 

ᐆᒻᒪᖅᑯᑎᓕᕆᔨᒃᑯᑦ: ᐱᔪᒪᔭᐅᔪᖅ ᓇᓗᓇᙱᑦᑐᖅ ᑭᓯᐊᓂᓕ ᐊᑭᖓ 

ᐊᑲᐃᓪᓕᐅᕈᑕᐅᓕᑲᐅᖅᑐᑐᐃᓐᓇᕆᐊᓕᒃ. ᓄᓇᑦᑎᐊᒥᐅᓪᓕ ᑭᒡᓕᖃᖅᑐᒥ ᐱᖃᖅᑐᑦ. 

ᑭᒡᓕᖃᖅᑎᑦᑎᔪᒪᖕᒥᔪᒍᑦᑕᖅ ᐊᑐᕈᓐᓇᓛᕋᑦᑎᒍᑦ ᐱᓕᕆᔾᔪᑎᓄᑦ ᐊᒃᑐᐃᓂᖓ ᒫᓐᓇ ᐱᖁᑎᖏᓐᓄᑦ. 

 

ᐃᓚᐅᔪᖅ: ᐆᒻᒪᖅᑯᑎᓕᕆᔨᒃᑯᑦ ᐃᓱᒪᒃᓴᖅᓯᐅᖅᓯᒪᕙᑦ ᐊᒥᓱᓂᑦ ᓂᐅᕕᕐᓗᑎᒃ ᓯᕿᓂᖕᒨᖅᑐᓂᑦ 

ᐊᑭᑭᓈᖅᓯᖁᓪᓗᒋᑦ ᐃᒡᓗᒥᑦ ᐊᑐᕐᑎᐅᔪᑦ? 

 

ᐆᒻᒪᖅᑯᑎᓕᕆᔨᒃᑯᑦ: ᑕᒪᓐᓇ ᕿᒥᕐᕈᔭᕗᑦ ᓯᕗᒧᐊᒃᓯᒪᓇᑕᓗ ᑕᒡᕙᙵᑦ. ᐊᑮᑦ ᓯᕿᓂᖅᓯᐅᑎᒧᑦ 

ᐱᔪᒥᓇᖅᑐᑦ ᐊᑭᑭᒡᓕᕙᓪᓕᐊᓪᓗᓂᓗ. ᐃᓱᐊᓂᑦ, ᐅᓯᔭᐅᓃᑦ ᐃᓕᐅᖅᑲᖅᑕᐅᓂᖏᓪᓗ 

ᑕᐃᒪᒃᓴᑐᐊᖅ ᐊᑲᐃᓪᓕᐅᕈᑕᐅᓛᖅᑐᑦ. ᐊᑭᑐᔪᒻᒪᕆᐅᖕᒪᑦ ᐱᓇᓱᐊᕆᐊᒃᓴᖅ "ᓴᕕᒐᐅᔭᓅᖅᑐᓄᑦ". 

 

ᔮᓄᐊᕆ 12, 2018, ᕿᑭᖅᑕᕐᔪᐊᖅ, ᐅᐸᒃᑐᖃᙱᑦᑐᖅ 

 

ᔮᓄᐊᕆ 13, 2018, ᐃᖃᓗᐃᑦ, 10 ᐅᐸᒃᑐᑦ, ᐊᐱᖅᓱᖅᑐᖃᙱᑦᑐᖅ  


